
Í um aldarfjórðung,  á árunum 1967 – 1992, rak stórfyrirtækið IBM 
World Trade Corporation útibú á Íslandi í því skyni að selja afurðir 
sínar hérlendis og þjóna íslenzkum viðskiptamönnum, sem hagnýttu 
sér nýja tækni  í rekstri sínum á morgni tölvualdar.
Í bók þessari er leitast við að varpa upp svipmyndum úr starfseminni,  
lýst hvernig til hennar var stofnað í þáverandi umhverfi atvinnulífsins 
og með hvaða hætti henni lauk, er aðrir kostir þóttu fýsilegri en að 
reka sjálfstætt fyrirtæki um starfsemi IBM hérlendis.
Umsvif IBM á Íslandi voru umtalsverð á starfstímanum og starfsemi 
fyrirtækisins  hafði marktæk áhrif á upphaf og þróun upplýsingatækn-
innar á Íslandi. Það má því færa góð rök fyrir því, að IBM hafi átt 
verulegan þátt í vegferð  hinnar nýju  og mikilvægu atvinnugreinar. 
Í bókinni er gerð grein fyrir því hvernig IBM á Íslandi hagaði rekstri 
sínum og áhrifum fyrirtækisins á menningu og þjóðlíf í formi 
innflutnings á tækniþekkingu auk ýmiss konar annarra framlaga, 
beinna og óbeinna. Skiptar skoðanir voru um reksturinn og er nokkur 
grein gerð fyrir þeim. Fjölmargir stafsmenn og viðskiptamenn segja frá 
sér,  lýsa viðhorfi sínu til hins erlenda stórfyrirtækis og örlítils útibús 
þess hérlendis, sem hafði það að markmiði að vera góður þjóðfélags-
þegn og stunda farsæl viðskipti í krafti hinnar nýju tækni hér á 
norðurhjaranum.      

Samantekt þessi er gerð að frumkvæði Öldungadeildar Skýrslutæknifélags Íslands og
hefur Nýherji hf. veitt styrk til hennar. Hún varpar upp nokkrum svipmyndum úr starfi
forvera Nýherja hf., IBM á Íslandi,  á starfstíma fyrirtækisins á árunum 1967 – 1992.

Útgefandi: Nýherji hf.
Ábyrgðarmaður: Sverrir Ólafsson

Samantekt þessa má eigi afrita með neinum hætti svo sem ljósmyndun, prentun,
hljóðritun eða á annan sambærilegan hátt að hluta eða í heild án skriflegs leyfis rit-
stjóra. Höfundar hafa höfundarétt að greinum sínum, sem ritaðar eru undir nafni.
Að öðru leyti er höfundaréttur hjá ritstjóra.

Formáli ritstjóra
Á útmánuðum ársins 2007 komu fram hugmyndir hjá Öldungadeild Skýrslutæknifé-

lags Íslands um að það kynni að vera fengur að því að draga saman í eina heild þætti
úr sögu IBM á Íslandi, sem starfaði hérlendis sem sjálfstætt fyrirtæki á árunum 1967 –
1992, eða í tæpan aldarfjórðung. Þess var jafnframt farið á leit við mig, að ég tæki verk-
ið að mér. 

Því er ekki að leyna, að mér óx þetta verk nokkuð í augum, ekki sízt ef ætlunin væri að
hér yrði um fræðilegt og ítarlegt sagnfræðilegt ritverk. Ekki leizt mér alls kostar á þá um-
gjörð. Eftir nokkra umhugsun gat ég þó hugsað mér að taka saman nokkrar svipmynd-
ir úr starfinu eins og þær koma mér nú fyrir sjónir rúmum 15 árum eftir að  IBM á Ís-
landi hf. var slitið og myndirnir farnar að taka nokkuð á sig blámóðu fjarskans. Er eft-
irfarandi samantekt gerð undir þeim formerkjum.

Jafnframt var það forsenda verksins, að ég fengi nokkra lykilaðila úr hópi fyrrum  við-
skiptamanna og starfsmanna til að semja innlegg um sérstök málefni, sem mér fannst,
að kynnu að vera áhugaverð.  

Höfuðástæðan fyrir því að ég réðst í þetta verkefni var hins vegar sú, að mér fannst
hugmyndin áhugaverð og hugsanlega fengur að því fyrir fólk framtíðarinnar, að slík
samantekt væri til í einhverju formi, enda starfsemi IBM á Íslandi mikilvægur þáttur í
sögu upplýsingatækninnar á Íslandi og þar með einn kafli í atvinnusögu þjóðarinnar á
20. öld.  

Samantekt þessi er unnin í nafni Öldungadeildar Skýrslutækifélags Íslands og að
hennar frumkvæði. Nýherji hf hefur látið í ljós þakkarverðan áhuga á að gefa eftirfar-
andi svipmyndir út í bókarformi á sinn kostnað, en hluti þeirra var unninn í vinnu-
tíma mínum hjá Nýherja hf. Vil ég þakka forstjóra fyrirtækisins, Þórði Sverrissyni fyrir
áhuga hans og skilning í því efni. 

Ég vil þakka öllum þeim aðilum, sem samið hafa sérstakt innlegg í þessa samantekt
fyrir að hafa lagt málefninu lið. Ennfremur þakka ég fjölmörgum öðrum fyrir viðtöl og
efnislegar ábendingar. Frú Elin Hansen, fyrrum einkaritari Viggos Troels-Smith fyrr-
um forstjóra IBM Danmark A/S,  fær sérstakar þakkir fyrir aðstoð við  gagnaöflun.

Þorvaldi Karlssyni hjá Nýherja, sagnfræðingunum Ólafi Rastrick og Páli Lýðssyni vil
ég þakka yfirlestur og margar nytsamlegar ábendingar. Önnu Jensdóttur bókasafnsfræð-
ingi og Önnu Maríu Gunnarsdóttur íslenzkufræðingi þakka ég prófarkalestur. Öldu
Sverrisdóttur ljósmyndara þakka ég tæknilega aðstoð. 

Það er von mín að þessi samantekt megi verða einhverjum til einhvers fróðleiks og ekki
síður nokkurrar ánægju. 

Reykjavík í desember 2007.
Sverrir Ólafsson

Inngangur 
Gunnar M. Hansson

Gunnar M. Hansson lauk prófi í við-
skiptafræði frá Háskóla Íslands árið 1969 og
réðst þá þegar til starfa hjá IBM á Íslandi
sem markaðsfulltrúi. Hann hlaut þá
menntun, sem IBM bauð starfsmönnum á
því sviði erlendis og starfaði auk þess um
hríð hjá aðalstöðvum IBM í París. Hann tók
þátt í margs konar verkefnaþróun og hafði
umsjón með mikilvægum viðskiptavinum
þar til hann tók við starfi forstjóra, er Ottó
A. Michelsen lét af störfum á árinu 1982.

Gunnar var kappsamur og atorkusamur.
Hann hafði lag á að hrífa menn með sér,
var laginn við að hvetja menn til dáða og
ná miklu út úr hverjum einstaklingi. Sum-
um þótti hann nokkuð óvæginn, harður í
horn að taka og telja sig jafnan vita betur.
Hann var skjótur til ákvarðana jafnvel þótt
erfiðar væru, talnaglöggur, fljótur að setja
sig inn í mál og samningamaður góður, sem bjó yfir miklum sannfæringakrafti. 

Gunnar var annar tveggja forstjóra útibús IBM á Íslandi á nærfellt 25 ára ferli þess.
Við gefum honum orðið nú er röskur hálfur annar áratugur er liðinn frá lokum þess á
árinu 1992:

Eins og tölvan er ríkur þáttur í lífi okkar allra í dag þá er erfitt að gera sér grein fyr-
ir þeim aðstæðum þegar fáir hérlendis vissu hvað tölva („computer“) var er IBM á Ís-
landi hóf starfsemi sína í maí 1967.  Sjálfur útskrifaðist ég úr Viðskiptafræðideild Há-
skóla Íslands 1969 og man ég ekki eftir neinum í útskriftarhópnum sem hafði hald-
góða þekkingu á tölvutækninni.  

Ekkert íslenskt orð hafði fest sig í sessi yfir nafnið „computer“.  Orðið rafreiknir var
þá nokkuð algengt.

Það liggur í augum uppi að slíkar aðstæður gerðu miklar kröfur í upphafi til fyrir-
tækis eins og IBM á Íslandi um fræðslu til handa hérlendum stjórnendum fyrirtækja
(og starfsmanna þeirra) sem nær enginn vissi nokkuð um út á hvað þetta verkfæri gekk
og hvaða möguleika það bauð upp á.

Með tilkomu IBM léku því ferskir vindar um þjóðlíf og viðskiptalíf Íslendinga með
innflutningi á nýrri þekkingu, menntunarátaki í nýrri tækni sem og kynningu á ýmsum
nýjungum í rekstri.  Tölvubúnaður og lausnir frá fyrirtækinu urðu smám saman með
árunum mikilvægur þáttur í rekstri stórra sem smárra íslenskra fyrirtækja.

Það má segja að hver heimsókn til hugsanlegra viðskiptavina hafi að hluta til verið
ítarleg kynning á þeim miklu möguleikum sem tölvan bauð upp á til að hagræða í 
rekstri og færa stjórnunina og reksturinn á hærra plan en hingað til hafði þekkst.

Eins og alltaf þá er menntun grundvallaratriði til að ná árangri.  Því stóð IBM fyr-
ir námskeiðum fyrir fjölda stjórnenda af öllum sviðum þjóðfélagsins sem og fyrir al-
þingismenn þar sem reynt var að opna augu þeirra fyrir þeim tækifærum sem tölvu-
væðingin skapaði.

Uppfræðslan breyttist síðan eftir þörfum tímans með hjálp innlendra sem erlendra
starfsmanna IBM og nutu fjölmargir stjórnendur og almennir starfsmenn íslenskra
fyrirtækja góðs af.

IBM lagði mikla áherslu á að koma fram sem góður þjóðfélagsþegn í þeim löndum
sem það starfaði og vera leiðandi í öllum starfsháttum.  Auðvitað bar rekstrarformið
mjög keim af því að móðurfélagið var bandarískt þó svo að evrópskra áhrifa gætti
smám saman meir og meir í þeim löndum sem heyrðu undir „IBM Europe, Africa and
Middle East“ sem var með höfuðstöðvar sínar í París.

Móðurfélagið krafðist mikillar ögunar í vinnubrögðum af starfsmönnum. Áhersla
var lögð á réttar upplýsingar og starfsemi í samræmi við reglur IBM og landslög.  Fyr-
irtækið sjálft var með strangt innra eftirlit með réttsemi í verkferlum og rekstrarniður-
stöðum.

Árlega voru ítarlegar áætlanir gerðar til skamms og langs tíma.  Eftir að þær höfðu
verið samþykktar í höfuðstöðvum fyrirtækisins urðu þær markmið sem allir starfsmenn
hjálpuðust að við að ná hver á sínu sviði.  Afkoma margra starfsmanna var beinlínis
undir því komin hvernig til tókst.

Uppgjör lá alltaf fyrir í byrjun hvers mánaðar og tel ég að fá eða engin meðalstór
eða stór fyrirtæki hérlendis hafi á þeim tíma getað státað af slíku.  Í byrjun hvers árs
var haldinn fundur með öllum starfsmönnum fyrirtækisins (svokallaður „kick-off“
fundur) þar sem línurnar voru lagðar fyrir hið nýbyrjaða ár og árangur liðins árs tí-
undaður.

IBM hafði þá stefnu að greiða skatta af söluhagnaði í því landi sem tekjurnar mynd-
uðust í stað þess að láta hagnaðinn myndast í einhverju landi þar sem skattprósentan
var hagstæðust.  Því var IBM á Íslandi ávallt meðal skatthæstu fyrirtækja landsins.

Fyrirtækið hafði þá afdráttarlausu stefnu að það blandaði sér ekki í stjórnmál við-
komandi lands og styrkti því ekki stjórnmálaflokka landsins.

IBM lagði ríka áherslu á að gera vel við starfsmenn sína og greiða þeim góð laun í
samræmi við frammistöðu þeirra í starfi.  Þar af leiðandi hafði fyrirtækið forgöngu um
að mynda hóp leiðandi fyrirtækja sem skiptust á upplýsingum um launakjör ýmissa
starfshópa.  Þessi árlega, óformlega launakönnun gaf mikilvægar upplýsingar um þró-
un beinna og óbeinna greiðslna til starfsmanna.

Á grundvelli þessara upplýsinga var ný launatafla útbúin árlega fyrir IBM á Íslandi
(og hin þátttökufyrirtækin nýttu sér upplýsingarnar á sinn hátt).

Sérhver starfsmaður hafði ávallt ákveðin, skrifleg starfsmarkmið að vinna að.  Þessi
markmið voru sett sameiginlega af starfsmanninum og yfirmanni hans í árlegu starfs-
mannasamtali.  Fyrirtækið lagði ríka áherslu á að þessi samtöl væru vel undirbúin af
hálfu beggja og hvert samtal fengi þann tíma sem þörf var á.

Í þessum samtölum kom m.a. fram mat yfirmanns á frammistöðu viðkomandi
starfsmanns sem hafði síðan áhrif á launaþróunina hjá starfsmanninum.  Framtíðar-
möguleikar voru ræddir og menntunarþörf ásamt ýmsum öðrum þáttum og aðgerð-
aráætlanir gerðar í framhaldi af því.

Fyrirtækið kynnti þetta stjórnunartæki (nefnt „Appraisal and Counseling“) fyrir
fjölmörgum íslenskum fyrirtækjum sem mörg hver innleiddu í framhaldinu starfs-
mannasamtöl smám saman í ýmsu formi.

Þá gekkst fyrirtækið reglulega fyrir viðhorfskönnunum meðal stafsmanna um af-
stöðu þeirra til starfsins, yfirmanna, fyrirtækisins o.s.frv.  Algjör nafnleynd ríkti.  Reynt
var m.a. að nota niðurstöður úr þessum könnunum til að bæta starfsandann. 

Aðferðarfræði þessara kannanna var einnig kynnt mörgum íslenskum fyrirtækjum í
gegnum árin ef vera kynni að þau vildu innleiða eitthvað svipað hjá sér.

Eins og áður hefur komið fram þá lagði fyrirtækið sig í líma við að vera leiðandi á
sem flestum sviðum í því landi sem það var með starfsemi í.  Í dag er mjög algengt að
fyrirtæki styrki ýmsa menningar- og íþróttaviðburði.  Þetta var ekki áberandi hér áð-
ur fyrr þó svo að IBM á Íslandi hafi komið að ýmsum málum.  Ekki skulu þau mál tí-
unduð hér en til að koma með dæmi um fjölbreytileika þeirra verkefna sem IBM kom
að þá get ég nefnt tímamótasamning við Sinfóníuhljómsveit Íslands sem m.a. innibar
veglegan fjárstyrk, styrki til skákhreyfingarinnar, tölvugjafir til skóla og öflugan stuðn-
ing við eitt knattspyrnufélag sem fékk að hluta til greiðslur eftir frammistöðu meist-
araflokks.  Man ég ekki eftir fordæmi fyrir slíku á þeim tíma.

Já fyrirtækið kom víða við og þjóðfélagið naut góðs af framúrskarandi tækni þess
og velgengni.  Þýðingarmiðstöð fyrirtækisins hafði mikil áhrif á „smíði“ íslenskra
tækninýyrða og hugtaka, og fyrirtækið átti heiðurinn af því að koma íslenska stafróf-
inu inn í alþjóðlega tölvustaðla sem reyndist þrautinni þyngri.

Ekki er nokkur vafi á að öflug starfsemi hérlendis bætti þjóðarhag á beinan og
óbeinan hátt, - sjálfsagt miklu meira en margur gerir sér grein fyrir.  Rit þetta ætti að
varpa nokkru ljósi hér á. 

Aldarfjórðungur 

með IBM á Íslandi

Max Roesen

Max Roesen er fæddur árið 1931 á Fanø í
Danmörku. Hann lauk kandídatsprófi frá
Handelshøjskolen i Köbenhavn árið 1955 og
réðist tveimur árum síðar til IBM Dan-
mark A/S sem sölumannsefni. Árið 1964
varð hann aðstoðarframkvæmdastjóri hjá
fyrirtækinu (underdirektør) og árið 1975
varð hann varaforstjóri (vicedirektør) IBM
Danmark A/S. Hann varð stjórnarmaður
í fyrirtækinu 1985 og stjórnarmaður í IBM
Nordic 1990. Hann átti sæti í fyrstu stjórn
Nýherja hf. Árið 1991 lét hann af störfum
hjá IBM en algengt var að menn hættu þar
sextugir, og gerðist viðskiptalegur forstjóri
hjá Dana Data. Frá árinu 1997 tók hann
að sér ýmiss konar stefnumótunarvinnu og
sat í ýmsum stjórnum hjá dótturfélögum þess
fyrirtækis. Árið 2003 lét hann af síðustu
stjórnarsetu og er nú nýkvæntur, stundar
golfíþróttina af krafti og sinnir áhugamáli
sínu, gróðurhúsaræktun, í hjáverkum 

Max var mikilvægur tengiliður IBM á Íslandi allar götur frá stofnun þess árið 1967
og var þar með á margan hátt tengiliður IBM á Íslandi við umheiminn. Hann þótti
ráðhollur og úrræðagóður og laginn við að koma málum í höfn. Oft var til hans leitað
og jafnan tók hann mönnum vel og greiddi götu þeirra. Glaðværð hans og kímnigáfa
samfara útgeislun og krafti er allt minnisstætt þeim, sem honum kynntust.  Hann var
þungavigtarmaður, sem átti mikinn þátt í velgengni IBM á Íslandi á starfstímanum. 

I december 1967 ind under jul kom jeg for første gang til Island. IBM Island var
blevet etableret som et 100%  IBM ejet Branch Office den 1. maj 1967. Vi skulle den
næste aften have en family dinner. Det var en IBM tradition, at ledelse og familie med
jævne mellemrum fik en god middag.

Vi syntes, at der en god måde at få startet IBM Island på. Vi kom om aftenen,
boede på Hotel Saga, og der smagte jeg for første gang grillede islandske jomfruhum-
merhaler. En ret som jeg siden har sat stor pris på. Den næste dag besøgte jeg de 4
store kunder, nemlig Coop, Statens Datacenter, Landsbanki og Loftleidir. Om aften-
en havde vi middagen, og meget tidlig næste morgen tog vi tilbage til København.

For mit vedkommende blev det starten på et  samarbejde, der strakte sig over mere
end 25 år. Det var ikke bare kold forretning, men virkelig et samarbejde, hvor vi  fik
afstemt vores mål.

IBM ville med oprettelse af IBM Island sikre, at kunderne fik samme gode service,
som i andre lande. Derfor skulle jeg forstå kundernes behov og sikre, at vi havde kva-
lificeret personale med den rigtige uddannelse og den rigtige holdning til service. Det
var også et mål, at IBM Island skulle være et profitabelt selskab. 

I starten var det Otto A. Michelsen, der var min kontakt. Han var et fantastisk
menneske, der delte sin tid ligeligt mellem IBM, skrivemaskineagenturet og sin kirke.
IBM boede centralt inde i Reykjavik under ret trange forhold.

Ind imellem var det svære tider. IBM fakturerede i  $ og med den hyperinflation,
der var, blev regningen for vore kunder større og større i islandske kroner.

Vi indførte IBM’s planlægnings og budget systemer. Vi fik salgskonsulenter med
kvota, der kunne kvalificere sig til IBM’s 100% club, og systemkonsulenter med sam-
me baggrund og uddannelse som i andre lande. Vi indførte samtale og vejlednings-
programmer for alle ansatte, og meget mere og i løbet af få år havde vi et velfunger-
ende IBM selskab.

Der kommer altid et tidspunkt, hvor man må skifte topdirektør for at bevare
momentum. Dette tidspunkt kom også for Otto. Vi havde i god tid planlagt med, at
Gunnar M. Hansson skulle efterfølge Otto og havde Gunnar udstationeret, således at
han kunne lære IBM at kende indefra. Gunnar blev udnævnt til administrerende dir-
ektør for IBM Island i 1982. IBM Island var flyttet til nye lokaler og var blevet en
stor virksomhed efter datidens målestok.

IBM Island udviklede sig godt og målte sig fint, når man sammenlignede med
andre IBM selskaber på produktivitet, profitabilitet og kvalitet.

I begyndelsen af 1980erne havde IBM annonceret IBM’s PC. Markedet ændredes
kolossalt i løbet af få år, og IBM  ændrede strategi og begyndte at sælge gennem
partnere. Samtidig fokuserede IBM mere på service og totale løsninger.

Jeg husker ikke, hvem der fik ideen om at ændre ejerskabet, men både Gunnar og
jeg var enige om, at det skulle prøves. Gunnar tog sig af alt på Island, og jeg fik lavet
en business case, der skulle overbevise IBM’s hovedkontor i Paris og Armonk om, at
det var en god ide.

Den 2. April 1992 blev Nyherji stiftet med IBM som mindretals aktionær. Såvidt
jeg husker, var det Gunnars søn, der fandt på navnet. Jeg var blevet pensioneret fra
IBM, men blev bedt af IBM til at træde ind i bestyrelsen i en overgangstid.

Da jeg forlod bestyrelsen i 1994 fik jeg en dejlig afskedsgave. Et litografi af Hraun-
fossar. Det hænger i vores stue minder mig dagligt om et spændende samarbejde ov-
er en årrække.

Senere er Nyherji blevet 100% islandsk ejet, så man kan sige, at ringen er sluttet.

Sé flett sögublöðum eftirstríðsáranna í
íslensku samfélagi blasir við nokkuð ólík
mynd frá því sem nú er á öndverðri 21.
öld.

Þjóðin er að jafna sig eftir ófriðinn og
útlagar í Evrópu flykkjast heim eftir
langa fjarvist. Samið er um brottför
Bandaríkjahers hina fyrri og Ísland geng-
ur í bandalag hinna Sameinuðu þjóða.
Meint bein Jónasar Hallgrímssonar fá
legstað í íslenzkri mold eftir sögufrægan
flutning frá Kaupmannahöfn. Þungorðar
og óvinsamlegar greinar birtast í dönsk-
um blöðum vegna sambandsslitanna.
„Ísland sveik okkur“ skrifar Funder yfir-
réttarlögmaður í fyrirsögn í blaðið Frit
Danmark og í meginmáli greinar er fjall-
að um spark frá vinaþjóð, sem var eitt-
hvað hið versta, sem danska þjóðin hefur
orðið að þola á umliðnum hörmungarár-
um. MR  á aldarafmæli og Íslendingar
geta sér gott orð í íþróttum. Fyrsti
nýsköpunartogarinn kemur til landsins
og hvalveiðar hefjast að nýju. Kristján
konungur X. deyr og Friðrik IX. verður
konungur. Hvalfjörður er fullur af síld og
landbúnaðurinn heldur landbúnað-
arsýningu, vélvæðist og leggur til atlögu
við mýrlendið. Alþingi samþykkir aðild
Íslands að Atlantshafsbandalaginu og
óeirðir eru á Austurvelli. Í samgöngu-
málum er átak í flugmálum er millilanda-
flug hefst og Íslendingar taka við yfir-
stjórn flugs á Norður Atlantshafi. Vatns-
föll eru brúuð og Gullfoss kemur til
landsins. Raforkuver er opnað við Anda-
kílsá og Skeiðfoss og gufugos í Krýsuvík
opnar augu manna fyrir því að virkjanleg
orka kynni að vera í iðrum jarðar. Ráðu-
neyti Ólafs Thors, Nýsköpunarstjórnin,
biðst lausnar og ráðuneyti Stefáns Jó-
hanns Stefánssonar tekur við með það að

höfuðmarkmiði að tryggja og vernda
sjálfstæði landsins og tryggja góð og ör-
ugg lífskjör allra landsmanna og áfram-
haldandi velmegun. Liður í því verður að
grípa til innflutningshafta, sem urðu við-
varandi til loka 6. áratugarins. Þingrof
vegna ágreinings um efnahagsmál árið
1949 og minnihlutastjórn Ólafs Thors
tekur til við að vinna að lausn aðkallandi
vandamála.  Blaðamenn sigra leikara í
fjölsóttum knattspyrnukappleik á Mela-
velli. Leikarar eiga kost á að jafna en mis-
nota vítaspyrnu og er þess getið í um-
sögn um leikinn, að skór þess, sem
spyrnuna tók hafi lent í stönginni...1

Það fer ekki á milli mála, er þessum
blöðum sögunnar er flett,  að sjávarútveg-
ur og landbúnaður voru máttarstólpar at-
vinnulífsins. Iðnaður var að slíta barns-
skónum en nýjar greinar svo sem orkuiðn-
aður og flugrekstur voru á frumstigi og
oftar en ekki í hinu mesta basli vegna van-
trúar og þekkingarskorts manna. Ekki fer
mikið fyrir að fjallað sé um mikilvægi
tengsla menntunar og atvinnulífs og orð-
ið upplýsingaiðnaður var ekki til í orðabók
samtímans. Ekki verður í fljótu bragði
séð, að neinum hafi dottið í hug, að
stríðsgróðanum kynni að hafa verið sól-
undað á tiltölulega stuttum tíma vegna
skorts á marktækum upplýsingum. Menn
eiga greinilega í vandræðum með að ná
tökum á efnahagsmálum og eini háskóli
landsins útskrifaði árlega örfáa viðskipta-
fræðinga, enga verkfræðinga en nokkra
lækna og guðfræðinga auk lögfræðinga til
að leysa úr deilum þrætugjarnra Íslendina.
Menningarmálum er þó gert hátt undir
höfði. Vígt er Þjóðleikhús og Snorrahátíð
er haldin í Reykholti.2

Þó er ekki allt breytt. Hvalfriðunarmál
eru enn á dagskrá. 

Jóhannes S. Kjarval listmálari ritar árið
1948 í Morgunblaðið grein, sem hann
nefnir „Hið stóra hjarta“. Þar leggur
hann til að Íslendingar komi sér upp
hvalafriðunarskipi í stað hvalveiðiskipa til
að fanga hið stóra hjarta. Telur hann
hvalfriðunarskip verða mun ódýrari í 
rekstri en veiðiútgerðin og með því að
byggja hvalafriðunarskip sé stigið spor til
lífsins leiða.3

Það var ekki fyrr en löngu síðar að
menn sáu að það var arðsamara að fara
með friði  en ófriði að hvölum og frið-
samleg hvalaskoðun varð verðmæt at-
vinnugrein. En hið stóra hjarta var ef til
vill ekki fætt enn, en kannski fóru fram
veikburða tilraunir í hógværð og í hljóði
á ýmsum stöðum á vettvangi þjóðlífsins.
Langt var enn í að upplýsingabyltingin
ætti sér stað, en þó voru á þessum árum
stigin fyrstu skrefin, sem urðu kveikja
byltingar og síðar í reynd að hinu stóra
hjarta í íslensku samfélagi.

Það er ástæða til að gera nokkra grein
fyrir því viðskiptaumhverfi, sem fyrstu skref
upplýsingabyltingarinnar voru stigin í.

Með lögum nr. 70/1947 var sett á
laggir svonefnt Fjárhagsráð. Hlutverk
þess var fyrst og fremst stjórn fjárfestinga-
starfseminnar í landinu,  yfirstjórn inn-
flutnings- og gjaldeyrismála, verðlagseft-
irlits og skömmtunarmála.4 Hér var í
reynd um að ræða opinbera stjórn á
gervöllu efnahags- og viðskiptalífi þjóðar-
innar. Ráðið heyrði beint undir ríkis-
stjórnina og skyldi ná markmiðum sínum
með víðfeðmri áætlanagerð um nánast
allt milli himins og jarðar. Reglugerðir og
seinni tíma sérlög, sem tengdust þessu
umhverfi komu svo í kjölfarið.

Innflutningur á vörum var þannig háð-
ur opinberum leyfum og opinber verð-
lagshöft voru alls ráðandi. Völd Fjárhags-
ráðs voru þvílík, að að leitun mun að
öðru eins í gervallri verzlunarsögu þjóð-
arinnar. Ráðið hafði vald til almennra

verðlagsákvarðana eftir geðþótta sínum
og sérstakur embættismaður, verðgæzlu-
stjóri, skyldi sjá um að verðlagsákvæðum
væri hlýtt. Hann var eins konar lögreglu-
stjóri Napóleons og skyldi m.a. vekja at-
hygli  Fjárhagsráðs á því, ef sams konar
eða svipuð vara var löglega seld með mis-
munandi verði, svo að Fjárhagsráð geti
beint innkaupum þangað, sem þau voru
hagkvæmust. Verðgæzlustjóri skyldi gera
rækilegan samanburð á verðlagi og gæð-
um íslenzkra iðnaðarvara og sams konar
vara, sem hægt var að fá erlendis frá. Árs-
fjórðungslega skyldi gefa skýrslu um at-
huganir þessar. Skýrslan skyldi bera með
sér, hver fyrirtæki innlend standist saman-
burð við útlönd og sé hagfeldast að ann-
ist framleiðslu á þeim höfuðnauðsynjum,
sem þjóðin þarfnast frá iðnaðinum. 

Fjárhagsráð gat ákveðið hámarksverð
á vörum og verðmætum, þar á meðal há-
mark umboðslauna og annarrar þóknun-
ar, er máli skipti fyrir verðlag í landinu.
Verðlagsákvarðanir allar skyldu miðaðar
við þörf þeirra fyrirtækja, sem hafa vel
skipulagðan og hagkvæman rekstur.
Jafnframt gat Fjárhagsráð úrskurðað um
hverja þá kostnaðarliði, er máli skipta
um verðlagningu á vörum. Þá gat Fjár-
hagsráð ákveðið gjöld fyrir flutning á
landi, sjó og lofti, þar með talin farm-
gjöld og afgreiðslugjöld, enn fremur
greiðslur verkstæða og annarra verktaka
fyrir alls konar verk svo sem pípu- og
raflagnir, smíðar, málningu og vegg-
fóðrun, saumaskap, prentun og þvíum-
líkt. Ennfremur gat Fjárhagsráð ákveðið
hámarksverð á greiðasölu, veitingum,
fæði, snyrtingu, fatapressun, aðgöngu-
miðum að almennum skemmtunum og
öðru slíku. 

Svo að ekkert sé undanskilið, segir að
auki í lögum nr. 35 frá 27, apríl 1950:
„Fjárhagsráð hefur einnig vald til að
ákveða hámarksverð á vörum seldum í
fornsölu.“5

12 IBM Á ÍSLANDI

Það kann að vera nútímamönnum
nokkur ráðgáta, að Alþingi skuli hafa
sett lagabálk um nánast alvalda eftirlits-
nefnd af þessu tagi, sem drap viðskipta-
líf þjóðarinnar í dróma árum saman.
Ýmiss konar spilling fór að þrífast og
annarlegir viðskiptahættir að tíðkast
þrátt fyrir yfirgripsmikil ákvæði um refs-
ingar og dómsmeðferð í lögunum.
Framkvæmd þeirra var torveld en arfur
þessa tímabils opinberrar forsjár spillti
fyrir verzlun og viðskiptalífi jafnvel
lengi eftir að Fjárhagsráð var lagt niður.

Það var í þessum ólgusjó eftirstríðsár-
anna að nokkur fyrirtæki og nokkrar
stofnanir í Reykjavík börðust hatrammri
baráttu við hið opinbera eftirlitskerfi til
að útvega gjaldeyris- og innflutningsleyfi
og önnur nauðsynleg leyfi svo vinna
mætti úr upplýsingum með vélrænum
hætti á til þess gerðan tækjabúnað, er nær
eingöngu var frá fyrirtækinu IBM
(International Business Machines). Má
ætla, að það hafi þurft talsvert hug-
myndaflug til að sannfæra Fjárhagsráð að
hér væri um að tefla skynsamlegar
nýjungar, þar sem engin slík tækni var í
landinu til samanburðar. 

Ein fyrsta stofnunin, sem hóf notkun
skýrslugerðarvéla af þessu tagi var Hag-

stofa Íslands. Á árinu 1948 voru pantað-
ar vélar frá fyrirtækinu og hóf Hagstofan
notkun þeirra haustið 1949 og notaði
þær þar til um mitt ár 1952 er vinnslan
fluttist til Skýrsluvéla ríkisins og Reykja-
víkurborgar, sem hófu reglulega starfsemi
í júní það ár. Undanfari þessara véla voru
að því er fram kemur í svohljóðandi
grein, sem Þorsteinn Þorsteinsson hag-
stofustjóri ritaði í yfirlitsgrein um Hag-
stofuna árin 1914 – 1950:

Við stofnun Hagstofunnar (1914)
voru keyptar handa henni tvær reikni-
vélar, önnur samlagningavél skrifandi,
sem aðallega var notuð við úrvinnslu
verzlunarskýrslna, en hin margföldunar-
og deilivél. Höfðu slík tæki eigi áður
verið notuð hér við hagskýrslugerð.
Munu þetta vera hinar fyrstu reiknivél-
ar, er fluttust hingað til lands. Marg-
földunarvélin nefndist Trinks-Brun-
sviga, og var bæði stærri, þyngri og há-
vaðasamari en þær vélar, sem nú eru
notaðar, en hún var sterk og er enn í
notfæru standi...6

Hér er mikið gert úr traustleika hinnar
fyrstu reiknivélar og reyndar var það sam-
eiginlegt með skýrslugerðarvélum þeirra
tíma hversu traustlegar þær voru, stórar
þungar, hávaðasamar og vart  færðar úr
stað nema með krönum, vörubílum og
fílefldum mönnum á besta aldri.

IBM Á ÍSLANDI 13

Mynd 3. Kynning á IBM gataspjaldvélum.
Jóhann Gunnarsson útskýrir tæknina fyrir
Gylfa Þ. Gíslassyni ráðherra en Ottó og
Gísli V. Einarsson fylgjast með. Úr bók-
inni Ottó, með góðfúslegu leyfi.

Mynd 4. IBM 1620 flutt í Háskóla Íslands.
Úr bókinni Ottó, með góðfúslegu leyfi.

Annað fyrirtæki, sem snemma tileink-
aði sér hina nýju upplýsingatækni við
rekstur sinn, var Rafmagnsveita Reykja-
víkur. Allt frá árinu 1928 hafði fyrirtækið
notað rammbyggðar Burroughs og
National Cash Register vélar við bókhald
og reikningagerð. Notkun hinna eldri
véla lagðist af, er svonefndar spjalda-
vinnsluvélar (Unit Record) sem pantaðar
voru frá IBM á árinu 1948, voru teknar í
notkun, en geta má þess, að afgreiðslu-
tími búnaðar af þessu tagi var langur á
þessum tímum og innflutningur erfiður
vegna áðurgreindra innflutningstakmark-
ana. Er þess getið, að notkun vélanna frá
IBM hafi ekki hafist hjá Rafmagnsveit-
unni fyrr en samstarf tókst við Hagstof-
una um sameiginlegan rekstur þessara
fyrirtækja á árinu 1952. Varð sú samvinna
undanfari stofnunar Skýrsluvéla ríkisins
og Reykjavíkurborgar á því ári. Var tekið
til þess, að umtalsverður mannaflasparn-
aður væri fyrir Rafmagnsveituna af rekstri
hinna nýju véla og var talið að þegar á ár-
inu 1957 væru spöruð 16 ársstörf af 24 er
þurfti til að annast reikningaúrskrift á
þann hátt sem áður var.

Þriðji aðilinn, sem vert er að geta, og
kom að málum á þessum frumbýlingsárum
upplýsingaaldar, var Landlæknisembættið.

Á árinu 1950 stóð til að World Health
Organization tæki verulegan þátt í
berklarannsóknum hér á landi, en landið
þótti hentugt að því leyti vegna einangr-
unar þess og smæðar. Þurfti þá að nota
gatspjaldakerfi og bar þáverandi land-
læknir dr. med. Sigurður Sigurðsson fram
þá tillögu, að Rafmagnsveitan, Hagstofan
og Heilsuverndarstöð ríkisins skyldu hafa
samvinnu um vélasamstæðu. Varð um
þetta samkomulag milli þessara stofnana,
enda þótti sýnt að skipuleggja mætti
vinnuna svo að allir þessir aðilar hefðu
fullt gagn af vélunum.7

Vera má, að þessi þríhliða samningur
hafi orðið til þess að nauðsynleg innflutn-

ingsleyfi fengust fyrir vélum Rafmagns-
veitunnar þannig að hefja mátti notkun
þeirra undir þeim formerkjum, sem
ákveðið hafði verið. Þess má þó geta að
fljótlega gekk rannsókn Alþjóða heil-
brigðismálastofnunarinnar og þar með
Landlæknisembættið úr skaftinu, þar sem
berklaveiki hafði verið útrýmt á Íslandi og
svæðið því ekki talið eins hentugt í rann-
sóknarskyni og áður var.

Spjaldvinnsluvélarnar, sem yfirleitt
voru nefndar Unit Record vélar, voru
boðberar nýrra tíma í upplýsingavinnslu.
Þær boðuðu aukin afköst á skemmri
tíma en áður var kostur. Verkefni, sem
áður voru óleysanleg, mátti nú leysa.
Þær voru því mikilvægt þrep í þróunar-
sögu upplýsingatækninnar.  Þær spjalda-
vinnsluvélar, sem komu til landsins í lok
fimmta áratugar síðustu aldar og í byrj-
un þess sjötta höfðu 80 dálka gatspjald-
ið að grunnvinnslumiðli, þar sem upp-
lýsingarnar voru geymdar í formi gata í
spjaldinu og gátu skynjarar vélanna skil-
ið tákn og tölur eftir því hvar götin voru
í spjaldinu með mælingum á þeim tíma
sem það tók spjaldið að renna í gegnum
hinar ýmsu gerðir lesvéla. Í frásögnum af
þessum gerðum véla er gjarna sagt frá
hversu rammgerðar þær hafi verið og
þótti mikilfengleikinn vera því meiri sem
vélarnar voru stærri. Stærri fyrirtæki
tóku slíkar vélar í þjónustu sína í vaxandi
mæli á sjötta áratugnum en úrvinnsla fór
oft fram í vélamiðstöðvum (Service Bur-
eau), sem rekin voru með svipuðu sniði
og Skýrsluvélar ríkisins og Reykjavíkur-
borgar. Til glöggvunar er rétt að geta
helztu eininga þessara fyrstu gatspjalda-
véla sem nær allar báru heiti dregin af
fornmálinu latínu, enda gnótt orða úr
því máli í enskri tungu. Má rekja orsakir
þess allt til hernáms Rómverja á Bret-
landi á 1. öld fyrir tímatal vort og er það
skemmtileg tenging nútímatækninnar
við fortíðina.

14 IBM Á ÍSLANDI

Tabulator Af  lat. tabula = tafla, skrá.
Las upplýsingar úr gatspjöldum, og
prentaði á pappír eftir ákveðnu skipulagi
og skipanatöflu. Hafði takmarkaða
reiknieiginleika.

Reproducer Af lat. producere = að
leiða fram, flytja fram. Vél þessi gat lesið
upplýsingar úr einu svæði í vélunum og
flutt þær í annað eftir atvikum í breyttri
mynd og nánar eftir ákveðnu skipulagi í
stjórnborði. Stundum notuð til að taka
við samtölum eða niðurstöðum frá
Tabulator til að gata í sérstakt spjald til
framhaldsvinnslu. Einnig gátu þessar
gerðir véla lesið blýantsstrik sérstakrar
gerðar (mark sensing) og breytt þeim í
gataða kóta, tölur eða bókstafi. 

Multiplier Af lat. multiplicere = að
margfalda. Þessi sjálfstæða eining hafði
tiltölulega öfluga reiknieiginleika og gat
skilað útkomum úr einum stað í gat-
spjaldi í annan eða í önnur spjöld eftir at-
vikum. Stýrt með skipanatöflu.

Collator eða samraðari. Af lat. confero
- collatum,  = ég flyt saman - til að flytja
saman. Búnaður þessi gat raðað saman
þegar röðuðum spjaldastæðum í eina
stæðu eftir tilgreindu númeri og svæði í
gatspjaldinu. Ennfremur mátti nota vél-
ina til að prófa hvort spjöld væru í réttri
röð. Stýrt var í gegnum stjórnborð. Vél-
arnar voru til með mismunandi afkasta-
getu. 

Sorter eða raðari. Af lat. sortior = ég
vel úr, ákveð. Vél þessi hafði 10 vasa og
raðaði spjaldastæðum úr engri röð eða
einni röð í aðra með því að velja gat-
spjöldunum stað í ákveðnum vasa í vél-
inni eftir því hvaða tala var götuð í þann
dálk, sem raðað var á.  Raðaði á einn
spjaldadálk í einu og væri númerið fleiri
dálkar þurfti spjaldastæðan að fara fleiri
umferðir í gegnum tækið. Vélar þessar
gátu raðað á stafróf og voru mishrað-
gengar. Yrðu mistök við röðun þurfti
gjarnan að endurraða stæðunni. 

Interpreter Af lat. interpres = túlkur,
interpretere = að þýða, túlka. Vél þessi las
upplýsingar, sem gataðar voru í spjaldið
og prentaði þær í eina eða fleiri prentlín-
ur efst á gatspjaldinu þannig að auðvelt
var að lesa úr þeim upplýsingum, sem í
spjaldinu voru. 

Þá voru grunnvélarnar gatari og end-
urgatari, en í þeim voru upplýsingarnar
gataðar í spjald (gatari) og síðan prófað
hvort rétt væri slegið inn í endurgataranum
með því að setja það sem áður var gatað í
endurtekna meðferð í endurgataranum.

Geta má þess, að pappír sá, sem var í
gatspjöldunum var af úrvalsgæðum og í
öllum regnbogans litum til að auðvelda
spjaldameðferðina. Nokkur sóun fylgdi
þessari notkun, en yfirleitt fóru notuð
gatspjöld  til útlanda í endurvinnslu. Þó
var  það ekki víst og fór það meðal annars
eftir flutningskostnaði og hvað fékkst fyr-
ir spjöldin erlendis.

Spjaldvinnsluvélarnar voru í góðu gengi
allan áttunda áratuginn og fram á þann ní-
unda. Fyrstu stórtölvurnar höfðu 80 dálka
gatspjöld að grunnmiðli við frumlestur
upplýsinganna. Þessi spjaldagerð var aðal-
lega notuð en síðar komu til minni gerðir,
96 dálka, sem mátti koma meiri upplýsing-
um í,  en þau kort náðu aldrei fótfestu hér-
lendis að neinu marki en voru þó notaðar
í System 3 vélar frá IBM, en nokkrar vélar
af því taginu komu til landsins.

IBM Á ÍSLANDI 15

Mynd 5. Sýning á gataspjaldavélum í
Verzlunarskóla Íslands. 
Úr bókinni Ottó, með góðfúslegu leyfi.

Mynd 6. Ottó kynnir nýjustu skýrskuvélatækni. Á myndinni má sjá Ásgeir Ásgeirsson
forseta Íslands og fleiri framámenn. Úr bókinni Ottó, með góðfúslegu leyfi.

1 Gils Guðmundsson. Öldin okkar, Reykjavík, 1951 bls. 239 – 308.
2 Gils Guðmundsson. Öldin okkar, Reykjavík, 1951 bls. 263, 295.
3 Gils Guðmundsson. Öldin okkar, Reykjavík, 1951 bls 276
4 Agnar Klemenz Jónsson. Stjórnarráð Íslands 1904 – 1964 seinna bindi, 

Reykjavík 2004 bls. 857.
5 Dómsmálaráðuneytið. Lagasafn II, Reykjavík 1955 bls. 1775. 
6 Óttar Kjartansson, Upplýsingaiðnaður í hálfa öld. Reykjavík 2002 bls 16 .
7 Óttar Kjartansson, Upplýsingaiðnaður í hálfa öld. Reykjavík 2002 bls. 27.

Sé litið yfir fyrstu ár í sögu upplýsinga-
tækninnar á Íslandi er vert að staldra við
nöfn nokkurra manna, sem höfðu trú á
þessari nýung og sáu fyrir sér mikla
möguleika við nýtingu hennar. Menn
þessir voru í lykilstöðum í atvinnu- og
þjóðlífi og sumir hverjir  kappsamir eld-
hugar og frumkvöðlar. 

Klemenz Tryggvason hagstofustjóri
mótaði starfsemi Hagstofu Íslands um
árabil. Hann sá fyrir sér hina miklu mögu-
leika, sem fólust í að koma upp einni
spjaldskrá yfir alla landsmenn og beitti
hann sér fyrir því málefni í sinni tíð.
Grundvöllur þessarar þjóðskrár var nafn-
númerið, 8 stafa tala sem hver einstakling-
ur fékk og var hægt að raða landsmönnum
í stafrófsröð með því að raða á þessa tölu.
Að því rak þó um síðir, að nafnnúmera-
kerfið sprakk og var aflagt, en kennitalan
núverandi tók við. Engu að síður var
stofnun þessarar þjóðskrár landsmanna
hið merkasta framtak og á margan hátt
einstakt á sínum tíma. Alkunna er, að
þjóðskrá er nú kjölfesta í opinberri stjórn-
sýslu og viðskiptalífi og í reynd forsenda
fyrir tilvist nútímaþjóðfélags.

Klemens var nákvæmur embættismaður
af gamla skólanum og þótti mönnum betra
að hafa hann með sér en á móti. Hann var
sterkur persónuleiki og töldu margir að
hann réði því, sem hann vildi ráða. Hann
gat verið nokkuð óvæginn ekki sízt ef hon-
um fannst farið á bak við sig. Hann var
áhrifamaður um tollmeðferð og skattalega
meðhöndlun gagnavinnsluvéla um árabil,
áhrifamaður um stofnun Skýrsluvéla ríkis-
ins og Reykjavíkurborgar á sínum tíma,
stjórnarformaður þar um hríð og fyrsti for-
maður Skýrslutæknifélags Íslands.

Steingrímur Jónsson rafmagnsstjóri og
Hjörleifur Hjörleifsson aðalbókari Raf-
magnsveitu Reykjavíkur háðu á sínum

tíma merka baráttu fyrir framgangi
upplýsingatækninnar við Fjárhagsráð,
embættismenn og áhrifamenn í gjaldeyris-
kreppu og viðskiptahöftum eftirstríðsár-
anna. Hjörleifur hafði kynnt sér þessa
tækni í Danmörku og var staðráðinn í að
beita sér fyrir framgangi hennar enda sá
hann fyrir sér margvíslegan fjárhagslegan
ávinning af rekstri þeirra. Eftir harða bar-
áttu hóf Rafmagnsveitan útskrift raf-
magnsreikninga með IBM vélum eftir að
hafa skoðað aðra kosti jafnframt og eru
þetta ein fyrstu spor, sem stigin voru í við-
skiptalífinu við notkun þessarar tækni. 

Hjörleifur varð síðar fjármálastjóri Raf-
magnsveitunnar, stjórnarmaður og
stjórnarformaður í stjórn Skýrsluvéla ríkis-
ins og Reykjavíkurborgar. Lét hann alla tíð
málefni upplýsingaiðnaðarins til sín taka. 

Í flokk þessara fyrstu frumkvöðla má til-
færa dr. Sigurð Sigurðsson berklayfirlækni
og síðar landlækni, sem sá fyrir sér marg-
víslega möguleika þessarar nýju tækni á
sviði læknisfræði og læknavísinda. Líklegt
má telja að rannsóknaráform Alþjóðaheil-
brigðisstofnunarinnar á berklaveikinni hafi
verið afgerandi þáttur í stofnun og tilurð
Skýrsluvéla ríkisins og Reykjavíkurborgar,
en hann kom mjög að þeim málum. Sig-
urður var um árabil í stjórn Skýrsluvéla rík-
isins og Reykjavíkurborgar.

Áki Pétursson, fulltrúi og síðar deildar-
stjóri á Hagstofu Íslands, var ef til vill
fyrsti sérmenntaði og starfandi íslenzki
kerfisfræðingurinn, sem sá um daglegan
rekstur hinnar nýju kynslóðar skýrslugerð-
arvéla. Engum er gert rangt til, þótt hann
sé nefndur einn af upphafsmönnum
upplýsingabyltingarinnar á Íslandi. Hann
stýrði gagnavinnsluvélum Hagstofunnar,
sem teknar voru í notkun haustið 1949,
ritaði grein í Afmælisrit til Þorsteins Þor-
steinssonar hagstofustjóra um þessar nýju

gerðir véla.1 og sat undirbúningsfundi og
stofnfund Skýrsluvéla sem ráðgjafi. Hann
var varamaður í stjórn fyrirtækisins um ára-
bil og umsjónarmaður Skýrsluvéla á árun-
um 1952 – 1969. Einn helzti starfsvett-
vangur Áka að öðru leyti var vinnsla og
uppfærsla manntals, en síðasta 10 ára mann-
talið, sem raunveruleg þörf var á að taka
með hinum eldra hætti, var tekið árið 1960
er fjöldi teljara var tilnefndur til að ganga í
hús og telja fólk og skrá á eyðublöð. Slíkt
var ærin vinna og taldist borgaraleg skylda
að vera teljari,  sem mönnum bar að sinna.
Það er athyglisvert, að ítarlegt 10 ára mann-
tal var fellt niður árið 1970 vegna nýrrar
tækni, sem komin var til sögu.Ýmsir töldu
þó ekki annað fært en að taka manntal með
gamla laginu ef vera skyldi að hin nýja tækni
væri ekki nógu örugg. Er það athyglisvert,
að jafnvel er komið var fram á árið 1980 var

enn ríkjandi vantrú og tortryggni á þessa
nýju tækni þannig að við hæfi þótti að nota
eldri og trúverðugri leiðir til að sannreyna
þær niðurstöður, sem settar voru fram með
hinni nýju tækni. 

Rétt er að geta þess, að stjórnendur
Hagstofunnar, m.a. Klemenz Tryggva-
son, töldu þetta óþarfa og má ætla að
áhrifamenn í stjórnmálum og í stjórnsýsl-
unni hafi talið þessa prófun á áreiðanleik
þjóðskrárinnar mikilvægan.2

Áki Pétursson var ljúfur maður í viðmóti
með þægilega nærvist en gat verið fastur
fyrir, ef því var að skipta. Hann var góður
skákmaður, hjálpsamur og traustur vinur
vina sinna og reykti pípu með góðu tóbaki,
sem hann sló úr í hvers konar ílát, sem á
vegi hans urðu. Það bar til er hann aðstoð-
aði góðan vin sinn við rekstur upplýsinga-
fyrirtækis hans á frumbýlingsárunum, að
hann sló úr pípunni í ruslafötuna og innan
skamms stóð ruslafatan í björtu báli og
sviðu logarnir nærliggjandi hillur og hús-
gögn áður en tókst að kæfa bálið.3

Það má því segja, að það hafi gengið á
ýmsu á upphafsárum upplýsingatækninn-
ar á Íslandi.

Á engan er hallað þótt nefnd séu tvö
nöfn til viðbótar þeim, sem áður eru
nefndir í hópi frumkvöðla og áhrifamanna
um framvindu og þróun upplýsingaiðnað-
arins á Íslandi. Hér ræðir um Viggo
Troels-Smith söluráðgjafa hjá IBM Dan-
mark A/S, Norðurlandafulltrúa þess og
síðar forstjóra IBM í Danmörku og Ottó
A. Michelsen skrifvélavirkja og fyrsta for-
stjóra IBM á Íslandi. Báðir þessir menn
áttu eftir að koma mjög við sögu og fram-
vindu upplýsingatækninnar á Íslandi og
ekki síður að stofnun og rekstri IBM á Ís-
landi á því herrans ári 1967.

Allir þessir ágætu frumkvöðlar hafa nú
yfirgefið þennan heim.

Mynd 7. Viggo Troels-Smith forstjóri 
Úr bókinni Ottó, með góðfúslegu leyfi.

1 Áki Pétursson. IBM vélar Hagstofunnar. Afmælisrit til Þorsteins Þorsteinssonar hagstofustjóra, Reykjavík 1950.
2 Ólafur Björnsson. prófessor. Grein í Klemenzarbók um Klemenz Tryggvason sjötugan. Reykjavík 1984.
3 Áki Pétursson. Persónulegt samtal við ritstjóra. Reykjavík 1966.

Í innlendum annálum ársins 1967 seg-
ir frá mesta eldsvoða síðari ára við Lækj-
argötu og mesta eignatjóni í eldi, sem
orðið hefur, í vöruskemmum við Borg-
artún. Ríkisstjórnin boðar efnahagsað-
gerðir, einar af fjölmörgum á þessum tím-
um og varnarliðsmenn fara frá Hvalfjarð-
arstöðinni. Brezkur togari stingur af með
tvo lögregluþjóna. Gjaldþrota maður læs-
ir borgarfógetann í Reykjavík ásamt
starfsfólki inni í litlu herbergi við nauð-
ungaruppboð og krefst þess að fógetinn
verði færður til blóðrannsóknar vegna
gruns um ölvun við embættisfærslu.
Þyrstur maður situr fastur í kýrauga næt-
urlangt. Loftleiðir hafna afarkostum SAS,
sem virðast áforma að útiloka félagið frá
Norðurlandamarkaði, athyglisverðar til-
raunir eru gerðar með vatnsdælingu á
hraunrennsli, ákveðið er að rífa kolakran-

ann, þotuöld hefst, er Gullfaxi kemur til
landsins, stórlækkun verður á gengi ís-
lenzku krónunnar og nokkur lækkun á
gengi íslenzka landsliðsins í knattspyrnu,
er það tapar fyrir Dönum 14:2.1

Ekki verður séð, að getið sé um stofn-
un IBM á Íslandi með höfuðletri í annál-
um þessa árs, en engu að síður er það
söguleg staðreynd. Fyrsti starfsdagur hins
nýja félags var hinn 2. maí og var fjöldi
starfsmanna innan við tveir tugir.

Þessi stofnun átti sér nokkurn aðdrag-
anda eins og nærri má geta í viðskiptaum-
hverfi þeirra tíma.

Í lok fimmta áratugarins stóðu Raf-
magnsveitur ríkisins frammi fyrir endur-
skipulagningu sölubókhalds og reikninga-
útskriftar. Jafnframt lá fyrir að taka
ákvörðun um og velja gagnavinnsluvélar
fyrir reksturinn, sem þjónuðu tilætluðum

Árið 1967

Mynd 8. Reykjavík gatspjaldatímans á árinu 1964. Ljósm. Óttar Kjartansson 

IBM bókin  17.4.2008  16:12  Page 19



20 IBM Á ÍSLANDI

markmiðum. Athugaðar voru vélar frá
IBM, hinu franska fyrirtæki Bull, enska
Powers og lítillega Remingtonvélar. Nið-
urstaðan varð sú, að á haustinu 1948 hóf
rafmagnsveitan viðræður við IBM og í
marz 1949 kom Norðurlandafulltrúi fyr-
irtækisins, Viggo Troels-Smith, hingað til
lands í því skyni að ganga frá samningum.
Á árinu 1950 tók Hagstofan ákvörðun
um búnað frá IBM og með aðkomu land-
læknisembættisins var tekin ákvörðun um
áðurgreinda stofnun Skýrsluvéla ríkisins
og Reykjavíkurborgar.2

Með þessum ákvörðunum hafði  IBM
tryggt sér allgóða markaðsstöðu  hér á
landi með því að ná fótfestu á undan
keppinautum, sem margir hverjir höfðu
takmarkaðan áhuga vegna smæðar mark-
aðarins. 

Ljóst var, að til að sinna hlutverki sínu
sem skyldi þurfti að koma upp tækniþjón-
ustu. Fyrstu gerðir gagnavinnsluvéla voru
frekar til tækniþjónustu þar sem í þeim
voru margir ásar og mörg hjól, sem sner-
ust, og margir fletir áttu til að slitna og
þarfnast endurnýjunar og viðhalds. Ekki
var óalgengt að tæknimenn svæfu hjá vél-
unum á nóttinni eða jafnvel undir þeim. 

Til að sinna þessu hlutverki leitaði
Viggo Troels-Smith til Ottós A. Michels-
en eftir ábendingu Áka Péturssonar með
það fyrir augum að taka að sér tækniþjón-
ustu fyrir IBM vélar á Íslandi. Hófst þar
með langt og á margan hátt farsælt sam-
starf þessara manna, sem á ýmsan hátt
voru ólíkir einstaklingar með ólíkt lund-
erni. Jafnframt tókst með þeim góð vin-
átta, sem birtist nærstöddum í ýmsum
ólíkum myndum er fram liðu stundir.

Ottó A. Michelsen  var sannur Íslend-
ingur og stoltur af því, enda þótt hann
væri danskur að einun áttunda. Hann
taldi sig Skagfirðing og óx úr grasi á
Sauðárkróki í stórum systkinahópi, þar
sem faðir hans var kaupmaður. Hann var
kappsmaður og hamhleypa til verka, þeg-

ar því var að skipta, forgöngumaður um
þjóðþrifamálefni alla tíð og sterkur liðs-
maður í kirkjusmíðum jafnt sem krabba-
meinsvörnum. Hann var hestamaður
góður og studdi Þjóðvarnarflokkinn,
þegar hann var og hét. Honum var ekk-
ert mannlegt óviðkomandi, mátti ekkert
aumt sjá og var jafnan reiðubúinn til að
leysa hvers manns vanda. 

Ottó A. Michelsen hóf starfsferil sinn
18 ára gamall árið 1938, en á þeim tíma
var aðeins einn skrifstofuvélatæknimaður
á Íslandi. Hann hafði komist að raun um,
að menntunarmöguleikar voru nokkrir í
Þýzkalandi á þessum tíma og lærði hann
þar í landi iðngrein, sem hét Feinmekanik
og mætti útleggja sem skrifvélavirkjun.
Dvaldist hann meðal annars í Dresden og
hefur lýst því hvernig atvikin höguðu því
svo að hann fór úr borginni áður en hún
var lögð í rúst í lok stríðs. Hélt hann þá
til Kaupmannahafnar frá ragnarökum

Mynd 9. Ottó A. Michelsen 
forstjóri IBM á Íslandi

stríðsins og til Íslands 1946, þar sem
hann stofnaði fyrirtækið Skrifstofuvélar
hf. í framhaldi af heimkomu sinni. 

Í kjölfar viðræðna Ottós og Viggos tók
Ottó að sér þjónustu við IBM vélar og
var gerður við hann þjónustusamningur
árið 1951. Fékk hann við það ákveðna
hlutdeild í leigutekjum IBM af IBM vél-
um, sem var yfirleitt um 10 af hundraði.
Jafnframt þessu fylgdi nokkurt umstang
og skriffinnska, söluaðstoð og kynningar
á þessum þáttum, sem hætti til að vaxa
nokkuð úr hófi án þess að beint endur-
gjald kæmi fyrir. Má þar til dæmis nefna,
er fyrsti rafreiknirinn kom til Háskóla Ís-
lands af gerðinni IBM 1620 á árinu 1963
svo og er Skýrsluvélar fengu sína fyrstu
tölvu af gerðinni IBM 1401. Það kom því
að því að um þrengdist í fjárhag fyrirtækja
Ottós og brýnt var að leita nýrra úrræða
eða rekstrarforma til að koma rekstri á
farsælan rekspöl. Ljóst var, að IBM var í
vanda statt ef þjónusta Ottós og fyrir-
tækja hans brygðist.

Nú var það Ottó, sem leitaði til vinar
síns Viggos um hvaða úrræði kæmu til
greina. Íslenzkt viðskipta- og lagaum-
hverfi var ekki beinlínis vinveitt erlend-
um fyrirtækjum, sem jafnvel voru talin
allt að því hættuleg og hugsanlega
lýðveldinu og sjálfstæðinu fjandsamleg.
Embættismenn voru nákvæmir, ekki sér-
lega víðsýnir og nokkuð bundnir í klafa
bókstafsins, en stjórnmálamenn höfðu
um margt annað að hugsa en að færa
lagaramma viðskiptalífsins til nútíma-
horfs. Það varð þó að ráði að kanna út í
hörgul þann möguleika að stofna útibú
IBM á Íslandi. Til þess var fenginn ung-
ur lögfræðingur, Hjörtur Torfason, sem
lokið hafði lögfræðiprófi 1960 frá Há-
skóla Íslands og farið síðan í framhalds-
nám til Toronto í Kanada sem styrkþegi
frá Canadian Council. Starfaði hann í
framhaldi því þar í landi  til ársins 1963,
er hann kom heim og stofnaði eigin lög-

fræðistofu með fleiri síðar þjóðkunnum
mönnum úr lögfræðingastétt. 

Það var fljótlega eftir það, að hann
fékk inn á sitt borð spurningu um hvaða
möguleikar væru á að IBM setti upp og
ræki útibú á Íslandi til að reka skýrslu-
vélastarfsemi og tengda þjónustu á eig-
in vegum. Inni í þessari mynd voru rit-
vélar, sem IBM framleiddi þá og seldi í
stórum stíl.

Nokkuð flýtti það fyrir þessari athug-
un, að menn voru þegar farnir að velta
þessum málum fyrir sér í Viðskiptaráðu-
neytinu. Viðreisnin var komin og með
henni blésu ferskir vindar á rykfallið laga-
umhverfi viðskiptalífsins. Eitt af því sem
menn höfðu gert var að taka saman út-
tekt um erlenda starfsemi á Íslandi. 

Hjörtur fór nú yfir löggjöf um at-
vinnuréttindi. Hitti hann og átti sam-
skipti við lögfræðing frá IBM í París, Mr.
Blackburn, að hans sögn hinn hugguleg-

Mynd 10. Hjörtur Torfason lögmaður

asta mann í fasi og sundurgerð, sem ætla
mætti að hefði verið verið ráðinn í krafti
ytra útlits og glæsimennsku. Í minnis-
blaði til þessa ágæta manns kemur fram
það álit, að IBM geti ekki orðið beinn
þátttakandi í atvinnurekstri á Íslandi þar
sem lög um verzlunaratvinnu frá 1927
kveða á um að ekki sé heimilt að gefa út
verzlunarleyfi til annarra en Íslendinga og
félaga í íslenzkri eign. 

Í lögum um iðju og iðnað frá 1925
var að finna sams konar ákvæði. Mátti
ekki veita leyfi til að reka iðnframleiðslu
nema til íslenzkra ríkisborgara, og var
búseta á landinu skilyrði. Mögulegt var
þó, að útlendingar mættu eiga minni-
hluta í slíkum félögum. Engu að síður
var leyfi til rekstursins bundið við það, að
félag væri skráð á Íslandi. Erlend félög
máttu ekki starfa hér samkvæmt almenn-
um lögum. 

Í lögum um atvinnuréttindi útlend-
inga voru ákvæði, sem heimiluðu leyfis-
veitingu til félaga, sem ekki væri fjallað
um í sérlögum og höfðu einhver vátrygg-
ingafélög nýtt sér heimild af þessu tagi úr
eldri lögum. Viðskiptaráðuneytið hafði
hugmyndir um að heimila skrásetningu
útibús og til að stunda takmarkaðan
rekstur samkvæmt þessum lögum um at-
vinnuréttindi útlendinga.

Hjörtur skilaði nú greinargerð þess
efnis, að væri sala á búnaði undanskilin
mætti með rökum styðja, að leigustarf-
semi að meðtalinni tækniþjónusta og úr-
vinnsluþjónustu teldist þjónusta en ekki
verzlunarstarfsemi og væri því hægt að
fella þá starfsemi undir þessi áðurgreindu
lög um atvinnuréttindi útlendinga. For-
sendan var eftir sem áður sú, að greina
þurfti á milli sölu annars vegar og leigu
og þjónustu við leigðan búnað og úr-
vinnsluþjónustu hins vegar, en að því til-
skildu var niðurstaða mála sú, að hægt
ætti fyrir IBM að vera að fá þetta tak-
markaða leyfi til rekstursins. 

Hugmynd þessi var nú send til IBM til
skoðunar og kom svar til baka veturinn
1963 – 4 um að þeim litist vel á þetta
enda var allur þorri viðskipta IBM á þess-
um tíma á forsendum leigu, sem greidd
var mánaðarlega. Hins vegar væri ekkert
hægt að aðhafast í þessu máli nema í fullu
samráði við umboðsmann IBM, sem var
Ottó A. Michelsen.

Ekki var Ottó alls kostar ánægður með
þessar hugmyndir. Hann vildi að sjálf-
sögðu hafa allt undir sínum hatti og sinna
fyrirtækja.

Síðan gerist það að um þrengist í rekstri
Ottós og er því málið tekið upp á nýjan
leik. Haft er sambandi við Hjört af skrif-
stofu K. J. Hendricks nokkurs hjá IBM
World Trade Corporation í New York,
en þessi deild IBM sá um rekstur IBM
annars staðar en í Bandaríkjunum. Var
þá Viggo Troels-Smith kominn í málið
sem ráðgjafi og var hann ekki síður sá
fulltrúi IBM, sem stóð það næst að gæta

Mynd 11. Leyfi til reksturs skýrsluvéla-
þjónustu

sameiginlegra hagsmuna IBM og við-
skiptamanna IBM hérlendis og tryggja þá
með viðhlítandi hætti til frambúðar. 

Hendrics þessi var fjallmyndarlegur
kall á sjötugsaldri með grásprengt hár og
að sjálfsögðu í dökkum fötum, hvítri
skyrtu og með rautt hálsbindi í vinnunni.
Þá er mál höfðu  þróast um sinn  kemur
hann hingað til lands í því skyni að ganga
frá framtíðarskipan þeirra. Á hann við-
ræður við Ottó og Hjört Torfason og í
bréfi hans frá 27. október 1966 eru sett-
ir fram helztu kostir í stöðunni, sem væn-
legir mega teljast í ljósi skipulags IBM
fyrirtækisins og íslenzks lagaramma. Þar
er gerð grein fyrir eðli IBM fyrirtækisins
og kemur m.a. fram:

IBM Corporation er bandarískt fyrir-
tæki, sem framleiðir, selur og leigir
gagnavinnslu- og skrifstofubúnað. Það er
talið leiðandi á sínum markaði.

IBM World Trade  Corporation (IBM
WTC) er dótturfélags þess fyrrnefnda og
í fullri eigu þess. Hlutverk þess er að ann-
ast um rekstur IBM í löndum utan
heimalandsins í 42 dótturfélögum (sub-
sidaries) og 62 útibúum (Branch Offices),
hvort tveggja í eigu og undir stjórn IBM
WTC. 

Viðskipti með IBM búnað á öllum
Norðurlöndunum fimm voru til skamms
tíma rekin af umboðsaðilum, sem seldu
búnað IBM fyrir höndum IBM WTS.
Mál hafa þróast svo, að á fjórum Norður-
landanna hafa verið stofnuð sjálfstæð fyr-
irtæki en Ísland hefur verið eina ríki hins
frjálsa heims, þar sem IBM hefur haft
umboðsmann samfleytt síðan 1950.

Á árabilinu frá 1900 - 1957 var búnað-
ur frá IBM eingöngu leigður og aldrei
seldur. Ástæður þess voru þær, að IBM
skilgreindi sig sem þjónustufyrirtæki ná-
tengt notkun búnaðarins. Eftir 1957
kjósa engu að síður flestir viðskiptamenn
að leigja fremur en að kaupa og á Íslandi
er um 85% af viðskiptum leiguviðskipti.

Meginþættir þjónustu eru tvíþættir:
Kerfisfræðiþjónusta að meðtalinni for-

ritunarþjónustu, sem gerir viðskiptavin-
um IBM kleift að taka vélbúnað í notkun
á sviðum, sem viðskiptamenn kjósa. Al-
mennt er ekki gerður reikningur fyrir
þessa þjónustu heldur er hún inni í leigu-
verði og söluverði vélanna.

Tækniþjónusta, sem reikningsfærð er
sérstaklega til þeirra, sem kaupa vélbún-
að, en að því er leigubúnað varðar er þessi
þjónusta inni í leiguverði búnaðarins. 

IBM notar sérstakt millifyrirtækjaverð
(Inter Company Billing Price, ICBP) í
viðskiptum milli landa, sem framleiða og
selja vélbúnað til annarra IBM fyrirtækja,
er selja búnaðinn síðan til viðskiptavina.
Sömu ICBP verð gilda um allan sambæri-
legan búnað án tillits til þess hvar hann er
framleiddur.

Þar sem sérstök IBM fyrirtæki eru rek-
in greiða þau hlutdeild í rannsóknar- og
þróunarkostnaði eftir nánari reglum. Úti-
bú greiða hlutdeild í yfirstjórn fyrirtækis-
ins. Sá hagnaður, sem þá stendur eftir í
bókum hinna einstöku fyrirtækja í hinum
einstöku löndum er síðan grunnur til
álagningar tekjuskatts. Tekið er fram, að
IBM WTC greiði enga tekjuskatta á Ís-
landi, sem sé óvenjulegt.

Fram kemur, að í ljósi lagaskilyrða var
hr. Michelsen útnefndur umboðsmaður
fyrir sölu á gagnavinnsluvélum samkvæmt
samningi frá 1951. Fram kemur gott
traust og álit á hr. Michelsen en sameig-
inleg niðurstaða sé hins vegar sú, að vax-
andi kostnaður og aukið flækjustig rekst-
ursins sé umfram þá fjárhagslegu og
tæknilegu burði, sem hann hafi mögu-
leika á að axla sem einstaklingur, sem sé í
samræmi við reynslu frá öðrum löndum.
Í annan stað séu uppi áhyggjur af því með
hvaða hætti IBM geti uppfyllt samnings-
skyldur sínar á Íslandi, en mörg fyrirtæki
og stofnanir á Íslandi nota vélbúnað frá
IBM við rekstur sinn. Truflanir á rekstri

Ottó Michelsen kynnu því að valda fyrir-
tækjum þessum og stofnunum veruleg-
um skaða. 

Í ljósi framangreinds er tvennt helzt
talið koma til álita: Að stofna útibú á Ís-
landi eða sérstakt fyrirtæki með hr.  Mic-
helsen sem forstjóra. Lagaforsendur til
slíks séu hins vegar ekki að fullu til staðar
en verði þeim einhvern tíma breytt verði
fram haldið í ljósi þeirra breytinga. 

Nauðsyn sé hins vegar á því að finna
ásættanlegt fyrirkomulag  hjá íslenzkum
yfirvöldum sbr. minnisblað viðskipta-
ráðuneytisins frá 1963, sem gefur til
kynna möguleika á  að kaup verði í gegn-
um íslenzkan umboðsmann en þjónusta
gegnum útibú, sem IBM mundi þá setja
á stofn á Íslandi.  Í ljósi þessa er lagt til
eftirfarandi:

IBM setur á stofn útibú á Íslandi
undir stjórn hr. Michelsen sem for-
stjóra. Það muni annast um tilgreinda
þjónustuþætti.

Útibúið tilnefnir hr. Michelsen sem
söluaðila (Trading Agent) sem annist
um að taka við pöntunum frá viðskipta-
vinum og verkefnum í tölvuþjónustu.
Útibúið fengi síðan þessar pantanir til
framkvæmda.

Útibúið útvegar og flytur inn vél-
búnaði á ICBP verði, greiðir hr. Mich-
elsen umboðslaun fyrir sína þjónustu,
veitir síðan alla kerfisfræði- og tækni-
þjónustu, annast um bókhald og reikn-
ingagerð,  sér um greiðslu skatta og
eðlilegar greiðslur til aðalstöðva IBM
WTC.

Að því er varðar beina sölu á vélbún-
aði er tvennt talið koma til álita:

- Hr. Michelsen gæti haldið áfram að
vera umboðsmaður fyrir IBM WTC
eins og áður, eða 

- Hr. Michelsen gæti starfað sem
umboðmaður útibúsins, sem sæi um
innflutning á ICBP verði og tilheyrandi
rekstrarvörum og stæði skil á sköttum
og skyldum á Íslandi. 

Að því er IBM ritvélar varðar gæti
hr. Michelsen haldið áfram sem um-
boðsmaður IBM WTC á búnaði af því
tagi þar sem þjónustustig er ekki sam-
bærilegt við það þjónustustig, sem
krafist er í gagnavinnslugeiranum. 

Í lok bréfs er farið fram á að mál séu
skoðuð með íslenzkum yfirvöldum og
óskað frekari samvinnu um málið.3

Í öðru bréfi K. J. Hendricks frá marz
1967 er vísað í erindaskipti frá síðasta
bréfi, sem gefa til kynna, að ötullega
hafi verið unnið í málum, þar sem eft-
irfarandi er staðfest:

Fallist er á það fyrirkomulag að
leigusamningar verði gerðir í nafni hr.
Michelsen sem forstjóra útibús IBM
WTC á Íslandi.

Beinar sölur verði áfram milli við-
skiptamanna á Íslandi og IBM WTC í
New York með milligöngu hr. Michels-
ens sem söluaðila. 

Umboðslaun verði ákveðin af hr.
Troels-Smith. 

Sölusamningar verði á ensku en
leigusamningar þýddir á íslenzku með
mjög takmörkuðum aðhæfingum að ís-
lenzkum aðstæðum. Lagt er til að texti
sé á báðum málum og vísanir séu að-
eins í hina ensku útgáfu textans. 

Breytingar á texta samnings að öðru
leyti eru óheimilar með öllu án sam-
þykkis aðalstöðva IBM þar sem eins-
leitar  reglur um samninga gilda í öllum
löndum, þar sem IBM hefur starfsemi. 

Sé um beinar sölur að ræða fær úti-
búið 25% af söluverði til að standa
straum af sölu- og umsýslukostnaði.

Þjónustutekjur af seldum búnaði
renna til útibúsins, sem stendur straum
af nauðsynlegum kostnaði.4

Nú var það svo, að lög um atvinnurétt-
indi útlendinga heyrðu undir félagsmála-
ráðuneyti en ekki viðskiptaráðuneyti og
þegar á átti að herða kom upp tregða til
að veita þessa heimild og virtist svo vera
sem menn legðu ekki í það, þar sem laga-
stoð skorti. 

Þá gerist það, að norskt ráðgjafafyrir-
tæki, Industrikonsulent, fær á árinu 1965
heimild til að starfa hérlendis á grundvelli
laga um atvinnuréttindi útlendinga og
bjóða þannig þjónustu sína á íslenzkum
markaði. 

Eftir að þessi heimild lá fyrir voru tæp-
lega forsendur til og varla stætt á að synja
IBM WTC um leyfi til starfsemi sinnar

enda varð öll málsmeðferð léttari eftir að
þessi heimild til hins norska fyrirtækis lá
fyrir. Endanleg niðurstaða varð hins vegar
sú að IBM útibúið á Íslandi skyldi aðeins
hafa með leiguviðskipti að gera, úrvinnslu-
þjónustu og þjónustu þessu tengdu. 
Yfirleitt var allur búnaður frá IBM leigð-
ur svo það féll vel að viðskiptahugmynd-
inni og að öðru leyti var þetta í góðu
samræmi við atvinnustefnu IBM. Gengið
var frá ráðningu Ottós sem forstjóra IBM
á Íslandi, en hann var eftir sem áður um-
boðsaðili fyrir IBM á seldum vörum og
flokkuðust undir það til dæmis allar rit-
vélar frá IBM, sem yfirleitt voru seldar.
Ottó var þar með orðinn fastur starfs-
maður IBM á Íslandi með föst mánaðar-
laun, sölubónusa og hlunnindi sam-
kvæmt nánari reglum. 

Nú var opin leið til að hefja rekstur
IBM á Íslandi. IBM var fyrir sitt leyti sátt
við það fyrirkomulag, sem menn höfðu
fundið.  Fjárhagsþrengingar fyrirtækja
Ottós voru að baki og hann var áfram
umboðsmaður IBM fyrir hluta af afurð-
um þess en jafnframt forstjóri útibúsins á
Íslandi. Þetta átti  síðar átti eftir að vera
mönnum þyrnir í augum og lítt skiljan-
legt hvernig slíkt mætti vera hægt án þess
að hagsmunir sköruðust. Samkvæmt
skipuriti IBM WTC átti IBM í Dan-
mörku að vera ráðgjafi fyrir útibúið á Ís-
landi og fá greidda þóknun fyrir. Jafn-
framt átti útibúið að greiða hlutdeild í

Mynd 12. Ottó afhendir stuðlabergsstöpul
Árið 1973 færði Ottó IBM Danmark A/S
skagfirzkan stuðlabergsstöpul til minn-
ingar um aðstoð við stofnun útibús IBM
á Íslandi. Stöpull þessi stendur enn í dag
(2007) við aðalstöðvar IBM í Danmörku
í Lundtofte. Hér veitir Viggo  Troels-
Smith stöplinum viðtöku.

Mynd 13. Fjölskyldukvöldverður 1973

hagnaði til aðalstöðvanna í París en það
sem angraði Ottó þó hvað mest var sú til-
högun, að hann skyldi vera settur undir
vin sinn og velunnara Viggo Troels-
Smith, sem var titlaður General Manager
for Denmark and Iceland. Tilraunir Ott-
ós um að fá þessu breytt gengu þó ekki
eftir enda má segja að hér hafi verið um
tilfinningalegar forsendur að ræða frekar
en praktískar. Skipan þessi hélt velli á
meðan útbúið starfaði og voru allar seinni
tíma hugmyndir um breytingar jafnan
kveðnar í kútinn. 

En það sem skipti hvað mestu máli var,
að leiðin framundan var opin og IBM
World Trade Corporation hf. – Útibú á
Íslandi, gat hafið starfsemi sína og gekk
fljótlega undir nafninu IBM á Íslandi og
allt þar til yfir lauk. Fyrirtækið var skráð í
hlutafélagaskrá enda þótt ekkert innlent
hlutafé væri til staðar, heldur aðeins
hlutafé IBM WTC. Engin innlend stjórn
var heldur til né innlendar samþykktir,
sem framvísað var við skráningu heldur
var vísað til móðurfélagsins um þessa
þætti og gögn þess lögð fram eftir því
sem þörf var á. Félagið jafngilti engu að
síður íslenzku hlutafélagi, var aðfararhæft
og gildur lögaðili hérlendis, sem féll al-
mennt undir íslenzk lög þ.m.t. skattalög.
Reyndist skráning félagsins vandalaus að

þessum nokkuð svo langa og allflókna
undanfara loknum.

Útibúið IBM á Íslandi hóf því starf-
semi sína að Klapparstíg 27 í Reykjavík á
vordögum 1967. Fyrirtæki Ottós, Skrif-
stofuvélar hf., flutti sig um set. Haldinn
var veglegur hátíðakvöldverður með
mökum til að þjappa fólki saman, efla
starfsanda og skilning. Auk starfsmanna
útibúsins og maka þeirra voru þeir við-
staddir frá IBM Danmörku þeir Viggo
Troels-Smith, Elin Hansen einkaritari
Viggos, Flemming Christiansen fjármála-
stjóri IBM í Danmörku, Max Roesen
söluráðgjafi og J. Tiedjens aðalbókari.
Allt voru þetta nánir samstarfsmenn úti-
búsins þar til þeir fóru yfir í annan heim
eða létu af störfum. Max Roesen var
ráðagóður og virkur tengiliður í Dan-
mörku lungann úr þeim tæpu 25 árum,
sem útibúið starfaði. Þá komu og fljót-
lega að málum þeir Poul Andersen og
Frede Bech-Paulsen, sem störfuðu við
fjármálaráðgjöf og innri endurskoðun hjá
IBM í Danmörku. Sá síðarnefndi var ár-
legur gestur hérlendis  við innri endur-
skoðun á útibúinu allt til loka. Fjölmarg-
ir aðrir starfsmenn IBM í Danmörku
komu að málum í tímans rás, sem of langt
yrði upp að telja.

1 Gils Guðmundsson. Öldin okkar. Reykjavík 1978 bls. 154 – 178.
2 Óttar Kjartansson. Upplýsingaiðnaður í hálfa öld. Reykjavík 2002 bls. 26.
3 K. J. Hendricks. Bréf til Hjartar Torfasonar dags. 27. okt. 1966. Í vörzlu ritstjóra.
4 K. J. Hendricks. Bréf til Hjartar Torfasonar dags. 8. marz 1967. Í vörzlu ritstjóra..

Fyrstu verkefni voru að ganga frá ráðn-
ingu starfsmanna útibúsins, sem fluttu sig
um set frá fyrirtækjum Ottós. Lauslega
talið voru það einkaritari Ottós, Lóló
Eyjólfs, fjórir tæknimenn,  Jóhann Gunn-
arsson, Hjörtur Hjartarson, Þorsteinn S.
Þorsteinsson og Þórhallur M. Einarsson,
starfsmenn við fjármál og bókhald, Jón
Marínósson og Valur Páll Þórðarson,
kerfisfræðingar og starfsmenn úrvinnslu-
þjónustu Hjálmtýr Guðmundsson, Sess-
elja Einarsdóttir, Örn Kaldalóns, Jón
Stefán Guðmundsson, Elías Davíðsson
og Sverrir Ólafsson, starfsmenn nýstofn-
aðrar kerfisfræðideildar Björgvin Hólm,

Jón Vignir Karlsson og Steve Rastrick
auk þess eftirtaldar  götunarstúlkur: Ásta
Jóhannesdóttir, Björg Davíðsdóttir,
Björg Sigurðardóttir, Jóhanna Guð-
mundsdóttir, Ingibjörg Sigurðardóttir,
Margrét Bárðardóttir, Ólafía Magnús-
dóttir og Steinunn Pálsdóttir.

Eitt af fyrstu verkefnum útibúsins var
að koma fastri skipan á fjármálastjórn
og bókhald, sem samræmdist þeim
kröfum, sem IBM gerði til fyrirtækja
sinna vítt um heim. Ljóst var að hér
voru komnir nýir siðir og gerðar kröfur
um öguð vinnubrögð. Til ráðuneytis
var J. Tiedjens aðalbókari hjá IBM

Mynd 14. Fjölskyldukvöldverður 1973
Fremri röð: Ed Law, IBM Area General Manager, Nanna Þorláksdóttir eiginkona
Hjartar Torfasonar, Viggo Troels-Smith forstjóri IBM Danmark A/S. 
Aftari röð: Ottó A. Michelsen forstjóri, Sverrir Ólafsson og Hjálmtýr Guðmundsson.

Nýir siðir og nýir hættir

Danmark A/S langdvölum hérlendis.
Skipulagði hann fjárhagskerfi útibúsins,
sem síðan var forritað  fyrir vélar úr-
vinnsluþjónustunnar og skilaði niður-
stöðum í Bandaríkjadölum og íslenzkri
mynt, þannig að hægt var að senda
rekstursniðurstöður í tæka tíð á til-
greindum degi til aðalstöðva IBM í
París, sem sá um þennan þátt mála.
Bærilega gekk að koma þessari skipan á
eftir að ráðið hafði verið starfsfólk og
þjálfað í þessu skyni, en mikilvægt var
að allar tímasetningar stæðust, en því
fylgdi nokkur taugatitringur  á stund-
um á meðan menn voru að venjast
nýjum háttum.

Nokkra athygli vakti sú krafa, að allir
starfsmenn útibúsins skyldu lesa og stað-
festa að þeir hefðu lesið siðareglur IBM,
sem fyrirtækið byggði starfsemi sína á
vítt um heim allan. Reglur þessar voru
arfur frá hinum hugmyndaríku hugsjón-
amönnum, er stofnuðu IBM fyrirtækið á
sínum tíma og stefndu að því að gera það
að fjölskylduvænu fyrirtæki þar sem
menn byggju við starfsöryggi og festu
undir verndarvæng fyrirtækisins. Þess í
stað áttu þeir að vinna af trúfestu og
heiðarleika í góðum anda fyrir heill fyrir-
tækis og samfélags í anda þessara siða-
reglna, sem í öndverðu hétu IBM Basics
and  Beliefs en síðar IBM Business
Conduct Guidelines. Á móti skyldi fyrir-
tækið veita starfsmönnum starfsöryggi
og þar með kjölfestu í þeirra lífi svo lengi
sem þeir óskuðu þess, að því gefnu að
þeir stæðu sig.

Þetta var ágætt veganesti til að legg-
ja af stað með. Hitt var svo alltaf álita-
mál hvort menn fengu risið undir kröf-
unum eða þættu aðrir kostir áhuga-
verðari.

Helztu atriði IBM Business Conduct
Guidelines voru eftirfarandi og voru þau
sett fram í ávarpsstíl þar sem fyrirtækið
ávarpaði starfsmanninn: 

Þú og starf þitt hjá IBM

• Samskipti við einstaklinginn byggjast á
gagnkvæmu trausti og heilindum á
milli starfsmanns og fyrirtækis. Heiðar-
leiki og sanngirni skal ríkja í samskipt-
um við aðra starfsmenn og viðskipta-
vini. Álit fyrirtækisins er í höndum
starfsmanna þess. Virðingu fyrir ein-
staklingnum, einkalífi hans og verðleik-
um ber að hafa í hávegum.

• IBM leitast við að útvega starfsmönnum
sínum heilbrigt og traust vinnuum-
hverfi án mismunar eftir litarhætti,
trúarbrögðum, kyni, aldri, uppruna,
fötlunar eða öðrum þáttum utan við-
skiptasviðs IBM. Ögranir eða athuga-
semdir sem beinast að ofangreindu
verða ekki liðnar. Telji starfsmenn að sér
sé misboðið í ljósi ofangreinds eiga þeir
úrræði í formi kvörtunar við yfirmann
(Speak Up Program) eða við æðri yfir-
menn (Open Door Policy) í því skyni að
tryggja réttláta málsmeðferð. Þá eru
ógnanir hvers konar, ofbeldisfull fram-
koma og meðferð eiturlyfja bannað með
öllu að viðlögðum brottrekstri.

• Einkalíf starfsmanna. Aðgangur að
persónulegum upplýsingum um starfs-
menn, sem safnað hefur verið vegna
ráðningar, er takmarkaður við þá, sem
þörf hafa fyrir notkun þeirra og ber að
gera ráðstafanir til samræmis við það.

• Varðveizla eigna fyrirtækisins. Starfs-
mönnum ber að standa vörð um rétt-
mætar eignir fyrirtækisins, láta ekki í té
trúnaðarupplýsingar eða upplýsingar,
sem ekki er ætlast til að látnar séu í té til
utanaðkomandi aðila, gera samning
um meðferð trúnaðargagna og standa
við þann samning jafnvel eftir að látið
hefur verið af störfum. Fyrirtækið áskil-
ur sér rétt til að leita réttar síns séu regl-
ur þessar brotnar.

• Notkun eigna IBM. Óheimilt er með
öllu að nota eignir IBM með öðrum

hætti en í sambandi við rekstur fyrirtæk-
isins og alls ekki til persónulegra nota.
Forðast skal að geyma persónulega muni
á skrifstofum og starfsmenn skulu ekki
útvega sér muni frá öðrum starfsmönn-
um án vitneskju þeirra. Notkun rekstr-
arvara í persónulegu augnamiði er
óheimil sem og notkun eigin búnaðar
fyrirtækisins.

• Upplýsingagjöf og miðlun upplýsinga.
Allar upplýsingar, sem látnar eru í té
skulu vera réttar og heiðarlegar. Hér er
til dæmis um að ræða tímaskráningar,
söluupplýsingar og fjárhagsupplýsingar.
Ferðakostnaður skal tilgreindur af
ábyrgð og sanngirni í samræmi við regl-
ur eða raunverulegan kostnað. Að öðr-
um kosti kann að verða litið á slíkt sem
óheiðarlega miðlun upplýsinga, sem
kann ekki aðeins að valda misvísandi
niðurstöðum heldur einnig refsiábyrgð
og er því algerlega óheimil.

Að standa að viðskiptum
fyrir hönd IBM

• Við sölu- og markaðsstarfsemi ber að
forðast misskilning og eyða honum eftir
því sem ástæða er til. Forðast ber að nota
stærð IBM til að loka viðskiptum. Koma
ber fram við alla viðskiptamenn á heið-
arlegan og einsleitan hátt á forsendum
jafnréttis. Óheimilt er að nota stærð og
áhrif IBM til að hóta eða ógna öðrum
aðilum.  Sértilboð í verði og þjónustu
skulu hljóta tilhlýðileg samþykki innan
fyrirtækisins. Allir viðskiptamenn, sem
kaupa sambærilegt magn af sambæri-
legri vöru eða þjónustu í sambærilegu
viðskiptaumhverfi  skulu njóta sambæri-
legra verðskilmála. Skilyrt gagnvirk við-
skipti ber að forðast og sölu á vöru og
þjónustu ber að gera á forsendum vör-
unnar eða þjónustunnar sjálfrar. Verði
menn þess áskynja að lög séu brotin ber
að tilkynna það næsta yfirmanni. 

• Við sölu fer IBM fram á að unnið sé með
virkum og öflugum hætti að árangri en
jafnframt af ýtrasta heiðarleika. Ekki
skal óvirða vöru eða þjónustu annarra
og ekki halda fram óauglýstum búnaði,
sem ekki hefur verið settur á markað.
Ekki skal selja gegn búnaði keppinautar
fyrr en sá búnaður hefur verið settur
upp. Ekki skal beita áhrifum til að fá
fram sérkjör vegna innkaupa frá til-
greindum seljendum. Almennt ber að
forðast viðskipti við aðila, sem látið hafa
af störfum, í eitt ár frá starfslokum.

• Sé um fjölþátta viðskipti við fyrirtæki að
ræða skal ganga frá hverjum viðskiptum
óháð því hvernig önnur viðskipti við
sama aðila fara fram. Forðast skal að
veita keppinautum upplýsingar um
verð, skilmála, birgðir, framleiðsluáætl-
anir eða aðrar trúnaðarupplýsingar.

• Útvegun upplýsinga í viðskiptalegum
tilgangi er eðlilegur háttur viðskipta.
Aðra upplýsingaútvegun ber að forðast
svo sem að stunda iðnaðarnjósnir, hler-
un, og innbrot. Útvegun upplýsinga frá
starfsmönnum keppinautar er og röng
og óheimil. Sama gildir um meðferð
trúnaðarupplýsinga frá viðskiptavinum
eða keppinautum og mun IBM ekki líða
neina upplýsingameðferð að því tagi.  

• Notkun upplýsinga um keppinauta og
viðskiptavini ber að nota með ýtrustu
gát. Rangar eða óviðkomandi
upplýsingar ber ekki að nota.

• Upplýsingar í eigu annarra ber aðeins
að nota í samræmi við veittar heimildir.
Sérstaka gát skal viðhafa um hugbúnað
í eigu annarra þannig að útvegun hans
sé í samræmi við rétta skilmála. 

• Gjafir og skemmtanir geta verið eðlileg-
ur þáttur viðskipta séu þær hóflegar og
almennt viðteknar. Mútur eru það hins
vegar ekki og er brýnt að gera greinar-
mun á. Óheimilt er að veita viðtöku
gjöfum í formi peninga eða fjármuna,
sem ætlaðir eru til að tryggja viðskipti

við ákveðinn aðila. Upplýsa ber næsta yf-
irmann þegar í stað sé slíkt boðið.
Óheimilt er að gefa peninga eða fjár-
muni viðskiptavinum eða embættis-
mönnum sem tengjast viðskiptum við
IBM.  Það sem kann að tíðkast í sam-
skiptum milli viðskiptaaðila kann að
vera ólöglegt gagnvart embættismönn-
um og jafnvel brot á lögum og reglugerð-
um, sem jafnan ber að virða.

Þú og þinn eigin tími

• Einkalíf stafsmanna er einkamál starfs-
mannsins og ber að virða rétt hans til
einkalífsins. Engu að síður kunna að
koma upp álitamál, ef hagsmunir IBM
víkja fyrir hagsmunum starfsmannsins.
Forðast ber að upp komi tilvik af því
tagi.

• Óheimilt er að vinna fyrir eða veita að-
stoð til samkeppnisaðila, sem selja sam-
bærilega vöru og þjónustu við það sem
IBM gerir.

• Óheimilt er starfsmönnum að stunda
samkeppni við IBM í sínum einkatíma.

• Óheimilt er að selja samkeppnisvörur í
einkatíma starfsmanna.

• Óheimilt er starfsmönnum að vera jafn-
framt seljandi vöru og þjónustu til IBM,
vinna fyrir seljanda eða eiga stjórnar-
setu í slíkum fyrirtækjum. Óheimilt er að
þiggja laun eða greiðslu fyrir ráðgjöf
veitta seljendum vegna viðskipta við
IBM. Ennfremur er óheimilt að vinna
við vörur og þjónustu, sem boðin er IBM
til sölu.

• Óheimilt er að vinna fyrir aðra aðila en
IBM í húsnæði fyrirtækisins, í tíma þess
eða nota tíma þess til persónulegra
þarfa. Búnað IBM, þ.m.t. síma, rekstr-
arvörur eða önnur gögn, er óheimilt að
nota nema í þágu fyrirtækisins sjálfs.

• Starfsmenn eru hvattir til að taka þátt
í opinberu lífi í þágu almennings. Hins
vegar kunna hagsmunaárekstrar að

koma upp samfara slíkri þátttöku og
kemur þá til álita hvort rétt sé að segja
sig frá slíkum málum. Slíka ákvörðun
ber að gera upp við eigin samvizku.
Starfsmaðurinn er hæfastur til að leggja
mat á slíkt og ber hann ábyrgð á þeirri
ákvörðun, en rétt er að leita lögfræðiálits
í vafatilvikum. Aldrei skal draga fjöður
yfir í opinberu líf, að viðkomandi er
starfsmaður IBM.

• IBM veitir ekki styrki til stjórnmála-
flokka eða kosningaframbjóðenda í
neinni mynd. Starfsmenn á launum hjá
IBM geta ekki unnið að framboðsmál-
um eða annarri stjórnmálastarfsemi í
vinnutíma sínum. Slíkt er hins vegar
heimilt utan vinnutíma, í orlofi eða í
launalausu leyfi í samráði við yfir-
mann. 

• Kveði starfsmenn sér hljóðs í opinberri
umræðu ber þeim að gera það í eigin
nafni án tengsla við IBM.

• Starfsmenn mega ekki hafa fjárhags-
legra hagsmuna að gæta í fyrirtækjum,
sem IBM á í viðskiptum við, ef slíkir
hagsmunir leiða til þess að þeir skarist
við hagsmuni IBM. Undir þetta falla
viðskipti við birgja, almenna viðskipta-
menn, keppinauta og söluaðila. Óheim-
ilt er að fara í kringum reglur með
milligöngu þriðja aðila.

• Notkun óopinberra trúnaðarupplýsinga
um IBM eða einhvern annan aðila í
eiginhagsmunaskyni er ekki aðeins sið-
laust heldur kann slíkt einnig að varða
við lög. Undir þetta fellur vitneskja um
væntanlegar nýjungar, sem kunna að
hafa áhrif á gengi hlutabréfa eða
upplýsingar um nýja starfsemi, sem get-
ur haft áhrif á fasteignaverð og er starfs-
mönnum óheimilt að kaupa eða selja
verðbréf eða aðrar eignir í ljósi þessarar
vitneskju. 

• Starfi nátengdur aðili í sömu atvinnu-
grein geta komið til álita ýmis viðkvæm
málefni er varða trúnað, hagsmuna-

árekstra, viðskiptatengsl og álit annarra
starfsmanna. Slíkir þætti skulu metnir í
samráði við yfirmann. Breytingar á
starfsskyldum eða ábyrgð kunna að reyn-
ast nauðsynlegar í þessu sambandi.

Þú, IBM og samkeppnin

• Samkeppnislög gilda í flestum iðnþróuð-
um löndum, þar sem IBM á viðskipti.
Tilgangur slíkra laga er m.a. að hindra
hringamyndun, einokun og stuðla að
samkeppni, neytendavernd og frelsi ein-
staklingsins. Óheimilt er að gera samn-
inga, sem beint eða óbeint eru andstæðir
anda gildandi samkeppnislaga. Dæmi
um slíkt er samráð keppinauta um verð
til viðskiptavinar, skipting markaðs-
svæða, skipting viðskiptavina á milli selj-
enda, samningar við birgja um að selja
ekki til keppinauta og samningar við
söluaðila um að þeir selji ekki búnað frá
keppinautum. 

• Aðgerðir, sem hindra eða koma í veg fyr-
ir samkeppni eru óheimilar og alla til-
burði til að öðlast eða nýta sér af mark-
aðsráðandi stöðu ber að forðast. Verð-
ákvarðanir, sem  beinlínis eru teknar í
því skyni að ná markaðsstöðu, eru
óheimilar. Sama gildir um aðrar verð-
ákvarðanir, sem ekki eru í anda gild-
andi samkeppnislaga og ber að leita
lagalegrar ráðgjafar IBM í vafatilvik-
um. 

• IBM stefnir að því að fara í einu og öllu
eftir samkeppnislögum. Hver og einn
getur stuðlað að því með því að fylgja
leiðbeiningum þeim, sem eru í þessum
bæklingi. Jafnframt ber starfsmönnum
að vera vakandi fyrir aðsteðjandi álita-
málum og bregðast við þeim á réttan og
verðugan hátt.1

Framangreindar siðareglur bera þess
vitni, að það hafi verið hugsjónamenn,
sem stóðu að stofnun IBM fyrirtækisins á

sínum tíma ásamt forvera og upphafs-
manni þess, Hermanni nokkrum Holler-
ith. Hermann þessi er kunnur  af því að
hafa  fundið upp og smíðað vélbúnað,
sem nam tákntölur og stærðir, er skráðar
voru í pappaspjöld. Búnaðurinn, taldi
síðan upplýsingarnar og  flokkaði í töflur,
sem notaðar voru við úrvinnslu manntals
í Bandaríkjunum árið 1890. Flýttu þær
því verki mjög. Hermann  stofnaði ásamt
fleirum fyrirtækið Tabulating Machine
Company árið 1896, sem er forveri fyrir-
tækisins International Business Machines
(IBM).2

Framangreindar siðareglur voru fyrst
gefnar út á öndverðum ferli IBM fyrir-
tækisins og hafa alla tíð haft grundvallar-
vægi í rekstri fyrirtækisins. Menn hafa ör-
ugglega viljað koma á fót heiðarlegu fyr-
irtæki með tryggu og trúverðugu starfs-
fólki, sem væri til fyrirmyndar sem góður
þjóðfélagsþegn, laust við spillingu og
starfandi í anda laga og réttar hvar í heimi
sem væri. Ætla má og að siðareglur þess-
ar hafi tekið nokkrum breytingum eftir
því sem lög og viðskiptaumhverfi þróað-
ist. Starfsemi IBM vex fiskur um hrygg
utan Bandaríkjanna sem innan eftir lok
seinna stríðs og hafa þá siðareglurnar tek-
ið á sig núverandi mynd. Ein helzta orsök
þess, að þær höfðu mikið vægi í rekstrin-
um voru málaferli, sem IBM átti í við við-
skiptaálaráðuneyti Bandaríkjanna á eftir-
stríðsárunum vegna meintra brota á þá-
gildandi lögum um hringamyndum (svo-
nefndum Anti Trust lögum). Málaferlum
þessum lauk með réttarsátt, þar sem IBM
gekkst inn á að stunda sín viðskipti í þeim
anda sem staðfestur var með útgáfu siða-
reglnanna. Vera má að þetta skýri að ein-
hverju leyti tregðu fyrirtækisins til að
breyta úr af reglunum.

Geta má þess, að þetta gekk allt um
garð löngu áður en samkeppnislög, lög
um neytendavernd og friðhelgi einkalífs-
ins litu dagsins ljós á Íslandi. Engu að síð-

ur var til þess ætlast að starfsmenn á Ís-
landi störfuðu í anda þessara siðareglna
og að í rekstri útibúsins væri í einu og
öllu farið að þeim án undanbragða.
Menn hafa eflaust skiptar skoðanir á því
hvernig farnast hefur í útfærslu þeirra
gilda sem mynda kjarnann í þessum siða-
reglum IBM. Flosi Ólafsson, leikari og
rithöfundur sér þessi mál í nokkuð sér-
stöku ljósi og gerði hann grein fyrir skoð-
unum sínum og vangaveltum um Blá-
skinnu, öðru nafni IBM Business Conduct
Guidelines á 20 ára afmæli útibúsins í Átt-
hagasal Hótel Sögu í maí  árið 1987 og á
fundi með sölu- og samstarfaðilum 19.
sept. árið 1990 að Hótel Örk í Hvera-
gerði. Eftir að hafa gert grein fyrir sér,
uppruna sínum og ættartengslum og velt
fyrir sé hvers vegna í ósköpunum hann
hefði verið fenginn til að halda erindi á
ráðstefnu, þar sem m.a. er fjallað var um
OS/2, AS/400 og ASCII tengingar með
hliðsjón af notkun PC tengils í fjöltölvu-
umhverfi, AIX/UNIX tölvukerfisþróun-
ina hjá IBM, opið umhverfi, skrifstofusýn
og alþjóðanet sem slík, þá kemst hann að
þeirri niðurstöðu að Gestur ráðstefnunn-
ar hafi fengið það hlutverk að fjalla um
þessi mál en ekki hann. 

Ekki var þess getið hvers son Gestur
var þannig að rithöfundurinn og skáldið
lét sér detta í hug að þetta væri kannski
hinn kunni skemmtikraftur Gestur Þor-
grímsson, en hann ásamt Karli Guð-
mundssyni voru meðal vinsælli skemmti-
krafta þjóðarinnar um þær mundir.   

Þeir félagar voru að hans sögn gjarnan
kallaðir Vágestur og Neyðarkall. 

Síðar heldur rithöfundurinn og skáldið
áfram úttekt sinni:

Mér hefur um nokkurt skeið fundist
einsog einhver annarlegur andi svifi yfir
vötnunum þegar IBM er annarsvegar,
eitthvað sem jaðraði við að vera yfirskil-
vitlegt.

Ég varð fyrst var við þetta  þegar hús-
bóndi minn, þjóðleikhússtjóri, IBM
tölvuvæddi leikhúsið fyrir -ja líklega ein-
um fimm árum. Ég sá svosem strax að
þessi góði vinur minn hafði gersamlega
fallið fyrir tölvunni og allt í lagi með það.
En á síðari árum hefur málið tekið svolít-
ið kvíðvænlega stefnu, því ég fæ  ekki bet-
ur séð en hann sé búinn að taka upp sam-
búð við gripinn.

Sjálfur fékk ég mér IBM tölvu fyrir
tveim árum og girnist hana að vísu á
nokkuð lostafullan hátt  en þó ekki að því
marki að ég hafi tekið hana frillutaki.

Ég held, góðir veislugestir að þetta séu
álög, galdrar.

Það var hérna á árum áður að Galdra
Loftur særði Gottskálk biskup grimma
uppúr gröf sinni og reyndi að ná bók
máttarins, galdrakverinu Rauðskinnu  af
honum. Loftur logaði af óslökkvandi
þorsta eftir að fá að sökkva  sér  niður í
innihald Rauðskinnu, slökkva með því
fróðleiksþorstann og höndla í leiðinni
máttinn sem bókinni fylgdi. En hann
náði henni ekki af biskupsdraugnum og
steyptist í eilífa glötun þegar hann seildist
eftir henni.

Nú er frá því að segja, að IBM birti
þegnum sínum fyrir nokkru einskonar

galdrakver „IBM BUISNESS CON-
DUCT GUIDLINES,“ ginnheilagt sið-
fræðirit mjög í anda heilagrar ritningar og
í bláu bandi.

Ég ákvað að freista þess að komast yfir
þessa bláskinnu sem öðru fremur virðist
hafa það að markmiði að leggja lífsregl-
urnar illa innrættum skúrkum með skít-
legt eðli í þjónustu IBM. Og mér tókst
að koma höndum yfir Bláskinnu, sem
sagt IBM BUISNESS CONDUCT 
GUIDLINES.

Síðan hef ég setið og drukkið með
ástríðuofsa í mig viðskiptalega háspeki
og púrítaníska siðfræði þessa dularfulla
kvers.

Það sem kemur flatast uppá mann við
lestur þessarar galdrabókar frá IBM er að
samkvæmt henni ber í viðskiptum að
kappkosta að manngildishugsjónir og
heiðarleiki hafi algeran forgang, einsog
það er nú gáfulegt sérílagi á Íslandi.

Þegar ég lagði þessa bók frá mér hugs-
aði ég sem svo:

Það fyrirtæki sem hefur siðfræði Blá-
skinnu  að leiðarljósi í rekstrinum, hlýtur
í upphafi að hafa tryggt sér Rauðskinnu,
bók máttarins hjá Gottskálki biskupi
grimma. Annars væri allt komið á hvín-
andi hausinn.

Í þessari litlu bláu bók sem hefur að
geyma boðorð IBM í viðskiptum  er
nefnilega  aldagömlum virtum íslenskum
viðskiptaháttum varpað fyrir róða. Við-
skiptahættir sem um aldaraðir hafa ekki
aðeins verið vinsælir og arðsamir, heldur
líka virtir og viðurkenndir  eru í ritinu
fordæmdir.

Í þessari bók er það predikað að sam-
keppnisaðilar megi ekki hittast í rólegheit-
unum  í góðum gleðskap og koma sér sam-
an um að halda lágmarksverðinu í hámarki.

Á Íslandi hafa slíkir samningar til
skamms tíma verið kallaðir verðlags-
ákvarðanir en eru í þessari bók kallaðir
samsæri.

Samkvæmt Bláskinnu mega góðir
menn ekki bera fé  hver á annan þó það
sé gert í þeim fróma tilgangi einum að
glæða viðskiptin.

Svo langt er gengið að menn í við-
skiptum mega varla gefa eða þiggja  jóla-
gjafir, jafnvel ekki mútur.

Eða kaflinn um drengilega samkeppni
„Fair competition.“ Það er nú meiri
englasöngurinn.

Á virkilega að reyna að koma því inn
hjá Íslendingum, sem eru afkomendur
víkinga að langfeðgatali, að eitthvað sak-
næmt sé við það að drepa mann og ann-
an, skera andstæðingana niður við trog
og sitja einn að krásunum?

Ef siðfræði þessarar bókar yrði lögð til
grundvallar á Íslandi mundu mætustu
forretningsmenn þjóðarinnar, sem reglu-
lega eru í því að meika það, skreppa uppaf
standinum í hrönnum.

Snarasti þátturinn í bísnesseðli okkar
Íslendinga er nefnilega hugsunin um
„survival of the fittest“ - í mínu tilfelli
„the survival of the fattest“.

Ég fékk alltaf hláturskast hérna í gamla
daga þegar íþróttafrömuðir  voru að tala
um það í hátíðarræðum að það væri ekki
aðalatriðið að sigra. Aðalatriðið væri að
taka þátt í drengilegum leik.

Ég get ennþá hlegið að þessu.
Þegar ég var að tapa í íþróttum í gamla

daga  átti ég mér enga ósk heitari en að
drepa alla andstæðingana.

Og ennþá fæ ég blóðbragð í munninn
þegar ég spila kasíón við konuna mína.

„Fair competition“. Ég verð ekki eldri.
Hafiði heyrt það betra?

Í Bláskinnu segir á blaðsíðu 6 að mað-
ur eigi að bera virðingu fyrir einstaklingn-
um, lög hafi forgang, þeim eigi að hlýða
og að menn eigi að vera ábyrgir gerða
sinna.

Hvernig haldið þið, ágætu veislugestir,
að svona traktéringar fari í íslenska stjórn-
málamenn, þegar því er nú bætt við á

sömu síðunni að menn eigi jafnan að hafa
„ethics“, nefnilega siðgæði að leiðarljósi?

Og hvernig haldið þið að pólitíkusum
verði við, þegar þeir rekast í þessari bók á
setningu einsog þessa:

-The best guidline of all is your comm-
on sense.

Íslenskir stjórnmálamenn ættu semsagt
að fara að nota brjóstvitið, hyggjuvitið.

Þá dettur mér nú í hug gamall vísu-
partur sem er svona:

-Um hyggjuvitið helst ég segja vil
maður notar ekki það sem ekki er til.

Góðir hálsar. Þegar ég var þannig bú-
inn að kynna mér innihald Bláskinnu
sem er leiðarljós IBM í viðskiptum,
hugsaði ég sem svo:

-Boðskapur þessa kvers á ekkert erindi
til Íslendinga.

Hinir séríslensku viðskiptahættir þola
ekki siðgæði eftir ellefu alda bindindi í
þeim efnum.

Og þarmeð lagði ég galdrakverið Blá-
skinnu, leiðarljós IBM í viðskiptum, frá
mér og ákvað að fjalla ekki frekar um það
í ræðu minni hér í kvöld.3

Hvað sem skoðunum rithöfundarins
líður má það telja næsta víst, að stjórn-
endum var nokkur stuðningur í þessum
siðareglum í starfi sínu. Nokkurt nýmæli
var í beinskeyttum verklagsreglum af
þessu tagi, sem gáfu fyrirheit um að vel
og drengilega skyldi standa að viðskipt-
um og gerð viðskiptasamninga af fyrir-
tækisins hálfu. Reynt var eftir föngum að
leita viðurkenningar innan viðskiptalífsins
til lengri tíma í ljósi þessara siðareglna.
Þær mynduðu grundvöll fyrir aðrar og
nákvæmari verklagsreglur fyrirtækisins
svo sem Standards and Practises Manual,
Accounting Manual, Facilities Manual
og fleiri handbækur, sem stjórnendum
var uppálagt að hafa í heiðri í starfi sínu.
Reyndist það umfangsmeira og tafsamara
en á horfðist í fyrstu enda skiptu leiðbein-
ingar þessara handbóka þúsundum í blað-
síðum talið.

1 International Business Machines. Business Conduct Guidelines, júní 1988.
2 Óttar Kjartansson, Upplýsingaiðnaður í hálfa öld. Reykjavík 2002 bls. 15.
3 Flosi Ólafsson. Óútgefið ræðusafn Flosa Ólafssonar leikara og rithöfundar.

Það vekur athygli við skoðun þeirra gagna, sem fyrirliggjandi eru frá undirbúningi
að stofnun útibús IBM á Íslandi, hversu mjög er gætt að sanngjarnri málsmeðferð,
réttlátum ákvörðunum, tillitssemi við þá málsaðila, sem hlut eiga að máli, samræmi í
starfsreglum, jafnrétti viðskiptaaðila og réttlátri skattalegri meðhöndlun.  Fullyrða má,
að þetta sé nokkur arfur af starfsháttareglum IBM, sem í reynd kveða upp úr um það,
að IBM skuli vera til fyrirmyndar sem góður þjóðfélagsþegn að öllu leyti. Það var sú
grunnhugsjón, sem sveif yfir vötnunum.

Þetta var ágætt veganesti til að halda af stað með í nokkra langferð. 
Eitt af því fyrsta, sem huga þurfti að, voru samningar við starfsmenn útibúsins, þar

á meðal við forstjórann Ottó A. Michelsen. Er hann undirritaður af A. Townsend fyr-
ir hönd IBM WTC 31. júlí 1967 með gildistöku frá 1. maí það ár. Leysir hann af
hólmi samning frá 14. desember 1963 um aðstoð IBM WTC við stofnun og rekstur
tölvuþjónustu. Að öðru leyti verður ekki annað séð en að Ottó haldi fyrri skyldum sín-
um og réttindum sem umboðsmaður ásamt þeim nýju skyldum, sem því fylgja að vera
forstjóri IBM útibúsins á Íslandi, og ítarlega eru tilgreindar í ráðningarsamningnum
ásamt fylgiskjali við hann, svonefndri valdsviðlýsingu (Power of Attorney) í 14 liðum,
þar sem Ottó eru veittar víðtækar heimildir til að starfa sem forstjóri útibús IBM WTC
á Íslandi.

Valdsviðslýsing.

Það er hér með gert kunnugt öllum mönnum, að IBM World Trade Corporation, sem er
lögmætt félag og starfar samkvæmt lögum Delaware ríkis Bandaríkja Ameríku með að-
alstöðvar að 821, United Nations Plaza, New York, New York 10017, Bandaríkjum
Ameríku (hér eftir til vísað sem World Trade), hér með tilnefnir Ottó A. Michelsen sem
sinn eina og lögmæta fulltrúa World Trade að lögum og í verki á Íslandi til að fram-
kvæma fyrir hönd World Trade sérhvert verkefni, aðgerð, málefni eða annað svo sem hér
fer á eftir:

1. Að stýra og fylgja eftir öllum viðskiptum á Íslandi, sem World Trade er aðili að  eða
kann að verða aðili að með einum eða öðrum hætti og í því skyni að gera hvaðeina,
sem nauðsynlegt kann að reynast í sambandi við þessi viðskipti til að tryggja þeim
framgang.

2. Að ráða, segja upp og umbuna starfsmönnum í öllum greinum rekstursins hvort
heldur er um að ræða handavinnu, skrifstofuvinnu, fagvinnu, vinnu ófaglærðra
eða annarra og að ráða til starfa og hafa í starfi, veita umboð til athafna og umb-
una sérfræðingum á sviði tæknimálefna, bankaviðskipta, verðbréfaviðskipta og
reksturs fasteigna með þeim hætti sem nauðsynlegt kann að reynast sem og að aftur-
kalla áður veitt umboð eða aðrar ráðningar eða ráðstafanir í þessu efni.

3. Að opna og halda gangandi bankareikningum, leggja fé inn á og taka fé út af
þeim svo sem nauðsynlegt reynist og tengist framangreindri starfsemi á Íslandi, þar

Fyrstu árin

með talið að framselja, undirrita, samþykkja og gefa út víxla, ávísanir og önnur
skjöl í þessu sambandi. 

4. Að greiða og veita viðtöku öllum peningum World Trade, undirbúa og halda fjár-
hags- og viðskiptabókhald með tilheyrandi reksturs- og efnahagsreikningi. Ennfrem-
ur að hafa á hendi hvers kyns samskipti í þessu efni sem og opinber og óopoinber
undirverkefni, sem þessu tengjast.

5. Að krefja um lúkningu útistandandi skulda, sækja mál, endurvekja mál, koma
lúkningarmálum í kring og standa að samningum um skuldauppgjör í ljósi lög-
mæts eignaréttar sem og að semja um, setja í skilameðferð eða falla frá kröfum.

6. Að leigja eða taka á leigu nauðsynlegar eignir á Íslandi í sambandi við rekstur
World Trade.

7. Að standa að og fylgja eftir framkvæmd á öllum samningum  og ráðstöfunum varð-
andi fasteignir og lausafé með nauðsynlegum breytingum, málefnum, er kunna að
varða við lög eða öðrum réttindum og hagsmunamálum, sem og að vátryggja fast-
eignir og lausafé fyrir tjóni eða bótaábyrgð.

8. Að standa að, kynna og skrá vörumerki með réttmætum og eðlilegum hætti ásamt
réttindabundnum heimildum, er þeim tengjast.

9. Að gefa út og afturkalla heimildir til ráðstöfunar fjármuna til lengri eða 
skemmri tíma og að sjá um að skattar sé greiddir eða gerðir upp lögum samkvæmt.

10. Að fylgja eftir að haldið sé uppi sókn og vörn í viðeigandi málum, er kunna að
lenda fyrir dómi og annast um ráðningu réttarvörzluaðila ásamt því að veita þeim
nauðsynlegt umboð til athafna.

11. Að vera í forsvari í meðferð gjaldþrotamála, taka afstöðu með eða móti í slíkum
málum eða tilnefna aðila til slíkra mála fyrir sína hönd til nauðsynlegra samn-
inga.

12.Að staðfesta, veita viðtöku og undirrita skjöl hvers konar, er samrýmast samningi
þessum, þar með talið leigusamninga, tilboð, yfirlýsingar, viðauka, umsóknir, farm-
pantanir, ábyrgðir, afhendingarskjöl, farmskírteini, farmtryggingar, færsluskjöl,
brunatryggingar, járnbrautafarmskjöl, kvittanir, greiðsluskjöl, réttarskjöl hverju
nafni sem nefnast, sáttagerðir og skilagögn.

13. Að ráðstafa eða framselja skyldur sínar til annarra og til að afturkalla framsal
veitt í þessu skyni.

14. Að framkvæma og koma í kring öllum ráðstöfunum, er tengjast framangreindu
með þeim hætti, sem World Trade telur við hæfi

World Trade samþykkir hér með og staðfestir að því er það sjálft varðar sem og arftaka
þeirra þær heimildir sem téðum fulltrúa hafa verið veittar til athafna með beinum eða
óbeinum hætti í votta viðurvist.
Því til staðfestingar er undirritun World Trade gjörð hinn 10. dag janúarmánaðar 1967.

IBM World Trade Corporation

B. H. Witham, varaforseti (Vice President)

Staðfest:
Harold Chrisensen, ritari, New York ríki, New York fylki.

Hinn 10. dag janúarmánaðar 1967 kom til mín í eigin persónu B. H. Witham, sem
lýsti því yfir að viðlögðum drengskap, að hann hafi aðsetur í Stamford, Connecticut og
væri varaforseti IBM World Trade Corporation, þess félags, sem er aðili að og getið er um
í framangreindu skjali; að honum sé kunnugt um tilvist ákvörðunar félagsins, tengsla
hennar við framangreint skjal, að hún hafi verið tekin af stjórn þess og að hann hafi
undirritað skjalið í umboði stjórnar þess með réttmætum hætti. 

Walther L. Schneitzler, Notarius Publicus.1

Hinar víðtæku heimildir voru ágætis veganesti fyrir hinn nýráðna forstjóra til að
halda af stað í nokkra langferð sem fyrsti forstjóri þjónustufyrirtækis í nýrri tækni með
öfluga samstarfsaðila að bakhjarli.

Í reynd var engu að síður mikilvægt að leita stuðnings hjá IBM í Danmörku. Ljóst
var, að hið nýja fyrirtæki þurfti að falla inn í þann starfsramma, sem IBM hafði búið
fyrirtækjum sínum. Reikningshald skyldi vera með ákveðnum hætti og niðurstöður
þess þurfti að senda mánaðarlega tímanlega til aðalstöðvanna í París og mátti í engu
skeika frá fyrirfram ákveðnum tímasetningum. Reikningagerð var færð í vélrænt horf
og sama gilti um pantanir og útveganir á aðföngum svo sem vélbúnaði, rekstrarvöru
og varahlutum. Þá voru skilgreind og skýrð hin alþjóðlegu viðmið, sem notuð voru
til að mæla söluárangur, en aðallega voru það hugtökin NSRI (Net Sales Records
Increase) eða aukning í verðmætum undirritaðra samninga og NPII (Net Points In-
stallation Increase) eða aukning í verðmætum uppsetts búnaðar en hvort tveggja hug-
tökin voru byggð á Bandaríkjadal er ákvarðaði viðmiðunarverðmæti búnaðarins.

Það var fjarri því, að íslenzki hugsanahátturinn um að stunda sjó, þegar vel gæfi og
heyja, þegar sól skini, ætti við. Þessu urðu menn að venjast  fljótt og vel með sveitamann-

Mynd 16. Auglýsing Jörundar
Auglýsing Jörundar hundadagakon-
ungs um að Ísland væri laust og liðugt
frá Danmerkur ríkisráðum skipaði 
veglegan sess á skrifstofu Ottós. 
Skjalið var eitt af því fyrsta, sem dansk-
ir erindrekar IBM ráku augun í á
skrifstofu útibúsins.

inn úr Skagafirði í broddi fylkingar og gekk það bærilega með góðri aðstoð frá IBM í
Danmörku, en starfsmenn þess fyrirtækis höfðu reynsluna og þekkinguna í þessu efni. 

Ráðningar starfsmanna í nýjar stöður fóru fram með hefðbundnum hætti. Laun
voru í samræmi við það sem tíðkaðist á íslenzkum vinnumarkaði. Laun voru persónu-
bundin en ekki í samræmi við samninga stéttarfélaga og var lögð á það áherzla, að

hver og einn hefði frelsi til að semja um sín laun án þess að vera undir járnhæl stétt-
arfélaga, sem ekki þótti sjálfsagt í þann tíð, en hefur síðar orðið almennur háttur.

Mikilvægast var þó að skjóta styrkari stoðum undir sölu- og markaðsþáttinn og
hefja umfangsmikinn þekkingarinnflutning, sem átti eftir að gagnast vel hinu nýja
IBM útibúi,  viðskiptavinum þess og ekki sízt þjóðfélaginu í heild um langan aldur.
Var því farið að huga að stofnun markaðsdeildar og ráða til hennar hæft starfsfólk.
Fengnir voru erlendir sérfræðingar til að kenna forritun og kerfisfræði, sem hvort
tveggja var nýlunda og óþekkt að slík fræði væru kennd í skólum eða menntastofnun-
um þeirra tíma. Nýráðnir starfsmenn voru sendir til mennta í skólum  IBM erlendis
svo sem NEC (Nordic Education Centre) í Stokkhólmi eða í Arthur K. Watson
International Education Centre í La Hulpe í Belgíu, þar sem IBM rak um langan ald-
ur skóla fyrir starfsmenn IBM og viðskiptavini í tæknilegum málum sem og í fjármála-
legum og stjórnunarlegum. Enn fremur voru skólar í Danmörku, sem menn sóttu.
Eitthvað var um að menn sæktu námskeið á þessum fyrstu árum til Bandaríkja Norð-
ur Ameríku, en það var mun sjaldnar.  

Einn þeirra fyrstu erlendu sérfræðinga, sem hingað til lands voru fengnir á frumbýlings-
árunum til að kenna forritun og kerfisfræði var Preben Due-Thomsen frá IBM í Dan-
mörku. Hann minnist námskeiðs, sem hann hélt 1968, nærfellt fjórum áratugum síðar:

Mynd 17. Fyrirmenn í Skjólkvíum
Flemming Christiansen fjármálastjóri hjá IBM Danmark A/S, Guerric van der
Woude Area General Manager og Viggo Troels-Smith forstjóri IBM Danmark A/S fá
fræðslu um eðli íslenzkrar náttúru við Heklu árið 1970.

Support fra IBM Danmark

Det må have været i 60’erne. Jeg blev bedt om at tage til Island. Jeg kom ikke for
at revidere, kontrollere eller beslutte noget, men kun for at hjælpe. Måske det var der-
for, jeg blev modtaget så venligt. De indfødte var i hvert fald venlige. Og jeg havde
endda ingen perler eller spejle med.

Opgaven lød på 2 ugers undervisning i Systemplanlægning for IBM-kunders per-
sonale.

Kurset fandt sted i et stort lokale, IBM havde lånt af en bank. Den er vist revet ned nu.
Jeg mødte op mandag morgen i god tid for, at kontrollere at alt nu var i orden.

Ak-ak!
Pæren til overhead projektoren fungerede ikke og den indbyggede ekstrapære var

væk. Nu var ode råd dyre, for hele mit materiale baserede sig på foils. Hallo, hallo –
IBM. Jeg må så hurtigt som muligt have en ekstrapære leveret. IBM havde ikke nog-
en, så fat i leverandøren. De havde ingen på lager og det ville tage 6 uger at få lever-
ance fra USA. „Det kan ikke passe“ sagde jeg. „Må jeg tale med ejeren“. Det hjalp
ikke meget. Jeg var jo ikke klar over, hvem ejeren var.

Hurtig kontakt til Otto Michelsen. Jeg tager hjem til Danmark igen. Otto klarede
sagen ved at sende en tekniker ud til en
kunde, der venligst lånte os en pære.

Kurset skulle begynde kl. 9,00. Der var
ikke kommet ret mange. Hen ad 10-tiden
dukkede de sidste op. „I må selv om,
hvornår I gider komme, men jeg starter
hver morgen klokken 9,00. Basta“

En af eleverne kom op til mig og for-
klarede at han var født på landet og blev 25
år inden han fik sit første ur. „Hvordan
vidste du så, hvad klokken var“. „Jeg så på
solen“. „Hvad så, hvis det var gråvejr“. „Så
gik jeg hjem, når jeg var træt“. Men næste
morgen mødte alle til tiden.

Det kan være udmattende at sidde en
hel dag og lytte på en dansker, så det skete
at nogle faldt i søvn. En dag prøvede jeg at
kaste kridt i hovedet på en sovende, men
da det stod omtalt i avisen dagen efter,
måtte jeg slutte med den teknik.

Lokalet lå øverst i bygningen og havde
linoleumsgulv i blå og hvide felter. Midt i
en undervisningstime troede jeg, at jeg skulle besvime. Gulvet gyngede. Alle eleverne
for ud på balkonen. Hvad sker der her? Jeg var ikke klar over, at det var et jordskælv,
men stod smågrinede, da de kom ind igen. En af eleverne ringede til meteorologisk
institut og fik bekræftet at skælvet var over 6 på Richter, hvis jeg husker rigtigt. El-
everne syntes, at jeg var en meget modig mand, der bare blev i lokalet, mens alle for
ud. Men ha-ha. Jeg anede jo ikke, hvad der foregik.

IBM Á ÍSLANDI 39

Mynd 18. Preben Due-Thomsen bragðar
á íslenskri hundasúru

Kurset gik godt. Alle bestod. Siden har jeg været flere gange i Island – både for-
retning og privat og hver gang følt mig rigtig velkommen. Gode livslange venskaber
er det blevet til. Jeg glæder mig allerede til næste besøg.

Preben Due-Thomsen

Ljóst var því að útibúið þurfti að leggja í verulega fjárfestingu í upphafi til að skjóta
stoðum undir rekstur hérlendis. Það þótti sjálfsagt og nauðsynlegt og hreint ekki horft
í þá fjármuni, sem í slíkt fóru. Útibúið þurfti jafnan að standa straum af slíkum kostn-
aði af eigin tekjum sínum eða taka lán fyrir útgjöldunum, en áherzla var á, að það væri
jafnan sjálfbær fjárhagsleg eining. 

Smátt og smátt varð þannig til öflug kerfisfræðideild, sem var þess umkomin að
veita þá þjónustu sem þurfti, til að standa að baki markaðsfærslu á búnaði IBM á ís-
lenzkum markaði. 

Því var gjarnan haldið á lofti í þessum menntunaraðgerðum, að skólar IBM væru
yfir það hafnir að miða námsefnið við búnað fyrirtækisins, heldur væri menntunin al-
menns eðlis fyrir allar gerðir búnaðar. Hitt var annað mál, að á fyrstu árum útibúsins
var ekki um neina marktæka samkeppni að ræða og var það óneitanlega eitt af því, sem
útibúið var öfundað af og þær aðstæður líklega ekki í alla staði hollar. Því verður held-
ur ekki neitað, að þær raddir áttu eftir að heyrast  hjá mikilvægum viðskiptavinum, að
markaðsfærsla IBM gengi fyrst og fremst út á það að selja búnað frá IBM fremur en
að leysa vandamál viðskiptavinarins. Vera má að menn hafi freistast til að falla í slíkar
gryfjur en engu að síður var það ætlunin að starfa af heilindum og ábyrgð enda slíkt
farsælast, þegar til langs tíma væri litið.

40 IBM Á ÍSLANDI

Mynd 19. Viggo og Ottó við heitt hraun í Skjólkvíum

Eitt einkenndi nokkuð þjónustu kerfisfræðinga IBM á öndverðum starfstímanum.
Gjald var ekki tekið fyrir kerfisaðstoð eða uppsetningarþjónustu. Allt skyldi vera inni-
falið í leiguverði vélanna. Fyrirkomulag þetta gekk sér til húðar, er fram liðu stundir
en lengi vel var það Akkillesarhæll útibúsins, að mönnum gekk illa að komast út úr
þessum þjónustuhugsunarhætti. Sérfræðingum fannst þetta eðlilegur háttur og fundu
leiðir fyrir sína viðskiptamenn til að komast hjá gjaldtöku. Viðskiptamenn voru býsna
kröfuharðir í þessu efni og tengdu slíka ógjaldfærða þjónustu við ákvarðanir um kaup
á nýjum búnaði.

Það blés ekki alltaf byrlega á frumbýlingsárunum. Verðfall var á sjávarafurðum á ár-
unum 1968 og 1969 og hálfgert hrun efnahagslífsins fylgdi í kjölfarið. Gengi íslenzku
krónunnar féll um á annað hundrað prósent og fyrirtæki héldu að sér höndum í fjár-
festingum. Á fyrsta heila rekstrarárinu var NSRI og NPII hvort tveggja neikvætt og
var talið að leita hefði mátt um víða veröld án árangurs til að finna sambærilegar nið-
urstöður. 

En Íslendingar hafa löngum verið lagnir við að útskýra málin, lýsa sérstöðu sinni og
ósambærilegum aðstæðum. Fáir kunnu þá list betur en Ottó, ekki sízt er Danir fóru
að hnýta í hina lítt arðbæru starfsemi hér. Enda fór svo að mönnum þótti skynsamlegt
að sýna biðlund og hlýða á rök forstjórans með hinar víðtæku valdsviðsheimildir.

Á þessum fyrstu frumbýlingsárum mótuðust samskipti við IBM Danmörku nokk-
uð. Danir þóttu vissulega nokkuð stjórn- og afskiptasamir og töldu nauðsynlegt að
þeir kæmu að öllum meiriháttar ákvörðunum, sem teknar voru í sambandi við rekst-
urinn. Ottó, sem hafði fengið uppeldi sitt í Þriðja ríkinu og í Skagafirði, átti til að fara
sínar eigin leiðir að hætti sveitamannsins og það þótti hinum fjölhæfa, formfasta  og
snjalla yfirboðara hans, sem agaður var í ameríska sjóhernum, ekki alltaf nógu gott.
Engu að síður dugði brjóstvit Ottós býsna vel í viðkvæmum málum og fullyrða má,
að hann hafi náð ótrúlegum árangri á fyrstu árunum í sölum í gegnum tengsl sín við
markaðinn og fyrir eigin persónutöfra. Leiða má getum að því að stundum hafi Ottó
þurft að draga úr pússi sínu valdsviðslýsingu sína og sýna yfirboðurum sínum í Dan-
mörku en hitt er alveg víst, að innrammaðar auglýsingar Jörundar hundadagakonungs
héngu á áberandi stað í skrifstofum útibúsins þannig að gestir frá Danmörku komust
ekki hjá að veita þeim athygli. 

En efnahagslífið jafnaði sig, menntun jókst innan fyrirtækis og utan, friðsemd hélzt
býsna vel í samskiptum við Dani og viðskiptin tóku að færast í eðlilegan farveg. 

Mynd 20. Samkeppni og samanburður
Samkeppni og samanburður á árangri milli landa og svæða var ríkur þáttur 
í alþjóðlegri starfsemi IBM. Ísland var þar venjulega litli maðurinn. 
Teikninng B. Leós 1985, með góðfúslegu leyfi. 

Það var ekki háttur hjá IBM að gera
upp á milli viðskiptavina fyrirtækisins
enda beinlínis andstætt grunnhugmynd-
um frumkvöðla fyrirtækisins vestan hafs
um jafna aðstöðu allra viðskiptavina
(equal treatment). Allir viðskiptavinir
voru þar af leiðandi jafn mikilvægir og
skyldu þeir njóta sambærilegra kjara í við-
skiptum. Auglýst verð fyrirtækisins voru
því þau verð, sem giltu á öndverðum
starfstíma útibúsins á Íslandi og afslættir
nánast óþekkt fyrirbæri. Það var ekki fyrr
en á seinni stigum, er samkeppnin fór að
hafa sín áhrif, einingum í tölvufjölskyld-
unum tók að fjölga og verð á einingu að
lækka, að nokkuð fór að hrikta í þessum
starfsháttum og farið var að leita leiða til
að ná viðskiptunum. Afsláttur til mennta-
stofnana kom þó snemma til og nutu
menn hans hérlendis til dæmis við fyrstu
háskólatölvuna IBM 1620, sem Fram-
kvæmdabanki Íslands lagði fram fjármagn
til kaupa á árið 1964. 

IBM fyrirtækið þjónaði í öndverðu og
lengi fram eftir árum einkum stærri fyrir-
tækjum enda var búnaður hannaður með
hagsmuni þeirra fyrir augum. Síðan þró-
aðist þjónusta og búnaður til meðalstórra
fyrirtæka og að lokum til lítilla fyrirtækja
og einstaklinga. Í reynd var fyrirtækið
stórtölvufyrirtæki enda kannski eftir
mestu að slægjast á þeim markaði. Að ein-
hverju leyti átti það við á Íslandi líka. Hin-
ir íslenzku stórtölvunotendur voru á önd-
verðum árum útibúsins auk Háskóla Ís-
lands, Skýrsluvélar ríkisins og Reykjavík-
urborgar, Samband íslenzkra samvinnufé-
laga, Reiknisstofa bankanna og Loftleiðir,
síðar Flugleiðir. Miðtölvubúnaður þessara
félaga og stofnana í viðskiptageiranum var
nokkuð sambærilegur. Hann hófst á IBM
1401, síðan komu til vélafjölskyldurnar

360, 370, 4300 og að lokum 3090 stór-
tölvur á seinni hluta áttunda áratugarins.
Samfara miðtölvubúnaðinum var síðan
fjölbreytt úrval af jaðartækjum í boði og
var þróun í þeim á sama veg og í mið-
tölvunum. Meira rými og aukin afköst en
kostnaður á einingu lækkandi.

Önnur fjölskylda IBM búnaðar var
S/32, S/34, S/36 og S/38, sem var í
reynd sama fjölskyldan. Arftaki þeirrar
fjölskyldu var AS/400 fjölskyldan með
mikilli breidd og ætluð á markað fyrir
minnstu fyrirtæki upp í afar stórar fyrir-
tækjaeiningar. S/36 náði verulegu flugi
hérlendis samfara öflugri þróun IBM á
verkefnum fyrir þessar vélar en í reynd
var það fyrst og fremst hugbúnaðurinn,
sem seldi vélarnar. Það var ekki heppilegt

Mikilvægir viðskiptavinir

Mynd 21. Oddur Benediktsson rifjar upp
fortíðina í blaðaviðtali 2007

fyrir útibúið, er IBM ákvað að forritaþró-
un yrði hætt og samstarfsaðilum fengið
það hlutverk. Tengsl við viðskiptavini
voru ekki eins öflug, tekjur skruppu sam-
an og fyrirtækið festist meir í sessi sem
vélasöluaðili fremur en þjónustuaðili.
Viðskiptamenn ætluðust til þess að fá
ráðgjöf um notkun og meðferð vélbún-
aðar og ætluðust til að fá hana án endur-
gjalds. Erfitt reyndist um vik að breyta
þessu þótt til þess væri ætlast og tilraun-
ir gerðar í því skyni.

Árangur í S/3X og AS/400 geiranum
var engu að síður yfirleitt með miklum
ágætum. Búnaður af þessu tagi fór í notk-
un hjá hátt á fjórða hundrað fyrirtækjum
og í sumum atvinnugreinum var mark-
aðshlutdeild IBM nánast alger á seinni
hluta níunda áratugarins. Árangur var
hvað beztur hjá tryggingafélögum, olíu-
félögum, bönkum og fjármálastofnunum,
í framleiðslufyrirtækjum, samgöngum,
sveitarfélögum og í fiskiðnaði. Samfara
þessu urðu til nokkur öflug hugbúnaðar-
hús, sem voru samstarfsaðilar IBM og
fengu þóknun fyrir sölu á IBM búnaði til
sinna skjólstæðinga. Má þar til nefna
Kerfi hf., AKS hf., Forritun hf. og Mið-
verk  hf.  Ennfremur var mikil samvinna
við Rekstrartækni hf., Tölvubankann og
fleiri aðila á þessum vettvangi.  

Mikilvægur þáttur í markaðsstarfi IBM
á Íslandi frá öndverðu var námskeiðahald
og síðar rekstur skóla auk þess sem útibú-
ið átti aðgang að menntastofnunum IBM
erlendis og var allt þetta mikið notað og
forsenda velgengni á öllum sviðum bún-
aðar.

Stórtölvunotendur voru þó frá önd-
verðu yfirleitt sjálfum sér nógir með for-
ritagerð og annan almennan rekstur
þjónustufyrirtækja og þjónustudeilda
sinna. Hlutverk IBM fólst einkum í kerf-
isþjónustu, ráðgjöf, kynningum á nýjung-
um, útvegun á búnaði og fjármögnun í
stöku tilvikum.

Samstarf Háskóla Íslands og IBM var
jafnan mikið allt frá því að fyrsta stórtölv-
an IBM 1620 kom til landsins sem lánsvél
frá Finnlandi í nokkrar vikur á árinu 1963
og til þess að vél úr 370 fjölskyldunni var
gefin Háskólanum á seinni hluta áttunda
áratugarins. Samstarfið við Orðabók há-
skólans var þó með mjög sérstökum hætti
eins og Jón G. Friðjónsson rifjar upp í
spjalli við ritstjóra í september 2007. Fór-
ust honum orð eitthvað á þessa leið:

Í byrjun áttunda áratugarins var ég
skipaður stjórnarformaður Orðabókar
Háskólans. Þá störfuðu þar 3-4 sérfræð-
ingar. Tölvuvæðing var þá að ganga í
garð og virtust vera sóknarfæri fyrir stofn-
unina á vissum sviðum þjónustu. Fór ég
því á stúfana og gekk á milli góðbúanna á
fund valinna manna til að kanna mögu-
leika á verkefnum fyrir orðabókina. Al-
mennt gekk þetta ekki vel en þó kom ég
ekki að tómum kofanum, er ég koma að
máli við Gunnar M. Hansson hjá IBM á
Íslandi. Þar gátu verið einhverjir mögu-
leikar og í framhaldi af því var gengið til
samstarfs.

Það sem menn höfðu í huga þá voru
ýmis smærri verkefni eins og orðprófun
og textaþýðingar en IBM hafði einnig
hug á öðru þ.e. að láta jafnframt þýða
stýrikerfi sín fyrir ýmsar tölvugerðir jafn-
vel fyrir stórtölvur. Leiddi svo hvað af
öðru að þetta var orðinn talsverður
rekstur og á þriðja tug starfsmanna kom-
inn í vinnu undir lokin. Starfsemi þessi
var ekki óumdeild innan veggja Háskól-
ans. Ýmsir töldu, að vísindastofnun ætti
ekki um að leggja lag sitt við fyrirtæki í
viðskiptum með þessum hætti, en mér er
það minnisstætt, að dr. Sigmundur Guð-
bjarnason, háskólarektor, studdi málefn-
ið dyggilega. 

Það skiptir auðvitað höfuðmáli, að há-
skóli sé lifandi og taki virkan þátt í því,
sem fram fer í samfélaginu, miðli þar með
af sérfræðiþekkingu sinni og njóti jafn-

framt ávinnings af þekkingu atvinnulífsins
báðum til hagsbóta. Hitt var, að þarna
var um verulegar tekjur að ræða frá IBM,
sem gerðu það kleift að ráðast í fjölda
verkefna, sem ella hefði ekki verið kostur.
Það var mikið gæfuspor að ráða Jörgen
Pind til starfseminnar, en hann hafði sál-
fræðimenntun og auk þess BA próf í ís-
lenzku. Ráðningin var höfð nokkuð í
flimtingum, og menn spurðu hvernig sál-
fræðingar gætu unnið orðabókarstörf og
við tölvur, en Ragnhildur Helgadóttir
menntamálaráðherra studdi við bakið á
okkur um fjölgun stöðuheimilda. Enda
fór um síðir svo, að Orðabók háskólans
var orðin tölvuvæddasta deild háskólans
að Reiknistofnuninni undanskilinni.
Tölvubúnað okkar fengum við frá ýmsum
fyrirtækjum.  Áltölvuna svonefndu keypt-
um við af  Ísal og seldum síðan til Þýzk-
íslenzka og fengum þá enn stærri tölvu
frá IBM á góðu verði. Þetta var um það
leyti sem mikið var rætt um hækkun að-
fanga í hafi hjá Ísal og gjaldþrotamál

Þýzk-íslenzka var á dagskrá svo að menn
spurðu í hvað við værum eiginlega búnir
að flækja okkur.

Í upphafi greiddi IBM fyrir aukningu á
stöðugildum en síðar lögðum við á þjón-
ustuna við IBM og þannig myndaðist
hagnaður, sem við gátum notað í störf
okkar, sem ekki snertu beinlínis þýðingar
fyrir IBM. Mikið og gott trúnaðarsam-
band ríkti milli okkar Gunnars M. Hans-
sonar. Heilindi og heiðursmannasam-
komulag voru alls ráðandi. Er kom því að
IBM hætti og pakka þurfi saman voru
mál eins og biðlaunaréttur starfsmanna
leyst í mesta bróðerni enda þótt engir
skriflegir samningar væru til.

Samstarfið við IBM á Íslandi leiddi
þannig góða hluti af sér. Við beittum
okkur fyrir verkefninu Orðfræði fyrri alda
með útgáfu fjögurra orðabóka, Orðabók
Björns Halldórssonar, Orðabók Jóns Árna-
sonar, Orðabók Guðmundar Ólafsonar og
Orðabók Gunnlaugs Oddssonar auk út-
gáfu Orðtíðnibókar. Allt var þetta kostað
með peningum frá IBM. Auk þess gátum
við unnið að undirbúningi sögulegrar
orðabókar, en það er mikið verk og
langvarandi og á langt í land. 

Fyrir atbeina IBM á Íslandi varð gjör-
bylting á starfsemi Orðabókarinnar.
Tækniþekking,  færni og þjálfun varð
með bezta móti. Fjöldi fólks var ráðinn til
starfseminnar en það var erfitt hlutskipti
að þurfa að sjá á bak þessum starfsmönn-
um, er draga þurfti saman seglin. 

Mikilvægur þáttur starfseminnar hafði
verið orðtaka og orðasöfnun en ýmis
nýmæli komu til sögunnar svo sem texta-
bankar og textasöfn auk þess sem unnið
var að forritum til að skipta orðum á milli
lína.

Tæknilegur ráðgjafi og milligöngu-
maður í samstarfinu var Örn Kaldalóns
og var hann jafnan vakinn og sofinn í að
aðstoða okkur. Hans þáttur var mjög
mikilvægur.

Svo mörg voru þau orð. Af þeim má
ráða að IBM á Íslandi og IBM fyrirtækið
hafi stutt dyggilega við menningu og
tungu þjóðarinnar með margvíslegum
viðskiptum sínum við stórtölvunotand-
ann Háskóla Íslands.  Megi þáttur IBM
verða öðrum til eftirbreytni.

Skýrsluvélar ríkisins og Reykjavíkur-
borgar var sá stórtölvunotandi, sem á
sinn hátt var eiginlegur forveri IBM á Ís-
landi og hefur starfsemi fyrirtækisins ver-
ið gerð ítarleg skil í bók Óttars Kjartans-
sonar, Upplýsingaiðnaður í hálfa öld.
Starfsemi fyrirtækisins hófst 15 árum áð-
ur en IBM á Íslandi var sett á laggir sem
fyrirtæki en tækniþjónusta við vélbúnað-
inn var áður á höndum umboðsmanns-
ins, Ottós A Michelsen. Bjarni P. Jónas-
son, forstjóri og Ottó undirrituðu leigu-
samning fyrstu tölvu þess IBM 1401 árið
1961,  tölvuna, sem tekin var í notkun ár-
ið 1964. Athygli vekur, að þrjú ár líða frá
ákvörðun og þar til búnaðurinn var sett-
ur upp og gefur það hugmynd um  ólíka
tíma og umfang undirbúnings. Í áranna

rás leigir fyrirtækið síðan af  IBM á Ís-
landi búnað úr ýmsum tölvufjölskyldum
allt upp í stórtölvuna 3090 á seinni hluta
áttunda áratugarins. Sá búnaður var
vatnskældur og þyngd hans ásamt jaðar-
tækjum skipti mörgum tonnum. Mikla
skipulagsvinnu þurfti að inna af hendi til
að koma slíkum báknum fyrir í húsnæði
fyrirtækisins svo að sem bezt rúmaðist en
þó þannig að hægt væri að komast að
búnaðinum til viðhalds og eftirlits. Skýrr,
eins og fyrirtækið fór að kalla sig allt frá
1972, þjónaði lengstum ríki og Reykja-
víkurborg á ýmsum sviðum. Hagstofan,
skatturinn, fjármálaráðuneytið og ýmsar
stofnanir ríkis og borgar voru helztu við-
skiptavinir fyrirtækisins. Hugmyndir voru
uppi um það á einum tíma, að öll tölvu-
þjónusta við ríki og sveitarfélög  gætu
rúmast í einu fyrirtæki svo fráleitt sem
slíkt virðist í dag. IBM á Íslandi virðist
hafa stutt þessa stefnu viðskiptavinar síns,
en þó með blendnum hug. Stefnan gekk
sér enda til húðar þegar á ofanverðum
sjöunda áratugnum er hugmyndir um
dreifða vinnslu urðu æ ágengari. Skýrr er
nú (2007) komið úr opinberri eigu og
veitir víðtæka hýsingar- og tölvuþjónustu
til einkaaðila og opinberra fyrirtækja og
er enn sem jafnan mikilvægur viðskipta-
vinur arftaka IBM á Íslandi með mið-
tölvubúnað. 

Saga Reiknistofu bankanna (Rb.) er
um margt samofin sögu IBM á Íslandi
allt frá upphafi. IBM átti mikinn þátt í
undirbúningi og stofnun Rb. á öndverð-
um sínum ferli og fyrsti forstjórinn, Einar
Pálsson, var starfsmaður IBM á Íslandi.
Persónuleg tengsl þáverandi forstjóra
IBM nýttust vel er stofnað var til sam-
skipta við Bankernes EDB Central á Sjá-
landi og forstjóra þess fyrirtækis, P. E.
Hjulmand, sem nú er nýlátinn (2007).
Um margt var gengið í smiðju til þess fyr-
irtækis og á ýmsan hátt var stuðst við
reynslu þess af starfseminni í Danmörku,

Mynd 23. Undirskrift um leigu á IBM
370/138 móðurtölvu árið 1977
Ein fjölmargra samningsundirskrifta
Skýrr og IBM á Íslandi. Frá vinstri: 
Sigurður Þórðarson stjórnarformaður,
Sigurður Jónsson forstjóri, Ottó A. Mich-
elsen og Páll Jensson. Úr safni OAM í
vörzlu HÍ, með góðfúslengu leyfi.

er starfsemi Rb. var mótuð hérlendis,
þótt víðar væri leitað fanga. Rb. var ann-
að tveggja íslenzkra fyrirtækja, sem tóku í
notkun 3090 stórtölvur fyrir þjónustu
sína á ofanverðum áttunda áratugnum og
hefur fyrirtækið bæði gegnt mikilvægu
hlutverki í bankaheiminum á Íslandi og
verið mjög mikilvægur viðskiptavinur
IBM á Íslandi og arftaka þess.

Í stuttu spjalli í ágúst 2007 segir fyrr-
verandi forstjóri Rb. Þórður B. Sigurðsson
frá nokkrum svipmyndum úr starfi sínu hjá
Rb. Hann var ráðinn forstjóri Rb. árið
1977, en þá höfðu þeir Ólafur Rósmunds-
son og Bjarni Grétar Ólafsson gegnt störf-
um forstjóra um hríð til bráðabirgða eftir
sviplegt fráfall Einars Pálssonar forstjóra
sumarið 1977, er hann hafði setið tvö ár á
forstjórastóli. Þórður gegndi störfum for-
stjóra í 19 ár unz hann lét af störfum fyrir
aldurs sakir 1996.

Ég hóf minn starfsvettvang hjá Land-
námi ríkisins sem ungur maður og var
bókari þar og skrifstofustjóri. Vildi ég fá
kaup í samræmi við það að sinna tveimur
störfum en það var ekki hægt svo að ég
hætti. Fyrirtækið greinilega of lítið fyrir
mig. Fór ég þá að líta í kringum mig eft-
ir vinnu og bar þá niður í Búnaðarbank-
anum, þar sem ég hafði verið innanbúðar
á skólaárunum og kunni nokkuð á hlut-
ina. Hafði enda unnið þar flest störf nema
störf bankastjóra og störf í rafreiknadeild. 

Dag einn hringir Stefán Hilmarsson í
mig og spyr mig hvort ég sé ekki til í að
taka að mér einu deildina, sem ég kunni
ekkert á, sem sagt rafreiknadeildina. Þannig
var að þar hafði maður fallið í ónáð og
staða yfirmanns var til reiðu. Var ekki um
annað að ræða en að bretta upp ermar og
fara í sérnám í fræðunum og um áramót
1971 hóf ég formlega störf í deildinni. Ég
sá meðal annars um innslátt, afstemmingar
og bókhald bankans, samskipti við IBM,
en þar var sparisjóðs- og ávísanareikninga-
bókhald bankans unnið um hríð. 

Enn hringir Stefán og nú vantar mann
í undirbúningsnefnd til stofnunar Reikni-
stofu bankanna. Þannig komst ég í það. Í
framhaldi af fráfalli Einars var ég ráðinn
en þrír sóttu um stöðuna. 

Nú var það svo að bankarnir sex voru
hver með sínar vélar og sitt fyrirkomulag.
Landsbankinn var búinn að vera með eig-
in vélar lengst og taldi sig vera með mesta
reynslu enda stærsti bankinn. Rafreikni-
menn og bókhaldarar úr bönkunum sex
voru farnir að fara til útlanda til að líta í
kringum sig og finna út hvernig Reikni-
stofan ætti að vera uppbyggð og hvað
hún ætti að gera en undirliggjandi var
auðvitað sölumennska hjá IBM. Sam-
vinna bankanna byggðist á nauðsyn þar
sem himinhátt verð var á búnaði af því
tagi, sem hentaði bönkunum. Ekki er vafi
á því  að eitt aðalvandamál bankakerfisins
á þessum tíma var tékkaklíringin.

IBM Á ÍSLANDI 47

Mynd 24. Þórður B. Sigurðsson

IBM bókin  17.4.2008  16:13  Page 47



Undirbúningsnefndin fór nú í eina
hringferð til að kynna sér lausnir og fór til
Danmerkur og til Bretlands. Niðurstaðan
hjá Dönum var eiginlega sú, að það sem
við vildum gera í sambandi við tékkaklír-
inguna væri ekki hægt. Það væri hvergi
gert í heiminum. En þá fórum við til
Þýzkalands og okkur til undrunar kom-
umst við að því, að tékkaklíring fyrir allt
Þýzkaland væri í undirbúningi og ætti
kannski eitt ár í land. Þá sögðum við: Úr
því að Þjóðverjarnir geta það þá getum
við það. Danirnir voru vantrúaðir á þess-
ar hugmyndir okkar en þær gengu engu
að síður eftir. 

Tékkamisferli var mikið vandamál á
þessum tíma. Menn voru sérfræðingar í
að ná sér í ódýr lán og bankarnir töp-
uðu stórfé á töfunum. Menn gáfu út
tékka á afskekkt útibú úti á landi vit-
andi að þeir væru lengi að skila sér eða
frá 4 dögum hið skemmsta og allt upp
í 15 daga. Fundin var lausn á málum,
lesröndin kom neðst á tékkana, eftir
daginn voru tékkar fyrst í stað keyrðir
frá Hvolsvelli að austan og frá Stykkis-
hólmi að vestan og klírað um nóttina í
til þess gerðum vélum. Tékkalesvélarn-
ar IBM 1270 fyrir OCR (Optical Char-
acter Reading) voru einhverjar beztu
vélar, sem IBM seldi og allt gekk þetta
bærilega. Síðar leysti símalína aksturinn
af hólmi og þá var farið út í að taka allt
landið inn. Enda þótt búnaður væri dýr
og kostnaður mikill var vaxtagróðinn
það mikill að hagnaður varð verulegur,
þegar upp var staðið og tékkamisferli
útrýmt.

Ef ég ætti að segja frá því, sem minnis-
verðast er frá þessum tíma, þá eru það
ferðirnar á nóttinni með fullar byrðar af
tékkum í kössum. Í einu norðanrokinu
fauk lok af einum tékkakassanum og
tékkarnir fóru að fjúka út í ljósvakann en
þó ekki í þeim mæli að ekki tækist að laga
þann mismun, sem af hlaust.

Tékkaklíringin var þannig eitt aðal-
verkefni reiknistofunnar á fyrstu starfsár-
um hennar. Mikil vinna var samfara því í
skipulagningu og forritun. Eitt var hvern-
ig mætti fara að því að lesa og bóka ávís-
anir samtímis. Lykilmaðurinn í lausn á
því verkefni var mjög hæfur bankamaður,
sem hafði þann vana að detta í það annað
slagið. Dag einn fóru ég og samstarfs-
maður minn á fund þessa þriðja manns,
sem þá var búinn að vera fullur í viku og
lögðum við hugmynd okkar fyrir hann.
Hann hreifst svo af hugmyndinni og fékk
það mikinn áhuga á að útfæra lausnina að
hann lét renna af sér til þess að geta lok-
ið verkefninu, en lausnina þurfti síðan að
leggja fyrir samvinnunefnd  banka og
sparisjóða til samþykktar. Veit ég ekki
betur en að þær aðferðir, sem þá voru
upp hugsaðar í sambandi við þetta mál
séu í grundvallaratriðum enn í gangi í
dag.  En Reiknistofa bankanna hefur
sinnt allmörgum öðrum verkefnum. 

Á sínum tíma, líklega í lok sjöunda ára-
tugarins eða í byrjun þess áttunda, fór
gjaldkeraafgreiðslukefi bankanna í útboð.
Iðnaðarbankinn hafði verið með af-
greiðsluvélar frá IBM og forrit, sem IBM
hafði unnið með þeim að. Niðurstaðan
varð sú, að Kienzle búnaður kom bezt út
úr útboðinu og var valinn, IBM til sárra
vonbrigða, en þeir töldu sig eiga þennan
markað. Við vorum hræddir við, að
Kienzle hætti framleiðslu á búnaðinum
og þeir dyttu út af markaði. Umboðið
hérlendis stóð engu að síður fyrir sínu og
vélarnar voru nettar og meðfærilegar í
gjaldkerastúkunum. En það fór samt svo,
að hætt var að framleiða þessar Kienzle
vélar og þá þurfti að leita annarra leiða.
Ég dreg ekki dul á það, að ég var ætíð
smeykur við blandað umhverfi og vildi
halda mig við sama vörumerki en engu að
síður gekk þetta allt blessunarlega og
þessi afgreiðslubúnaður stóð fyrir sínu
um árabil. 

Góð þjónusta var aðalsmerki hjá IBM.
Hún var dýr, en stóð fyrir sínu. Man ekki
eftir neinum umtalsverðum bilunum þau
19 ár sem ég var forstjóri Reiknistofunn-
ar. Margvíslega aðstoð og ráðgjöf aðra
fengum við frá IBM, svo sem aðstoð við
að skipuleggja og koma á kerfisprófum
fyrir ýmis verkefni, svo sem víxlaverkefni
og skuldabréfaverkefni, fyrirkomulag til
að gera hökkurum erfitt fyrir og ekki sízt
þurfti að gefa öryggismálum gaum, svo
eitthvað sé talið.

Það er margs að minnast í spjalli við
hinn landsþekkta íþróttamann, Íslands-
meistara og landsliðsmann með meiru,
sem enn ber það við að lyfta sleggju á
sama hátt og hann hefur lyft hinum ýmsu
fjallþungu byrðum, sem á hans traustu
herðar hafa lagst á langri starfsævi. Í hans
tíð leysti daglegt tékkauppgjör af hólmi
5-6 handvirkar og dýrar klíringar á vegum
Seðlabankans á ári hverju. Var því fylgt
eftir með sívinnslukerfi og var tékkamis-
ferli þar með úr sögunni á einu bretti í
heilu landi, sem var einstakt sögulegt 
afrek. 1981 voru tékkafærslur samhliða
samtímis bókun hafnar með samtengingu
kerfis Iðnaðarbankans við búnað Rb.
Megnið af færslum Rb. urðu síðan að-
gengilegar 1984 til fyrirspurna. Hrað-
bankar voru teknir í notkun 1985 og
1987 hófust pappírslausar greiðslur.

Samband íslenzkra samvinnufélaga var
einn af stærri viðskiptavinum IBM í upp-
hafi ferilsins og reyndar út sjöunda ára-
tuginn og fram á þann áttunda. Miðlæg
vinnsla var ríkjandi með hefðbundnum
búnaðarskiptum og útvíkkunum. Að því
rak, að Sambandið stóð frammi fyrir því
að fara út í dýrar uppfærslur og endur-
skrift forrita fyrir miðlægt kerfi. Sam-
kvæmt fyrirliggjandi áætlunum reyndist
kostnaður óásættanlegur og var þá farið
að leita annarra leiða. Varð það til þess,
að horfið var frá miðlægu kerfi og sér-
hönnuðum forritum, en þess í stað varð

dreifð vinnsla ofaná með IBM AS/400 í
einstökum deildum með forgerðum for-
ritapökkum og aðkeyptri þjónustu eftir
þörfum. Deildirnar urðu sjálfum sér nóg-
ar með þessu fyrirkomulagi. Reyndist
þetta fyrirkomulag mun hagfelldara en
hið fyrra og búa þau fyrirtæki, sem eru af-
sprengi Sambandsins enn að þessum
ákvörðunum, sem þá voru teknar og
verða að teljast farsælar.

Flugleiðir eru og einn viðskiptavina í
stórtölvuumhverfinu. Jakob Sigurðsson
fyrrum forstöðumaður tölvudeildar Flug-
leiða fjallar nokkuð um tölvumál þessa
fyrirtækis í grein sinni Frá sláturfélagi til
flugfélags í þessari samantekt.

Reynt var að vanda val þeirra aðila,
sem sáu um samskipti, ráðgjöf og sölu til
þessara „stóru“ viðskiptamanna IBM til
þess að tryggja, að ráðgjöf yrði sem vönd-
uðust og bezt. Einn þessara aðila var Em-
il Einarsson núverandi (2007) fram-
kvæmdastjóri sölusviðs Nýherja. Emil
hefur langa reynslu af því að þjóna IBM
viðskiptavinum í stórtölvugeiranum og
jafnan ráðagóður við lausn flókinna úr-
lausnarefna á þessu sviði. Í stuttu spjalli
við ritstjóra lýsir hann undirbúningi fyrir
starf sölufulltrúa hjá IBM og ýmsum
þáttum starfs síns hjá IBM á Íslandi. Gef-
um honum orðið:

Ég útskrifaðist sem viðskiptafræðingur
frá Háskóla Íslands 1982, þjóðhagskjarna
á hagrannsóknasviði, og lauk síðan MBA
prófi frá The George Washington Un-
iversity í Bandaríkjunum 1984. Starfaði
ég um hríð hjá Pósti og síma fyrst sem
viðskiptafræðingur og síðan sem deildar-
stjóri tölvuendurskoðunar. Eftir um sex
mánaða vist hóf ég síðan störf á sölusviði
hjá IBM á Íslandi 1. júní 1985. Yfirmað-
ur minn var Jón Vignir Karlsson. Fljót-
lega fór ég til hefðbundins náms sölufull-
trúa hjá IBM í Nordic Education Center
í Svíþjóð. Hér var um þrettán vikna nám
að ræða, þar sem farið var yfir öll grund-

vallaratriði sölumennsku og auk þess
rækilega í gegnum öll meginmarkmið
IBM fyrirtækisins um hvernig skuli koma
fram við viðskiptavininn, hvernig skuli
umgangast samkeppnisaðila og samstarfs-
fólk og fleira af svipuðum toga. Mikið var
farið í sálfræði og verkefni voru tíð, sem
unnin voru á kvöldin og niðurstöður
kynntar daginn eftir. Þá voru gerðar
ýmsar samsetningaræfingar á búnaði, þær
kynntar og farið yfir hvort þær stæðust.
Stór hluti námsefnisins var kerfisfræði og
námsefni mikið að vöxtum. Námið var
strangt og yfirgripsmikið en gæðaríkt. Ég
bý því að þessu námi enn í dag.

Ég byrja síðan hjá IBM á Íslandi sem
IBM „sales assistant“. Fékk ég úthlutað
einföldu sölusvæði fyrst í stað en síðan
kemur að því, að Samvinnubankanum er
selt afgreiðslukerfi og þarf að hanna það.
Er þá búinn til hópur, sem Bergþóra K.
Ketilsdóttir var í forsvari fyrir. Fleiri komu
að þessu, en verktaki var fenginn til að
annast forritun. Við Bergþóra hönnuðum

skjámyndir og var þetta fyrsta PC kerfið á
þessu sviði, en var líka keyranlegt á S/36
og var það hugsað sem öryggisleið.
Miklu meira þurfti að forrita en gerist í
dag, er tilbúnar rútínur eru til staðar.
Kerfið fór síðan í notkun í útibúum Sam-
vinnubankans um allt land á ýmsar stærð-
ir og gerðir véla og leiddi þetta til mikilla
viðskipta.

Á árunum 1986 –7 var kerfið uppfært
og stýrði Pálína Kristinsdóttir því verk-
efni. Heildarlíftími þessa verkefnis varð
þannig á annan tug ára, sem telst alllang-
ur líftími hugbúnaðarkerfis. En fleiri af-
greiðslukerfi fyrir banka voru á markaði á
þessum tíma auk okkar kerfis hjá IBM.
Það voru Kienzle kerfið, kerfi Búnaðar-
bankans, kerfi Íslandsbanka og kerfi
sparisjóðanna. Þess utan var kerfi Iðnað-
arbankans, sem byggðist á 4700 fjöl-
skyldunni frá IBM. Byggðist það á stjórn-
einungum, sem skjáir voru tengdir við.
Síðan ríður Landsbankinn á vaðið með
sitt kerfi, sem jafnframt var hugsað sem
afgreiðslukerfi fyrir gjaldkerann með
samtímis bókunum. Það gefur auga leið,
að mikið púður hefir farið til ónýtis með
gerð allra þessara kerfa í stað þess að sam-
einast um eitthvað eitt. En svona er sam-
keppnin og svona er samstarfsleysið. 

Þá hef ég komið að ýmsu fleiru fyrir
bankageirann eins og til dæmis hrað-
bönkum. Við náðum ágætis árangri með
IBM 3624 fjölskylduna og seldum um 50
stykki hérlendis. Hægt var að gera ein-
falda hluti svo sem að taka út og leggja
inn og voru þeir tengdir með SNA teng-
ingu í Reiknistofu bankanna.

Árlega urðu breytingar á sölusvæðum
sölufulltrúa hjá IBM og gerðar voru sí-
vaxandi kröfur til sölumanna og kaupið
var árangurstengt. Varð þetta nokkur
streituvaldur en það vandist. Um hríð var
ég kominn með stærstu viðskiptamenn á
stórtölvusviði, Skýrsluvélar ríkisins og
Reykjavíkurborgar og Reiknistofu bank-

Mynd 25. Emil G. Einarsson

anna. Ennfremur kom ég að málefnum
Sambands íslenzkra samvinnufélaga en
það var svo stórt og flókið fyrirbæri, að
færi maður þar einhvers staðar inn vissi
maður hreint ekki hvar maður lenti eða
hvort maður kæmist einhvers staðar út
aftur. Síðan þurfti maður að sinna ýmsum
hliðarverkefnum til að fá vélasölur til að
ganga upp en þar voru hugbúnaðarhúsin
mikilvæg. Stöðugur slagur var við hug-
búnaðarhúsin um að halda í við kröfurn-
ar. Þau gerðu aldrei nóg. IBM átti mikið
samstarf við Streng um Navision kerfið á
einum tíma og hlaut það nafnið Bústjóri.

Eitt athyglisverðasta verkefnið sem ég
kom að á IBM tímanum var hönnun og
gerð X.25 samskiptaforrits í samvinnu við
Hugbúnað í Kópavogi, sem byggðist á
Unix vélum IBM sem grunneiningu.
Þetta gerði fyrirtækjum kleift að tala inn í
eins konar ský við tölvu hvar sem var í

heiminum og þurfti þá ekki lengur fasta-
línu. Leysti þetta kröfu um fastlínusam-
band af hólmi og skapaði möguleika til
ódýrra tölvusamskipta fyrir tíma al-
mennra internetsamskipta. Þetta var eins-
dæmi á þessum tíma á seinni hluta níunda
áratugarins og var lausn, sem IBM hafði
ekki getað boðið upp á áður. Einn helzti
höfundur og aðal hugmyndasmiður þess-
arar hugmyndar hjá IBM á Íslandi var
Einar Jóhannesson verkfræðingur.

Það var líka athyglisvert að upplifa
hugmyndir IBM um að allt ætti að vinna
miðlægt og hugbúnaðarþróun, sem
stefndi í þá átt. Allt þetta gekk sér til húð-
ar, er farsælli lausnir, sem byggðust á
dreifðri vinnslu, tóku við.

Mikið vatn rann til sjávar í tölvu- og
gagnavinnslumálum í tíð sölufulltrúans
og enn renna straumarnir í ófyrirséðar
áttir

Mynd 26. Einvalalið
Ungt fólk og upprennandi í vinnuhóp við verkefnaþróun og forritagerð á öndverðum
níunda áratugnum. Frá vinstri Bergþóra K. Ketilsdóttir, Ólafur Torfason, 
Bergsveinn Þórarinsson og Emil G. Einarsson.

Mynd 28. Milljón punkta markinu náð
IBM á Íslandi studdi mjög við bakið á íslenzkum myndlistamönnum með kaupum á
listaverkum, stuðningi við sýningar eða á annan hátt. Í lok áttuna áratugarins urðu
uppsettir punktar (mánaðarleiga í Bandaríkjadölum) á Íslandi ein milljón og fékk þá
hver starfsmaður grafískt listaverk að gjöf frá fyrirtækinu. 

Mynd 27. Að tileinka sér tækninýjungar
Á IBM ráðstefnu í Monte Carlo. Frá vinstri Sverrir Ólafsson, Þórður B. Sigurðsson og
Emil G. Einarsson.

Upphaf úrvinnsluþjónustu

Eitt af því, sem Ottó A. Michelsen
hafði beitt sér fyrir í starfi sínu sem um-
boðsmaður IBM fyrirtækisins, var að
koma á laggir úrvinnsluþjónustu fyrir 
fyrirtæki og stofnanir. Byggðist hún á því
að viðskiptaaðilar komu með gögn sín í
formi skjala, er sett voru í véltækt form,
þ.e. gatspjöld fyrst í stað, til frekari fram-
haldsvinnslu á starfsstofu Skýrsluvinnslu
Ottós A. Michelsen, eins og fyrirtækið
hét við upphaf þess á árinu 1963.

Þetta fyrirtæki var nokkur nýlunda, en
Skýrsluvélar ríkisins og Reykjavíkurborg-
ar höfðu áður haslað sér völl á þessum
vettvangi með úrvinnslu fyrir opinber fyr-

irtæki og áttu nóg með að sinna þeim
geira. Ýmis byrjunarvandamál var við að
etja í upphafi þessa  reksturs og reið um-
boðsmaðurinn, Ottó, ekki feitum hesti
frá þessari starfsemi.

Rekstur af þessu tagi var á ýmsan hátt
erfiður með þeirri tækni, sem þá var.
Enda þótt úrvinnslan væri að miklu leyti
unnin vélrænt í gatspjaldavélunum var
mötunin handvirk og minnsta yfirsjón
vélstjórnanda gat valdið villum í niður-
stöðum, sem erfitt gat verið að leiðrétta
og skilja. Þurfti þá að endurtaka vinnsl-
una í því skyni að fá rétta niðurstöðu.
Enn gat átt sér stað lúkufeill svo sem að

IBM Á ÍSLANDI 53

Mynd 29. Vélasalur Skýrsluvinnslu Ottós A. Michelsen 1963
Örn S. Kaldalóns og Ebenezer Þ. S. Sturluson við störf

Úrvinnsluþjónusta 
IBM - Data Center Services

gatspjöld voru tekin skakkt úr raðara
eða sett með röngum hætti í samraðara.
Algengt var að vinnsla bókhalds fyrir
meðalstórt fyrirtæki tæki 2-4 daga og
jafnvel í á aðra viku fyrir stærri fyrirtæki.
Segir sig sjálft að endurtekin vinnsla
þýddi töf á því að niðurstöðum væri skil-
að til notkunar. Þá voru vélabilanir al-
gengar og var oft tafsamt að finna út hvað
biluninni olli þrátt fyrir það að vel hæfir
og ósérhlífnir tæknimenn legðu nótt við
dag við að finna bilunina og lagfæra hana.
Einkum gat þetta verið viðkvæmt og jafn-
vel háskasamlegt, ef um vikulegar launa-
vinnslur var að ræða og saman fóru
vinnslutafir vegna bilana og draugar í úr-
vinnslunni. Sögur hermdu, að einn dag-
inn hafi flakarar í Sænska frystihúsinu
hótað að koma með hnífana fengju þeir
ekki kaupið sitt.

Á árinu 1967 yfirtók
IBM þessa starfsemi ásamt
öðrum þáttum  reksturs
Ottós. Starfsemi af þessu
tagi var almenn hjá IBM
víða um lönd og gekk víð-
ast hvar að vonum. Starf-
semin var IBM mikilvæg í
því að útvega nýja við-
skiptamenn, sem byrjuðu
með verkefni í úrvinnslu-
þjónustunni en leigðu síð-
an eða keyptu vélbúnað af
IBM og hófu rekstur eigin
tölvudeilda. Þetta hlaut því
að geta verið mikilvæg
stuðningsdeild fyrir IBM
hér sem annars staðar. 

Við yfirtöku IBM hafði þegar verið
hafist handa um að skjóta styrkari stoðum
undir rekstur þessarar deildar. Verklýsing-
ar voru endurskoðaðar og endurbættar.
Verðlagsmál voru yfirfarin og sömuleiðis
samningar við viðskiptamenn. Ráðgjafar
og leiðbeinendur voru fengnir til að
leggja á ráðin um endurbætur í rekstrin-

um. Áherzla var lögð á að standa við af-
hendingar og yfirleitt að koma á stöð-
ugleika í rekstrinum. 

Sé flett dagblöðum frá þessum tíma
má sjá margar auglýsingar, þar sem
auglýst var eftir götunarstúlkum. Þessi
stétt kvenna var ómissandi öllum fyrir-
tækjum og stofnunum, en óheyrt virðist
hafa verið að karlar gegndu þessu starfi.
Þær höfðu því lykilhlutverki að gegna
að gera gögn véllesanleg og þannig
meðfæranleg í gatspjaldavélum eða tölv-
um, eins og þær voru í upphafi. Góðar
götunarstúlkur voru því eftirsóttar, en
jafnframt voru þær yfirleitt á þeim aldri
að þær urðu vanfærar við minnstu snert-
ingu og þurftu því að taka sér frí eða
jafnvel láta af störfum til að sinna þessu
hlutverki sem náttúran hafði áskapað
þeim. Það var því mikilvægt að hafa góð

jákvæð samskipti við þessa ágætu stétt
kvenna vegna vinnuandans og jafnframt
að auglýsa og ráða í skörðin eftir sem
nauðsynlegt var.

Í kjölfar einnar slíkrar auglýsingar kom
kona nokkur með virðulegu ættarnafni,
og gaf sig á tal við deildarstjóra úr-
vinnsluþjónustunnar, sem hafði með

ráðningar að gera. Hún var greinilega úr
efra lagi þjóðfélagsstigans – feldurinn bar
vott um það og ekki var hatturinn síðri –
virtist skýr, hæfileikarík og aukinheldur
ólíkleg til að standa í barneignum úr
þessu. Hún kvaðst þekkja þessar IBM
götunarvélar – hefði unnið við slíkt er-
lendis og væri nú að fara út á vinnumark-
aðinn á nýjan leik eftir að hafa verið
heimavinnandi um hríð og því að leita sér
að starfi. 

Málið var nú tekið upp við þær götun-
arstúlkur, sem ekki voru vanfærar í svi-
pinn, um þennan nýja umsækjanda. Skila-
boðin voru ótvíræð. Engar konur utan
barneignaaldurs inn á okkar svæði.

Deildarstjóranum fannst reyndar, að
önnur störf en götun hæfðu betur ein-
staklingi með hennar bakgrunn og hæfi-
leika og tilkynnti henni það. Vakti sú
höfnun litlar vinsældir. 

Umsækjandi þessi tók síðar lögfræði-
próf og starfaði sem slíkur að málefnum
eftirlaunaþega. Var hún virtur og vel lát-
inn sérfræðingur með víðtæka þekkingu á
sínu sviði, lét oft að sér kveða í fjölmiðl-
um í formi greinagerða eða fréttatilkynn-
inga um málefni í þessum málaflokki.
Fylgdi þá gjarnan með í lokin með einum
eða öðrum hætti sú svívirða, það misrétti
og sú valdníðsla, sem hún hefði orðið fyr-
ir af völdum illviljaðs og miður gefins
deildarstjóra á sínum tíma í sambandi við
starf, sem hún sótti um og fékk ekki.

Enda fór það svo að eftir því sem árin
liðu gerðist deildarstjórinn hálfþreyttur á
þessum endurteknu og sérstöku meintu
ávirðingum, sem hann lét jafnan ósvarað
og hefur nú linnt enda viðkomandi hefð-
arfrú komin yfir í annan og betri heim.  

Margrét Bárðardóttir starfaði í um níu
ára skeið við götun hjá Ottó og IBM og
veitti götunardeildinni forstöðu sem
verkstjóri mikinn hluta þess tíma. Hún
minnist þess, að það þótti frekar fínt að
vinna við götun á þessum tíma. Starfið

var hins vegar erfitt. Húsnæði var þröngt
og önnur aðstaða tæpast eins og bezt var
á kosið. Hávaði var mikill frá vélunum,
talsverður hiti, sem þurrkaði loftið og
langar setur ollu vöðvabólgu, gigt og
fleiri vandamálum hjá götunarstúlkunum.
Reynt var að bæta úr þessu með ýmsum
hætti einkum minnist hún þess, að Ottó
hafi verið áhugasamur um að þær hefðu
góða stóla, bærilega loftræstingu og leit-
uðu til sjúkraþjálfara við kvillum þannig
að þeim liði eins vel við vinnuna og kost-
ur var. Unnið var á vöktum og oft var
vinnuálag mikið vegna tímapressu.1

Mynd 31. Margrét Bárðardóttir
„Búið var að gefa mér ádrátt um vinnu
og ég neitaði að hlusta á það, þegar mér
var sagt, að engin staða væri laus“. 
Hún var ráðin.

Þýðing 2007.
Það er okkur sönn ánægja fyrir hönd

Rauða kross Íslands að senda yður og IBM
á Íslandi þetta þakkarbréf fyrir þann um-
talsverða þátt, sem IBM átti í að aðstoða
íbúa Vestmannaeyja eftir eldgosið í Heima-
ey, sem hófst hinn 23. janúar sl.

Eins og yður mun kunnugt veitti Rauði
krossinn ásamt fjölmörgum skólum og ein-
staklingum aðstoð við að útvega læknis-
hjálp og húsnæði fyrir 4-5000 íbúa að
morgni hins 23. janúar. Þessu verður ekki
lýst hér í smáatriðum. Hins vegar er vert
að nefna, að Rauði krossinn hóf þegar í
stað skráningu fólksins. Það var gert á
þann hátt, að hver einstaklingur útfyllti
sérstakt eyðublað þannig að skráningu
allra íbúa var lokið með þeim hætti og lá
fyrir að kvöldi þess dags.

Að morgni næsta dags kom IBM á Ís-
landi á vettvang með þá Jón Vigni Karlsson
og Jóhann Gunnarsson í broddi fylkingar

og bauðst til að hafa forgöngu um vélræna
skráningu gagnanna. Þessu boði var þegar
tekið. Þann dag allan og næstu nótt voru
allar fyrirliggjandi upplýsingar skráðar í gat-
spjöld  á ýmsum götunarstofum í Reykja-
vík. Næsta morgun var prentuð skrá í
þremur útgáfum tilbúin, sem hafði að
geyma nauðsynlegar upplýsingar um alla
Vestmanneyinga í Reykjavík og í nálægum
sveitarfélögum. Ein skráin var í stafrófsröð
eftir nafni. Önnur skráin var í röð eftir
heimilisfangi íbúa í Vestmannaeyjum og
þriðja skráin hafði að geyma nýtt aðsetur á
meginlandinu. 

Það er hafið yfir allan vafa, að þessar
skýrslur voru grundvöllur nauðsynlegrar
upplýsingaþjónustu, sem gerði fjölskyldum
frá Vestmannaeyjum kleift að sameinast
vinum og vandamönnum. Skýrslurnar voru
að auki sérlega mikilvægar við að úthluta
nauðsynlegri fjárhagsaðstoð til þessa fólks,
sem og til sveitastjórna og til að koma hús-
búnaði til skila, sem tekist hafði að bjarga. 

Enn fremur hefur Rauði krossinn fengið
mikla aðstoð frá yður við undirbúning og
skipulagningu íbúakönnunar, sem Rauði
krossinn hleypti af stokkum hinn 4. febr-
úar. Þessi könnun varpaði ljósi á þá mögu-
leika, sem voru fyrir hendi til að útvega
þeim húsnæði, sem í þörf voru. Ennfremur
veittuð þér okkur aðstoð við að koma á fót
skrifstofu til að sinna þessari þjónustu sem
og til að útvega fólki atvinnu.

Okkur er ljúft að taka það fram, að þetta
framlag IBM á Íslandi, sem fyrirtækið 
veitti að eigin frumkvæði og án endur-
gjalds, hefur átt mikinn þátt í því hversu
farsællega hefur gengið að veita nauðsyn-
lega aðstoð á fyrstu vikunum eftir að nátt-
úruhamfarirnar hófust. 

Rauði kross Íslands.2

IBM fór snemma að starfa í anda þess að vera góður þjóðfélagsþegn, svo sem til var
ætlast,  og gafst kjörið tækifæri til að sýna þá viðleitni í verki, er Vestmannaeyjagosið
hófst. Allar deildir fyrirtækisins komu að því verkefni með þeim hætti, sem greinir í
eftirfarandi bréfi frá Rauða Krossi Íslands: 

Bréf frá Rauða krossi 
Íslands til IBM á Íslandi

Grein úr IBM nyt í sept. 1973.
Birt í starfsmannablaði IBM í Danmörku,
IBM NYT í september 1973 á ensku.

Þróun vélakosts

Allt til ársins 1968 var uppistaðan í vél-
agarði úrvinnsluþjónustudeildar IBM
svonefndar Unit Record gatspjaldavélar.
Á því ári fengu Skýrsluvélar ríkisins og
Reykjavíkurborgar nýja gerð tölvu, Syst-
em 360/30. Var þá 1401 tölvan, sem fyr-
irtækið hafði haft á leigu og samanstóð af
spjaldlesaraeiningu, stjórntölvu- og minnis-
einingu ásamt prentara til ráðstöfunar. Með
því að ekki voru aðrir kostir til að koma
búnaðinum í notkun var ákveðið að taka
hann í notkun í úrvinnsluþjónustu IBM.
Var horft til þess að um verulega og
nauðsynlega aukningu á afkastagetu var
að ræða þótt tölvan væri eingöngu gat-
spjaldavél að stofni til án segulbanda og
seguldiska. Þurfti því eftir sem áður að
hafa spjaldaraðara og samraðara auk göt-
unarvéla til að undirbúa verkefnin í tölv-
unni, sem leysti af hólmi tabulator, rep-
roducer og multiplier.

Menn töldu sig fullfæra og þess um-
komna að taka þá ákvörðun hér heima að
finna hinni aflóga tölvu, sem sinnt hafði
hlutverki sínu dyggilega árum saman hjá
viðskiptavini, nýtt hlutverk í stað þess að
farga henni eða senda hana til útlanda í
sama skyni með ærnum tilkostnaði. 

Fljótlega kom það þó á daginn, að hjá
hinu alþjóðlega tölvufyrirtæki var ekki til
þess ætlast, að staðið væri að málum með
þessum hætti. Hér væri um fjárfestingu að
ræða, sem útibúið hefði ekki heimild til að
taka ákvörðun um. IBM í Danmörku
hefði heldur ekki heimild til þess arna svo
að málefnið yrði að sendast til aðalstöðv-
anna í París eftir að nauðsynlegur undir-
búningur, útreikningar og skýrslugerð
hafði farið fram. Dregið var fram eyðu-
blaðið RSRC – Request for Special
Review and Comment og skrifuð löng
réttlætingar- og nauðsynleikagreinagerð.

Búnaðurinn var hins vegar settur upp
og tekinn í notkun og þjónaði hann hlut-

verki sínu vel og dyggilega árum saman
til hagsbóta fyrir útibúið sjálft og við-
skiptamenn þess. Einhverjir fengu hins
vegar skömm í hattinn eða nöldursinn-
legg frá Dönum fyrir óviðeigandi hátterni
á svig við það regluverk, sem vinna skyldi
eftir. Samþykki fyrir fjárfestingunni kom
síðan nokkrum mánuðum síðar eftir rétt-
um boðleiðum enda lítið annað að gera.  

Engu að síður var hér fundið mun-
strið, sem unnið var eftir um árabil. Syst-
em 360/20 MFCM (Multi Function
Card Machine) leysti 1401 af hólmi og
var fljótlega bætt við diskum og segul-
bönd komu til sögu, er stækkað var upp í
360/30. 370/135 leysti 360/30 af
hólmi og 370/145 leysti 370/135 af
hólmi. Síðan kom 4341, sem leysti
370/145 af hólmi og að lokum leysti
4381 4341 af hólmi og var sú vél eina
vélin, sem útveguð var ný frá verksmiðju
til að sinna málefnum úrvinnsluþjónust-
unnar. 

Samfara yfirfærslu frá 1401 umhverfi í
System 360 umhverfi þurfti að fara fram
endurgerð allra notendaverkefna og var
það ærið starf, sem úrvinnsludeildin
þurfti að taka á sig notendum að kostn-
aðarlausu.

Það hafði kvisast undir lok níunda ára-
tugarins er 4381 var sett upp að IBM
væri að setja upp öfluga tölvu á starfs-
stofu. Eitt dagblaðið sendi blaðamann og
ljósmyndara á vettvang. Þótti þeim lítið
til koma. Búnaðurinn eins og skrifborð
og tæplega fréttamatur. Engu að síður
samanstóð búnaður úrvinnsluþjónust-
unnar á síðari hluta níunda áratugarins af
umræddri tölvu 4381 með 24 MB vinnsl-
uminni og 15 GB diskaminni. Við tölv-
una tengdust 70 innanhússskjástöðvar og
prentarar. Aðalstjórnkerfi fyrir innanhúss-
vinnslu var VM og gagnagrunnskerfi var
SQL (Structured Query Language). IBM

hafði á leigu fastar símalínur til Vínar og
var burðargeta línunnar 14.400 bitar á
sekúndu um IBM mótald. Frekari stækk-
anir voru áformaðar. 

Menn höfðu nú í öllum þessu búnað-
arútskiptum vaðið fyrir sig og öll leyfi á
hreinu. Málin fengu afgreiðslu á réttum
stöðum hjá réttum og til þess bærum að-
ilum vítt um hinar dreifðu byggðir
heimsins. 

Það var í vaxandi mæli talið mikilvægt,
að IBM sjálft stæði framarlega í eigin
búnaði og var það með hinum veigameiri
forsendum fyrir því að ný vél fékkst sam-
þykkt, ekki sízt er 4381 kom til sögu. Var
til þess tekið, að það myndi styrkja mark-
aðsstöðuna, vera fyrirmynd og viðskipta-
mönnum til eftirbreytni, en slíkur ávinn-
ingur var hins vegar lítt mælanlegur svo
að aðalforsendur voru því fjárhagslegs
eðlis. Starfsemi deildarinnar hafði
stöðugt vaxið fiskur um hrygg og á átt-
unda áratugnum var um hríð 23% af
heildartekjum útibúsins aflað í gegnum
úrvinnsluþjónustuna, sem jafnframt
styrkti greiðsluflæði útibúsins, þar sem
hér var um ferskt fé að ræða með hófleg-
um fjárfestingum að baki.

Er komið var fram á seinni hluta ní-
unda áratugarins hafði mjög dregið út úr-
vinnsluþjónustu fyrir viðskiptavini. Ekki
var lögð áherzla á slíkar sölur lengur og
höfðu þeir enda flestir komið sér upp eig-
in búnaði eða fundið aðrar leiðir til að
leysa mál sín. Ekki þóttu forsendur til að
bjóða fjarvinnslu fyrir viðskiptavini frá
móðurtölvu IBM.

Úrvinnsluþjónustudeildin var engu að
síður útibúinu mjög mikilvæg. Gagnanet
og gagnabankar voru komnir til skjalanna
vítt um heim, sem starfsmenn IBM þurftu
að hafa aðgang að starfs síns vegna og
kallaði slíkt á nauðsynlegan vélakost.
Starfsmenn voru 4-5 við vélstjórn og
daglegan rekstur vélbúnaðar, hönnun og
viðhald notendaverkefna og viðhald og

rekstur stjórnkerfa og tölvunets. Miðlæga
PROFS skrifstofukerfið var uppsett, sem
gerði miklar kröfur til vélbúnaðar, en það
innibar tölvupóst, ritvinnslu, skjalavörzlu,
dagbækur o.fl. Þá var haldið utan um og
veittur aðgangur að  búnaðarskrám upp-
setts IBM búnaðar ásamt breytingum,
lýsingum á öllum vél- og hugbúnaði, sem
IBM hafði á leigu eða til sölu, öllum
starfsreglum IBM, tækniupplýsingum og
ráðstefnugrunnum, pantanagrunnum
auk hefðbundinna fjárhagslegra verkefna
útibúsins. Þetta gerði m.a. kröfur um að
MVS stýrikerfið væri uppsett hérlendis
bæði í framangreindu skyni og til þess að
starfsmenn útibúsins hefðu aðstöðu til að
fá reynslu í meðferð þess, til að geta þjón-
að væntanlegum viðskiptavinum betur.
Enginn hafði þá sett þetta gríðarstóra
stýrikerfi upp hérlendis, en það er forveri
þess stýribúnaðar, sem stórtölvur IBM
nota í dag.

Aðgangur að vinnslusal var takmarkað-
ur og aðgangi að tölvukerfinu var stjórn-
að með lykilorðum, sem breytt var reglu-
lega. Öryggisafrit af öllum seguldiska-
skrán voru tekin reglulega og geymd í
bankahólfi. Sérstakur búnaður breytti öll-
um upplýsingum, sem fóru um fasta
símalínu í dulmál og breytti aftur af dul-
máli fyrir notkun. Varavinnslustaður var
skilgreindur erlendis þannig að hægt var
að flytja alla tölvuvinnslu um set ef véla-
salur hérlendis eyðilegðist t.d í bruna eða
jarðskjálfta.

Allur þessi viðbúnaður var gerður í
ljósi þeirrar staðreyndar, að núverandi
rekstur IBM var talinn óhugsandi án öfl-
ugrar eigin tölvuvinnslu með stærstu
stýrikerfum, sem IBM hafði þróað.

Svo mörg voru þau orð. 

Helztu verkefni 

Auknar kröfur um formfestu og eftirlit fylgdu aðkomu IBM að rekstrinum. Gera
skyldi formlega samninga til eins árs væri um reglulega úrvinnsluþjónustu að ræða.
Viðskiptavinir voru á ýmsum sviðum atvinnulífsins og byggðist vinnslan fyrst og
fremst á runuvinnslu. Ekki var farið út í sívinnslu í neinum mæli fyrir aðra en IBM fyr-
irtækið sjálft á ferlinum. Eftirfarandi er listi yfir helztu verkefni, sem unnin voru fyrir
viðskiptavini um eitthvert árabil á árunum 1967 – 1985.

• Fyrsti formlegi samningurinn um úrvinnsluþjónustu, sem gerður var við at-
vinnufyrirtæki var við Almennar tryggingar. Hann var um þjónustu við útgáfur
á endurnýjunarkvittunum bifreiða- og brunatrygginga.

• Eimskip. Mánaðarlegt fjárhagsbókhald, greiðslubókhald og sölustatistik
• Flugfélag Íslands. Fjárhagsbókhald og sölustatistik
• Útvegsbanki Íslands. Víxlabókhald
• Landsbanki Íslands. Víxlabókhald
• Sænska frystihúsið. Laun og fjárhagsbókhald
• Kaupmannasamtök Íslands. Bókhald fyrir verzlanir
• Olíuverzlun Íslands. Viðskipta- og fjárhagsbókhald
• Málning. Reikningagerð og sölustatistik
• Sápugerðin Frigg. Reikningagerð
• Sölusamband íslenzkra fiskframleiðenda. Sölu- og viðskiptamannabókhald
• Sölumiðstöð Hraðfrystihúsanna. Sölu- og viðskiptamannabókhald sem og afurða-

bókhald
• Erfðafræðinefnd. Skráning fæðingarskýrslna, dánarskýrslna og manntals 1910
• Michael Bell. Skráning Egils sögu í gatspjöld eftir útgáfu Fornritafélagsins.
• Dr. Stefán Aðalsteinsson. Búfjárrannsóknir. Undirbúningur fyrir vinnslu í Há-

skólatölvu
• Sveinn Hallgrímsson. Búnaðarrannsóknir. Undirbúningur fyrir vinnslu í Háskóla-

tölvu
• Próf. Jón Steffensen. Skráning á stærð mannabeina úr kirkjugarðinum að Skelja-

stöðum í Þjórsárdal. Undirbúningur fyrir vinnslu í Háskólatölvu
• Rannsóknarstofa Borgarspítalans. Dagleg úrvinnsla á rannsóknargögnum. Gerð

vinnuskýrslna fyrir meinatækna ásamt rannsóknaryfirliti, þar sem safnað var saman
rannsóknarsögu sjúklinga á einn stað. Götun fór fram á spítalanum og spjöld flutt
til IBM, þar sem starfsmenn spítalans unnu vinnsluna á tölvur IBM. Hér er um eitt
athyglisverðasta spjaldaverkefni úrvinnsluþjónustunnar að ræða, þar sem flækjustig
verkefnisins var tiltölulega hátt en leyst á tölvu, sem hafði aðeins 4K vinnsluminni.
Kallaði það á ýmsar hliðarráðstafanir til að komast fram hjá þessum takmörkunum

• Borgarspítali og Ríkisspítalar. Sjúklingabókhald
• Sigurjón Björnsson sálfræðingur. Úrvinnsla úr rannsóknum
• Búnaðarbanki. Sparisjóðsbækur, hlaupareikningar og laun, skuldabréf Stofnlána-

deildar og víxlar ásamt með vaxtareikningi
• Tryggingastofnun ríkisins. Útborgun elli- og örorkulífeyris 
• Íslenzka álfélagið. Laun sem og öll runuvinnsla félagsins um tveggja ára skeið á

meðan beðið var eftir nýrri gerð tölvubúnaðar

• Morgunblaðið. Laun, fjárhagsbókhald, auglýsingar og áskriftir
• Bifreiðaumboð. Bókhald, lagerstjórnun og pantanagerð fyrir nokkur bifreiðainn-

flutningsfyrirtæki
• IBM á Íslandi. Öll runuvinnsla í sambandi við fjárhagsbókhald, laun, viðskipta-

menn, varahluti og lagereftirlit
• Ýmis verkefni fyrir atvinnufyrirtæki og stofnanir, sem unnin voru óreglulega, einu

sinni eða samkvæmt sérstökum samningi.

Að stofni til voru verkefni yfirleitt skipulögð og forrituð á vegum IBM, oft í sam-
ráði við viðskiptavin þannig að segja má, að þau hafi yfirleitt verið klæðskerasaumuð.
Auknar þarfir viðskiptamanna kölluðu á breytingar, sem þurfti að sinna. Misgóður
skilningur var á því, að gjaldfæra þyrfti fyrir breytingakostnað þannig að reynt var að
ganga frá þeim málum fyrirfram. Ákveðnar tegundir verkefna var reynt að færa í staðl-
að horf til að gera þau kostnaðarlega hagkvæmari fyrir viðskiptavini.

Ýmis sérverkefni voru tekin til úrlausnar á ferlinum. Tvennt skal tilfært hér:
Í Heimaeyjargosinu þurfti að skrá alla Vestmanneyinga, sem fluttu til lands með

nafni og nýju aðsetri, síma o.fl.  þannig að hægt væri að ná til þeirra. IBM gat brugð-
ist við strax og bauð fram endurgjaldslausa aðstoð í þessu skyni, sem þegin var með
þökkum.

Í sambandi við undirskriftasöfnun Varins lands, þar sem um 60.000 Íslendingar
lýstu sig fylgjandi áframhaldandi virkum vörnum og nærveru Varnarliðsins voru gerð-
ar prófunar- og villuleiðréttingaraðgerðir á undirskriftaskrá. Voru þær niðurstöður síð-
ar notaðar í réttarhöldum, sem málinu tengdust. Spurðu dómendur margs um leiðir
og aðferðir í sambandi við þær prófanir og athuganir, sem gerðar voru og þótti at-
hyglisvert.  Ekki er vitað til þess, að slík tölvugögn hafi áður verið notuð með áþekk-
um hætti í réttarhaldi hérlendis. 

Verkbókhald og verkeftirlit

Ein af þeim kröfum, sem IBM gerði, er þeir komu að rekstri útibúsins á Íslandi, var
að ítarlegt verkbókhald væri gert í því skyni að leggja mat á arðsemi hvers einstaks
verkefnis, sem var unnið reglulega eða óreglulega í úrvinnsluþjónustunni, þannig að
nota mætti þær niðurstöður til endurskoðunar á verðlagningu.

Verkeftirlit er sjaldnast vandalaust hvað þá í hömlulausri verðbólgu eins og oftast
var á öndverðri starfsævi úrvinnsluþjónustunnar. Hafnað var vísitöluleiðréttingu. Slíkt
var óþekkt annars staðar og menn að auki fullir efasemda um ágæti þess fyrirkomu-
lags. Iðulega þurfti því að gera leiðréttingar á verðlagi vegna verðbólgunnar, sem var
heldur ekki vandalaust vegna endurtekinna verðstöðvunarlaga og verðhömlunar-
ákvæða.
Í stuttu máli byggðist þetta eftirlitsfyrirkomulag á eftirfarandi:

• Skráningu allra manntíma og véltíma á verklið, verklykil, vél og vélalykil
• Útsöluverði á manntíma og véltíma á einstökum liðum 
• Raunverulegum tekjum samkvæmt fyrirliggjandi samningum, en verðlagning

þeirra var yfirleitt einingaverðsbundin

• Skráning aðfanga fór yfirleitt fram í gatspjöld, eða diskettur, sem síðan var unnið
úr mánaðarlega. 

Úrvinnslukerfið skilaði niðurstöðum í skýrsluformi með eftirfarandi upplýsingum:

• Kostnaðaryfirlit fyrir hvert verk, sem lokið var við í mánuðinum. Hversu mikið
fékkst fyrir verkið og hversu mikið hefði fengist ef tilfallandi tímar hefðu verið
lagðir til grundvallar við reikningagerð. Auðvelt var að sjá hér hvort eitthvað hefði
farið úrskeiðis eða hvort úrvinnsla væri í samræmi við áætlun

• Kostnaðarsamanburður 12 mánuði aftur í tímann, sem gaf samanburð á raunveru-
legum tekjum og reiknuðum sl. 12 mánuði. Hér var auðvelt að sjá hvort um við-
varandi vanmat eða ofmat á verki var að ræða og hver voru áhrif verðbólgu á af-
komu þess

• Verk í vinnslu. Sérstakur listi gaf þessar upplýsingar mánaðarlega
• Nýting starfsmanna. Hér var auðvelt að sjá hvernig starfsmenn notuðu tíma sinn,

hve mikill hluti hans var arðbær og hve mikill hluti óarðbær. Hér mátti nota þess-
ar upplýsingar til að leggja mat á hæfni viðkomandi eða til að meta vinnuaflsþörf

• Nýting vélakosts. Hér mátti sjá nýtingu vélbúnaðar og með hvaða hætti hann var
nýttur. Nýttist til að leggja mat á hversu mikil nýting var á einstökum einingum
og grípa til nauðsynlegra aðgerða í tæka tíð til að mæta breytingum í umsvifum
eða á verkefnunum sjálfum. 

Verkefnabókhald þetta var hornsteinn reksturs úrvinnsluþjónustunnar og notað við að
endursemja við viðskiptamenn um reglulega þjónustu, yfirleitt einu sinni á ári. Upplýsing-
arnar voru notaðar til að réttlæta hækkanir, gera grein fyrir magnaukningu, gera áætlanir
um breytingar á vélbúnaði, taka tillit til verðbólgu og annarra þátta, sem skiptu máli. Þá-
verandi deildarstjóri úrvinnsluþjónustunnar minnist þess ekki að hafa hvorki fyrr né síðar
komist í kynni við jafn öflugt, einfalt og markvisst verkeftirlitskerfi þrátt fyrir umtalsverð-
ar framfarir á ýmsum stigum þjóðlífs og tækni síðan það kerfi var og hét.

Kerfið var hannað að fyrirskrift IBM og forritað í úrvinnsluþjónustunni.

Ný viðhorf

Úrvinnsluþjónustan þjónaði tilætluðu hlutverki sínu í rösklega hálfan annan áratug.
Eftir það dró smátt og smátt úr hefðbundinni þjónustu við viðskiptavini en þess í stað
helgaði hún sig innri málefnum útibúsins fyrst og fremst enda gerði slíkt vaxandi kröf-
ur til vélbúnaðar. Ótækt þótti að vera á eftir með vinnsluhugbúnað jafnt sem vélbún-
að, sem stefnt var að því að markaðsfæra. Ákvörðun IBM fyrirtækisins í upphafi ní-
unda áratugarins um að útibú og IBM fyrirtæki skyldu ekki fást við forritagerð eða
viðhald þeirra, heldur skyldi slíkt vera á vegum samstarfsaðila, gerði og nokkurt útslag
í þessari tegund þjónustu.

IBM Á ÍSLANDI 61

IBM bókin  17.4.2008  16:13  Page 61



Því var spáð, að úrvinnsluþjónusta með þeim hætti sem rekin var á áttunda áratugn-
um, mundi eiga afturkvæmt undir nýjum formerkjum. Hefur það sannarlega orðið að
áhrínsorðum nú, er útvistun er orðin svo umfangsmikil sem raun ber vitni. Má því
segja, að sagan endurtaki sig, jafnvel í tölvuheiminum.  

1 Margrét Bárðardóttir. Persónulegt viðtal í okt. 2007
2 IBM Nyt. Starfsmannablað IBM í Danmörku. September 1973

62 IBM Á ÍSLANDI

Mynd 32. Úr kynningarbæklingi
Frá vinstri Jón Marínósson, Ómar Kristinsson, Þorsteinn S. Þorsteinsson og Daníel
Lárusson.

Eftir að íslenzkt efnahagslíf hafði jafn-
að sig að nokkru eftir kollsteypur, verðfall
sjávarfangs og gengisfellingahrinur í lok
sjöunda áratugarins, sköpuðust betri for-
sendur fyrir viðskiptum þannig að mál-
efni útibúsins færðust í eðlilegra horf að
því leyti. Árangur fór að verða sýnilegur
og markmiðin að nást. Allt fór þetta að
vera eftir bókinni eins og það hét á IBM
ensku, þegar mál gengu eins og til var
ætlast.

IBM ætlaði sér að frá öndverðu að
stunda viðskipti með öflugum og  sam-
bærilegum hætti við það sem annars stað-
ar tíðkaðist. IBM var fjölþjóðlegt fyrir-
tæki í viðskiptum með tölvubúnað og
þjónustu tengda honum. Það var ekki
ætlunin að blanda sér í stjórnmál. Að
minnsta kosti urðu menn ekki varir við
það.

Einn fjölhæfasti og áhugasamasti
starfsmaður útibúsins frá stofnun þess og
fram undir miðjan áttunda áratuginn var
Elías Davíðsson. Elías er Palestínumaður
að uppruna og hafði þekkingu á kerfum

og forritum, sem sjaldgæf var hérlendis.
Ottó hafði haft veður af þessum unga
manni en hann kom hingað til lands á ár-
inu 1962 til að hitta tilvonandi eiginkonu
sína. Taldi hann, að fengur væri að þekk-
ingu hans og réð hann því til starfa hér-
lendis í fyrirtæki sínu. Sinnti hann fjöl-
mörgum viðskiptalegum verkefnum,
verkefnum í heilbrigðisgeiranum og á
sviði vísinda í starfi sínu fyrir útibúið,
einkum  í sambandi við skipulagningu og
forritun. Vakti hæfni hans verðskuldaða
athygli einkum þó stálminni hans, sem
telja verður einstakt. Hann hafði líka til
að bera mikla tungumálahæfileika, hafði
fjölmörg tungumál á hraðbergi og var
fljótur að tileinka sér ný.

Einhverju sinni var haldið kerfisfræði-
námskeið með dönskum kennara á dön-
sku og Elías kunni ekkert í dönsku en
hafði samt áhuga á að fara á námskeiðið
þar sem um áhugavert efni var að ræða. 

Menn töldu það nokkra furðu að fara
á námskeið, sem haldið væri á tungumáli,
sem maður skildi ekki. 

Viðskipti og stjórnmál 

Mynd 33. Í Pyreneafjöllum á heimleið frá
ráðstefnu í Portúgal
Frá vinstri Elías Davíðsson, Ottó A. Mic-
helsen, Jón Vignir Karlsson og Gunnar
M. Hansson.

Mynd 34. Elías Davíðsson úti í náttúrunni
Boðskapur eins af aðalforstjórum IBM á ráð-
stefnunni í Estoril hugnaðist ekki Elíasi og
varð til þess að hann hætti hjá fyrirtækinu. 

Elías taldi það ekki vera vandamál þar
sem danskan væri svo lík íslenzkunni.

Það stóðst líka á endum og á þriðja
degi var Elías farinn að spyrja kennarann
um tæknileg málefni á dönsku.

Þá var Elías mikill tónlistaráhugamaður
og er mörgum í fersku minni lítið tónverk
eftir Brahms, tilbrigði við stef eftir Haydn,
sem hann skrifaði forrit fyrir þannig að
IBM 1401 gat lesið forritið og flutt tón-
verkið með aðstoð lítils transistorstækis
enda hafði 1401 ekki innbyggðan hátal-
ara. Líklega var þetta löngu áður en
nokkrum datt í hug í alvöru að tengja
saman tölvur og hátalara.

Elías var árum saman mjög hliðhollur
sínum vinnuveitanda, þótti ráðhollur,
ósérhlífinn og tillögugóður. Hann leysti
mál, sem öðrum voru ofviða. Ekki varð
vart við að hann væri tiltakanlega áhuga-
samur um innlend þjóðfélagsmál. 

Svo gerðist eitthvað.
Elías fór að fá nýja sýn á lífið og ný

áhugamál. Hann óskaði eftir styttri
vinnutíma hjá IBM til að sinna þeim bet-
ur og að því kom að hann hætti alveg
störfum hjá útibúinu. Hann hóf að semja
nýstárleg tónverk, meðal annars eitt þar
sem píanóleikarinn lá á bakinu á gólfinu
og spilaði á hljóðfærið með tánum, tón-
sett og skrásett með formlegum hætti.
Einhverjir þóttust merkja nýstárlegar
skoðanir hjá Elíasi á þjóðfélagsmálum og
aðrir sáu ekki betur, en að óhefðbundnari
klæðaburður hefði leyst jakkafötin og
hvítflibbann af hólmi, sem tíðkaðist á
kontórnum hjá IBM.

Hinn 14. júlí 1975 birtist í dagblaðinu
Vísi heilsíðugrein í nafni Elíasar Davíðs-
sonar, sem þá hafði látið af störfum hjá
útibúinu, undir yfirskriftinni: Uggvænleg
þróun í íslenzkum tölvumálum. Í inn-
gangi segir eftirfarandi:

Í þessari grein verður hin úrelta og
óhagkvæma stefna í tölvumálum hins op-
inbera skoðuð og gagnrýnd. Einnig verða

hin óheiðarlegu vinnubrögð hins alþjóð-
lega auðhrings, International Business
Machines, afhjúpuð, íslenzkum tölvunot-
endum til glöggvunar.1

Til að forða mönnum frá misskilningi
skal sérstaklega tekið fram, að undirritað-
ur, sem starfað hefur árum saman hjá of-
angreindu fyrirtæki, lítur ekki á grein
þessa sem gagnrýni á einhverja fyrrver-
andi samstarfsmenn heldur sem gagnrýni
á stefnu auðhringsins, enda er hún mörk-
uð af yfirmönnum auðhringsins erlendis.
Undirritaður vonar því að fyrrverandi
samstarfsmenn sínir þar endurskoði, í
ljósi þessarar greinar, þær athafnir, sem
samrýmist ekki heiðarlegum viðskiptaleg-
um vinnubrögðum, án þess að snúa baki
við fyrirtæki sínu. 

Loks treystir undirritaður því, að eftir-
farandi ummæli verði til þess að málefna-
legar umræður um tölvuþróun hér á landi

Mynd 35. Í Estoril skammt frá Lissabon.
Frá vinstri Jón Vignir Karlsson, Gunnar
M. Hansson og Elías Davíðsson. 

geti hafist og að rökræðum verði ekki
beint í farveg tilfinningakenndra og per-
sónulegra afstaða.

Í grein sinni gagnrýnir Elías þá stefnu
íslenzkra yfirvalda að ætla einu fyrirtæki,
Skýrr, að sitja að allri opinberri tölvu-
vinnslu á landinu. Gagnrýni þessi er
sprottin af nýlegum samningi Skýrr og
IBM á Íslandi um stækkun vélbúnaðar.
Hann telur að opinberir embættismenn
séu á villigötum í þessu efni enda þjón-
ustuleysi Skýrr við brugðið, sem hvorki sé
starfsfólki Skýrr að kenna, sem oft vinnur
frábært starf við hin erfiðustu skilyrði, né
heldur ágætum búnaði IBM, sem hafi
auk þess frábærum sérfræðingum á að
skipa. IBM kyndir hins vegar undir og
hagnast á þessari fráleitu stefnu. Tækja-
bákn af þessu tagi á ekki við á Íslandi í
dag, ekki lengur. 

Elías telur, að IBM líti á sig sem sjálf-
kjörinn ráðgjafa í tölvumálum handa
embættismönnum landsins, sem hafi
beinna hagsmuna að gæta í einokunarað-
stöðu Skýrr. Fyrirtækið sé hin bezta
mjólkurkýr fyrir IBM, sem stærsti og
væntanlega arðvænlegasti viðskiptavinur-
inn er leggur sig í líma við að gera fyrir-
tækið háð sér meðal annars með því að
leggja til hugbúnað, sem ekki gengur á
aðrar tölvur. Fyrir viðskiptavininn og not-
andann sé hins vegar samkeppni nauð-
synleg sem og dreifing þjónustunnar í
stað þess að safna henni á sama stað. 

Í niðurlagi vænti höfundur þess, að
heyra undirtektir manna í þessu mikil-
væga máli með því markmiði að marka
nýja og skynsamlegri stefnu í hérlendum
og sér í lagi opinberum tölvumálum.
Mikið vatn er til sjávar runnið síðan þetta
var ritað og margt hefur breytzt. Elíasi
varð þó tæplega að ósk sinni um að opin-
ber umræða hæfist um málefnið, að
minnsta kosti ekki af hálfu IBM á Íslandi,
sem þagði þunnu hljóði og hafði til þeirr-
ar afstöðu skýr fyrirmæli erlendis frá.

Skýrr er hins vegar ekki lengur í opinberri
eigu, tölvuvinnsla er dreifðari en nokkurn
óraði fyrir, forrit ganga á alls konar vélar,
samkeppni er umtalsverð og fleiri sitja að
hinum meintu kjötkötlum, þar sem kjöt-
ið er vafalítið ekki eins feitt og áður var.

Verður því ekki annað sagt en að margt
hafi breyst í þá veru sem Elías Davíðsson
taldi hyggilegt og skynsamlegt þótt hann
væri á sinn hátt sem hrópandinn í eyði-
mörkinni, sem sá hlutina með hinu glögga
og gagnrýna auga gestsins.

En nú er skammt stórra högga á milli.
Málefni IBM á Íslandi eru til meðferðar á
hinu háa Alþingi Íslendinga. Hinn 19.
febrúar 1976 er  heilsíðuyfirskrift í Þings-
já  Þjóðviljans. Umsvif og einokun IBM á
Íslandi. Þar segir:2

Í gær bar Vilborg Harðardóttir fram
fyrirspurn á sameinuðu þingi til Ólafs Jó-
hannessonar viðskiptamálaráðherra um
starfsemi IBM hér á landi vegna sívaxandi
hlutverks tölvuvinnslu í opinberri stjórn-
sýslu og rekstri fyrirtækja. 

Mynd 36. Vilborg Harðardóttir

Vilborg fylgdi fyrirspurninni úr hlaði
með því að benda á, að nú sé svo komið að
flest lykilverkefni í þjóðfélaginu væru unn-
in með tölvum hins risastóra auðhrings
IBM. Síðan vísar þingmaðurinn til skýrslu
stofnunar á vegum Sameinuðu þjóðanna,
Intergovernmental Bureau for Informat-
ics, sem Háskóli Íslands er aðili að fyrir Ís-
lands hönd, þar sem áherzla er lögð á mik-
ilvægi þess, að einstök ríki fylgist betur
með þróun tölvumála og fái beislað hana
þannig að tölvutæknin nýtist í þágu þeirra
sjálfra. Mikil samþjöppun og einokun eigi
sér hins vegar stað í þessum geira, sem kalli
á stjórnmálaleg afskipti til að hafa vald á
þeirri auðlind, sem upplýsingar eru. Ein-
okun erlends aðila bjóði hættunni heim.
Er sjónum beint að síaukinni forgangsað-
stöðu IBM í heiminum og erfiðleikum
annarra í samkeppninni vegna þess að
þetta fyrirtæki hefur nú það forskot að
ráða yfir fullkomnari tækni en nokkur ann-
ar framleiðandi í heiminum.

Þingmaðurinn ber síðan fram fyrir-
spurn í fimm liðum með rökstuðningi:

Á hvaða grundvelli starfar fyrirtækið
IBM á Íslandi, útibú og eign fjölþjóða-
hringsins International Business Machin-
es? Hefur viðskiptaráðuneytið veitt IBM
undanþágu frá gildandi lögum um bann
við atvinnurekstri erlendra aðila? Þing-
maðurinn kveðst ekki hafa fundið nein
gögn um að Alþingi hafi veitt erlenda fyr-
irtækinu lagaheimild til starfa á Íslandi.
Það væri því fróðlegt að fá fram, hvernig
heimildin kom til og hvort fleiri sambæri-
legar heimildir hafi verið veittar og þá
hverjum enda sé starfsleyfi fyrir IBM ekk-
ert smámál. Þessi auðhringur hefur meiri
umsvif í heiminum og ef til vill meiri ítök
í daglegu lífi landsmanna en þær stóriðjur
erlendar, sem leyft er að starfa hér á landi.
Síðan er spurt hvort búast megi við, eftir
fordæmið með IBM, að fleiri auðhringir
fái hér forréttindi á sama hátt. Íslenzka
krónan er eini löglegi gjaldmiðillinn í ís-

lenzkum innanlandsviðskiptum, en IBM
á Íslandi líðst að gera samninga um leigu
á tölvum og öðrum gagnavinnsluvélum,
sem miðast við erlendan gjaldeyri. Hver
er skýringin á því? 

Fyrirspyrjandi gerir í máli sínu  athuga-
semd við þá aðferð, að samningar um
leigur á tölvum IBM séu byggðir á
Bandaríkjadölum í stað íslenzkra króna.
Með því móti tryggi auðhringurinn sig
fyrir gengisbreytingum og skapi sér þar
með forréttindi umfram keppinauta á ís-
lenzkum tölvumarkaði.

Hvernig er háttað viðskiptatengslum
IBM á Íslandi við móðurfyrirtækið og
aðrar deildir erlendis: a) Flutningi fjár-
magns frá útlöndum vegna fjárfestingar
og annars stofnkostnaðar hérlendis?  b)
Yfirfærslu fjár til útlanda vegna leigutekna
IBM á Íslandi og vegna annarra rekstrar-
tekna á Íslandi?

• Þingmaðurinn telur, að í ljósi þess,
hvernig fjölþjóða auðhringir hagi
fjármagnsflutningum sínum almennt,
sé nauðsynlegt að fá að vita hvers
konar eftirlit íslenzk yfirvöld hafi með
þessum fjármagnsflutningum, hve
miklir þeir séu bæði sem heild og sem
hlutfall af tekjum IBM á Íslandi.
Hefur verið athugað, hvort Íslend-
ingar hafi greitt meira eða minna fyr-
ir leigu á IBM búnaði heldur en ver-
ið hefði, ef slíkur búnaður hefði verið
keyptur eins og venja er til með aðrar
vélar og tæki frá útlöndum.

Fyrirspyrjandi telur, að leigufyrir-
komulag leiði til síaukinna gjaldeyrisút-
gjalda og sýnist dýrara til lengdar. Svo-
kallaðar tækniframfarir leiði til þess að
leigjendur skipti um tölvu án raunveru-
legra þarfa eins og þróunin hér á landi
sýni. Líklega mundu margir hugsa sig
betur um, ef kaupa ætti ný tæki. Spurst er
fyrir um, hvaða íslenzkir aðilar – fyrirtæki
og stofnanir – hafi tölvur og annan
gagnavinnslubúnað á leigu frá IBM á Ís-

landi gegn greiðslum, sem miðast við er-
lendan gjaldeyri. Er viðskiptaráðuneyt-
inu kunnugt um hlutdeild IBM, að verð-
mæti til, á öllum íslenzka tölvumarkaðn-
um og hjá opinberum stofnunum sér-
staklega?

Fyrirspyrjandi telur tvíþættan tilgang
vera með síðustu spurningunni: Í fyrsta
lagi að almenningur fái að vita, hvaða að-
ilar, ekki sízt í opinbera kerfinu, fái að
gera samninga, sem miðast við erlendan
gjaldeyri, og í öðru lagi sé nauðsynlegt
að gera sér grein fyrir ítökum og umsvif-
um erlenda fyrirtækisins IBM í athafnalífi
landsins. Einokunar- og forgangsaðstaða
slíks fyrirtækis getur haft ófyrirsjáanlegar
afleiðingar varðandi öryggi og hag-
kvæmni þeirrar lykilstarfsemi í landinu,
sem gagnavinnslutækni er og á eftir að
verða í okkar landi sem öðrum löndum.
Séu ítök umrædds fyrirtækis raunveru-
lega að verða jafn mikil og grunur leikur
á, gætu einhliða ákvarðanir þess neytt
viðskiptavinina til óhagkvæmra samn-
inga. Um slíka notkun aðstöðunnar höf-
um við reyndar þegar smádæmi: Það var
þegar gengi íslenzku krónunnar hækkaði
örlítið aldrei þessu vant. Þá svaraði IBM
með hækkun leigutaxtans. Gengistrygg-
ingin var sem sé aðeins þeirra megin.

Ólafur Jóhannesson viðskiptaráðherra
svaraði spurningum þingmannsins og fá
svör hans nokkru minna rými í Þingsjá
Þjóðviljans en spurningar þingmannsins.
Hann gat um leyfi IBM í New York í
byrjun árs 1967 til að starfrækja hér úti-
bú samkvæmt lögunum um rétt erlendra
manna til að stofna til atvinnureksturs.
Taldi hann hagkvæmni af þessum rekstri
og fyrirtækið greiddi skatta. Ráðherra
taldi dollaragrundvöll leigunnar vera
verðstaðal en ekki greiðslustaðal og eng-
in kvörtun hefði komið frá viðsemjend-
um vegna þessa fyrirkomulags. Þá sagði
hann að skýrsluvélarnar væru bæði notað-
ar til sölu og leigu og hefðu um 44 aðil-

ar slíkar vélar á leigu enda væri það talið
hagkvæmara.3

Vilborg Harðarsóttir tók aftur til máls
og taldi óeðlilegt að Alþingi skyldi ekki
hafa staðfest þennan samning ekki sízt af
því að leigan sé miðuð við erlendan gjald-
eyri. Spyr hún hver sjái um að IBM flytji
ekki út meira fjármagn en markaðsgildi
vörunnar segi til um en mjög erfitt sé að
fylgjast með slíku ef um leigusamninga sé
að ræða.

Ekki verður annað séð, en að þing-
maðurinn telji hér um lykilatriði í mál-
flutningi sínum að ræða og er það athygl-
isvert í ljósi þeirrar þróunar, sem síðan
hefur orðið í viðskiptum og fjármagns-
flutningum landa á milli.

Þá er spurt, hvort það hafi verið rann-
sakað, hvort hagkvæmara sé að leigja
tölvu frekar en að kaupa hana. Heldur
virðist þeim, sem taka ákvarðanir um
tölvukaup vera vantreyst í þessu efni á
þessum tíma og opinber forsjá hafa hærra
gildi en önnur gildi.

Ráðherra kvað gjaldeyrisyfirvöld eiga
að hafa eftirlit með þessu en sagðist þó

ekki vita nema lög um verðtryggingu
fjárskuldbindinga hefðu verið brotin og
sagði að ráðuneytið mundi kanna það
mál. 

Þingmaðurinn sagði í andsvari sínu, að
það sýndi bezt hve lítið væri vitað um
þetta mál, að mismunandi upplýsingar
væru á kreiki. Þar sem hér væri um eitt og
sama fyrirtæki að ræða væri auðvelt að
hagræða bókhaldi þess. Hann fagnaði því
að ráðuneytið ætlaði að rannsaka þessi
mál betur. 

Ekki hafði síðasta orðið verið sagt í
þessari hrinu, því að hinn 29. september
1977 birtist Þjóðviljanum grein eftir Elías
Davíðsson kerfisfræðing um íslenzk
tölvumál undir yfirskriftinni Staða,
vandamál og leiðir til úrbóta. Gerist hann
nokkuð stórhöggur í grein sinni í garð al-
þjóðlegra auðhringa og tiltekur IBM sér-
staklega:

IBM gefi af sér einn hæsta og stöðug-
asta arð meðal alstærstu bandarískra auð-
hringa og telur þá nokkuð sagt. Tilgrein-
ir máli sínu til stuðnings töflu um hagnað
10 stærstu iðnaðarhringja Bandaríkjanna
1975, þar sem IBM trónir á toppnum,
ofar General Motors, General Electric,
Exxon, Mobil oil, Texaco og Ford. Telur
hann IBM reka lánastarfsemi, sem sé
óheimil erlendum fyrirtækjum samkvæmt
íslenzkum lögum og telur það nokkurri
furðu sæta, að IBM geti eitt erlendra fyr-
irtækja óhindrað gengið að dýrmætum
gjaldeyrisforða landsmanna. Telur hann
95% tölvumarkaðarins á Íslandi vera í
höndum IBM og að Íslendingar greiði
10% fleiri dollara en aðrar þjóðir til IBM.4

Elías telur, að óvíða muni eitt ákveðið
fyrirtæki ráða jafnmiklu í þróun tölvu-
mála og hér á Íslandi. Ef slíkt fyrirtæki
kysi að stöðva starfsemi sína skyndilega
gæti það sett hagkerfi og stjórnsýslu
landsins á annan endann.  Jafnvel hótun
um brottför slíks fyrirtækis getur hindrað
stjórnvöld í að fylgja fram stefnu sinni.

Telur hann því brýnt að koma á umræð-
um um stöðu íslenzkra tölvumála og
kemur með nokkurt innlegg í þá um-
ræðu:

Ríkisstjórnir ýmissa vesturlanda hafa
sett löggjöf gegn hringamyndun til þess
að vernda frjáls markaðsöfl. Enda þótt að
svo virðist sem frjálst markaðskerfi ríki á
íslenzkum tölvumarkaði er svo ekki í
reynd vegna stærðar og skipulags IBM
sem fjölþjóðlegs fyrirtækis með nánast
ótakmarkaðan aðgang að fjármagni. Hafi
það ýmsa möguleika á að sniðganga
gjaldeyrislöggjöf, stunda óeðlilega verð-
lagningu, flytja hagnað þangað sem hann
sé lægstur og ná fram ýmsum réttindum
sér til handa í krafti stærðar sinnar og
góðra hérlendra vina sinna. Þá séu samn-
ingar við IBM einhliða gerðir og óum-
breytanlegir af hálfu viðskiptamannsins. Í
þeim löndum, sem IBM á í raunhæfri
samkeppni og fær aðhald af hálfu stjórn-
valda og tölvunotenda, séu einhliða að-
gerðir af ofangreindu tagi óhugsandi. 

Elías spyr síðan hvað sé til ráða og
kemur með nokkrar tillögur, sem hann
telur vera til útbóta:

Afnema þurfi sérréttindi IBM á Íslandi
og leggja fyrirtækinu sömu skyldur á
herðar og öðrum íslenzkum fyrirtækjum.
Stofna ætti fjárfestingasjóð til kaupa á
tölvum og skyldum tækjum og tryggja að
aðgangur að lánsfé sé ekki bundinn ein-
stökum framleiðendum. Þá sé ráð að
horfa frá rekstri stórra tölvumiðstöðva og
bæta samningsstöðu tölvunotenda með
notkun flytjanlegra forrita á milli búnað-
ar einstakra framleiðenda. Efla þurfi
tæknimenntun á þessu sviði og faglega
ráðgjafaþjónustu til handa tölvunotend-
um í tengslum við framangreindan fjár-
festingasjóð. Þá sé ráð að koma á skrán-
ingu þess tölvubúnaðar, sem til sé í land-
inu.

Það má taka undir sitthvað í hugleið-
ingum Elíasar. Um annað voru menn

mjög svo ósammála á sínum tíma. IBM
hafði engin sérréttindi á Íslandi og starf-
aði eftir öllum almennum íslenzkum lög-
um. Dollaraviðmiðun í gjaldtöku var
eðlileg og nauðsynleg til að tryggja fjár-
hagslegar forsendur rekstursins vegna sí-
felldra gengisfellinga og viðvarandi verð-
bólgu. Engir óeðlilegir fjármagnsflutn-
ingar fóru fram og skattstofn var hár og
fór eftir almennum reglum IBM að skatt-
leggja hagnað á þeim stað þar sem hagn-
aðurinn myndaðist enda þótt skattar
væru háir eins og á Íslandi. Leigusamn-
ingar þeir, sem IBM kynnti viðskipta-
mönnum og væntanlegum viðskipta-
mönnum voru að dómi þorra viðskipta-
vina taldir sanngjarnir og eðlilegir. Þeir
voru notaðir um heim allan og athuga-
semdalítið á Íslandi sé frá talið erindi El-
íasar til Samkeppnisnefndar í júní 1980,
þar sem hann gerði ýmsar athugasemdir
við það, sem hann taldi óhæfileg ákvæði
þessa samnings.5 Rétt er þó að geta þess,
að Skýrslutæknifélagið setti starfshóp á
laggir til að undirbúa staðlaða leigusamn-
inga, sem áttu að koma í stað IBM leigu-
samningana. Það var einhver vilji fyrir
hendi í félaginu að gera samningana þan-
nig úr garði, að menn hefðu eitthvert
svigrúm til að semja um. Áhugi hjá IBM
á þessu svigrúmi var hins vegar ekki fyrir
hendi og féll málið því um sjálft sig að því
er IBM varðaði. Umræðan um stórtölvur
eða smátölvur, sem Elías opnaði, hefur
staðið í þrjá áratugi og stendur enn yfir
með miklum blóma en hvorttveggja fyr-
irkomulagið hefur sína kosti og sína galla
og nokkuð örvænt að opinber forsjá
myndi bæta þar nokkuð úr. Aukin tækni-
menntun og bætt ráðgjafaþjónusta er
hafin yfir vafa en opinber skráning tölvu-
búnaðar sýnist ekki vænleg.

Að því er varðar umræður um málefni
fyrirtækisins á hinu háa Alþingi þá er svo
mikið víst, að áðurgreind rannsókn ráðu-
neytisins var ekki það umfangsmikil, að

hún truflaði starfsemi IBM á Íslandi eða
starfsmenn þess við vinnu sína að neinu
marki. Það er engu að síður fróðlegt að
rifja upp þau viðhorf, sem uppi voru á
þessum tímum um samningafrelsi, eftirlit,
fjármagnsflutninga, hagræðingu bók-
halds, forréttindaaðstöðu, forsjárhyggju
varðandi kaup á búnaði eða leigu og
nauðsyn eftirlits opinberra yfirvalda með
fjárfestingum í búnaði eða með hvaða
hætti reikningar eru gefnir út, einokunar-
aðstöðu og óæskilega markaðshlutdeild
og jafnvel skráningu á þeim tölvubúnaði,
sem til er í landinu. Höfundur þessara
orða telur, að frjálslyndari löggjöf hafi
leyst ýmis þessara vandamála, önnur hafi
hreinlega gufað upp í rás tímans og séu
ekki lengur til. 

Þá telur höfundur þessara orða víst, að
IBM á Íslandi hafi engin áform haft uppi
önnur en þau að stunda viðskipti hér-
lendis á heiðarlegan hátt í samræmi við
landslög og reglur. Sama gilti um starfs-
menn þess. Útibúið hlaut hins vegar að
taka þátt í samkeppni með eðlilegum
hætti, taka tillit til eðlilegra óska við-
skiptavina og starfa í krafti eigin sannfær-
ingar um ágæti sinnar söluvöru eftir því
sem leikreglur leyfðu. Fyrirtækið var
mjög lítið og hafði lítið að segja fyrir af-
komu móðurfyrirtækisins. Sömu við-
skiptahættir tíðkuðust hér og annars stað-
ar í hinum vestræna heimi. Á öndverðum
níunda áratugnum var farið að selja vélar
í stað þess að leigja þær og áður hefð-
bundnir leigusamningar liðu smám sam-
an undir lok. Aðföng voru keypt á tiltölu-
lega lágu kostnaðarverði frá verksmiðjum
IBM, sem gaf háan skattstofn og háa
skatta af tekjum til opinberra aðila.
Hagnaður eftir skatt var yfirleitt sendur
til aðalstöðvanna enda var það hið eðli-
legasta mál, að fyrirtækið ráðstafaði hon-
um, eins og það taldi eðlilegt, annars
staðar tíðkaðist og engin launung var á.

Útibúið hafði engin bein afskipti af
stjórnmálum innanlands. Engir styrkir
voru veittir til stjórnmálaflokka eða í póli-
tískum tilgangi heldur helgaðist starfsem-
in af því einfaldlega að stunda viðskipti.
Má sannarlega færa rök fyrir því, að það
sé styrkleiki fremur en veikleiki.  Eftirlit
var haft með þeirri stefnumörkun og fóru
endurskoðendur í gegnum bækur félags-
ins gagngert til að hafa upp á slíkum
reikningum.

Hins vegar kom það fyrir, að alþjóða-
stjórnmál hefðu áhrif á starfsemi útibús-
ins. Tvö dæmi skulu tilfærð um slíkt. 

Í lok níunda áratugarins fór fram end-
urskoðun á því hvort og með hvaða hætti
útibúið á Íslandi færi eftir bandarískum
lögum um útflutning á tæknibúnaði (US
Export Regulation). Ekki er launung á
því, að lítil ástæða þótti til að koma á víð-
tæku eftirlitskerfi hérlendis til að koma í
veg fyrir að tæknibúnaður færi ekki til
Norður Kóreu, Vietnam, Kúbu, Kína eða
annarra þjóðríkja, sem voru bandarískum

yfirvöldum lítt þóknanleg. Þetta varð
nokkuð mál og fengu menn hér orð í eyra
fyrir að standa sig ekki og látnir drífa í að
koma á fullkomnu en fullkomlega óþörfu
eftirlitskerfi í þessu skyni. Það var ljóst, að
bandarísk lögsaga var að þessu leyti talin
ná yfir bandarísk fyrirtæki, sem störfuðu á
Íslandi og til þess ætlast, að eftir þeim
væri farið.

Í annan stað var hópur starfsmanna
lagður af stað áleiðis til Vínarborgar í
verðlaunaferð á árinu 1985, er bandarísk-
ar flugvélar vörpuðu sprengjum á Tripoli,
höfuðborg Libyu, eftir að Gaddafi forseti
þótti hafa ögrað herveldinu full mikið.
Öllum ráðstefnum og fundum fyrirtækis-
ins vítt um veröld var tafarlaust aflýst til
að tryggja öryggi starfsmanna sinna, þar á
meðal umræddri Vínarráðstefnu. Þetta
var kannski óþarfi en þó ekki vitað og
engin áhætta tekin. Risinn gat verið fljót-
ur til athafna, ef því var að skipta. En
Gaddafi situr enn. (2007) 

Mynd 38. Í Pyreneafjöllum
Á heimleið frá afdrifaríkum fundi fyrir suma í Estoril í Portúgal. Aðrir urðu sér úti
um matareitrum með tilheyrandi innvortis vandamálum.

Mynd 39. Á ráðstefnu í Estoril í Portúgal
Frá vinstri: Ottó A. Michelsen, Sigurður Þórarinsson jarðfræðingur og Sverrir Ólafs-
son. Úr safni OAM í vörzlu HÍ,  með góðfúslegu leyfi. 

Í grein, sem Hjálmtýr Guðmundsson,
kerfisfræðingur hjá Nýherja, ritaði í maí
2004 er IBM Mainframe varð 40 ára, seg-
ir meðal annars: 

Fertugsafmæli eru merkileg tímamót hjá
fólki. Hvað tölvur varðar er það líklega
einsdæmi. Í apríl sl. voru 40 ár frá því að
fyrsta raunverulega stórtölvan, IBM
System /360 var kynnt en frumsýningin
var 1. apríl 1964.

IBM System/360 gjörbylti öllu, sem sneri
að tölvuvinnslu, og segja sumir að hún
hafi breytt heiminum. IBM System /360
sendi menn til tunglsins, gerði bókunar-
kerfi flugfélaga sjálfvirk og sá um tölvu-
vinnslur stærstu fjármálafyrirtækja heims.
Sumir segja, að þetta hafi verið upphaf
menningar í upplýsingatækni. 

Margir telja, að í ákvörðun IBM um að
framleiða IBM System/360 sé fólgin mesta
áhætta, sem tekin hefur verið í nokkru fyr-
irtæki fyrr og síðar. Fjárfestingin var
fimm milljarðar Bandaríkjadala, sem
svarar til 30 milljarða í dag. Þar af fór
einn milljarður í rannsóknir og þróun og
fjórir milljarðar í að reisa verksmiðjur til
að framleiða vélarnar. Alls voru 60.000
starfsmenn ráðnir til að vinna við fram-
leiðsluna en þess ber að geta, að vélarnar
voru ekki seldar heldur leigðar og var
leigan frá 2.700 til 115.000 Bandaríkja-
dalir á mánuði. 

Engan óraði fyrir velgengni IBM Syst-
em/360 og síðar S/370, S/390 og zSeries.
Eftirspurn eftir System 360 varð tvöfalt
meiri en IBM hafði reiknað með  og að
sama skapi jókst starfsmannafjöldi IBM á
þessu tímabili í 260.000 manns. Enn er
hægt að keyra áratuga gömul forrit. 

System /360 var full af nýjungum. Hægt
var að vinna með mörg forrit í einu, hún
hafði staðlaðar tengingar við jaðartæki og
sama forrit virkaði á öllum vélunum þannig
að auðvelt var að færa sig yfir á stærri vél. 
Í dag er jafnvel enn hægt að keyra forrit, sem
skrifuð voru fyrir áratugum, á nútíma stór-
tölvum IBM, zSeries vélunum. 

Íslendingar voru fljótir að tileinka sér
þessa nýju tækni. Landsbanki Íslands fékk
S/360 árið 1966 og haustið 1968 fengu
Skýrsluvélar ríkisins og Reykjavíkurborgar
IBM S/360 tölvu. Þá fengu Sambandið,
Flugleiðir, IBM á Íslandi og Reiknistofa
bankanna, sem stofnuð var 1973, einnig
S/360 tölvur. Reiknistofa bankanna rekur
enn í dag stórtölvur, sem þjóna öllu
banka- og fjármálakerfi landsins. 

Sumir hugsa um stórtölvu – main-
frame – sem vél, kassa eða skáp með dóti
í. Vissulega er þar að finna nýjustu og

bestu tækni, sem menn hafa yfir að ráða,
en það sem hefur hins vegar úr-
slitaþýðingu er hugbúnaðurinn, stýri-
kerfið og annar kerfishugbúnaður, sem
stjórnar þessum stórtölvum. Hugbúnað-
urinn er gerður með það fyrir augum, að
öryggi sé í hámarki og að vinnslutími sé
óslitinn. Sumir hafa haldið því fram, að
þessi hugbúnaður sé eitt mesta afrek
mannlegrar hugsunar....1

Það var á skóladögum Hjálmtýs Guð-
mundssonar, að hann heyrði um fyrirbær-
ið rafreikni eða tölvu, er Háskóli Íslands
fékk afnot af IBM 1620 rafreikni á árinu
1963. Í kjölfarið auglýsti umboðsmaður-
inn Ottó A. Michelsen með þeim hætti,
sem fáum öðrum var lagið, undir einu af
hans kunnu slagorðum.

Framtíðin byrjar í dag. 
Auglýst var eftir fólki til að starfa við

hinar nýju gagnavinnsluvélar og varð hún
kveikja þess, að Hjálmtýr réði sig til starfa
inn á þessa nýju tæknibraut við hinar nýju
vélar. Vakti málið óneitanlega áhuga hans
og forvitni. Kjörin virtust ásættanleg.
Nám og starf erlendis í tvö ár á kaupi virt-
ist fýsilegt fyrir ungan mann, sem var að
hefja búskap. Kylfa réði því kasti og var
starfsvettvangur Hjálmtýs til áratuga ráð-
inn í marz 1964, er hann réðst til starfa
hjá Ottó, enda þótt upphafið hafi ef til
vill ekki verið eins og til stóð, eins og
fram kemur er Hjálmtýr rifjar upp þessa
tíma á því herrans ári 2007:

„Ég trúði þessu með tvö ár erlendis við
nám og störf og gerði ýmsar ráðstafanir í
samræmi við það. Ég hafði byrjað í við-
skiptafræði við Háskólann en hætti við
þau áform. Þá sagði ég upp húsnæði, sem
ég hafði tekið á leigu og lenti í hálfgerð-
um vandræðum vegna þess. Unnið var
dag og nótt í Skýrsluvinnslu Ottós en
hins vegar varð ekkert úr upphaflegum
námsáformum erlendis og ætlaði ég að
segja upp, er ég sá fram á hvernig mál
þróuðust. 

Ottó fékk samt talað mig til og færði
einhver rök fyrir sínu máli en síðan gerð-
ist það, að IBM kom að rekstrinum og
leyfðu menn sér þá að horfa til bjartari
tíma í þessum efnum. Lítið breyttist þó
fyrst í stað. Haldið var áfram að vinna dag
og nótt en upp úr 1970 fór að komast
meiri skriður á menntunarmálin. Fór ég
um það leyti á fjögurra vikna námskeið í
tölvufræðum í Danmörku og síðar mörg-
um sinnum í Bretlandi og í La Hulpe í
Belgíu, þar sem IBM rak í áratugi veglegt
menntasetur fyrir starfsmenn sína og við-
skiptavini. Á IBM tímanum fór ég í á
fjórða tug námsferða tengdum vélbúnaði
og hugbúnaði á búnaði frá IBM austan
hafs og vestan og auk þess í allmargar
ferðir tengdar verkefnum og verkefnaþró-
un. Segja má, að vel hafi verið hugsað fyr-
ir menntunarþörfum á IBM tímanum og
virðist ekki fráleitt að áætla, að í lok tím-
ans hafi maður haft allgóða yfirsýn yfir
hugsanlega þróun tölvumála allt að
þremur árum fram í tímann. Væntanlega
hefur þessi þekking orðið til þess, að ég
var ekki rekinn, þegar Nýherji varð til en
þá var hætt að sinna þessari þörf með
þeim hætti sem áður var gert. Það tók
mig með öðrum orðum fimm ár að úr-
eldast.“

„Ertu þá úreltur í dag?“
„Nú veit ég það sem stendur í blöðun-

um og er almennt á manna vitorði í
greininni.“ Þeir sem þekkja Hjálmtý vita
þó að hann er fjarri því að vera úreltur.
Reynsla hálfs fimmta áratugar talar sínu
máli en er ekki alltaf metin að verðleikum
af reynslulitlum nútímamönnum. Maður-
inn á hins vegar til að slá ýmsu fram og
ekki alltaf borðliggjandi hvað við er átt.
Ekki frekar en hjá véfréttinni í Delfí. En
látum hann halda áfram að segja sína
sögu:

„Í öndverðu má segja, að IBM tölvur
hafi almennt verið stórtölvur. Rætur fyrir-
tækisins liggja því í þeim geiranum. Það

kom því í minn hlut að setja upp og ann-
ast um VM og VSE stýrikerfin, sem víða
voru notuð,  og síðar MVS stýrikerfið,
forvera zOS stýrikerfisins á zSeries vélar
frá IBM í dag,  á innanhússtölvu IBM á
níunda áratugnum. Var það nokkru áður
en það stýrikerfi var tekið í notkun hjá
innlendum stórtölvunotendum. Kröfur
voru gerðar til útibúsins á Íslandi, þótt
smátt væri, að það tæki í notkun þetta
kerfi þannig að keyra mætti þau innan-
hússkerfi IBM, sem nauðsyn bar til. Auk
þess vann ég mikið með viðskiptavinum
IBM við þessi stýrikerfi, Starf mitt nú í
seinni tíð tengist ráðgjöf í sambandi við
stýrikerfi við stórtölvur“

Ekki er það að ófyrirsynju. Maðurinn
er einn helzti sérfræðingur þjóðarinnar í
dag á stýrikerfi fyrir IBM stórtölvur og
starfar sem slíkur hjá Nýherja hf. Hann
hefur og kvatt sér hljóðs á opinberum
vettvangi í umræðu um tölvumál. 

Í grein, sem hann ritar í Morgunblað-
ið á árinu 1993 ásamt Emil G. Einarssyni
þáverandi markaðsfulltrúa hjá Nýherja, er
nefnist Stórtölvur – hagkvæmur en van-
metinn valkostur og sett var fram í sam-
bandi við ráðstefnu Nýherja um framtíð
stórtölvunnar, er leitast við að rýna í þessi
mál. Tilefnið var, að háværar skoðanir
voru uppi um að tími stórtölvunnar væri
liðinn og smátölvurnar og netin leystu
þær af hólmi. Í greininni er sýnt fram á
kostnaðarlega yfirburði stórtölvunnar, yf-
irburði hennar á sviði rekstursöryggis og
meðferðar mikils magns upplýsinga ásamt
hlutverki hennar í miðlun upplýsinga til
margra aðila. Kostir einmenningstölv-
unnar eru hins vegar fólgnir í valdi not-
andans yfir eigin búnaði, miklu reikniafli
til eigin umráða, miklu úrvali lausna og
möguleikum á framsetningu í grafísku
formi.2

Það þarf ekki að rýna djúpt í hlutina til
að leiða rök að því nú  er þessi mál eru
skoðuð að hálfum öðrum áratug liðnum,

að orð þeirra félaga eru í fullu gildi og
spámannlega sögð. Bæði stórtölvur og
smátölvur eiga fullan rétt á sér og  um-
ræða liðins tíma var komin út á nokkrar
villigötur.

En Hjálmtýr hefur komið víðar við á
langri vegferð:

„Það sem mér hefur fallið bezt og
fundist áhugaverðast í starfi mínu er að
þróa og forrita vinnslukerfi. Prófa þau
síðan og fá þau til að virka. 

Í lok sjöunda áratugarins var Ísal kom-
ið á laggirnar og Philippe Müller orðinn
forstjóri. Snaggaralegur Svissari og mikil-
hæfur stjórnandi. Undirmenn hans hjá Ís-
al voru eins og mýs undir fjalaketti í ná-
vist hans. Ekki fór á milli mála hvar vald-
ið lá og hver réði ferðinni.

Hið svissneska álfélag hafði með í fart-
eski sínu kerfislýsingu frá heimalandinu
fyrir launakerfi svo að hægt væri að greiða
starfsmönnum félagsins laun á Íslandi.

„Forrita þetta“, sagði Herr Müller.
Við Steve Rastrick settumst yfir þetta

og komumst fljótlega að því að kerfið
mundi ekki henta fyrir íslenzkar aðstæð-
ur.

„Það hentar víst“, sagði Herr Müller.
Þá var farið út í að reyna að láta það

henta og við sátum og forrituðum í mán-

uð. Þegar kom að kerfisprófi gekk ekkert
upp. Íslenzkt efnahagslíf gekk að hinni
svissnesku nákvæmnishönnun dauðri. Öll
svæði voru of lítil fyrir venjulegar upp-
hæðir og launatölur. Verðbólgan sá um
það. 

Við fórum til Herr Müllers með þessar
niðurstöður okkar og tjáðum honum þær
umbúðalaust. Kerfishönnunin var ein-
faldlega ónothæf. Það skal tekið fram að
Herr Müller tók okkur afar vel og okkur
fannst við aldrei vera undir þeim fjalaketti
sem aðrir virtust vera þar á bæ.

„Getið þið skipulagt og hannað og
forritað nýtt launakerfi á viku? Við höfum
ekki mikið meiri tíma til þess.“

Það var ekki um annað að ræða en að
jánka þessu enda var þetta sett fram sem
fyrirspurn í vinsamlegum tón. Og við
Steve Rastrick settumst niður og sátum
við dag og nótt. Steve skrifaði þrjú ass-
embler forrit og ég um tuttugu RPG for-
rit og helvítis kerfið fór í gang á litlu
meiri tíma en til þess var settur en þó inn-

an ramma. Kerfið var síðan notað um
langan tíma hjá álverinu og var forveri
annars kerfis, sem forritað var í PL/1, og
árum saman var notað hjá úrvinnsluþjón-
ustu IBM á Íslandi fyrir fjölda fyrirtækja,
stórra og smárra.

Annað dæmi um verkefnaþróun, sem
ég tók þátt í, var að ég hitti gamlan kenn-
ara minn úr Verzló, Sigurð Ingimundar-
son, þáverandi forstjóra Tryggingastofn-
unar ríkisins, á kúttmagakvöldi. Sigurður
fór að spyrja, hvort þessi tækni, sem ég
starfaði við, gæti ekki nýtzt í stofnun
hans.

Ég ræddi svo í framhaldinu við Ottó
og tjáði honum, að hugsanlega væri ég
kominn með stóran viðskiptavin, sem
velti tilgreindum milljörðum á ári hverju.

„Það er nú tæplega til svo stórt fyrir-
tæki á Íslandi“, sagði Ottó.

„Ottó var síðan leiddur í allan sann-
leika en í þessu máli þurfti að fara með
löndum. Hér var farið inn á viðkvæmt
svið sem heyrði til hinum opinbera geira,
og þar var  þýðingarmikill viðskiptavinur
IBM, sem mátti ekki styggja. Hann var á
vissan hátt  vanbúinn til að sinna því hlut-
verki sem notendur gerðu kröfu til, en til
þess var ætlast að opinber fyrirtæki sneru
sér til Skýrsluvéla ríkisins og Reykjavíkur-
borgar, sem hafði það hlutverk að sinna
öllum tölvumálum hins opinbera.

Þetta gekk hins vegar ekki alltaf upp og
skyldi nú engan undra.

Það varð því að ráði eftir nokkurt japl,
jaml og fuður, að IBM tók að sér að
skipuleggja og forrita greiðslukerfi ellilíf-
eyris fyrir Tryggingastofnun ríkisins til
vinnslu hjá úrvinnsluþjónustu IBM. Við
Björgvin Schram höfðum veg og vanda
að forritun og skiplagningu. Verkefnið
fór af stað og hafði verulega hagræðingu
í för með sér en jafnframt fyrirkomulags-
breytingu á útborgun ellilífeyris. Nokkur
kurr varð hjá ýmsum eldri borgurum,
sem skyndilega fóru að fá ellilífeyrinn

sinn inn á bankareikninga í stað þess að
sækja hann sjálfir til stofnunarinnar. Ein-
hverjir söknuðu þess félagsskapar, sem
þeir höfðu af þessum reglulegu ferðum
sínum til stofnunarinnar, þar sem þeir
hittu kunningjana. Kerfi þetta var notað
lítið breytt í um tvo áratugi og stóran
hluta tímans unnið hjá úrvinnsluþjónustu
IBM unz það var afhent Skýrsluvélum
ríkisins og Reykjavíkurborgar sem ein-
hvers konar kaupbætir upp í vélakaup um
miðjan níunda áratuginn.“

Hjálmtýr kom að fleiri verkefnum  í
starfi sínu hjá IBM. Má þar nefna skipu-
lagningu og forritun lager- og pantana-
kerfis, sem árum saman var notað af flest-
um bifreiðaumboðum landsins og hann
telur að standi framar ýmsum lagerkerf-
um, sem verið er að reyna að nota í dag.
Meginástæða þess er, að það var hannað
með væntanlegum notendum í því augna-
miði að leysa þann vanda, sem fyrir var.
Sama gilti um endurhönnun sparisjóðs-

og ávísanareikningakerfis fyrir Búnaðar-
bankann og lánakerfis Stofnlánadeildar
landbúnaðarins, sem hvort tveggja var
unnið og skipulagt í nánu samráði við
viðskiptavininn. Ennfremur kom hann að
því með Daníel heitnum Lárussyni að
endurhanna auglýsinga- og áskriftarkerfi
Morgunblaðsins fyrir S/34 tölvu, sem
þeir fengu sér. Í tvo mánuði unnu þeir fé-
lagar um 400 klukkustundir hvor á ein-
um mánuði. Daníel réðst í framhaldi af
því til Morgunblaðsins sem forstöðumað-
ur tölvuþjónustudeildar þess og var það
ekki einsdæmi, að starfsmenn IBM fylgdu
á þann hátt verkefnum og vélum frá IBM
til viðskiptamannanna.

Hjálmtýr telur að IBM á Íslandi hafi
verið í fremstu röð hvað varðaði þekk-
ingu á sinni tíð og verið fyrirmyndarfyrir-
tæki á margan hátt. Það hafi haft margt til
að bera, sem var afburðagott svo sem
skynsamlegar reglur, að hafa hag við-
skiptamannsins í öndvegi, tala ekki illa
um keppinautinn og að vera góður þjóð-
félagsþegn. Söluverð búnaðar þótti
stundum í hærra lagi og fyrir kom, að
menn voru hálf fegnir að beðið var með
pöntun, er vitað var að eitthvað nýtt var á
leiðinni. Fara þurfti að settum reglum í
þessum efnum. Ennfremur kom það fyrir
að búnaður kostaði mun meira fyrir úti-
búið en fyrir hann fékkst svo sem fyrsta
IBM S/38 vélin, sem sett var upp hér-
lendis, stærsta vélin í þeirri fjölskyldu.
Slíkt var reyndar í fullu samræmi við
verðstefnu fyrirtækisins, sem verðlagði
búnað sinn með hliðsjón af markaðsað-
stæðum fremur en í ljósi tilkostnaðar.

„Það var skemmtilegur tími áratugur-
inn 1980 – 1990. Alltaf gaman í vinn-
unni. Kaupið aukaatriði og yfirleitt gott
enda hugsað um að menn fengju eðlileg-
ar kauphækkanir, ekki bara vísitölu eins
og sums staðar tíðkast. Starfsandi var
góður og félagslíf mikið. Menn kynntust
vel og jafnvel heilu fjölskyldurnar. Vel var

hugsað um starfsmenn og þeim sómi sýn-
dur þótt kröfur væru líka gerðar. Tekið
var eftir, ef menn áttu merkisafmæli og
starfsafmæli. Á stórum starfsafmælum, er
hálfur eða heill áratugur var frá ráðningu,
fengu menn verðmætt úr og svonefnda
fimm ára ferð til útlanda með fjölskyld-
una á kostnað fyrirtækisins upp að
ákveðnu marki. Á aldarfjórðungsstarfsaf-
mælinu fengu menn auk þess að bjóða
tylft manna út að borða á kostnað útibús-
ins. Allt var þetta afsprengi þess, að menn
voru í orði kveðnu ráðnir fyrir lífstíð.“ 

Í lok þessa spjalls við ritstjóra er
Hjálmtýr spurður um eftirminnilegan
viðburð úr vist hans hjá IBM á Íslandi:

„Það er kannski frjálsleg afstaða hins
formfasta mikilhæfa forstjóra IBM Dan-
mark A/S, Viggos Troels-Smith,  sem
átti það til að þúa okkur Íslendinga fyrir
framan danska samstarfsmenn hjá IBM
og gera þá þar með stjarfa af undrun yfir
þessu óvænta frjálsræði. Samskipti þeirra
félaganna Ottós og Viggos vöktu líka
stundum athygli. Einu sinni sá ég þá í
áköfum samræðum úti á götu um leið og
þeir héldu fast um umferðarskilti með
annarri hendi og vingsuðu sér fram og til
baka í samræðunum eins og smástrák-
ar..“3

1 Hjálmtýr Guðmundsson. IBM Mainframe 40 ára. Innanhússgrein hjá Nýherja dags. 26. maí 2004.
2 Emil Einarsson og Hjálmtýr Guðmundsson. Stórtölvur – hagkvæmur en vanmetinn (val)kostur.

Morgunblaðið 18. febrúar 1993.
3 Hjálmtýr Guðmuðndsson. Viðtal við ritstjóra  í júlí 2007.

Fjármála- og stjórnunarsvið

Hlutverk stoðdeilda

Eitt það fyrsta, sem tekið var föstum
tökum, er IBM kom að rekstrinum 1967,
var að koma fjármálum og reikningshaldi
í það horf, er samræmdist kröfum stórfyr-
irtækisins sem og innlendum þörfum. Í
því efni þurftu menn margt að læra og til-
einka sér. Mikillar formfestu var krafist,
mánaðarlegar niðurstöður reikningshalds
þurftu að vera tilbúnar þannig að hægt
væri að senda þær til viðtakenda erlendis
um leið og klukkan sló, en áherzla var
lögð á það strax í upphafi, að IBM á Ís-
landi væri liður í keðju IBM um heim all-
an og að sá hlekkur mætti undir engum
kringumstæðum bresta.

Menn þurftu því aðeins að taka sér tak
í þessum efnum; sumir hverjir voru í upp-
hafi nokkuð værukærir, markaðir af land-

lægri hefð um aldir að vinna í skorpum,
er vel veiddist og sólin skein. 

Nú voru þeir tímar liðnir.
Innan framangreinds stoðsviðs var

sinnt málaflokkum svo sem fjármálum og
bókhaldi, áætlanagerð, reikningagerð til
viðskiptamanna, pantanagerð og vöruút-
vegun frá verksmiðjum IBM  erlendis,
sem var nánast eini erlendi birgirinn, hús-
næðismálum, starfsmannahaldi og launa-
stjórnun, verðlagsmálum, innheimtu,
innflutningi aðfanga, erlendum greiðsl-
um og tollmeðferð vöru. 

Þá kom það í hlut starfsmanna fjár-
mála- og stjórnunarsviðs að hafa sam-
skipti við lögfræðilegan ráðunaut útibús-
ins um málefni skipulagslegs eðlis en gæta
þurfti að  því, að starfsemin rúmaðist inn-
an laga og reglna þeirra tíma, sem gerðu
tæplega ráð fyrir að erlendir aðilar gætu

stundað atvinnustarfsemi á Íslandi. Lög-
fræðilegur ráðunautur útibúsins var lengi
vel Hjörtur Torfason hrl. og var hann
mjög oft til kvaddur er álitamál voru uppi
í rekstrinum. Reyndist hann bæði ráð-
hollur og ráðagóður. Þá var Halldór V.
Sigurðsson  endurskoðandi ekki síður
ráðhollur og reynsluríkur en hann sá um
skattframtal útibúsins allt þar til hann lét
af því starfi, er hann varð ríkisendurskoð-
andi. Við starfi hans þá tók Ólafur Nils-
son endurskoðandi og fyrirtæki hans
Endurskoðun hf.,  sem sinnti því hlut-
verki allt til þess er útibúið var lagt af. 

Það gefur auga leið, að reikningshald
útibúsins þurfti að vera bæði í erlendri
mynt, þ.e. Bandaríkjadölum sem og í ís-
lenzkum krónum. Niðurstöður í hinni er-
lendu mynt voru notaðar, er niðurstöður
reikningshalds voru sendar til móðurfyr-
irtækisins og mat lagt á afkomu þess hér-
lendis. Niðurstöður í íslenzkri mynt voru
notaðar fyrst og fremst í ýmsum innan-
hússverkefnum og til að mæta innlendum
þörfum sem og til skattauppgjörs og
skattaálagningar en útibúið féll undir all-
ar þær reglur, sem giltu um íslenzk fyrir-
tæki í því efni.

Áætlanagerð

Frá öndverðu var mikil áherzla lögð á
gerð sölu- og fjárhagsáætlunar og hélzt sá
háttur allt til þess er starfsemi útibúsins
var slitið. Talið var, að vönduð áætlana-
gerð væri  lykilþáttur til árangurs í rekstri
(key success indicator) og að árangri væri
náð í samræmi við það sem áætlað var
(performance against plan). Það var talið
merki um veikleika, ef sá árangur sem
áætlaður var, náðist ekki. Til þess var ein-
faldlega ætlast, að árangurinn, sem kynnt-
ur var á hverju ári sem áætlun næsta árs,
birtist í niðurstöðum ársins á eftir. 

Í kringum þessa áætlanagerð var því
talsverð vinna og sinnti einn starfsmaður

því hlutverki lengi vel að halda utan um
áætlanagerðina,  gera grein fyrir frávikum
og fylgja eftir aðgerðum til að færa það til
betri vegar, sem úrskeiðis fór.

Í aðalatriðum var að hausti til árlega
gerð áætlun fyrir næsta ár og alloft eitt til
tvö næstu ár þar á eftir.  Sá aðili, sem sá
um áætlanagerðina ásamt forstjóra fór
með áætlunina til Danmerkur, þar sem
hún var kynnt og fékk umfjöllun æðstu
manna. Í kjölfarið komu ýmsar breyting-
ar, sem gera þurfti. Að lokum var áætlun-
in samþykkt og voru þá niðurstöður
hennar notaðar til að úthluta stjórnend-
um og sölumönnum markmiðum í sam-
ræmi við hana.  Í stöku tilvikum var gerð
sérstök yfirferð á heildaráætluninni þessu
til viðbótar í desember einkum ef efna-
hagslegt umhverfi gaf tilefni til þess. 

Í þessu sambandi þurfti að gefa gaum
að efnahagslegri þróun og ýmsum hag-
fræðistærðum, sem ætla mátti að hefðu
áhrif á framgang áætlunarinnar. Ákvarð-
anir um starfsmannaráðningar voru og
hluti af þessu áætlunarferli. Eins gat það
komið upp, að áætlun bar ekki þann
starfsmannafjölda, sem fyrir var, og þurfti
þá að grípa til ráðstafana.

Hin formlega útgefna og samþykkta
áætlun var síðan lesin inn í fjárhagskerfi
fyrirtækisins, þar sem framkvæmdastjórar,
deildarstjórar og aðrir þeir, sem hlutverki
höfðu að gegna, gátu fylgst með hvernig
raunveruleikinn birtist til samanburðar
við áætlunina. 

Að vori til, gjarnan í maí,  var oft farið
yfir stöðu mála og gerð úttekt á hvernig
þessi raunveruleiki birtist og hverjar horf-
ur væru á þeim tíma að hin formlega
áætlun næði fram að ganga. Þessi athug-
un var kölluð Latest Estimate (LE) og var
hún endurtekin samfara gerð nýrrar áætl-
unar fyrir næsta ár um haustið yfirleitt í
október. 

Með því að binda laun stjórnenda og
sölumanna við niðurstöður áætlunarinnar

fékkst nokkuð haldgóð trygging fyrir því
að menn legðu sig í líma við að ná tilætl-
uðum árangri. Á hinn bóginn þótti það
nokkur streituvaldur að vera settur undir
pressu af þessu tagi árum saman. Þá má ef
til vill draga það nokkuð í efa að þetta fyr-
irkomulag hafi verið hliðhollt viðskipta-
vininum og má ætla, að sú braut hafi oft
verið nokkuð vandrötuð að ráða við-
skiptamönnum heilt eða á hinn bóginn
að hirða persónulegan ávinning vegna
ótímabærrar en óheppilegar sölu fyrir
viðskiptamanninn. 

Markmiðastýring af þessu tagi hefur
því kosti og galla og er full ástæða fyrir
viðskiptamenn stórfyrirtækisins að gjalda
við henni varhug í viðskiptum sínum við
það, jafnvel enn í dag á öndverðri 21.
öld. 

Breyting á starfsleyfi
(Mode of Operation) 

Í upphafi var leyfi það, sem IBM hafði
til reksturs útibús á Íslandi, bundið við
það, að um leiguviðskipti væri að ræða
með tölvur, við þær væri veitt nauðsynleg
viðgerðar- og viðhaldsþjónusta, fluttar
inn rekstrarvörur vegna þeirra og úr-
vinnsluþjónusta starfrækt. Í aðalatriðum
var þetta fyrirkomulag fullnægjandi fyrir
reksturinn. Nánast undantekningarlaust
voru vélarnar leigðar gegn mánaðarlegu
leigugjaldi en sölur, ef um þær var að
ræða, fóru í gegnum umboðsmann, sem
var fyrirtæki Ottós A. Michelsen, for-
stjóra IBM á Íslandi. Ritvélar og hlutir til
þeirra ásamt varahluta- og viðhaldsþjón-
ustu voru á vegum fyrirtækis þessa sama
umboðsmanns, Skrifstofuvéla hf. 

Því verður ekki neitað, að skipurit með
þessum hætti er nokkuð óvenjulegt og lík-
legt að spurt sé, hvort farsælt sé, að for-
stjóri IBM á Íslandi sé jafnframt umboðs-
maður að hluta að rekstrinum, þ.e. við-
skiptum með ritvélar og sölur á tölvum.

Í júlí 1975 svarar Viggo Troels-Smith
vangaveltum af þessu tagi í bréfi til P.J.
Kopfhmehl forstjóra Norðvestursvæðis
IBM í Evrópu. Þar er gerð grein fyrir því,
að við stofnun útibúsins hafi íslenzk lög
staðið í vegi fyrir því, að málum væri skip-
að með öðrum hætti. Hins vegar hafi laga-
umhverfi breytzt frá þeim tíma þannig að
mögulegt væri nú að sækja um verzlunar-
leyfi til Viðskiptaráðuneytisins. Möguleiki
á að fá slíkt leyfi væri þó mjög lítill eða
minni en 10%. Núverandi fyrirkomulag er
því bezt eins og sakir standa og ekki er
mælt með neinum breytingum á því að
svo stöddu.1

Ekki verður annað séð, en að aðal-
stöðvarnar í París hafi keypt skýringar og
réttlætingar Viggos, enda yfirleitt á hann
hlustað og mark tekið á ráðum hans. Í
stuttri greinargerð, sem J. W. Schlaepfer
nokkur gerir í ágúst 1975 kemur fram, að
engir kostir séu í augsýn við að breyta nú-
verandi skipuriti en hins vegar nokkrir
ókostir: Hætta væri á að verðlagseftirlit
færi að skipta sér af verðlagi á búnaði,
hugsanlega þyrfti að falla frá reikninga-
gerð  byggðri á Bandaríkjadal, minnkandi
hagnaður yrði af ritvélasölu, breyting
kallaði á erfiða samninga við hinn ís-
lenzka umboðsmann, sem væri áhrifa-
maður í íslenzku viðskiptalífi, ekki væri
möguleiki á að yfirfæra umframfé heldur
aðeins hluta af arði og að breyting mundi
hafa í för með sé umfangsmikla vinnu,

Mynd 44. IBM kúluritvélin þótti mikið
tæknilegt undur á sínum tíma

sem svaraði á engan hátt til rekstursum-
fangs útibúsins.2

Undir þetta tekur Flemming Christi-
ansen hjá IBM Danmark A/S í bréfi til R.
Wery hjá IBM Europe í París. Þar koma
fram vangaveltur um leigu á stærri ritvéla-
kerfum svo sem MT-72, sem talið var að
góðar líkur væru á að heimild fengist til,
sbr. álit Hjartar Torfasonar um það mál.
Hins vegar virðist það ekki fýsilegur kost-
ur. IBM Danmark hafi sent fulltrúa sinn í
tvær vikur til Íslands til að reyna að koma
þessari samstæðu á markað með kynning-
um, auglýsingum  og fundarhöldum með
fjölda hugsanlegra viðskiptavina en án ár-
angurs. Ekki ein pöntun hafi borist. 

Í ljósi smæðar íslenzka markaðarins er
núverandi skipurit því farsælast.3

En tími leigufyrirkomulags með þeim
hætti sem tíðkast hafði, er á undanhaldi.
Farið er að bjóða upp á leigu á búnaði í
ákveðinn mánaðafjölda og kaup á búnað-
inum á verulega lægra verði að þeim tíma
liðnum. Jafnframt er gjaldfrjáls þjónusta í
sambandi við hugbúnað verulega skert
og stefnt er að þjónustu gegn gjaldi í rík-
ari mæli en áður var. 

Þá kemur upp spurningin hjá útibú-
inu: Hvað nú? Þarf nú ekki að sækja um
eitt leyfið enn?

Reyndar kom það á daginn, enda úti-
búinu óheimilt samkvæmt gildandi starfs-
leyfi að selja búnað jafnvel þótt hann væri
gamall og notaður. Hinn ráðagóði lög-
fræðiráðunautur útibúsins er því til
kvaddur um hvernig mál skuli undirbúin
til að fá þetta leyfi og jafnframt að fara til
aðalstöðvanna í því skyni að hitta sjálfan
forstjóra Norðvestursvæðisins, Herve
Caron, viðkunnanlegan fransmann, sem
lét sig þetta mál varða. Hann gerir fjöl-
margar athugasemdir og breytingar á því
uppleggi, sem menn höfðu meðferðis, en
niðurstaðan er sú, að sótt skuli um leyfi til
félagsmálaráðuneytisins með ítarlegri og
vel rökstuddri greinargerð, þar sem gerð

er grein fyrir fyrirkomulags- og skilmála-
breytingum hjá IBM og að IBM óski eft-
ir því að útibúið fari með kaupuppgjör á
búnaði af þessu tagi. Jafnframt er gerð
breyting á því erindisbréfi, sem Ottó
hafði frá 1967, þar sem honum sem for-
stjóra er falið uppgjör slíks búnaðar að
gefnu samþykki félagsmálaráðuneytisins.4

Í máli þessu reynist stjórnsýslan býsna
skilvirk eins og oft er, séu mál vel undir-
búin. Í bréfi félagsmálaráðuneytisins í
marz 1979 fellst ráðuneytið á, að við-
skipti með notaðar skýrsluvélar geti fallið
undir leyfi það, sem ráðuneytið hefur
veitt til að stunda atvinnurekstur hér á
landi á sviði skýrsluvélaþjónustu.5

Þar með var sá björninn unninn. Boð-
ið var upp á greiðslukjör á kaupverði
búnaðar og það ráðslag samþykkt í Dan-
mörku enda þurftu ólíklegustu hlutir að
fá samþykki þar. En fleiri birni þurfti að
vinna. Að því er aðflutningsgjöld af leigð-
um vélum varðaði, var stofn til álagning-
ar aðflutningsgjalda til skamms tíma 30
mánaða leiga. Reyndist það vera mun
hærra en tíðkaðist í nágrannalöndunum.
Í ljósi EFTA aðildar, þess fyrirkomulags,
sem annars staðar var viðurkennt og ekki
sízt með talsverðri vinnu og fyrirhöfn
tókst útibúinu að fá því framgengt, að
millifyrirtækjaverð IBM, Inter Company
Billing Price (ICBP) var lagt til grund-
vallar í þessu skyni. Þá var söluskattur af
leigu af lagður í ráðherratíð Alberts Guð-
mundssonar og talið réttlætismál, lyfti-
stöng fyrir atvinnulífið og hvatning til að
nota hina nýju tækni. 

Form það, sem var á rekstri IBM úti-
búsins á Íslandi var engu að síður óviðun-
andi enda þótt nokkrar úrbætur hefðu
náð fram að ganga. Á árinu 1982 lætur
Ottó A. Michelsen af störfum sem for-
stjóri og við tekur Gunnar M. Hansson.
Frank Petersen var orðinn forstjóri IBM
Danmark A/S að Viggo Troels-Smith
látnum. Eitt af því fyrsta sem Gunnar

beitir sér fyrir er að koma nýju formi á
skipuritið þannig að viðunandi megi telja.
Nýjar vélar frá IBM eru nú fyrst og fremst
seldar og í boði eru fjármögnunarleig-
ukjör. Samkvæmt starfsleyfi útibúsins var
því óheimilt að bjóða þessi kjör. Við það
varð ekki unað og raunar voru forsendur
fyrir tilvist þess brostnar, ef formbreyting
næði ekki fram að ganga.

Málið er því opnað og eru helztu for-
sendur þessar:

• Forstjóri IBM útibúsins þarf að und-
irrita alla kaupsamninga á búnaði.
Undirritun erlendis er veikleikamerki
og skapar vantrú á útibúið.

• Kaupsamningar skulu vera á íslenzku
og falla undir íslenzk lög.

• Aðflutningsgjöld eru lögð á ICBP ef

sala á búnaði er á vegum útibúsins.
Að öðrum kosti yrði söluverð notað
sem stofn til álagningar aðflutnings-
gjalda, sem þýddi hærra verð fyrir
viðskiptavininn.

Í vel rökstuddri beiðni um formbreyt-
ingu er bent á, að með lögum nr. 7 frá
1970 geti viðskiptaráðuneytið veitt er-
lendum fyrirtækjum, eða útibúum frá
þeim heimild til starfsemi í landinu.6

Málið er þó engan veginn einfalt og í
greinargerð frá Max Roesen hjá IBM
Danmark A/S kemur fram, að ekki megi
eiga sér stað nein samskipti við yfirvöld í
þessu máli að svo stöddu. Ákvörðunarfer-
illinn hjá IBM sé langur og tímafrekur.
Hin endanlega ákvörðun sé tekin í aðal-
stöðvum IBM í Armonk í Bandaríkjun-
um og því fylgi að gera þurfi viðskiptaá-
ætlun, sem innihaldi ástæður, samninga-
ferilsáform, lögfræðilegt álit, arðsemisút-
reikninga, sjóðsáhrif, áhrif á verðlagn-
ingu, gengisforsendur, skattalegt álit og
síðast en ekki sízt hvað verði um reikn-
ingagerð í dollurum.

Útibúið skyldi leggja fram ósk, svo-
nefnt RSRC (Request for Special Review
and Comment) hliðstætt því sem útibúið
gerði ekki, er úrvinnsludeild þess setti
upp hjá sér fyrstu tölvuna IBM 1401.
Óskin yrði yfirfarin í Danmörku og send
þaðan til Parísar, sem skoðaði hana og
sendi til Armonk til endanlegrar af-
greiðslu. 

Það fylgdi sögunni, að hjá IBM í Sau-
di Arabíu hefðu menn farið fram á að
gera reikninga í mynt landsins, en því
hefði umsvifalaust verið hafnað. Mátti
skilja að lítið þýddi um slíkt að tala enda
væntanlega minna af veraldarauði á Fróni
en þar syðra.7

Í samræmi við þessar leiðbeiningar er
gert RSRC dagsett 25. maí 1983 með
öllum viðeigandi upplýsingum. Umsókn-
in gerði ráð fyrir að útibúið gæti höml-
ulaust flutt inn og selt allar gerðir véla og

Mynd 45. IBM klukkan
Árið 1985 færði Ottó A. Michelsen IBM
útibúinu að gjöf klukku í tilefni af upp-
setningu fyrstu IBM gatspjaldavélanna
árið 1960. Klukkan er enn í notkun hjá
tölvusviði Nýherja (2007) og er henni
hringt, er meiri háttar söluviðburðir eru
kynntir.

aðra vöru eftir þörfum. Kaupsamningar
væru á íslenzku, gerðir í nafni útibúsins
og undirritaðir af forstjóra þess. Skyldu
þeir falla undir íslenzk lög. Samþykki
beiðnarinnar var talið mikilvægt fyrir
IBM og íslenzkt samfélag.8

Sem fyrr var Hjörtur Torfason mikil-
vægur ráðunautur útibúsins og ekki síður
þeirra aðila erlendra, sem um umsóknina
fjölluðu. Auðvelt væri að tína til á þriðja
tug nafna hjá IBM með hinum margvís-
legustu starfsheitum, sem að málinu
komu á meginlandi Evrópu og í Banda-
ríkjunum. Kom sér vel þekking hans og
mikið traust, sem hann hafði áunnið sér í
áranna rás. 

Eftir vandlega umfjöllun hjá IBM til
að tryggja, að engir hagsmunir yrðu fyrir
borð bornir, var samþykkt að útibúið á
Íslandi sækti um verzlunarleyfi. Er það
staðfest í bréfi Gert Riesenfelder þáver-
andi forstjóra Norður - Evrópusvæðisins,
dagsettu 14. marz 1984.9

Þessu næst er drifið í að sækja um
verzlunarleyfi til Viðskiptaráðuneytisins
fyrir IBM á Íslandi hinn 16. marz 1984 á
grundvelli 5. og 6. málsgr. 10. gr. laga nr.
41/1968 um verzlunaratvinnu sbr. 2. gr.
laga nr. 7/1970. Jafnframt er borgar-
fógeta send greinargerð og staðfesting á
beiðni um að félaginu eða útibúi þess
verði veitt leyfi til að reka verzlun á Ís-
landi (heildverzlun og smásöluverzlun).10

Þá er tilkynning um breyttan tilgang úti-
búsins send Hlutafélagaskrá hinn 15. júní
1984.11

Borgarfógetaembættið gefur síðan út
leyfisbréf til handa IBM á Íslandi til að
reka heildverzlun og smásöluverzlun á Ís-
landi hinn 9. maí 1984 og er tilkynning
um það  birt í Lögbirtingi 27. júlí sama ár.

Má segja, að fjöllin hafi tekið jóðsótt
en fæðst lítil mús.

Nú var útibúið komið með haldgott
starfsumhverfi og viðunandi frelsi fyrir
starfsemi sína á Íslandi. Hvað þýddi það
fyrir umboðsmanninn og fyrrum forstjóra
IBM á Íslandi Ottó A. Michelsen og fyr-
irtæki hans, Skrifstofuvélar. 

Í orðsendingu frá Gunnari M. Hanssyni
til Jørn Meldgaard, þáverandi Íslands-
tengils IBM Danmark A/S frá 27. apríl
1984 kemur fram, að með því að IBM
hafi fallist á breytt form fyrir útibúið á Ís-
landi telji hann nú  réttan tíma til að segja
upp samningi Ottós og IBM World
Trade og að fyrirtæki hans Skrifstofuvélar
hf. verði í framtíðinni söluaðili fyrir IBM
á Íslandi.12

Þess ber að geta, að IBM PC einmenn-
ingstölvan er komin á markað, þegar hér
er komið sögu, en ekki farin að seljast að
neinu marki hérlendis. Í bréfi frá Dan
Shefet, lögfræðingi hjá IBM Danmark
A/S  dagsettu 15. maí 1984 kemur fram,
að engin ákvörðun hafi verið tekin að því
er varðar uppsögn samningsins við Ottó.
Víst er um það, að fyrirtæki hans Skrif-
stofuvélar hafði mikinn hug á að fá um-

boð fyrir einkatölvuna undir sinn hatt
með skírskotun til samningsins við Ottó
frá 1967. Að sögn Jóns Óttars Ólafsson-
ar flugleiðsögumanns, sem var aðstoðar-
maður Ottós, rekstrarlegur  ráðgjafi og
persónulegur vinur um árabil, fóru þeir
saman í höfuðstöðvar IBM í París í lok
áttunda áratugarins ásamt Sigurði Gunn-
arssyni forstjóra Skrifstofuvéla í því
augnamiði að fá umboð fyrir PC ein-
menningstölvuna, sem fyrirséð var að
mundi leysa ritvélina af hólmi. 

Ottó kaus af hafa sinn háttinn á þess-
um áformaða fundi og hafði meðferðis
gæruskinn vænt til að færa manni þar, en
eins og allir vita var það háttur Íslendinga
fyrrum og leið til að blíðka konunga við
stórhirðir.13 Enginn árangur varð hins
vegar af þessari heimsókn,  menn reynd-
ust litlir konungar í aðalstöðvunum og
örlög skinnfeldsins góða óráðin gáta. Er
fram liðu stundir urðu Skrifstofuvélar
söluaðili IBM á Íslandi, en félagið síðar
selt og sameinað fyrirtækinu Gísli J.

Johnsen hf., sem varð síðan gjaldþrota í
lok níunda áratugarins.

Það er ekki auðvelt í viðskiptum að
bera kápuna á báðum herðum. Það er af-
dráttarlaust mat Skrifstofuvélamanna, að
Ottó hafi jafnan fremur dregið taum IBM
en sinn eigin og þannig verið hollur sín-
um húsbónda. Aðrar hugmyndir heyrð-
ust hinum megin. Aðstaða hans var
stundum erfið en telja verður að hann
hafi verið farsæll í erfiðu hlutverki að
þessu leyti, enda ekki vitað um áberandi
mál, þar sem skarst í odda.

Að sögn Jóns Óttars var Ottó óánægð-
ur í lok starfsferils síns hjá IBM og þótti
vera farið illa með sig. Hann greiddi aldrei
í lífeyrissjóð en IBM ábyrgðist honum eft-
irlaun, sem gerð voru upp með ein-
greiðslu er Nýherji tók við hlutverki IBM
á Íslandi. Eingreiðslan var þokkaleg enda
þótt Ottó hefði gert sér vonir um meira. 

Mynd 47. Leyfi til að stunda heildverzlun

Að sögn Theodórs Ottóssonar var
Ottó oft áhyggjufullur í starfi sínu hjá
IBM. Honum var sárt um orðsporið og
hvernig hann væri liðinn. Hann tók mál
inn á sig og féll það þungt ef þau reynd-
ust torleysanleg. Hann fann til menntun-
arleysis og talaði oft um það. Með aldrin-
um urðu smámál að stórmálum og gjald-
þrot GJJ Skrifstofuvéla fór illa í hann
enda tapaði hann fé á því. Hugðarefni
hans á efri árum var Skrifstofa framtíðar-
innar og nýir tímar í skrifstofuvinnslu.
Undir lok ævidagsins þjáðist hann af kæfi-
svefni og alzheimersjúkdómi.14

Í einni af fjölmörgum minningar-
greinum var þess getið að hann hefði
haft hjarta úr gulli.

Ritstjóra finnst það orð að sönnu. 

Pöntun og 
útvegun búnaðar

Við það að verða útibú frá IBM World
Trade þurfti pöntun og útvegun búnað-
ar, sem nær eingöngu var frá verksmiðj-
um IBM í Evrópu. að fara fram með þeim
hætti, sem fyrirskrifað var. Á margan hátt
var það Akkillesarhæll hins örsmáa útibús
í IBM heimi þar sem pantanakerfi IBM
voru stór og flókin, kröfðust mikils véla-
kosts og mikillar sérfræðiþekkingar.

Upplýsingakerfi IBM höfðu lengst af
að geyma upplýsingar um allan uppsettan
IBM búnað hjá öllum viðskiptavinum.
Haldið var utan um uppfærslur, vélgerð-
arbreytingar, aukahluti,  nýjar búnaðar-
einingar og niðurteknar einingar. Niður-
staða þessa pantanabókhalds var síðan
notuð til reikningagerðar og uppgjörs við
þá, sem höfðu laun tengd sölum (NSRI)
og uppsetningum (NPII). Sérstök skrá
hélt utan um leiguverð búnaðar og þjón-
ustu og söluverð eftir að farið var að selja
búnað í auknum mæli.

Í aðalatriðum hélzt þetta fyrirkomulag
allan starfstíma útibúsins. Allar útveganir
á nýjum IBM vélum og viðbótum í eldri
IBM vélar fóru í gegnum útibúið þannig
að alltaf var fyrir hendi vitneskja, hvað
væri uppsett hjá hverjum viðskiptavini,
hvað hefði verið uppsett og hvenær og
hvenær það var tekið niður. Þá mátti sjá
hversu mikið var í pöntun og hver áætlað-
ur afgreiðslutími væri (CRAD – Custom-
er Requested Arrival Date) og síðan var
skráður inn uppsetningardagur, þegar
búnaður var tekinn í notkun (CSD –
Current Schedule Date).

Til skamms tíma var eingöngu pantað
það sem búið var að gera sölusamning
um. Enginn lager var haldinn og af-
greiðslutími gat orðið nokkuð langur,
sem var misvinsælt hjá viðskiptamönnum.
Mikill tími og mikil orka fór í það að
mæta óskum viðskiptamanna um styttri

afhendingartíma, sem oftast var þrautin
þyngri. IBM hafði gefið háleit loforð um
að afgreiða pantanir í þeirri röð sem þær
bárust og því var yfirleitt borin von að
flýta afgreiðslu, þar sem það var þá vænt-
anlega á kostnað einhvers annars við-
skiptavinar úti í hinum stóra heimi.

Þetta var auðvitað  réttlátt fyrirkomu-
lag en samræmdist illa þörfum kröfu-
harðra viðskiptavina, en á Íslandi er það
alkunna, að þá loks ákvörðun er tekin
þarf að fá hlutinn strax.

IBM hafði þó undantekningu á þessu
fyrirkomulagi. Ef um tjón var að ræða eða
búnaður fórst í eldi eða af slysförum, þá
var hægt að fá forgangsröðun á nýjum
búnaði. Sem betur fer reyndi ekki á þetta
fyrirkomulag á starfstíma útibúsins. 

Er fram liðu stundir varð óhjákvæmi-
leg breyting hjá IBM á þessu fyrir-
komulagi að byggja alla framleiðsluna á
staðfestum pöntunum. Eftir því sem
véleiningar smækkuðu og urðu ódýrari
var farið að gera kröfu um að gerðar
væru pöntunaráætlanir og pantað sam-
kvæmt þeim áður en sölusamningar
lægju fyrir. Við það gerbreyttist þessi
pantanaheimur IBM og menn þurftu
að snúa sér að því að lágmarka lager-
vandamálin. 

Þorvaldur Karlsson réðist til útibúsins
1. maí 1972 í pantanadeildina og stýrir í
dag (2007) þeirri deild Nýherja, sem sér
um vöruútvegun frá birgjum.

Í upphafi var starfið fólgið í að panta
gatspjöld og rekstrarvörur en breyttist í
tímans rás í takt við þróunina. Hann sá
jafnframt um punktabókhaldið með að-
stoðarfólki sínu, sem jafnan var mikil ná-
kvæmnisvinna ekki síður en samninga-
gerð við viðskiptavini, en IBM gerði
mjög stífar kröfur um viðskiptasamninga
þegar stofnað var til viðskipta. Gefum
Þorvaldi orðið um þessi mál allt að tveim-
ur áratugum eftir að atburðirnir áttu sér
stað. 

Maður þurfti að hafa haldgóða þekk-
ingu í IBM Business Practices. Menn
máttu ekki hvað sem var. Í pantanaferlin-
um var fullkomlega óheimilt að flytja vél
á milli viðskiptamanna. Væri búnaður
pantaður fyrir einn aðila mátti ekki af-
greiða hann til annars. Líklega hefði það
verið brottrekstarsök og IBM í Banda-
ríkjunum gat lent í málaferlum fyrir að
standa ekki við réttarsátt, sem gerð hafði
verið þar vestra. Afgreiðsla í röð eftir því
sem pantað var hluti af þeirri sátt. Háar
skaðabætur voru í húfi. Markaðurinn hér
heima skildi illa hvers vegna í ósköpunum
ekki mátti hafa venjulega íslenzka fyrir-
greiðslupólitík í hávegum hér sem annars
staðar.

IBM hafði þann  hátt á til skamms
tíma, að allar pantanir frá hinum ýmsu
Evrópulöndum fóru inn í miðlægt kerfi í
Portsmouth í Bretlandi. Þaðan var pönt-

unum dreift til verksmiðja IBM víðs veg-
ar í Evrópu, sem skipulögðu síðan fram-
leiðslu á búnaði  í samræmi við raunveru-
lega eftirspurn í formi pantana.

Í öndverðu var afhending pantana
handvirk á pappír eða í formi gatspjalda
eða á diskettum og var þessu veitt viðtaka
á viðunandi hátt og komið inn í fram-
leiðsluferilinn. Með aukinni sjálfvirkni
verður sú breyting á, að setja þarf upp
pantanakerfi í hverju einstöku landi til að
samræmast þeir kröfum, sem IBM gerði.
Smærri lönd á borð við Ísland höfðu ekki
bolmagn til að standa undir þeirri fjár-
festingu í búnaði og mannafla, sem til
þurfti. Kjarninn í þessu umhverfi var
WTAAS kerfið – World Trade Advanced
Administration System, sem Evrópulönd
settu upp hjá sér hvert fyrir sig. Viðbrögð
IBM við þessu voru að gera sérstakar ráð-
stafanir fyrir smáu löndin, sem auðveld-
uðu þeim að nota AAS kerfið til að koma
pöntunum sínum áleiðis með viðeigandi
hætti. Komið var á fót sérstökum mið-
stöðvum, sem höfðu þessa milligöngu
með höndum en í löndunum voru tengi-
liðir, sem höfðu nauðsynleg samskipti við
þessar stöðvar. Það féll í hlut Þorvalds
Karlssonar að annast um þessa vinnu:

Það kom að því, að við vorum kynntir
fyrir þeirri ágætu stofnun ASG – Athens
Support Group. Hópur manna með að-
setur í Aþenu bauð litlum löndum að-
gang að sinni þjónustu á sviði pantana-
kerfa og fjárhagskerfa. Við sáum okkur
fljótlega hag í að nota DPAS kerfið  Data
Processing Administration System, sem
var eins konar vasaútgáfa af AAS kerfi en
gat sent gögn inn í AAS, sem staðsett var
í aðalstöðvum IBM í París og keyrt hjá
IBM. Var þá gatspjaldabunki og síðar
disketta send út með öllum viðeigandi
upplýsingum um hvern búnað, sem pant-
aður var og bætt við þá vélaskrá, sem þeg-
ar var uppsett fyrir Ísland með sama hætti
og önnur smálönd. Hér heima gátum við

endurbætt innsláttinn með því að gera
sérstakt innsláttarforrit, sem leyfði beinan
innslátt á skjá, en það var nokkur nýlunda,
þannig var búin til pantanaskrá, sem lesin
var á diskettu og send utan með pósti.
Þetta voru þeirra tíma vinnubrögð.

Veruleg endurbót átti sér stað með til-
komu nýrrar deildar hjá IBM, MCO –
Multi Country Organization, sem hafði
aðsetur í Vín. Með tilkomu MCO áttu
litlu löndin kost á sambærilegum
upplýsingum við þau stærri um allt sem
snerti pantanir, búnaðarskrá, búnað í
pöntun og annað það, sem skipti máli.
Leysti það af hólmi DPAS kerfið. Sett var
upp föst símalína til gagnaflutnings í
þessu skyni. Vinnsluhraði jókst umtals-
vert, pantanir komust fyrr til skila, en þær
voru sendar einu sinni á dag. Upplýsing-
ar um afgreiðslutíma, stöðu pantana og
uppsetningar hjá viðskiptamönnum
komu mun fyrr til baka þannig að bæta
mátti upplýsingaþjónustuna við kaupend-
ur. Yfirfærslan í MCO kostaði umtals-
verða vinnu fyrir útibúið, en upphafsdag-
ur þessa fyrirkomulags var 1. apríl 1983
og gekk yfirfærslan fullkomlega snurðu-
laust. Ávinningur var talsverður að því er
varðaði hraða upplýsinga, pantanir kom-
ust fyrr til viðtakenda, uppfærslur voru
fyrr á ferðinni, en ekki sízt var sú reynsla,
sem menn fengu af hinu fjölþjóðlega
samstarfi við hina ýmsu sérfræðinga er-
lenda, sem um mál fjölluðu á hinum er-
lendu þjónustumiðstöðvum.15

Það er athyglisvert, að IBM Danmörk
A/S kom yfirleitt hvergi nærri þeim sam-
skiptum og því starfi, sem útibúið á Ís-
landi vann í samstarfi við hinar erlendu
þjónustumiðstöðvar í Portsmouth, Vín
og Aþenu. AAS kerfi IBM í Danmörku
var óhæft til að meðhöndla Ísland sem
sérstakt land þannig að við fengjum af-
hentar bækur með búnaðinum á ensku en
ekki dönsku, rafmagnsklær væru sam-
kvæmt okkar þörfum á Íslandi en ekki

dönskum staðli og annað eftir því. Þetta
og fleira réði MCO kerfið við. IBM Dan-
mörk var fullkomlega óhæft að veita úti-
búinu á Íslandi nauðsynlega þjónustu að
því er pantanir og fjárhagskerfi varðaði og
því þurfti að leita annarra leiða. Útibúið á
Íslandi stóð eitt að þessum samskiptum
og þeirri vinnu sem því fylgdi án stuðn-
ings frá IBM Danmark A/S.

Samkvæmt skilgreiningu IBM voru lít-
il lönd, sem voru undir sama hatti og Ís-
land Grikkland, Tyrkland, Egyptaland,
ýmis arabalönd í Austurlöndum nær og
nokkur Afríkulönd. Austurblokkin var
enn lokuð og kom ekki við sögu á starfs-
tíma útibúsins.

Fjármál og 
innri endurskoðun

Eins og áður hefur komið fram voru
fjármál eitt af því fyrsta, sem tekið var á
með tilkomu IBM.  Tryggt var nægilegt
rekstrarfé og bókhald endurskipulagt og
gert nothæft til fjárhagslegrar stjórnunar
og kostnaðareftirlits til samræmis við fjár-
hagsáætlun. Bókhaldskerfið var forritað
fyrir IBM 1401, fyrstu tölvu úrvinnslu-
þjónustunnar og endurgert með endur-
bótum er úrvinnsluþjónustan tók í notk-
un IBM 360/20 vélgerðina.

Bókhaldskerfið var sniðið að IBM
Accounting Manual og reikningalykill-
inn var með þeim hætti, sem þar var lýst.
Viðkomandi handbók lýsti í miklum
smáatriðum hvernig færslum skyldi haga;
hvenær tekjuskráning skyldi fara fram,
hvernig eftirliti með efnahagsreikningi
skyldi háttað sem og rekstursreikningi.
Niðurstöður voru bæði í innlendri mynt
og Bandaríkjadölum og var myntbreytt
samkvæmt reglum handbókarinnar. Að
öðru leyti var um hefðbundið bókhald að
ræða, sem í eðli sínu tók ekki umtalsverð-
um breytingum á starfstímanum en var
kjölfestan í allri skýrslugerð til aðalstöðv-

anna, mælingum á afkomu, samanburði
við áætlun, stöðu skuldunauta og lán-
adrottna, lagerstöðu og hvatagreiðslum
til starfsmanna þar sem það átti við. End-
urskoðun og framtal til skatts var á veg-
um endurskoðunarskrifstofu en ársreikn-
ingur var að öðru leyti ekki birtur opin-
berlega.

Í samræmi við venjur og ákvarðanir
IBM keypti útibúið á Íslandi öll söluað-
föng til starfseminnar á Íslandi frá verk-
smiðjum IBM á framleiðslukostnaðar-
verði (ICBP). Þetta verð var lágt miðað
við söluverð búnaðar enda var markmið
IBM að hagnaður félli til í því landi, sem
sala ætti sér stað í. Íslenzkt þjóðfélag naut
því tvímælalaust góðs af þessu fyrirkomu-
lagi í mynd hárra tekjuskatta og var IBM
á Íslandi iðulega með hæstu tekjuskatts-
greiðendum enda þótt velta væri ekki að
sama skapi umtalsverð. Vert er að geta
þess til samanburðar, að hefðu sölur á
IBM búnaði farið fram í gegnum ís-
lenzkan umboðsmann hefðu aðeins um-
boðslaun til hans komið til álagningar
skatts að frádregnum kostnaði, en hagn-
aður að öðru leyti orðið til erlendis utan
íslenzkrar tekjuskattslögsögu. Tilkoma
útibúsins stuðlaði því að því að halda fjár-
magni í landinu fremur en fjármagns-
flótta.

Útibúið tók að sjálfsögðu þátt í kostn-
aði við rekstur erlendra þjónustumið-
stöðva, sem og kostnaði við yfirstjórn og
var kostnaður við innri endurskoðun fyr-
irtækisins frá París inni í þeim kostnaði.
Skipting þessa kostnaðar fór yfirleitt fram
eftir höfðatölu, sem var hagstætt fyrir úti-
búið. Innri endurskoðun var veitt frá
IBM Danmark A/S og fyrir hana greitt
sérstaklega.

Allan þann aldarfjórðung, sem útibúið
starfaði, var árleg endurskoðun fastur lið-
ur í tilveru starfseminnar. Var hún allan
tímann í hefðbundnu formi, þar sem far-
ið var yfir verkferla og vinnuhætti, bók-

hald, reikningagerð, launagreiðslur, ráð-
stafanir fjármuna, áhættuþætti ýmiss kon-
ar, skipurit og tengsl. 

Yfirleitt komu 2-3 endurskoðendur
með um mánaðar fyrirvara og var unnið
samkvæmt áætlun, sem kynnt var, yfirleitt
í 2-3 vikur. Endurskoðunin beindist fyrst
og fremst að framkvæmdastjórum, starfs-
háttum þeirra og ákvörðunum. Eftirlitið
beindist mjög að því, hvort farið væri að
fyrirskrifuðum reglum í handbókum.
Væri farið á svig við þessar reglur taldist
það til ávirðinga hjá viðkomandi fram-
kvæmdastjóra væri rík réttlæting ekki fyr-
ir hendi. Slíkar réttlætingar voru tor-
fundnar og sjaldnast samþykktar.

Þeir aðilar, sem komu í þessar endur-
skoðunarheimsóknir, voru yfirleitt harð-
duglegir og unnu langan vinnudag. Þeir
voru fljótir að setja sig inn í málin og áttu
til að vera ófyrirleitnir og óvægnir. Þeir
voru mjög sjálfstæðir og þeirra hlutverk
var að finna brotalamir í rekstrinum,
skoða verkferla og gera á þeim áhættu-
mat, gagnrýna ákvarðanir, sem teknar
voru varðandi reksturinn og kalla fram
staðfestingar eða heimildir fyrir þeim. 

Samfara þessu var nokkur eftirlitsiðn-
aður þannig að menn reyndu að tryggja
sig  fyrir hinum ýmsu ákvörðunum í
rekstrinum, sem taka þurfti og ekki voru
alltaf finnanlegar í handbókum. Nauð-
synlegt var að hafa tiltækar réttlætingar
fyrir ákvörðunum, sem ekki var hægt að
skjóta í kaf af æfðum gagnrýnendum. Í
leiðbeiningum til starfsmanna um þessa
iðju var tilgangi hennar lýst. Starfsmenn
voru beðnir að líta jákvætt á starfsemina;
hún væri gerð í því skyni að tryggja hag
starfsmanna ekki síður en fyrirtækisins.
IBM hefði gert ýmsa samninga um heim
allan, sem þyrfti að fylgjast með að væru
uppfylltir og eftir því óskað að starfsmenn
sýndu fullan samstarfsvilja.

Hver endurskoðun hófst á opnun-
arfundi með framkvæmdastjórum, þar

sem farið var yfir endurskoðunaráætlun-
ina. Það sem athugavert fannst, var yfir-
farið með hlutaðeigandi aðilum og fengu
menn tækifæri til að gagnrýna og gera til-
lögur að breytingum á þeim athugasemd-
um, sem fram komu. Yfirleitt sneri það að
þeim staðreyndum, sem lágu til grund-
vallar fyrir athugasemdinni, sem gat síðan
breytzt, ef staðreyndir voru ekki réttar. Á
lokafundi var farið yfir athugasemdir og
það álit, sem endurskoðunin hafði skapað
sér og sett fram á rekstrinum í kjölfar
endurskoðunarinnar. Á þeim fundum
urðu umræður stundum nokkur heitar
ekki sízt ef menn voru ekki sáttir við 
niðurstöður endurskoðunarinnar. Fyrir
kom, að útibúinu var gefin frammistöðu-
einkunn.

Endurskoðun IBM var afar sterkt afl
og hafði mikið vægi. Niðurstöður hennar
voru yfirleitt óvefengjanlegar ekki síður
en páfans í Róm forðum. Hún hafði
stuðning upp í hæstu hjalla í aðalstöðvun-
um í París og oftar en ekki máttu gildir
forstjórar beygja sig fyrir niðurstöðum
hennar, sem síðan var fylgt eftir að væru
framkvæmdar af talsverðu harðfylgi. Þetta
var að því leyti eins og vera bar. Óhæði
endurskoðunarstarfseminnar var nánast
algert.

Því verður þó að skjóta hér inn, að
innri endurskoðun IBM Danmark A/S
var umtalsvert manneskjulegri en þegar
hörkutólin komu frá aðalstöðvunum. En
innri endurskoðunin hjá IBM Danmark
A/S var ekki síður endurskoðuð en ann-
að í starfseminni.

Það var einkum tvennt, sem yfirleitt
fékk rækilega meðferð í endurskoðunar-
heimsóknum. Það var annars vegar ferða-
reikningar starfsmanna og hins vegar úr-
vinnsluþjónustan, ekki sízt á meðan hún
var og hét. 

Ein fyrsta Parísarendurskoðunin, sem
fram fór, beindist nokkuð að úrvinnslu-
þjónustunni. Fundið var að verðútreikn-

ingum, áætlanagerð, afkomu verkefna,
samningagerð, undirskriftum staðfesting-
um og öðrum formlegheitum. Menn
urðu nokkuð fölir eftir þessa yfirferð en
lífsreyndir Danir töldu þetta smámuni,
sem einfaldlega þyrfti að koma í lag.

Ráðstöfun fjármuna í ferðalögum á
vegum fyrirtækisins var jafnan undir eftir-
liti. Litið var afar þröngt á óeðlileg frávik.
Kunn var saga, sem sögð var mönnum til
viðvörunar,  af all hátt settum starfsmanni
franska IBM fyrirtækisins í Frakklandi,
sem tók sér far með lest á 1. farrými frá
París til Marseille, svo sem hann hafði
heimild til samkvæmt reglum fyrirtækis-
ins, til að sinna málefnum þess. Áður en
hann lagði upp í þetta ferðalag skipti
hann farseðlinum fyrir farmiða á 2. far-
rými og fékk mismuninn greiddan út í
peningum, sem fóru í eigin vasa. 

Fyrir einhver mistök komst endur-
skoðunin yfir gögn, sem staðfestu hvern-
ig staðið var að málum. Litið var á athæf-
ið sem fjárdrátt og starfsmaðurinn rek-
inn.

Kannski er sinn siður í landi hverju og
hugsanlega lítur hver sínum augum á silf-
rið. Í íslenzku umburðarlyndi hefði þetta
atvik vísast flokkast undir eðlilega og lofs-
verða  sjálfsbjargarviðleitni með bak-
stuðningi upp til efstu hjalla. 

Eitt tilvik er minnisstætt, sem upp kom
hérlendis, og er dæmi um nákvæmni
þessarar starfsemi. Skömmu eftir að úti-
búið flutti starfsemi sína í Skaftahlíð voru
keypt gluggatjöld fyrir alla glugga fyrir-
tækisins að hætti þeirra tíma. Reikningur-
inn fyrir allri þessari vefnaðarvöru reynd-
ist vera nokkuð vænn og fékk því skoðun
hjá endurskoðuninni. Þeir tóku sig til,
mældu sídd gluggatjaldanna  og breidd,
tóku tillit til rykkinga og falda, lögðu
saman margfölduðu og deildu og komu
síðan til viðkomandi framkvæmdastjóra,
sem bar ábyrgð á þessum málum, með
spurningu:

„Hvar er einn stranginn?“
Það lá auðvitað beint við að einhver

hefði tekið afgangsvefnaðarvöruna, skilað
henni og fengið afganginn endurgreidd-
an og stungið í eigin vasa. Kannski hefur
frekar verið gert ráð fyrir því. Engu að
síður fannst stranginn eftir nokkra leit í
geymslum í kjallara hússins og málið
leystist.

Innri endurskoðunardeild IBM Dan-
mark kom yfirleitt árlega til að skoða
rekstur útibúsins á Íslandi. Þess á milli
kom endurskoðunin frá aðalstöðvunum í
París og voru þær heimsóknir mun erfið-
ari og óvægnari. Sú deild veitti dönsku
deildinni virkt aðhald og virtust litlir kær-

leikar vera þar á milli. Það var ekki til þess
ætlast að menn kynntust þeim sem að
endurskoðuninni stóðu persónulega eða
sýndu þeim einhverja sérstaka vinsemd en

Mynd 51. Frede Bech-Poulsen

þó voru þar undantekningar á. Yfirmaður
dönsku deildarinnar lungann úr starfstím-
anum, Frede Bech-Poulsen, þekkti starf-
semina vel, lét sig hafa það að kynnst
mörgum persónulega og rækta þau kynni.
Hann þótti nákvæmur og fylginn sér, orð-
inn nokkuð góður í innviðum Íslendings-
eðlisins en aldrei ósanngjarn og til í að
hlusta á rök og skýringar. Þeir kostir voru
vægast sagt ekki algengir í þessum eftirlits-
deildum IBM. Eflaust verður Bech-Pouls-
en það jafnan minnisstætt er honum
ásamt tveimur öðrum endurskoðendum
var vísað út af Hótel Holti á því herrans
ári 1989, er leiðtogafundurinn var hald-
inn í Höfða. Reyndar var þeim félögum
útvegað annað húsnæði. Hann rifjar hér
stuttlega upp nokkur minnisstæð sam-
skipti við mörlandann á IBM tímanum:

Intern revision i Island

Jeg husker årstallet for mit første besøg
i IBM Island, som ansvarlig for den inter-
ne revision. Det var sammen med min
medarbejder Jørgen Mogensen – måske
var det i 1973 og varede den gang nok 3
uger. Chefen for IBM Island var Otto
Michelsen. En mand der var lidt vanskelig
at komme ind på livet af, da han ikke synt-
es ret positivt om revision. Man for-
nemmede, at man skulle gå på listesko.

Heldigvis var resten af personalet nemm-
ere at komme i kontakt med, selvom de vel
alle var præget af Ottos indstilling. Jeg var
ret ny i jobbet og var derfor meget af-
hængig af Jørgens indstilling, som jo held-
igvis var blevet præget af Poul Andersen,
som han havde arbejdet under i et par år.

Vores første revision var Service Burea-
uet, hvis chef den gang var Sverrir Olafs-
son. Denne revision gav et godt indtryk
af, hvordan arbejdet fungerede både m. h.
til  kunder og Bureauets fortjeneste.

Problemet i begyndelsen var nok at vi
forventede at kunne få vore spørgsmål af-

klaret forholdsvis hurtigt, men det skulle
vise sig, at så hurtig gik det ikke altid i Is-
land. Hvad man ikke nåede i dag nåede
man måske næste dag. Vi kom dog ig-
ennem revisionen og måtte så igennem
den sædvanlige drøftelse af hvad der var
facts og hvad der ikke var. Det var især et
stort problem for os tidsmæssigt, at
gennemføre drøftelserne omkring vores
rapport, da Otto uanset indholdet slog
sig i tøjret, når noget kom på tryk og
skulle videre til Danmark med diverse an-
befalinger. Det blev ofte til lange møder! 

Siden den gang er vi kommet der
mange gange, men der skulle en del ov-
ertalelse til for Ottos vedkommende, da
han altid helst ville have at vi kom i vin-
tertiden, men det lykkedes ikke helt.Vi
fik etableret et rigtig godt samarbejde
med alle i firmaet og blev altid vel mod-
taget. Nogle har vi fortsat kontakt med
den dag i dag – herunder Service Burea-
uet chef.

Frede Bech Poulsen. 
Oktober 2007

Árið 1985 var Þór Konráðsson ráðinn
til starfa hjá IBM á Íslandi sem aðalbók-
ari. Ráðning hans kom til af því, að þáver-
andi aðalbókari, Júlíus Egilson, réðst til
starfa hjá aðalstöðvum IBM í París. Slík
vistaskipti voru algeng hjá fyrirtækinu og
gáfu þau starfsmönnum kost á að víkka
sjóndeildarhring sinn, auka við þekkingu
og koma þannig efldir til starfa á nýjan
leik yfirleitt eftir 2-3 ár. Af slíkum vista-
skiptum bar fyrirtækið allan kostnað. Júl-
íus kom til starfa í fyllingu tímans og varð
þá starfsmannastjóri allt til lokunar úti-
búsins. Kom því í hans hlut að leysa úr
ýmsum erfiðum málum í sambandi við
slitin eins farsællega og kostur var. 

Í stutt spjalli rifjaði Þór Konráðsson,
sem nú (2007) er fjármálastjóri Nýherja,
upp tímann hjá IBM á íslandi og fórust
honum orð eitthvað á þessa leið. 

Það var á árinu 1985 að ég hafði verið
aðalbókari hjá Járnblendiverksmiðjunni á
Grundartanga um hríð. Fannst það mér
ágætis vinnustaður en var engu að síður
til í að reyna eitthvað nýtt. Sá ég þar um
bókhald og uppgjör á þessari ágætu verk-
smiðju. Einhvern tímann sá ég freistandi
auglýsingu, ekki undir nafni, þar sem er-
lent fyrirtæki óskaði eftir að ráða aðalbók-
ara. Lagði ég inn á auglýsinguna og
komst að raun um, að um var að ræða
IBM á Íslandi. Í þann tíð hafði ég engar
sérstakar skoðanir á IBM og taldi það
ekkert sérlega merkilegt fyrirtæki, en
skoðanir mínar í því efni breyttust nokk-
uð til betri vegar eftir að ég var ráðinn í
kjölfar samtals við Gunnar M. Hansson
forstjóra með ábyrgð gagnvart Friðriki
Friðrikssyni þáverandi fjármálastjóra og
kynntist starfsmönnum og starfsanda inn-
an veggja fyrirtækisins. 

Kunnugt er um að lítil hamingja var
hjá Járnblendinu með þessi vistaskipti
ágæts starfsmanns og þótti þar skarð fyrir
skildi. Áþekk mál komu stundum upp
væri um eftirsótta starfsmenn að ræða.
Það þótti ekki við hæfi að IBM á Íslandi
ásældist starfsmenn viðskiptavina sinna.
Það þótti hins vegar ekki tiltökumál ef
menn réðust frá IBM til viðskiptamanna
og reyndar eðlilegt. 

Er ég hóf störf var flest í föstum skorð-
um og kom ég að því leyti að góðu búi
frá forvera mínum. Hér var um hefð-
bundin bókhaldsstörf að ræða og upp-
gjörsmál á föstum fyrirframákveðnum
dögum, er skila þurfti niðurstöðum rekst-
ursins til móðurfyrirtækisins. Í fyrstu var
þetta nokkur streituvaldur, en það vand-
ist. Höfuðbiblían var IBM Accounting
Manual, sem allir skapaðir hlutir varðandi
reikningshald voru skráðir í. Var manú-
allinn í raun þykkari en Biblían og bar að
taka jafn hátíðlega og bókstafstrúarmenn
taka Biblíuna. Nýjar og nýjar kröfur
komu upp á yfirborðið á hverju ári og
hinar og þessar skýrslur þurfti að gera og
útfæra. Talsverður tími fór í það að sækja
um undanþágur frá skriffinnskunni „due
to size of business“ og tókst það furðu
oft að skapa skilning á því, enda gat það
skipt máli í reksturskostnaði að vera ekki
að eyða púðri í þarflausa hluti. 

Hér er komið að einni orsök þess að
starfsemi útibúsins lagðist af. Einingin var
of smá til að ráða við almennar þarfir og
reksturskröfur stórfyrirtækisins. Of mikill
tími fór í að sýsla með litla rekstursein-
ingu. Á síðasta hluta sjö ára starfstíma
Þórs Konráðssonar hjá IBM varð vart við
nokkur vatnaskil í rekstrinum. 

Það var upp úr árinu 1990 að maður fór
að verða var við, að menn voru að velta
hlutunum fyrir sér með nýstárlegum hætti.
Oft var það undir formerkjum hagræðing-
ar og sparnaðar. Menn komu frá IBM
Danmörku til að rannsaka hvað mundi

Mynd 52. Þór Konráðsson

gerast ef þetta og hitt væri gert öðruvísi.
Gæti IBM Danmörk gert þetta og þá
hvernig? Yfirleitt var niðurstaðan á þann
veg, að erfitt var að fá mál til að ganga upp
og sýna fram á betri lausnir. IBM Dan-
mörk bauð ekki upp á fjölþjóðlegt IBM
umhverfi og fyrirtækin voru afar ólík í
rekstri, stærð og uppbyggingu. Meðal
annars fékk IBM á Íslandi ýmsa stoðþjón-
ustu frá smálandahópi IBM auk nokkurra
Suður - Evrópulanda og landa í Mið -
Austurlöndum. Engu að síður náðist nið-
urstaða um að hætta rekstrinum eftir vand-
lega yfirvegun á valkostum. Stofnun nýs
fyrirtækis taldist bezti kosturinn. Ný við-
skiptahugmynd virtist efnileg. Heildar-
lausn fyrir skrifstofuna á einum stað allt frá
reiknivélum upp í stórtölvur. 

Það var athyglisverð reynsla að starfa
hjá IBM. Hlutirnir voru reyndar niður-
njörvaðir en það hafði líka sína kosti.
Reglur voru til um alla skapaða hluti. Sér-
stök starfsmannahandbók kvað á um að
ekki mætti veita vín yfir 20% að styrkleika
í fjölskyldukvöldverðum, sem fyrirtækið
bauð starfsmönnum og mökum til. Fyrir-
tækið kostaði barnapíu og hún mátti taka
leigubíl að og frá heimili á kostnað fyrir-
tækisins, ef kostnaðurinn fór ekki fram úr
tilgreindri fjárhæð. Fyrirtækið var á und-
an í almennri tækni. Það þótti athyglis-
vert að geta skoðað póstinn sinn hjá IBM
erlendis um miðbik áttunda áratugarins.
Það var fyrir tíma Internetsins og var
samfara framsækinni tæknivæðingu IBM
útibúsins á Íslandi. 

Ekki er því að neita, að menn litu nokk-
uð stórt á sig hjá IBM. Kannski gleymd-
ust hagsmunir viðskiptavinarins stundum
þess vegna. En þarna var að störfum
margt ágætra manna og kvenna. Starfs-
menn voru mjög hliðhollir fyrirtækinu og
urðu það þeim mikil vonbrigði, þegar fyr-
irtækið var lagt niður. IBM á Íslandi var
góður vinnustaður, þar sem hugsað var
vel um starfsfólk. Samstaða var líka mikil

meðal starfsmanna og félagslíf fjölbreytt.
Markmiðasetning var mjög stíf og setti
hún mikinn svip á daglegan rekstur og
framgöngu starfsmanna. Skammtímasjón-
armið réðu miklu við sölu á vöru og þjón-
ustu. Ef til vill gleymdist stundum að
sinna raunverulegum þörfum viðskipta-
manna þess vegna. Viðskilnaður IBM við
reksturinn hér var hins vegar með miklum
ágætum og sýndi IBM lofsverðan fram-
gang og fyrirmyndarsanngirni í uppgjöri
og frágangi margvíslegra málefna. 

Látum þetta vera lokaorð Þórs Kon-
ráðssonar um lífið hjá IBM. Löng og
mikil reynsla er fyrir því að upplýsingar
hans eru áreiðanlegar og vel á þeim
byggjandi.

Húsnæðismál
Útibú IBM á Íslandi hóf starfsemi sína

í leiguhúsnæði að Klapparstíg 25 – 27 í
Reykjavík í húsi því, sem kennt var við
Kristin Guðnason. Í húsnæðinu á 2. hæð
voru þá til húsa fyrirtæki Ottós A. Mic-
helsen að hluta svo sem Skýrsluvinnsla
(úrvinnsluþjónusta), tæknideild, bókhald
og fjármál, söludeild, bókasafn, móttaka
og símavarzla, skrifstofa forstjóra,  kaffi-
stofa og geymslur. Tæknideild tölva hafði
eitt herbergi til ráðstöfunar á 4. hæð hús-
eignarinnar og var samanlagður fermetra-
fjöldi innan við 200 fermetrar og yfirtók

IBM það húsnæði, er þeir komu að
rekstrinum. Þeir þættir, sem ekki voru yf-
irteknir, svo sem sala ýmiss konar skrif-
stofubúnaðar frá öðrum en IBM, var flutt
í annað húsnæði. Yfirtók IBM þannig
húsnæðið að Klapparstíg 25-27 en fyrir-
tæki Ottós, Skrifstofuvélar, hélt áfram
þjónustu sinni við IBM ritvélar og annan
skrifstofubúnað, sem það hafði rekið í
húsnæði að Klapparstíg 17. 

Að Klapparstíg 25 - 27 var ýmiss kon-
ar starfsemi til húsa auk starfsemi IBM,
svo sem bifreiðaumboð fyrir BMW og
Renault, skrifstofur Olíufélagsins hf.,
læknastofur, byggingavöruverzlun og
biskupsstofa. Stutt var því að fara fyrir
starfsmenn á fyrstu árunum að fá til-
greinda þjónustu. Að öðru leyti var lítill
samhljómur með þeirri starfsemi, sem var
í húsinu.

Eftir því sem tímar liðu, útibúinu óx
fiskur um hrygg og færði út kvíarnar, var
leitast við að taka á leigu aukið húsnæði,
sem losnaði úr leigu í fasteigninni.
Þannig bætti útibúið við sig húsnæði á 2.
hæð og 4. hæð þar sem markaðsdeildir
fengu aukið svigrúm sem og úrvinnslu-
þjónustan, en 1. hæð hússins tók í notk-
un tölvusal með stórum útsýnisgluggum,
er sneru út að Hverfisgötu. Þótti það
gott ráðslag að hafa þessi nýju tæki til
sýnis í dýrasta húsnæðinu með þessum
hætt unz það rann upp fyrir mönnum að
þannig voru þau útsett fyrir skemmdar-
verk með einföldum hætti eins og erlend
dæmi sýndu. 

Á árinu 1977 hafði starfseminni vaxið
svo fiskur um hrygg, að hún rúmaðist
ekki á Klapparstígnum, enda var það hús-
næði á margan hátt óhentugt. Leita þurfti
nýrra úrræða. Í framhaldi af því voru
teknar á leigu til 10 ára þrjár efstu hæðir
fasteignarinnar Skaftahlíð 27, sem var þá
í smíðum en eigandi hennar var Trygging
hf. Ekki þóttu að svo stöddu forsendur
fyrir að fá til ráðstöfunar jarðhæð og bíla-

geymslu. Á jarðhæðinni var um hríð rek-
in húsgagnaverzlun en eigandi fasteignar-
innar hafði bifreiðageymslu í kjallara til
eigin ráðstöfunar. 

Samningagerð um þetta nýja húsnæði
var nokkuð umhent að því leyti, að þýða
þurfti öll leigusamningsuppköst yfir á
enska tungu, þar sem IBM Danmark taldi
sig þurfa að yfirfara þessi mál og blanda
sér í þau með ýmsum hætti. Stuðningur
þeirra við ráðslagið var þó ótvíræður.

Síðla árs 1977 voru samningar undir-
ritaðir og var þá hafist handa að innrétta
húsnæðið með þeim hætti, sem útibúið
taldi sér bezt henta. Var starfsemin flutt í
húnæðið á vordögum 1978 og var hún
síðan í húsinu allar götur til þess er hún
var lögð niður og Nýherji leit dagsins ljós
2. apríl 1992, en fyrstu starfsár þess fyrir-
tækis voru í húsinu.

Enn hélt starfsemi útibúsins áfram að
vaxa og dafna. Húsnæðið að Skaftahlíð
þótti henta bærilega fyrir starfsemi þess.
Það þótti ekki tiltakanlegur ókostur að
vera utan viðskipta- og athafnahverfa og
nánast inni í miðju íbúðahverfi með starf-
semina. Þvert á móti þótti eitt og annað
mæla með því svo sem rólegt umhverfi
miðsvæðis í borginni. Stutt var til fjöl-
margra helztu viðskiptavina og aðgengi
var gott. Kliður barnanna frá leikskólan-
um truflaði engan og marglit húsþök
íbúðarhúsanna lífguðu upp á tilveruna. 

Mynd 54. Aðalstöðvar IBM á  Íslandi
1967 – 1978

IBM bókin  17.4.2008  16:13  Page 93



Að því rak því, að áhugi varð á því að
kaupa allt húsnæðið. Gagnkvæmur
áhugi eiganda hússins reyndist vera fyr-
ir hendi um að selja eignina. Tvennt
þurfti þó að ljúka við áður en fram yrði
haldið. Samþykki aðalstöðvanna í París
þurfti að vera fyrir hendi og heimild ís-
lenzkra yfirvalda þurfti að liggja fyrir
þar sem útlendingum var óheimilt að
eiga fasteignir á Íslandi samkvæmt þá-
gildandi lagaumhverfi. 

Í upphafi var ljóst, að útibúið þurfti að
geta staðið undir fjárfestingum af því
tagi, sem hér var um að ræða. Þurfti því
að gera fjárhags- og rekstursáætlanir 5 ár
fram í tímann til þess að kanna fjárhags-
legar forsendur. Forsendur þessar voru
yfirfarnar hjá IBM í Danmörku og síðan
farið með þær til aðalstöðvanna, þar sem
þær fengu ítarlega yfirferð hjá þeirri deild
fyrirtækisins, sem sá um fjárfestingar þess

í fasteignum. Athugun var gerð með sam-
bærilegum hætti og á öðrum fjárfesting-
um IBM í Evrópu og var meðal annars
reiknað út hverju fjárfestingin skilaði af
sér á 20 ára tíma (ROI – Return on In-
vestment) að teknu tilliti til allra nauð-
synlegra þátta. Er skemmst af því að segja
að hugsanleg ákvörðun í þessa veru
stóðst öll nauðsynleg próf og uppfyllti
þannig þær kröfur, sem IBM gerði til
slíkra fjárfestinga í fasteignum. Velta úti-
búsins á árinu 1983 var um 10 milljónir
Bandaríkjadala og hagnaður eftir skatt
um 1.8 milljónir Bandaríkjadala eða um
18 af hundraði. Starfsmannafjöldi í árslok
var 52 auk 8 lausráðinna starfsmanna.

Ljóst var að ákvarðanataka um mál af
þessu tagi var með nokkuð ólíkum hætti
en tíðkaðist í íslenzku verðbólguumhverfi
þessara tíma. Mörgum þótti fjármagni
bezt fyrirkomið í steinsteypu án þess að
það þyrfti frekari rannsókna við enda fátt
kosta í boði og minna lagt upp úr ákvörð-
unum byggðum á raunverulegum af-
komuvæntingum eða öðrum rekstrar-
þáttum. Ákvörðunartökuferillinn var því
nokkuð lærdómsríkur fyrir þá, sem að
honum stóðu.   

Hin meginforsendan fyrir þessu ráð-
slagi var, að leyfi yfirvalda fengist fyrir
því, að hinn erlendi aðili, IBM WTC,
fengi heimild til að eiga fasteign á Ís-
landi. Dóms- og kirkjumálaráðuneytinu
var því sent erindi 13. maí 1983 þess
efnis og nauðsyn þess rækilega rökstudd.
Lögð er áherzla á íslenzka ímynd félags-
ins og starfsemi þess hér á landi innan ís-
lenzks lagaramma. Sótt er um heimild til
að kaupa nefnda fasteign, sem taldist
2.951 fermetri að heildarflatarmáli fyrir
starfsemi félagsins í samræmi við lög nr.
19/1966 um eignarétt og afnotarétt
fasteigna enda þótt félagið uppfylli ekki
öll skilyrði 4. töluliðar 1. málsgreinar
sömu greinar, þ.e. að vera íslenzkur lög-
aðili.

Mynd 55. Leyfisbréf til að kaupa fasteign

Málið virðist hafa fengið skjóta með-
ferð í ráðuneytinu en heimild til kaup-
anna er veitt með bréfi ráðuneytisins 20.
maí 1983 undirrituðu af Friðjóni Þórðar-
syni og Ólafi W. Stefánssyni enda þótt fé-
lagið uppfylli ekki öll skilyrði 4. töluliðar
1. málsgreinar ofangreindra laga. 

Að þessu tvennu fengnu var nú hægt
að samþykkja skilyrt kauptilboði IBM á
Íslandi til Tryggingar hf. frá 10 febrúar
1983 að fjárhæð 39 milljónir króna, en
fyrirvarar voru gerðir í því um samþykki
aðalstöðvanna og leyfi dóms- og kirkju-
málaráðuneytisins. Var gengið frá kaup-
samningi í framhaldi af því og IBM á Ís-
landi þar með orðinn eigandi að téðri
fasteign. Í kjölfarið voru gerðar nokkrar
endurbætur á húsnæðinu að innan eink-
um í móttöku og gerður fundasalur á 1.
hæð. Þá var matstofa í kjallara endurbætt.

Fleiri endurbætur voru gerðar innanhúss
og utanhúss var umhverfi lagfært. Fyrir-
komulag þess og útlit varð tilefni verð-
launa, sem Umhverfismálaráð Reykjavík-
ur veitti IBM, Skaftahlíð 24,  á afmæli
borgarinnar 18. ágúst 1985 fyrir snyrti-
legt umhverfi við fyrirtæki sitt. Viður-
kenningarskjal þess efnis hékk lengi uppi
í anddyri IBM á Íslandi. Ráðgjafi um all-
ar breytingar og endurbætur á húsnæði
fyrirtækisins  innanhúss- og utan var Lov-
ísa Christiansen, innanhússarkitekt.

Mynd 58. Hugmynd um nýbyggingu við
Suðurlandsbraut 1, sem ekkert varð úr

Mynd 56. Viðurkenningarskjal fyrir góð-
an frágang á lóð við Skaftahlíð 24

Mynd 57. Davíð Oddsson borgarstjóri
Davíð Oddsson borgarstjóri undirritaði
viðurkenningarskjal til IBM á Íslandi.
Hér setur hann AAA ráðstefnu IBM fyr-
irtækjanna á Norðurlöndum í Þjóðleik-
húsinu árið 1985.

IBM setti nokkuð ákveðnar kröfur við
kaup á Skaftahlíð 27 að því er varðaði út-
gönguleiðir og öryggi starfsmanna. Kröf-
ur IBM um tvennar útgönguleiðir þóttu
ekki uppfylltar í fasteigninni enda þótt
komast mætti út á umliggjandi svalir úr
öllum opnanlegum gluggum byggingar-
innar. Þessu var mætt með því að bora gat
á svalagólfin á öllum hæðum, setja opn-
anlegan járnhlemm yfir og hafa upphal-
anlegan járnstiga svo útlit hússins biði
ekki skaða af. Þannig mátti komast milli
svala á öllum hæðum hússins niður á jörð
við bruna eða í öðrum neyðartilvikum

Aðrir valkostir voru skoðaðir varðandi
húsnæðismál fyrirtækisins. IBM átti kost
á að fá lóð til að byggja á hús fyrir starf-
semi sína  að Suðurlandsbraut 1 og voru
frumdrættir að byggingu gerðir og fram

lagðir til lauslegrar athugunar. Erlendur
ráðgjafi IBM kom og til landsins og voru
hugmyndir um húsbyggingu ræddar við
hann. Mál þetta fékk hins vegar engan
framgang. Talið var, að kröfur IBM til
nýbyggingar væru svo miklar og sam-
þykktarferillinn svo erfiður, að erfitt yrði
að uppfylla þær og hæpið að útibúið hefði
bolmagn til að standa undir slíku. Fýsi-
legra væri að kaupa húsnæði væri þess
kostur. Minnisstætt þótti er hinum er-
lenda ráðgjafa var sýndur hugsanlegur
byggingareitur að Suðurlandsbraut 1 og
varð litið á nýrisnar viðskiptahallirnar
andspænis götunnar, að honum varð að
orði:

„Þetta er líklega einhver ósamstæðasti
arkitektúr, sem ég hef nokkurn tíman
augum litið“

1 Viggo Troels-Smith. Bréf til P.J. Kopfmehl 10. júlí 1975 

3 Flemming Christiansen. Bréf til R. Wery 29. desember 1975.
4 Herve Caron. Bréf til Ottós A. Michelsen 27. nóvember 1978.
5 Félagsmálaráðuneyti, Jón S. Ólafsson. Bréf til IBM á Íslandi. 27. marz 1979.
6 Gunnar M. Hansson. Mode of Operations, bréf til Frank Petersen 16. nóvember 1982.
7 Max Roesen. Intern Meddelelse til Frank Petersen.

10 Gunnar M.Hansson. Erindi til borgarfógeta vegna verzlunarleyfis 16. marz 1984. 
11 Gunnar M. Hansson. Tilkynning til Hlutafélagaskrár. 15. júní 1984.
12 Gunnar M. Hansson. Intern Meddelelse til Jørn Meldgaard 27. apríl 1984.
13 Jón Óttar Ólafsson. Persónulegt viðtal í maí 2007.
14 Theodór Ottósson. Persónulegt viðtal í maí 2007.
15 Þorvaldur Karlsson. Persónulegt viðtal 17. apríl 2007

Mynd 59. Starfsmenn MCO þjónustumiðstöðvarinnar í Vín
Þjónustumiðstöð IBM í Vín (MCO) bar ábyrgð á alþjóðlegri nettengingu IBM útibús-
ins. Hægt var að skoða póstinn hvar sem var í heiminum hjá IBM fyrir daga Internets-
ins. Aðaltengiliður IBM á Íslandi var Fatma Kölblinger frá Tyrklandi á miðmynd.

Mynd 60. Forsíða ráðstefnubæklings
IBM á Íslandi kom að alþjóðlegum ráðstefnum, sem fyrirtækið hélt á Íslandi með
ýmsum hætti. Árið 1985 var norræn ráðstefna fyrir starfsmenn stjórnunardeilda á
Norðurlöndunum haldin í Þjóðleikhúsinu. Ekki var það sjálfgefið að musteri Thalíu
væri léð fyrirtækjum í viðskiptageiranum í þessu skyni. 

IBM bókin  17.4.2008  16:13  Page 97



Starfsmannahald

Á sínum tíma gekk um það orðrómur,
að laun starfsmanna IBM á Íslandi væru
ríkuleg, úr takt við það, sem gerðist á ís-
lenzkum markaði og byggðust á erlend-
um viðmiðunum. 

Allt var þetta fjarri lagi.
Starfsmenn útibúsins féllu undir al-

mennar reglur IBM um starfsmannahald,
laun byggðust á innlendum viðmiðun-
um, allir starfsmenn voru sjúkra- og slysa-
tryggðir samkvæmt alþjóðlegum reglum
IBM en megininntak þeirra var jafnræði
milli allra starfsmanna. Augu, eyru og út-
limir starfsmanna var allt verðlagt til bóta,
ef þessi líffæri sködduðust varanlega eða
glötuðust með öllu án tillits til þess hvar í
virðingarstiganum sá eða sú var, sem þau
voru í eða héngu á. Að auki nutu starfs-
menn innlendra trygginga samkvæmt al-
mennum reglum. Árleg launakönnun á
markaðnum tryggði, að launastefnan væri í
takt við það, sem var að gerast í verðbólgu-
þjóðfélaginu. 

Í Handbók yfirmanna frá 1973,1 sem
IBM fyrirtækið gaf út og aðalforstjóri
þess, Jaques G. Maisonrouge, ritar inn-
gang að, eru ýmis meginatriði áréttuð,
sem allir starfsmenn skuli hafa að leiðar-
ljósi. Grundvallaratriði þessarar starfs-
mannastefnu eru þessi og tilgreind í þess-
ari röð:

• Virðing fyrir einstaklingnum
• Þjónusta við viðskiptavininn
• Gæði vöru og þjónustu
• Virk forysta og samskipti við starfs-

menn
• Ábyrgð gagnvart hluthöfum
• Sanngjörn innkaup á aðföngum
• Að starfa sem góður þjóðfélagsþegn
Öllum yfirmönnum og starfsmönnum

var ætlað að starfa í anda framangreindra
þátta, sem síðan voru nánar útfærðir. 

Það kemur skýrt fram í starfsmanna-
stefnu fyrirtækisins, að fyrirtækið áformar
að veita starfsmönnum vinnu, svo lengi
sem þeir kjósa, að því gefnu að þeir stan-
di sig í starfi. (Full Employment Policy).
Fyrirvari er þó settur um, að komi upp
ákveðnar efnahagslegar, þjóðfélagslegar
eða stjórnmálalegar aðstæður geti það
haft áhrif á þessi stefnumið. Á þetta reyn-
di nokkuð, er starfsemi útibúsins var lögð
af á árinu 1992.

Áherzla er lögð á vöxt starfseminnar
og að framaferill manna sé markaður með
tilliti til árangurs og hæfileika. Stefnt er
að því að ráða eins hæft starfsfólk og kost-
ur er, en sérstaklega er ætlast til, að ekkj-
ur fráfallinna starfsmanna eigi starfs-
möguleika í fyrirtækinu í ljósi hæfileika
sinna, sem og þeir sem fatlaðir eru og af
erlendu bergi brotnir, séu þeir löglegir
þegnar viðkomandi lands. 

Sérstaka aðgát ber að viðhafa, séu
starfsmenn ráðnir frá samkeppnisaðilum.
Ekki skal leita til slíks fólks að fyrra
bragði, en leiti slíkt fólk til fyrirtækisins,
skal meðhöndla slík mál í ljósi þess að þau
skaði ekki heildarsamskipti þessara aðila;

Mynd 61. IBM á Íslandi var á meðal
fyrstu fyrirtækja, sem tók upp fleytitíma

óheimilt er að bjóða óeðlileg laun eða
fríðindi, ekki skal hindra fyrirtæki í sam-
keppni í að veita samkeppni. Starfsmanni
samkeppnisfyrirtækisins ber í slíkum til-
vikum að láta af störfum með eðlilegum
hætti, trúnaðarupplýsingar samkeppnis-
aðila skulu ekki vera liður í ráðningu og
ný staða starfsmannsins skal ekki vera á
því sviði, sem trúnaðarupplýsingar kunna
að nýtast á.   

Gjalda skal varhug við endurráðningu
fyrrverandi starfsmanna og sérstök rann-
sókn sett á um ástæður þess að viðkom-
andi hætti störfum, ef slík tilvik koma
upp. Ráðningar skyldra eða tengdra
starfsmanna eru hins vegar heimilar, sé
venjulegum skilyrðum fullnægt en þó ut-
an deildar þess, sem fyrir er, ekki undir
beinni stjórn hans eða þar sem möguleiki
er á, að tengdir aðilar geti hyglað hvor
öðrum.

Þá eru skilgreindar þær upplýsingar,
sem hver nýráðinn starfsmaður á rétt á að
fá, reglur um lausráðna, verktaka, þjón-
ustu starfsmanna IBM veitta þriðja aðila,
um meðferð mála, þar sem starfsmenn
leita frá fyrirtækinu til annarra aðila, um
meðferð og dreifingu upplýsinga um

starfsmenn, um flutning starfsmanna
milli deilda og æskileg viðmið í starfs-
tímalengd yfirmanna áður en þeir fara í
annað starf.

Laun starfsmanna skulu taka mið af
þremur grundvallaratriðum: Þekkingu
starfsmanns, stöðunni, sem hann gegnir
og frammistöðu hans í starfi og launa-
kjörum í landinu. Laun skulu öll endur-
skoðuð einu sinni á ári. Stöðuhækkun
þýðir að jafnaði launahækkun og stöðu-
lækkun getur þýtt launalækkun. Slíka að-
gerð ber að framkvæma af varkárni innan
þess lagaramma, sem gildir í landi hverju.
Launaauka er heimilt og rétt að greiða
samkvæmt samþykktri áætlun að því
gefnu að hún sé réttlát og sanngjörn í því
skyni að viðurkenna árangur starfsmanns-
ins og efla starfsvilja hans. Viðmið eru
sett um yfirvinnu og sérstakar viðurkenn-
ingar eru skilgreindar:

• Aldarfjórðungsstarf hjá IBM
• Tveir ættliðir í starfi hjá IBM
• 40, 45 og 50 ára afmæli
• Viðurkenning fyrir góða hugmynd
• Viðurkenning fyrir sérstakt vinnu-

framlag (IBM award plan)
• Viðurkenning fyrir uppgötvanir (In-

vention Award Plan)
• Óformleg viðurkenning (Informal

Award Plan)
• Þjónustuviðurkenning (IBM Means

service Award)
• Stoðdeildaviðurkenning (Admin-

istrative Achievement Award)
Nánar eru tilgreindar forsendur eða

skilyrði fyrir þessum verðlaunum en
hugsanlegt var að þau gætu numið tals-
verðum fjárhæðum, verið góðir og nyt-
samlegir gripir eða verðlauna- og ráð-
stefnuferðir.

Þá er tilgreindur dagafjöldi, sem starfs-
maður á rétt á fjarveru á launum og fjar-
veru án launa, komi ákveðin tilvik upp í
hans einkalífi. Viðmiðun í báðum þessara
tilvika voru 5 dagar. Þá var möguleiki á

Mynd 62. Úr kynningarbæklingi á átt-
unda áratugnum

að fá leyfi með eða án launa til að vinna
að þjóðfélagsmálum að fengnu tilgreindu
samþykki. Með orlof skyldi fara  að lands-
venjum.

Að því er varðar veikindi, alvarleg slys
eða dauðsföll er yfirmönnum fyrirskrifað
að gefa slíkum tilvikum sérstakan gaum
og starfsmöguleikar skoðaðir í ljósi tilvika
hverju sinni í ljósi ýtrustu nærgætni. Sama
gildir um drykkjusýki eða eiturlyfjanotk-
un. Aðstoð ber að veita í lengstu lög til
að vinna bug á hvoru tveggja en beri það
ekki árangur verður um brottrekstur að
ræða náist ekki samkomulag um önnur
starfslok.  

Sérstök ákvæði eru um öryggi starfs-
manna og nauðsynlega fræðslu til að
koma í veg fyrir slys. Háttvísi ber að
viðhafa í öllum samskiptum, sýna
ýtrustu kurteisi og virða rétt einstak-
lingsins út í hörgul. Mistök og villur ber
að höndla með ákveðnum hætti og gera
ráðstafanir til að slíkt endurtaki sig ekki.
Lögð er áherzla á rétt starfsmanna til að
nýta sér rétt sinn til opinna og gagn-
rýninna tjáskipta þannig að þau leiði til
breytinga og endurbóta. Opnar dyr
(Open Door Policy) er fyrirkomulag,
sem veitir starfsmönnum rétt til að
bera mál upp við æðri yfirmenn fái
hann ekki viðhlítandi afgreiðslu hjá
sínum næsta yfirmann. Skal hann á
engan hátt gjalda slíks.

„Sá sem að berst fyrir sannfæringu sinni
og setur sína eigin stöðu þar með í uppnám
sýnir þá beztu hollustu sem gefst. Ábyrgur
starfsmaður er sá, sem er ósammála og læt-
ur það í ljósi. Við ættum að mynda vel ag-
að andrúmsloft ósamkomulags í því skyni
að efla frumkvæði og koma í veg fyrir
stöðnun, sem kynni að hindra eðlilegan
framgang viðskipta“   

Hver starfsmaður á rétt  á starfsmanna-
samtali og honum þar leiðbeint í starfi
sínu að æskilegum markmiðum, sem eru
einkum ferns konar: 

• Að auka hæfni starfsmannsins og
starfsánægju

• Að skapa tækifæri í starfi
• Að efla jákvæð samskipti
• Að leggja mat á hæfni starfsmannsins.
Samtöl af þessu tagi skulu fara fram

tvisvar á fyrsta starfsári og einu sinni á ári
eftir það nema sérstök tilvik kalli á tíðari
samtöl. Yfirmaður yfirmanns skal yfirfara
og samþykkja skráðar niðurstöður sam-
talanna.

Til þess er ætlast af yfirmönnum, að
þeir séu opinskáir og láti skoðanir sínar í
ljósi. Hins vegar er til þess ætlast, að þeir
hafi trú á meginstefnumiðum IBM og
starfi í anda þeirra. Þá mega þeir ekki láta
í ljós ögranir eða móðganir í garð við-
skiptamanna, sem hafa veitt IBM traust
sitt og trúnað.

Starfsmenn eru hvattir til þátttöku í
opinberu lífi og í samtökum atvinnulífs-
ins. Eru þeir hvattir til að láta uppi vel
rökstudda gagnrýni á yfirmenn og stjórn
fyrirtækisins. Þýðing samskipta af þessu
tagi fyrir fyrirtækið verður aldrei ofmetin.

Þá eru ákvæði í starfsmannastefnunni
um viðbrögð við óákveðni yfirmanna, út-
lit og klæðnað starfsmanna, störf í þágu
annarra á starfsstöðum IBM og meðferð

100 IBM Á ÍSLANDI

Mynd 63. Starfsmenn í kynningarbæklingi

áfengis. Til skamms tíma var áfengisstefn-
an nokkuð eindregin; áfengi var ekki veitt
í húsakynnum fyrirtækisins eða á fundum
og samkomum á vegum IBM. Frávik
voru frá þessu m.a. vegna mismunandi
venja í ýmsum löndum en í heild slaknaði
nokkuð á þessari ströngu stefnu eftir því
sem tímar liðu.

Þá eru í starfsmannastefnunni ákvæði
um meðferð fjárdráttar- og þjófnaðar-
mála og framkomu starfsmanna utan
vinnutíma.

Gert er ráð fyrir því, að starfsmenn búi
við beztu fáanlegu vinnuskilyrði og full-
kominn tækjabúnað. Þá skulu þeir eiga
kost á reglulegum skoðanakönnunum til
að láta í ljós álit sitt á fyrirtækinu, yfir-
mönnum þess og stjórn. Fyrirtækið styrk-
ir starfsemi IBM klúbbsins að því gefnu
að þeir fjármunir sú notaðir almennt í
þágu starfsmanna.

Starfsmannastefnan  gefur ítarlegar
leiðbeiningar um, hvernig með skuli fara,
ef starfsmaður hættir að eigin ósk, sam-
kvæmt samkomulagi eða samkvæmt ein-
hliða ákvörðun fyrirtækisins. Gert er ráð
fyrir, að meginástæða slíkra aðgerða sé
óviðunandi frammistaða.

Í lok starfsmannastefnunnar er áherzla
lögð á, að IBM starfi í anda heiðarleika
og góðs siðferðis, sem öllum starfsmönn-
um beri að virða. Yfirmönnum ber að
sinna starfsmannamálum með því að ráða
og reka starfsmenn,  stjórna þeim, leið-
beina og veita stöðuhækkanir. Þeim ber
og að stjórna starfsemi  með því að taka
þátt í áætlanagerð, skipulagningu og
framkvæmd verka og hafa eftirlit með því,
sem undir þá heyrir. Í 19 liðum eru því
gerð nánari skil, hvernig skuli sinna þessu
tvíþætta hlutverki.

Mynd 64. Gæðaátakið
IBM á Íslandi tók þátt í ýmsum alþjóð-
legum verkefnum. Hér er dæmi um eitt -
gæðaátakið.

Mynd 65. Flugrán
Leiðbeiningar til starfsmanna IBM um
viðbrögð í flugráni.

Sérstök áherzla er lögð á að mismunun
eftir kynþætti, litarhætti, uppruna, aldri
eða kynferði er með öllu óheimil.

Þá eru gerð skil nauðsyn virkra stjórn-
unaraðgerða og varað við sjálfsánægju og
að sætta sig við óbreytt ástand eða ákvarð-
anatökuleysi. Kvartanir ber að afgreiða
með virkum og skjótum hætti því að orð-
stír sé fyrirtækinu ómetanlegur. Óaðfinn-
anleg samskipti við birgja eru mikilvæg og
skilyrt viðskipti ber að forðast. Ekki er
æskilegt fyrir starfsmenn að eiga umtals-
verðan hlut í samkeppnisfyrirtækjum og
nýta sér vitneskju hjá fyrirtækinu til við-
skipta í þessum fyrirtækjum. Orðróm og
illmælgi ber að taka fyrir á opinskáan,
skjótan  og virkan hátt, sem er bezta leið-
in til að kveða hann niður, og gjöfum má
aðeins veita viðtöku innan þröngs ramma.

Að lokum er kveðið á um meðferð 
öryggisupplýsinga, verndun þeirra og
annarra eigna fyrirtækisins.

Það var hlutverk útibúsins á Íslandi að
starfa í anda þessarar starfsmannastefnu,
en það sem snerti hvern einstakling hvað
beinast voru launamálin. 

Laun voru miðuð við innlendar aðstæð-
ur. Starfmaður starfsmannahalds IBM Dan-
mark A/S kom yfirleitt árlega til að kanna
forsendur og yfirfara launatöflur. IBM á Ís-
landi gekkst fyrir því, að nokkur innlend fyr-
irtæki mynduðu samráðshóp í því skyni að
finna út hver raunveruleg laun væru á mark-
aðnum fyrir öll þau starfsheiti, sem gáfust
hjá þessum fyrirtækjum. Að þessum grunni
fengnum voru til upplýsingar til að byggja á
frekari ákvarðanir um laun.

IBM á Íslandi setti sér markmið um
hvar það taldi rétt að staðsetja sig miðað
við þau meðaltöl, sem rannsókn þessi 
leiddi í ljós. Yfirleitt var það lítillega fyrir
ofan meðaltal eða nálægt 7%.

Frammistöðumat tengt starfsmanna-
samtölum var mikilvægur þáttur í launaá-
kvörðunum. Þeir sem fengu hátt mat
fengu örari hækkanir en hinir.

Gerður var skýr greinarmunur á þeim,
sem ekki fengu greidda yfirvinnu og hin-
um. Til þess var ætlast, að þeir fyrrnefndu
væru þorri starfsmanna með vissum undan-
tekningum. Sölumenn voru á sérstöku

102 IBM Á ÍSLANDI

Mynd 66. Margrét Sverrisdóttir starfar
við innheimtustörf hjá Nýherja....

Mynd 67. ....en æfir jafnframt skylmingar

fyrirkomulagi, sem gekk út á það, að
helmingur launa var fastur en hinn helm-
ingurinn breytilegur eftir því hvernig
þeim tókst að ná þeim markmiðum, sem
sett voru fyrir hvert ár. Var markaðnum
skipt upp og var hver sölumaður fulltrúi
fyrir tilgreind fyrirtæki og áttu þeir að sjá
um að fyrirframákveðnum árangri yrði
náð á svæðinu. Laun voru síðan háð því
hvernig til tókst. Yfirleitt höfðu sölumenn
tryggingu fyrir 80% viðmiðunarlauna og
gátu komist upp í 130% af viðmiðunar-
launum, ef vel gekk. Auk þessa áttu þeir
möguleika á sérstökum viðurkenningum. 

Yfirmenn söludeilda voru á sérstökum
samningum, sem tengdust meir heildaraf-
komu deildarinnar eða heildarafkomu úti-
búsins. Þeir og aðrir yfirmenn útibúsins
áttu og möguleika á aukaviðurkenningum. 

Útibúið lagði mikla áherzlu á launa-
leynd og að upplýsingar um laun væru
hvorki veittar né ræddar innan fyrirtækis
né utan. Sjálfsagt þótti að konur hefðu
sömu laun og karlar enda beinlínis í anda
starfsmannastefnunnar. Meginástæða
launaleyndarinnar var að forðast tilefnis-
lausa óánægju, sem kynni að stafa af ófull-
nægjandi og misvísandi upplýsingum. Það
tókst þokkalega að viðhalda þessari venju.

Hins vegar þótti ekki öllum samstarf
um launakönnun farsælt, er fram liðu
stundir, og drógu einhver fyrirtæki sig út
úr samvinnunni. Töldu þau að við þessa
athugun myndaðist skrúfa, sem leiddi til
óeðlilegra launahækkana.

Virðing fyrir einstaklingnum er fyrsti
þáttur starfsmannastefnu IBM eins og
hún er kynnt hér að framan. IBM fyrir-
tækið vildi koma vel og heiðarlega fram
við starfsmenn sína, veita þeim vernd eftir
föngum, tryggja þeim góð laun, trygging-
ar og hlunnindi, mennta þá og víkka sjón-
deildarhring þeirra með ýmsum hætti.
Öryggi á vinnustað var mikilvægt og látið
var saga götin á svalagólfið í Skaftahlíðinni
fyrir stórfé, til að trygga örugga útgöngu,
ef eldsvoða bæri að höndum. Var það um-
fram hérlendar byggingakröfur. Aðgangur
að húsnæði fyrirtækisins var tryggður en
takmarkaður  og margvíslegar leiðbein-
ingar voru gefnar út þar að lútandi.

Til dæmis um áherzlu á öryggismál
starfsmanna er til leiðbeining nr. 306 frá
25 apríl 1989 um hvernig starfsmenn
skuli bregðast við lendi þeir í flugráni.
Mælt er með bókunum aðeins hjá þeim
félögum, sem hafa gott eftirlit með ör-
yggismálum. Gæta skal þess að engar árit-
anir séu í vegabréfum sem gætu verið til-
efni ágreinings eða misskilnings, nafn fyr-
irtækis eða starfsheiti skulu ekki vera í
vegabréfum og stöðutengdar upplýsingar
skulu ekki vera á viðskiptakortum eða
merkimiðum. Leiðbeiningar þessar eru
samtals um fjórar blaðsíður og lýsa æski-
legum nánari viðbrögðum starfsmanna til
að tryggja eftir föngum  öryggi þeirra,
virðast við yfirlestur nær tveimur áratug-
um eftir að þær voru gefnar út vera í
góðu gildi. 

1 IBM WTC. Manager’s Guide, IBM Beliefs and Policies, Apríl 1973

Mynd 68. Starfsmenn IBM á Íslandi á AAA ráðstefnu 1985

Upphaf og 
umhverfi tæknideildar

Tæknideild IBM á Íslandi var í raun
sett á laggir löngu áður en formleg stofn-
un útibús IBM á Íslandi átti sér stað. Við-
gerðarþjónusta í einhverri mynd var óhjá-
kvæmileg þegar er farið var að nota IBM
skýrslugerðarvélar í upphafi sjötta áratug-
arins og var nafn Ottós A. Michelsen
tengt þeirri starfsemi frá öndverðu.
Tækniþjónustan var sérstakt áhugamál
hins fyrsta forstjóra útibúsins og má segja,
að þessi starfsemi hafi verið sá möndull,
sem allt annað í rekstri þess hvíldi á. Væri
ekki hægt að halda vélbúnaðinum starf-
hæfum með verulegu öryggi voru engar
forsendur fyrir starfseminni. Mikilvægi
þessa þáttar rekstursins var því afgerandi. 

Það er lýðum ljóst, að tækniþróun
tölvugeirans á liðinni öld hefur verið með
þvílíkum endemum, að leitun mun á
samjöfnuði. Það gefur líka auga leið, að
þær breytingar, sem samfara eru slíkri
þróun, hafa fært mikla ábyrgð á hendur
þjónustufyrirtækja og ekki sízt til starfs-
manna þeirra, sem hafa orðið að tileinka
sér þessa þróun, fylgjast með henni og
gera viðhlítandi ráðstafanir í tíma til þess
að viðskiptavinurinn búi við viðunandi
rekstursöryggi í starfsemi sinni.

Talið er, að tölvuafköst miðuð við verð
hafi þúsundfaldast á fimmtán ára fresti.
Frá 1964 hafa afköstin þúsundfaldast þri-
svar sinnum og afkastaaukningin er því
orðin um milljarðföld í dag (2007). Þessu
má jafna við það, að hefði maður eytt
þúsund krónum í tölvubúnað á árinu

Möndull starfseminnar

1964 fengi hann þúsund tonn í dag fyrir
sama þúsundkallinn.1

Í framangreindri samlíkingu er fólgin
nokkur einföldun en hún gefur enga að
síður innsýn í þann veruleika, sem starfs-
menn IBM á Íslandi bjuggu við á aldar-
fjórðungs starfstíma útibús IBM á Íslandi
og reyndar ekki aðeins þá heldur einnig allt
frá morgni upplýsingaaldar til þessa dags.

Á upphafsárum útibúsins kom Tækni-
deildin nokkuð við sögu við að kynna
landsmönnum tölvutæknina og vann fyrsti
forstöðumaður hennar, Jóhann Gunnars-
son skýrsluvélafræðingur, athyglisvert
brautryðjendastarf í því efni. Undir hans
handleiðslu sá deildin um íslenzkun og
útgáfu á tveimur athyglisverðum bæk-
lingum, annars vegar Frá talnagrind til
tölvu, þar sem lýst er þróunarsögu reikn-
itækninnar í máli og myndum allt frá því
að mannkynið fór að draga til stafs. Hins

vegar var gerður bæklingurinn Tækn-
inýjungar í tölvum IBM, þar sem gerð er
grein fyrir þróun í helstu hlutum tölv-
unnar, allt frá vírum, hjólum og stöngum
til rafeindalampa, segulmagnaðra gagna-
miðla, transistora, einsteinungsrása, sam-
rása og til einkatölvunnar.

Jóhann veitti tæknideildinni forstöðu
til ársins 1982, er hann hvarf til annarra
starfa. Við starfi hans tók Hjörtur Hjart-
arson skýrsluvélafræðingur  og gegndi því
starfi í um eitt ár en þá tók við Þorsteinn
S. Þorsteinsson vélfræðingur, er gegndi
starfi forstöðumanns allt til þess er útibú-
ið var lagt niður.

Jóhannes Ágústsson vélfræðingur kom
til starfa hjá IBM á Íslandi á árinu 1968
og starfar nú sem hugbúnaðarsérfræðing-
ur í Tæknideild Nýherja. Þorsteinn Hall-

Mynd 69. Fræðslubæklingur um tölvutækni
Á fyrstu starfsárunum gaf IBM út vand-
aða þýðingu Jóhanns Gunnarssonar á
ýmsum þáttum tölvutækninnar. Mynd 70. Frá talnagrind til tölvu

Titilblað bæklings um sögu reiknilistarinn-
ar, sem tæknideild IBM sá um átgáfu á.

grímsson réðst til IBM á Íslandi árið
1986 og er nú forstöðumaður Tækni-
deildar tölva hjá sama fyrirtæki. Báðir
þessir síðasttöldu og reyndu starfsmenn
hafa fallist á að líta nokkuð um öxl og
rifja upp einstök atriði úr starfsemi þess-
arar mikilvægu stoðdeildar IBM á Íslandi.
Fer sú upprifjun hér á eftir.

Tækniþróun 
í hugbúnaði og vélbúnaði.

Það er ólíku saman að jafna, hinum
fyrstu gerðum af tölvum og þeim sem eru
starfandi í dag (2007). Hinar eldri gerðir
eru yfirleitt moldu huldar eða komnar í
brotajárn og málmbræðslur fyrir margt
löngu. Frétzt hefur af einni IBM 1401
tölvu, sem tæknimaður með fortíðarþrá
kom í geymslu í bílskúrnum hjá sér ein-
hvers staðar í útlöndum og nú er verið að
dunda við að gera starfhæfa. Þetta þykir
athyglisvert framtak. Sagan fær ekki gildi
fyrr en hún er orðin nógu gömul. 

Ekkert stýrikerfi var á þessum fyrstu
gerðum tölva og þær unnu aðeins eitt
verk í einu. Þær voru því eins konar
einkatölvur, sem hýstar voru í mörgum

þungum skápum. Forrit voru geymd í
gatspjöldum og lesin inn í upphafi verks.
Við tilkomu diska voru þau geymd á
diskunum og sótt þangað, er á þurfti að
halda.

Fyrstu diskarnir höfðu vökvadrifinn
arm og ventlar stjórnuðu hreyfingum
armsins og þar með því hversu langt arm-
urinn fór inn í diskinn til að lesa
upplýsingarnar eða til að skila þeim aftur
á diskinn. Í dag er um gerbreytta tækni að
ræða, svonefnda Voice coil tækni. Raf-
magn um rafsegul stýrir hreyfingum les-
og skrifhausa. Rafstraumur er settur á
segulinn, sem skutlar hausnum af stað í
þá átt, sem gögnin liggja. Þegar hausinn
nálgast gögnin þá er pólun á rafstraumn-
um snúið við til að hægja á hausnum og
hann stöðvaður á réttum stað.

Þeir félagar grípa hér lítillega á einum
þætti starfseminnar í spjalli við ritstjóra á
haustmánuðum 2007, sem leyfir þeim
athugasemdalítið að ráða spjallrásinni
enda þeir sérfræðingar í alls konar
straumrásum. 

Mynd 71. Jóhannes Ágústsson

Mynd 72. Þorsteinn Hallgrímsson

IBM bókin  17.4.2008  16:13  Page 106



IBM Á ÍSLANDI 107

Svo var farið að keyra tvö eða fleiri for-
rit í einu. Þar með voru tölvurnar ekki
lengur einmenningstölvur. Þetta þóttu
nokkur tíðindi. Til sögu kom VM stýri-
kerfið og time sharing eða fjölverka-
vinnsla. Þá gátu menn setið við skjá tengd-
ir móðurtölvu og skrifað forrit án þess að
hafa hugmynd um að fleiri væru að vinna
samtímis. Menn höfðu aðgang að sýndar-
lesstöð (virtual reader) og sýndarskrifstöð
(virtual punch) og þar með aðgang að
inntaks og úttakseiningum.

En áður en tölvurnar komu til sögu
voru gatspjaldavélarnar (Unit Record)
aðalviðfangsefnið í deildinni.

Annar okkar (Jóhannes) náði í skottið
á þeirri tækni. Reyndar voru fyrstu tölv-
urnar jafnframt gatspjaldavélar þar sem
geymsluminni var svo takmarkað að allar
skrár þurfti að geyma í gatspjöldum áður
en segulbönd og diskar komu til sögu“.

Í tíð skýrsluvélanna og á fyrstu árum
tölvanna voru gatspjöldin aðalmiðillinn
sem öll gagnavinnsla byggðist á. Hvert
spjald bar 80 tölu- eða bókstafi, 0-9, A-Z
og nokkur sértákn. Til að koma upp-
lýsingum á tölvutækt form þurfti því að
gata mikinn fjölda af spjöldum og var það
gert í götunarvélum (til dæmis IBM 29
Key Punch Machine) Hjá öllum stærstu
fyrirtækjum landsins voru starfræktar göt-
unardeildir og var þar fjöldi fólks við göt-
unarvélarnar en aðallega voru það konur
sem unnu við þetta. Stórir bunkar af
spjöldum voru bornir inn og út fóru þeir
algataðir. Til öryggis voru viðkvæmar
upplýsingar endurgataðar í sérstakri vél
sem þreifaði á götunum og tryggði að
rétt væri gatað í spjaldið.

Götunarvélar þurftu mikið viðhald og
oft var unnið langt fram á kvöld við lag-
færingar og stillingar á þeim. Hárbeittur
hnífur í gataranum skar götin í spjaldið
sem var búið til úr stífum pappa. Eftir
langa notkun vildu hnífar sljóvgast og
skáru þá illa og skildu þá eftir upprifnar

brúnir. Eitt sinn var gamansamur tækni-
maður kallaður á vettvang að bilaðri vél
og spurði hann hvað væri að á þessum
bæ. Daman sem varð fyrir svörum sagði,
„að það væri orðið svo loðið í kring um
núllið“. Ekki fara sögur af því hvort tókst
að brýna hnífana í þeirri ferð.

Ýmsar aðrar gerðir gatspjaldavéla voru í
notkun á fyrstu árum gagnavinnslunnar.
Má nefna Áritarann, (IBM 557 Alpha-
betic Intepreter) sem las innihald gat-
spjalda og áritaði á sama spjaldið. Mikil
völundarsmíð en vandmeðfarin. Sameig-
inlegt með öllum þessum vélum var ein-
hvers konar færslubúnaður, hjól og sleðar
sem fluttu spjaldið áfram, lesstöð til að
lesa upplýsingarnar úr gatspjaldinu og raf-
mótor sem dreif allt kerfið. Var ekki öllum
gefið að skilja hvernig þessi furðulega
blanda af raftækni, öxlum, tannhjólum og
örmum á fleygiferð gat unnið saman og
skilað marktækum niðurstöðum.

Diskar og segulbönd komu til sögu
um svipað leyti. Diskarnir voru skiptan-
legir og gátu orðið slys, ef sú skipting fór
ekki fram af umhyggju og nákvæmni.
Gjarnan var afrit af diskum sett á segul-
band til að nýta diskplássið.

Fyrstu bandastöðvar voru fyrir hálf-
tommu bönd og þurfti að draga endann
af spólunni og handþræða yfir á aðra
spólu (open reel). Þetta gat verið býsna
viðkvæmt nákvæmisatriði. Þetta þróaðist
yfir í sjálfþræðanleg bönd, sem byggðist á
loftsogi og blæstri. Þótti það nokkur at-
hyglisverð tækni og öruggari. Töluvert
viðhald var hins vegar á þessum banda-
stöðvum og kröfðust þær mikils eftirlits.
Sannreyna þurfti gæði skriftar og lesturs á
segulbönd með sveiflusjá (oscilloscope).
Síðar þróaðist þessi tækni yfir í lokuð
sjálfstillanleg hylki og var meðhöndlun
þar mun fullkomnari og öruggari.

Framhald þróunar var síðan, að hver
starfsmaður fékk sinn skjá og var í beinu
sambandi við móðurtölvuna. Hér var

PROFS skrifstofukerfið oft kjarninn.
Þetta var fyrir tíma einkatölvunnar og
voru menn bundnir af þeim möguleikum
sem hið miðlæga skrifstofukerfi bauð
uppá. Miklar breytingar urðu á vinnslu
og umhverfi með tilkomu einkatölvunn-
ar. En félagar okkar halda áfram: 

Gatspjaldavélarnar voru margar hverjar
flókin tæki og með ólíkindum hvað gat-
spjöldunum var boðið upp á. Spjöldin
voru lesin í samfelldri röð af feikna krafti,
svo ekki festi auga á, og stundum voru
þær byggðar í vinkil þannig að spjöldin
þurftu að taka vinkilbeygju inni í vélinni á
miklum hraða áður en þau komu út úr
henni aftur. Oft voru slíkar vélar bilana-
gjarnar og er minnisstæð ein vél, svo-
nefnd IBM 360/20, 2650 MFCM, sem
stóð fyrir Multi Function Card Machine.
Gat hún gert ýmsar kúnstir svo sem að
raða saman spjaldastæðum í eina stæðu.
Vinkilbyggingin var ekki farsæl og töldu
sumir að hún hafi valdið hárri bilanatíðni.
Kölluðu tæknimenn vélina gjarnan í
gamni malfunction card machine. Aðrar
vélar komu síðar fram í dagsljósið svo
sem System/3, sem notaði smærri spjöld,
96 dálka með kringlóttum götum. Þetta
var kannski ein af fyrstu smátölvunum.
Spjöldunum var fleygt fram og til baka en

tæknilega var vélin fullkomin og ekki til-
takanlega bilanagjörn. Svo kemur S/32,
gatspjöldin detta út en 8 tommu diskett-
ur koma til sögu. Það var mikil breyting.

Þeir félagar hafa marga fjöruna sopið í
tækniþróuninni. Eitt þrepið var, þegar C-
MOS örgjörvarnir leystu Bi-Polar tækn-
ina af hólmi í stórtölvuumhverfinu. Bi-
Polar örgjörvarnir voru hraðvirkir en
hitnuðu þannig að losna þurfti við hit-
ann. Til þess reyndist nauðsynlegt að
beita vatnskælingu. Samstæður með þess-
ari tækni voru stórar og plássfrekar og var
það því mikil breyting er búnaður, sem
byggðist á C-MOS örgjörvunum kom
fram á dagsljósið. Ef auka þurfti við af-
kastagetuna var nú hægt að bæta við
spjöldum, kæliþörfin snarminnkaði og
rafmagnsnotkunin jafnframt. Það sem áð-
ur tók heilan sal komst nú fyrir í einum
skáp. Þetta var grundvallarbreyting, sem
átti sér stað í byrjun tíunda áratugarins.

Önnur grundvallarbreyting, sem Tækni-
deild IBM var virkur þátttakandi í á sínum
tíma, var er hver starfsmaður fyrirtækja
þurfti að fá beinan aðgang að móðurtölv-
unni. Samfara því þurfti að leggja kapla út
um allar skrifstofur og var þetta um tíma
heilmikill iðnaður. Aðkoma IBM á þessu
sviði var fyrst og fremst, ef um truflanir eða
bilanir í lögnum var að ræða. Iðnaðarmenn
af ýmsu tagi voru fengnir til að leggja kapla
af ýmsum gæðum og gerðum en einkum
voru þetta Twinax og Coax lagnir. IBM var
fengið til að koma að málum, ef um sam-
bandsleysi eða flökt á skjám var að ræða. Það
gat verið um mismunandi spennu að ræða,
raðtenging gat verið röng og svo framvegis.
Það kom í hlut IBM að ráða bót á málum
og greiða úr flækjunni, ef svo bar undir. 

IBM bauð á sínum tíma til sölu svokall-
að IBM Cabling System, vandað kapal-
kerfi með skermuðum koparvírum, fyrir-
ferðarmiklum tengingum og sérstökum
balúnum. Kerfið var ekki lipurt í lagn-
ingu, hugsanlega yfirhannað og of dýrt.

Mynd 73. Gatspjöldin í ýmsum litum
Gatspjöldin voru í ýmsum litum og með
mismunandi hornskurði til að auðvelda
meðhöndlun

Það var hins vegar mjög fjölhæft og gat
leyst af hólmi eldri tækni í kapallögnum
svo sem Coax, Twinax og símalagnir. Af
ýmsum ástæðum átti þetta kerfi frá IBM
ekki framtíð fyrir sér og varð Unshielded
Twisted Pair (UTP) um síðir ofaná í
lögnum af þessu tagi og virtist markaður-
inn sætta sig við það. Á svipuðum tíma
kom IBM fram með Token Ring sam-
skiptastaðalinn, sem síðar varð að lúta í
lægra haldi fyrir Ethernet, þrátt fyrir það
að Token Ring hefði meiri burðargetu. Í
báðum tilvikum var um að ræða vandaða,
dýra tækni, en markaðurinn komst af
með einfaldari og ódýrari búnað. 

Engu að síður var IBM Cabling Syst-
em sett upp á allmörgum stöðum. Fyrsta
kerfið var í Landsbanka Íslands. Lands-
bankinn sá um rafvirkja og lagnir, Rönn-
ing útvegaði efnið og Tæknideild IBM
hannaði kerfið, lagði til merkingar og tók
síðan kerfið út með mælingum. Sams-
konar kerfi kom síðar á Kirkjusand, þar
sem nú eru aðalstöðvar Glitnis hf. Mörg
fleiri kapalkerfi fylgdu í kjölfarið hjá
ýmsum fyrirtækjum.

Fyrir utan almenn verkefni við tölv-
urnar voru önnur margvísleg verkefni
unnin í deildinni. Má þar nefna aðstoð
við hönnun á vélasölum hjá viðskiptavin-
um (Installation Planning). Jóhannes fór
á sérstakt námskeið hjá IBM í Bretlandi
til að nema þessi fræði. Fyrir hverja vél
þurfti að reikna rafmagnsþörf og hitagjöf
sem var lagt til grundvallar fyrir heim-
taugar og kælikerfi. Vélum var raðað nið-
ur í salinn eftir ákveðnum reglum og
voru notaðar glærumyndir, sem fylgdu
með vélunum frá IBM við þetta. Rétt
rakastig og gott jarðsamband voru mikil-
vægir þættir, sem þurfti að huga að í
þessu umhverfi. 

Eitt af því merkasta, sem starfsmenn
tæknideildar IBM komu að, var íslenzkt
stafróf og stafagerð. Snemma komu upp
kröfur um fullkomna stafagerð en hinar

fyrstu vélar voru hins vegar hannaðar
fyrst og fremst fyrir enska stafrófið með
mun færri stöfum en það íslenzka. Það
var aðallega á borði tæknimanna að sinna
stafrófsmálum og leturgerð. 

Í öndverðu þurfi að hanna stafi í hinar
fyrstu vélar til að fá helztu íslenzku stafina
með. Ýmsir annmarkar voru á gerð þeirra
vélanna vegna en reynt var að finna eins
góðar úrlausnir og kostur var og lögðu
menn talsverðan metnað í að gera þetta
vel úr garði. Fyrir kom, að vélar komu án
íslenzkra stafa og var málið þá leyst fyrir
tilhlutan tæknideildar í gegnum fyrir-
komulag, sem hét RPQ (Request for
Price Quotation) og þurfti að greiða sér-
staklega fyrir þessa breytingu á vélinni.
Þessu þurfti að sinna, þegar nýjar vélar,
skjáir og prentarar komu á markað. Eink-
um gat þetta verið vandasamt, þegar nýir
nálaprentarar komu fram á sjónarsviðið
og þóttu íslenzkir stafir í þeim heldur
ljótir. Almennt gekk þetta þó bærilega og
komu vélarnar yfirleitt með íslenzku eftir
að hönnun stafanna hafði verið gerð hér-
lendis með fyrirskrifuðum hætti og send í
verksmiðjur IBM til framleiðslu.

Fyrirkomulagið varðandi íslenzku
stafagerðina gekk bærilega á meðan vélar
voru framleiddar eftir pöntun fyrir til-
greinda viðskiptavini. Fyrirkomulagið var
kallað Built to order = BTO. Þetta
breyttist í tímans rás. Farið var að fjölda-
framleiða á lager eftir áætlunum og eng-
inn vissi hvert hver vél fór um síðir. Þetta
var kallað Built to plan = BTP. Þar með
féll hið gamla fyrirkomulag um sjálft sig
finna þurfti aðrar lausnir vegna íslenzkra
stafa fyrir BTP búnað. Þá koma stafatöfl-
urnar til.

Sérstök saga er af stafatöflum, sem
koma til sögu með tilkomu einkatölvunn-
ar. Þar hefur forsjálni og fyrirhyggja
Tæknideildar IBM á Íslandi borið afar
farsælan árangur með því að koma öllum
íslenzku stöfunum inn í alþjóðlegar stafa-

IBM bókin  17.4.2008  16:13  Page 109



töflur og er gerð grein fyrir þætti Þjóð-
verjans Willi Bohn og fleiri góðra manna
annars staðar í þessari samantekt. Má ís-
lenzk þjóð og íslenzk tunga standa í
nokkurri þakkarskuld við frumkvöðla í
þessu máli. Milljónaþjóðir hafa öfundast
út í þann sess, sem íslenzkri tungu hefur
hlotnast hér að þessu leyti og jafnvel
reynt að ryðja henni úr vegi svo önnur
tungumál komist að í hennar stað. Með
því að standa vaktina hefur verið komið í
veg fyrir það en vert er að hafa í huga að
ekkert er sjálfgefið í þessum efnum.

Menntun 
starfsmanna tæknideildar

Í öndverðu fór mikill tími í menntun
tæknimanna. Fyrstu gatspjaldavélarnar
voru í reynd flókin fyrirbæri og þurfti að
læra á hverja vél til að vera fær um að geta
gert við hana, ef um bilanir var að ræða.
Fyrsta námskeið Jóhannesar varaði í 2
mánuði erlendis og Þorsteinn hóf feril sinn
hjá IBM með því að sitja við í fimm vikur
og gera ekkert annað en að lesa um hvern-
ig ætti að telja út mælipunkta á spjöldum
með ákveðinni staðsetningu er auðkennd
var með bókstöfum. Sumar merkingar sitja
eftir öðrum fremur svo sem BGLS = Brit-
ish Girls Like Sex. Menn beittu ýmsum
aðferðum við að leggja tormunanleg atriði
á minnið.

Nokkuð var sótzt eftir vélstjórum, vél-
fræðingum og vélvirkjum í öndverðu og
Jóhannes minnist þess, að á fyrstu nám-
skeiðunum hafi námið nokkuð gengið út
á að slípa, bora, smyrja og að stilla legur.
Spennumælar og verkfærasett voru ein-
kennandi fyrir tæknimenn á fyrstu árun-
um og þungar töskur fylgdu þeim jafnan
á ferðum þeirra til viðskiptamannanna.
Síðar var rafeindatæknimenntum lögð til
grundvallar, er handverkið minnkaði.
Innlagðar prófanir í vélunum jukust og
verkfæratöskurnar léttust.

Það var algengt að menn þyrftu að fara
á 2-3 námskeið erlendis á hverju ári, sem
hvert um sig tók eina til tvær vikur og
stundum meira. Námskeið voru einkum
haldin í Bretlandi, Þýzkalandi, Ítalíu og
Frakklandi í skólum IBM. Þau voru fram-
an af haldin í fyrirlestraformi með verkleg-
um æfingum en síðar breyttist þetta. Í dag
halda tæknimenn sér við með því að fara á
ráðstefnur og velja úr fjölda möguleika
það efni, sem hentar í hverju tilviki. Þetta
er hinn nýi tími í námi og viðhaldi á þekk-
ingu. Tæknimaðurinn leitar sjálfur að því
sem hentar honum og starfi hans bezt.

Í námi sínu lærðu tæknimenn hvernig
einangra átti bilun í hinum ýmsu vélum
og margvíslegum búnaði frá IBM. Ann-
ríki var mikið við nýjan búnað, er settur
var á markað og pantaður, einkum ef um
var að ræða móðurtölvur (Systems) eða
grundvallarbreytingar í inntaks- og út-
taksbúnaði. Svonefnd Tæknihandbók
IBM var í öndverðu mikilvæg upplýsinga-
kista um hinn margvíslega búnað. Doðr-
antur mikill, sem var þykkari en Guð-
brandsbiblía, var reglulega uppfærður
handvirkt og hafði að geyma ýmsar tækni-
legar upplýsingar um búnað og annað er
tæknimálefnum viðkom. Það fór talsvert
púður í að halda þessum doðranti við og
reglulega komu nýjar síður, sem átti að
bæta við í hann ásamt upplýsingum um
síður, sem mátti fjarlægja. Þá komu auð-
ar síður, sem fæstir vissu hvaða tilgangi
áttu að þjóna með áprentuninni “This
page is intentionally left blank“

Á seinni stigum komu örfilmur, sem
þjónuðu þessari tækni og að lokum kom
til sögu RETAIN gagnagrunnurinn, sem
veitti tæknimönnum stuðning í bilana-
greiningu og meðferð vandamála. 

Auk hefðbundinna námskeiða var
nokkuð um að menn lærðu á nýja tækni
og nýjar vélar í sjálfsnámi. IBM lagði
mikið í að hanna og búa til vél fyrir sjálfs-
nám og meðfylgjandi  námsefni.  Ein slík

kom í deildina en hún byggð á Multi-
Media tæki sem var langt á undan sinni
samtíð. Námsefnið kom á stórum 8
tommu CD diskum sem voru spilaðir í
sérstaki vél tengdri við PC/XT tölvu og
var efnið bæði sett fram í hreyfimyndum,
tali og texta.  

Þjónusta og þjónustustig

Þeir félagar Jóhannes og Þorsteinn
bera saman þróun í aðferðum við að
greina bilanir og rifja í því sambandi upp
ýmis minnisverð atvik og uppákomur í
starfaseminni:

Það gat verið flókið að einangra bilun í
tölvu ekki sízt framan af, er finna þurfti bil-
unina með ýmiss konar mælingum og
búnaðurinn sjálfur veitti nánast enga að-
stoð í því efni. Í mesta lagi kviknaði rautt
ljós og svo þurfti að mæla sig að biluninni
með þeim tækjum, sem við réðum yfir.

Síðar fóru vélarnar sjálfar að segja meira
frá því hvað að þeim var. Við gátum keyrt
svonefnd Diagnostic forrit, sem tók
kannski 5 mínútur og þau gáfu ákveðna
niðurstöðu. Á grundvelli þeirra var farið
með skóp og mælipunktar í rásinni skoð-
aðir, til þess að átta sig nánar á því, hvar
bilun var og einangra hana þannig.  Þá var
farið að skipta út spjöldum og því haldið
áfram þar til bilunin mældist úr sögunni.
Gat því verið nauðsynlegt að hafa með-
ferðis spjöld eða rásir til að skipta út.

Eitt að því fyrsta, sem menn gáðu að,
er þeir komu að bilaðri vél, var hvort rétt
spenna væri á vélinni og hvort spennu-
gildi væri innan réttra marka og hvort
spennubreytir  (power supply) væri inni,
en hann breytir riðstraumi í jafnstraum,
sem tölvur vinna almennt á. Ef spenna var
ekki í lagi var það undantekningarlítið
ávísun á vandræði. 

Á öndverðum tímanum voru í notkun
stórir þéttar, sem áttu það til að þorna
upp með tímanum. Þeir höfðu það hlut-

verk að taka inn á sig straum, geyma hann
og afhlaða sig síðan með jafnstraumi.
Þessir þéttar voru stundum vandamál. 

Verstu bilanirnar voru bilanir, sem
komu og fóru (intermittend). Við mæl-
ingar gat allt reynst í lagi á einum tíma en
ekki á öðrum. Oft var þetta vegna lélegs
sambands t.d. á tengjum. Þá gat stöðu-
spenna í rafmagni (statik) komið til og
verið orsakavaldur þessara hálfbilana, sem
komu og fóru. 

Þess má geta, að verðlag á hlutum hér
áður fyrr var allt annað en nú er. Árið
1985 kostaði einn 3380 K diskur bílverð
(góður jeppi). Diskur af þessu tagi stend-
ur í dag uppi á skáp í Tæknideild Nýherja
til sýnis öllum lysthafendum. Það var því
mikilvægt að nýta hlutina vel svo kostn-
aður yrði ekki óhóflegur.“

Það gat verið mikið taugaálag að gera
við bilanir hjá viðskiptavinum. Þeir félag-
ar minnast þess sérstaklega, að Rb þurfti
alltaf að vera með sinn búnað tilbúinn til
notkunar kl. 9 árdegis (á máli tækni-
manna: Up and running), er bankar opn-
uðu. Það tókst yfirleitt að standa við það
en örfá dæmi eru um að það hafi ekki tek-
ist og gat það haft í för með sér biðraðir,
tafir og önnur vandræði í afgreiðslum úti-
búanna. Í meiri háttar breytingum var það
vinnuregla að gera ráð fyrir því að hægt

Mynd 74. IBM 3380 seguldiskur
Jóhannes Ágústsson. Í baksýn er aldraður
IBM 3380 seguldiskur að jafnvirði eins
góðs jeppa.

væri að snúa til baka á ákveðnum tíma-
punkti, ef viðhlítandi framvinda hafði ekki
náðst,  til að tryggja það, að búnaður væri
starfhæfur við opnun útibúa. Þetta þýddi,
að iðulega þurfti viðhald eða breytingar
að fara fram um helgar, á nóttunni eða
jafnvel á stórhátíðum og urðu menn að
láta sig hafa það. Oft var mest um að vera
rétt fyrir áramót. Bæði var að þá voru
menn að eyða af ónotaðri fjárveitingu,
sem ekki hafði náðst að klára á árinu og
glataðist, væri hún var ekki notuð. Svo
voru þar oft margir frídagar, sem hentug-
ir voru til að taka niður búnaðinn og gera
á honum breytingar án þess að regluleg
starfsemi truflaðist. 

Minnisstæð er ein stórtölvubreyting.
Hópur útlendinga (4-6 menn) kom hing-
að til lands til að aðstoða við umsamda
breytingu. Ásamt þeim unnu við breyt-
inguna 3 Íslendingar. Unnið var í 4 hóp-
um samfleytt allan sólarhringinn, þar til
henni var lokið. Undirbúningur var mik-
ill en allt gekk þetta vel og samkvæmt því
sem áætlað var.

Þess má geta að kaplakraðak undir 
fölsku gólfi og meðfylgjandi tilfærsla á
stórum hlunkum gat stundum leitt til
þess, að starfið  hafði í för með sér tals-
verða líkamlega áreynslu. Breytingar af
þessu tagi eru nú úr sögunni en léttir ljós-
leiðarar hafa leyst stóru sveru kaplana af
hólmi og aðrar breytingar fara fram í
hugbúnaðinum og stýrikerfunum.

Ein sérlega leiðinleg stórtölvubilun hjá
Skýrr er minnisstæð. Löm hafði brotnað
á blástursbúnaði og haft þau áhrif á skynj-
ara, að hann gaf til kynna, að enginn
blástur væri á búnaðinum enda þótt full-
ur blástur væri á og þar með að slökkva
þyrfti á búnaðinum þótt þess þyrfti ekki í
raun. Erfitt reyndist að greina þessa sér-
stöku bilun. Í tilvikum sem þessu þurfti
að hafa mann í því að ræða við viðskipta-
manninn svo að aðrir hefðu vinnufrið við
að gera við bilunina, en jafnan var reynt

að halda viðskiptavininum vel upplýstum
um gang mála. Vinnulag gerði ráð fyrir
að yfirmaður fengi upplýsingar um stöðu
mála eftir ákveðinn klukkustundafjölda
og yfirmaður yfirmanns enn eftir ákveð-
inn tíma, ef bilun var enn óviðgerð. Þetta
tryggði aðhald og lágmörkun viðgerðar-
tíma. Þá var atburðarás skráð (logbók),
sem notuð var til að greina viðgerðaferil-
inn eftir á og sýna viðskiptamanninum
fram á í smáatriðum, með hvaða hætti var
brugðist við alvarlegum bilanatilvikum.
Þetta fyrirkomulag átti sér stað um mið-
tölvur og stærri einingar aðrar svo sem
diskaeiningar.

Í öðrum tilvikum gat hönnun og
vinnslufyrirkomulag leitt af sér vandamál.
Í einu tilviki hafði tölvari skipt um færan-
lega disk hjá einum viðskiptamanni en
ekki gert það rétt þannig að leshaus
skemmdist. Þegar ekkert virkaði tók tölv-
arinn annan disk og eyðilagði hann líka
og þannig koll af kolli þar til búið var að
skemma 5 diska og 3 leshausa þannig að
ekki var hægt að gera við búnaðinn. Disk-
ar voru mismunandi viðhaldsfrekir, eink-
um eldri gerðir búnaðar svo sem IBM
3330 og IBM 9335 og fékk margur
tæknimaðurinn góðan stubb út á það.
Annar betri búnaður leysti svo þennan af
hólmi í fyllingu tímans.

Þorsteinn minnist erfiðra mála í sam-
bandi í OCR (Optical Character Read-
ing) búnaði í bankakerfinu. 

Þar var IBM lesbúnaður, sem hét IBM
4706 og réði stundum ekki við lesturinn
á leslínunni. Máli skipti hversu leslínan
var langt frá rönd lesskjalsins og auk þess
ruglaðist vélin á 0 og 8 líklega vegna þess
að núllið slitnaði of mikið vegna mikillar
notkunar og var letrið því daufara. Búnað
þennan hafði IBM í Bandaríkjunum
fengið einhvern verktaka til að framleiða
og voru alls konar tilfæringar við að koma
honum út til hans til viðgerðar en oftar
en ekki fengum við hann jafnbilaðan til

baka. Aldrei komumst við að því, hvort
aðrir notuðu þennan búnað líka og býður
okkur í grun að við höfum ef til vill verið
þeir einu notendur í veröldinni, sem not-
uðu búnaðinn í þeim tilgangi og á þann
hátt, sem ætlunin var hér. Vandamál
tengd þessum búnaði leystust ekki end-
anlega fyrr en hann var leystur af hólmi
með öðrum búnaði. 

Breytingar í bilanagrein-
ingu og hjálpartækni 
IBM RETAIN

Á öndverðum níunda áratugnum opn-
uðust leiðir til tölvusamskipta um fastlínu
og var IBM á Íslandi með fyrstu fyrirtækj-
um hérlendum til að taka slíka símalínu á
leigu frá Pósti og síma fyrir starfsemi sína.
Þessi tækni opnaði leiðir til að tengjast er-
lendum gagnabönkum og þótti að því
mikill fengur fyrir IBM á Íslandi að kom-
ast með þessum hætti í samband við um-
heiminn.

Það þótti ennfremur umtalsverður
þjónustuauki að geta krufið tæknileg
vandamál með því að leita áþekkra tilvika
annars staðar með aðferðum tölvutækn-
innar. Varðveitzt hefur lýsing á RETAIN
greiningakerfinu frá þessum tíma, sem
birt er hér lítið breytt. Höfundur reynd-
ist vera Bjarni Hauksson kerfisfræðingur
hjá Rb áður starfsmaður IBM á Íslandi og
er eftirfarandi birting með góðfúslegu
leyfi hans.

Hjá IBM á Íslandi starfa um 80 starfs-
menn, þar af starfa 16 á tæknisviði. Af 16
starfsmönnum tæknisviðs starfa 9 tækni-
menn við uppsetningar, viðhald og við-
gerðir á vélbúnaði og 2 tæknimenn starfa
við bilanagreiningu, leiðréttingar og lag-
færingar í hugbúnaði og auk þess við að
leiðbeina notandanum.

Í þessum greinarstúf verður lesandan-
um kynnt mikilvægasta tækið, sem tækni-
menn IBM um allan heim nota til þess að

veita þá þjónustu, sem tölvukerfi nútím-
ans krefjast. Þetta tæki gengur undir
nafninu RETAIN í dagleg tali, sem er
skammstöfun fyrir Remote Technical Ass-
istance and Information Network. 

RETAIN er geysiöflugt alþjóðlegt fjar-
skiptakerfi, tengt gagnasafni, þar sem
skráð er starfsreynsla IBM tæknimanna,
hönnuða og framleiðenda um allan heim.
RETAIN er byggt á tólf mjög öflugum,
samtengdum móðurtölvum og mörgum
smærri tölvum ásamt tveimur tugum þús-
unda af útstöðvum. Tölvurnar tengjast
innbyrðis með hraðvirkum símalínum og
gervihnattasambandi.

Móðurtölvurnar 12 eru í Bandaríkjun-
um, Japan, Ástralíu, Argentínu, Brasilíu,
Kanada, Hollandi og Englandi. Hver
þessara móðurtölva hefur að geyma 45
milljarða stafa gagnasafn og til glöggvun-
ar á stærð hverrar móðurtölvu má geta
þess, að þessar tölvur eiga sér ekki jafn-
ingja hér á landi ennþá.

Allar þessa móðurstöðvar geyma sömu
upplýsingarnar og ef upplýsingum í
gagnasafni einnar móðurstöðvar er breytt,
breyta hinar móðurstöðvarnar sínum
gögnum til samræmis nánast samtímis.
Þetta er framkvæmt með svokallaðri spegl-
un (mirroring).

Þessi tækni gerir tæknimönnum á Ís-
landi kleift að notfæra sér reynslu starfs-
bræðra sinna til dæmis í Ástralíu eða Arg-
entínu og á sama hátt njóta þeir góðs af
reynslu okkar. 

Tæknimenn IBM á Íslandi geta tengst
móðurstöðvum í Hollandi og Englandi all-
an sólarhringinn alla daga ársins. Þessar
tvær móðurstöðvar þjóna Evrópu, Mið-Aust-
urlöndum og Afríku og skiptir fjöldi not-
enda tugum þúsunda í um 30 löndum. Lít-
um nú nánar á þrjú kerfi innan RETAIN. 
PMS (Problem Management – Software)

Tökum sem dæmi, að íslenzkur notandi
hringi í þjónustumiðstöð IBM við Skafta-
hlíð vegna villu í hugbúnaði. Tæknimaður

skráir nú í PMS upplýsingar um við-
skiptavininn og lýsingu á villunni. Síðan
notar tæknimaðurinn RETAIN og þekk-
ingu sína til að finna leiðréttingu á vill-
unni og skráir hana einnig fyrir aftan
villulýsinguna.

Setjum sem svo, að tæknimaðurinn finni
ekki lausn á vandanum af sjálfsdáðum.
Þá getur hann með einni skipun komið
upplýsingum, sem hann hefur þegar skráð
um villuna, til sérfræðinga í þessum ákveð-
na hugbúnaði til dæmis í Englandi. Á
sama hátt getur þessi sérfræðingur leitað
aðstoðar hjá sér enn fróðari mönnum allt
þar til málið er komið til hönnuða búnað-
arins. Þetta tryggir, að viðskiptavinurinn
fær alltaf úrlausn sinna mála á sem
skemmstum tíma. 

Gerum ráð fyrir, að nokkru seinna
hringi japanskur viðskiptavinur í þjón-
ustumiðstöð IBM í Tokyo og lýsi sömu
villu hjá sér. Þá mundi japanski tækni-
maðurinn finna okkar lýsingu á vill-
unni með einfaldri leit í sínum gagna-
banka, og þar sem við höfum nú einnig
skráð leiðréttinguna, þá getur japanski
tæknimaðurinn boðið viðskiptavini sín-
um lausn nánast um leið og hann hefur
heyrt lýsinguna. Á þennan hátt styðjum
við tæknimenn IBM við bakið hver á öðr-
um í þágu bættrar þjónustu við við-
skiptavininn. 

Sambærilegt kerfi er síðan rekið til skrán-
inga og lausna bilana í vélbúnaði (Probl-
em Management - Hardware PMH).
PSP (Preventive Service Plan)

Öll mannanna verk hafa einhverja
ágalla og því miður er hugbúnaður ekki
undantekningin, sem sannar regluna. En
með fyrirbyggjandi viðhaldi er reynt að
lagfæra villur áður en þær valda notand-
anum óþægindum. PSP er eitt kerfi RET-
AIN, sem notað er við fyrirbyggjandi við-
hald á hugbúnaði IBM.

Þegar viðskiptavinur IBM pantar hug-
búnað til notkunar á vélum sínum fær

hann hugbúnaðinn sendan frá framleið-
anda á viðeigandi miðli, disklingi eða seg-
ulbandi. Setjum svo, að þremur vikum eft-
ir að pöntun er gerð sé viðskiptamaðurinn
tilbúinn að setja hugbúnaðinn upp hjá sér.
Hringir hann nú til þjónustumiðstöðvar
IBM og segist vera að fara að setja upp
þennan ákveðna hugbúnað. Frá því að
miðillinn var útbúinn og sendur til við-
skiptavinarins hafa aðrir notendur ef til
vill fundið villur í hugbúnaðinum.
Upplýsingar um þær bilanir, sem komið
hafa fram síðan miðillinn var útbúinn,
eru geymdar í þessu kerfi innan RETAIN.
Hér getur tæknimaðurinn metið, hvort
æskilegt er að viðskiptavinurinn setji leið-
réttingar inn hjá sér um leið og hann set-
ur hugbúnaðinn upp og sé svo, hvaða leið-
réttingar það ættu að vera.

Þurfi viðskiptavinurinn á leiðrétting-
um að halda þá pantar IBM þær með
einni skipun, sem gerir það að verkum, að
við fáum leiðréttingarnar sendar eftir
skamma stund til tölvu okkar hér í
Reykjavík. Því næst setjum við þessar leið-
réttingar út á viðeigandi miðil og sendum
viðskiptavininum. 

Fyrirbyggjandi viðhald af þessu tagi er
að verða sífellt stærri hluti af starfi tækni-
manna IBM. 
RSF (Remote Support Facility)

Hér að framan hefur stuttlega verið gerð
grein fyrir tveimur kerfum innan RET-
AIN, sem eru mjög nytsamleg í hefðbundnu
og fyrirbyggjandi viðhaldi. Spyrja má á
hvern hátt sé hægt að bæta um betur. Slíkt er
hægt með því að gera allt viðhald sjálf-
virkara en það er í dag. Á þessu sviði er hvað
hröðust þróun og RSF er gott dæmi um slíkt. 

Allar stærri tölvur, framleiddar af IBM,
svo sem 4300 og 3090 kerfin geta tengst
RSF sjálfkrafa með beinni símhringingu.
Verði bilun í tölvubúnaðinum hringir
tölvan sjálf inn í RSF og sendir sína eigin
bilanagreiningu. Lýsingin er síðan rann-
sökuð í RETAIN kerfinu eða send strax

gegnum tölvunetið til verksmiðjunnar,
þar sem vélin var smíðuð.

Leiðrétting eða lagfæring er síðan reynd
með sömu aðferð, þ.e. að RSF sendir þau
gögn, sem þarf til leiðréttingar, ef mögu-
legt er, en að öðrum kosti koma leiðbein-
ingar frá verksmiðju. Í mörgum tilvikum
fara þessar aðgerðir fram án truflana á
annarri vinnslu í tölvunni. 

Reynist þess þörf má tengja tölvu not-
andans gegnum RSF við stjórnskjá hjá
sérfræðingum erlendis, sem gerir þeim
kleift að hafa beint samband við tölvuna
og beita sérfræðiþekkingu sinni og bjarg-
ráðum þaðan, sem þeir sitja. Eru þess ótal
dæmi, að viðgerð hafi farið fram án þess að
notandi tölvunnar hafi orðið fyrir
nokkrum óþægindum af völdum bilunar-
innar og jafnvel verið ókunnugt um hana.

RSF er einnig notað til að minnka líkur
á bilunum með fyrirbyggjandi viðhaldi. Það
gerist þannig, að tölvur í verksmiðjum
hringja reglulega í tölvu notandans gegn-
um RETAIN netið og senda henni leiðrétt-
ingar á þekktum villum, sem upp hafa kom-
ið á öðrum tölvum sömu tegundar. Á þenn-
an hátt er komið í veg fyrir, að þessar villur
geti truflað tölvuvinnslu viðskiptavinarins. 

Vinnslustöðvun í stór- og miðtölvu-
vinnslu er óþægileg og óviðunandi. Með
RETAIN má bæta þjónustuna við við-
skiptavini og gera vinnslustöðvanir færri.
Æskilegast væri að sjálfsögðu, að engin
vandamál væru í tengslum við vélar og
hugbúnað en það er ekki sá veruleiki sem
búa verðu við. RETAIN má þakka að
truflanir af völdum bilana eru aðeins brot
af því sem ella væri.2

Það þótti á nokkur nýlunda og talsverð
tíðindi á fyrri hluta níunda áratugarins að
heyra um tölvur, sem hringdu sjálfar í
aðrar tölvur, sæktu sjálfar upplýsingar og
gerðu jafnvel við sig sjálfar, ef svo bar
undir. Flækjustig tölvubúnaðar var nú
komið á það stig, að menn leituðu leiða
til að bregðast við því á sem virkastan

hátt. Leiðin, sem notuð hefur verið í á
þriðja áratug hefur rækilega sannað gildi
sitt og er enn í fullu gildi í dag (2007).
RETAIN er á borðum tæknimanna arf-
taka IBM á Íslandi með nýjum upplýsing-
um og nýju viðmóti en í grundvallaratrið-
um eins í uppbyggingu. Það er býsna góð
ending á alþjóðlegu upplýsingakerfi.

Markmið og 
innra skipulag

Háleitasta markmið Tækideildar IBM á
Íslandi var að veita viðskiptavininum góða
þjónustu. Reynt var að mæta þessu mark-
miði með ýmsum hætti en drýgstur verður
líklega þáttur hins jákvæða hugarfars, sem
jafnan ríkti í deildinni ásamt ríkum skiln-
ingi á þörfum viðskiptavinarins. Hugsan-
lega gætti hér lengi áhrifa af viðhorfi
brautryðjandans Ottós A. Michelsen.

Varahlutalager á staðnum var engu að
síður eitt lykilatriða starfseminnar. Það
kostaði fjárbindingu, því varahlutir voru
dýrir enda þótt útibúið fengi þá á kostn-
aðarverði. Til að mæta nauðsynlegum
þörfum í þessu efni voru í boði viðhalds-
þjónustusamningar. Þeir kostuðu sitt en
með þeim var ábyrgð á búnaði færð yfir á
útibúið, reglulegt, fyrirbyggjandi viðhald
var gert og átti þetta að tryggja uppitíma
búnaðarins. Viðbragðstími var tryggður
jafnvel allan sólarhringinn, en mismun-
andi gjaldskrá var í gildi eftir því hve þjón-
ustutíminn var mikill hluti sólarhringsins.
Þetta mæltist vel fyrir og veitti tæknideild-
inni umtalsvert rekstursöryggi. Mikill
meirihluti uppsetts búnaðar frá IBM var á
slíkum samningi. Að þessu leyti var útibú-
ið nokkur brautryðjandi, en samningar af
þessu tagi voru lítt þekktir hérlendis fram
til þess tíma er IBM tók þá í notkun.

Fyrir kom þó, að varahlutur var ekki til
á staðnum og var þá jafnvel brugðið á
það ráð að fá hann sérfluttan til landsins
ef til vill með sérstakri flugvél og voru

jafnvel kröfur uppi frá IBM fyrirtækinu
um þjónustu af þessu tagi um tiltekinn
mikilvægan búnað. Að öðru leyti voru
neyðarferlar flutninga vel skilgreindir.

Niðurstöður af tímaskráningu tækni-
manna voru lengstum sendar til höfuð-
stöðvanna í París til frekari úrvinnslu. Úr
þeim voru lesnar upplýsingar um umfang
þjónustu við samninga og utan samninga
og lagt mat á mannaflaþörf eftir sam-
ræmdum leiðum ásamt með upplýsingum
um uppsetta punkta á hinu íslenzka
markaðssvæði.

Tæknimenn nutu verðlauna og viður-
kenninga á fundum og ráðstefnum IBM
fyrirtækisins, sem haldnar voru erlendis ár
hvert. Fjölmargir fengu viðurkenningu
fyrir vel unnin störf. Það var þáttur í
menningu stórfyrirtækisins. 

Að lokum......

Það er viðmælendum ritstjóra þeim fé-
lögum Jóhannesi Ágústssyni og Þorsteini
Hallgrímssyni ofarlega í huga er þeir rifja
upp liðinn tíma á vettvangi tæknideildar
IBM á Íslandi, að starfið hefur verið farsælt.
Engar alvarlegar slysfarir hafa orðið á
mönnum eða líkamsskaðar. Engin umtals-
verð mistök voru gerð, sem ollu því að bún-
aður skemmdist eða ónýttist. IBM gerði há-
ar öryggiskröfur- og gæðakröfur. Vari var
tekinn við rafspennu og eitt boðorðið var
að hafa aðra hendi í vasa (Keep one hand in
your pocket), sem gat oft verið önugt, þeg-
ar fara þurfti inn í tölvu með fullum straum
til að kanna eitthvert vandamál. Ein reglan
var að lyfta aldrei meiri þyngd en 25 kg og
önnur mælti svo fyrir að ekki skyldu menn

ferðast meir en 350 km í einum rykk. Á
fyrri tímum bauð hefðin innan IBM að
starfsmenn skyldu vera með hvítt um háls-
inn og með bindi. Við umfangsmeiri verk-
efni voru í boði  hvítir vinnusloppar sem
IBM útvegaði og var þá kyndugt á að líta,
uppáklæddir tæknimenn í hvítu með smur-
könnu í annarri hendi og skiptilykil í hinni.
Hjá stærri viðskiptamönnum höfðu tækni-
menn  herbergi til afnota í ljósi mikillar við-
veru, sem oft var nauðsynleg

Jóhannes gerir lítið úr því, þegar hann
fór tvær veltur í fólksvagninum sínum á
Keflavíkurveginum, en það var jafnan hluti
af starfi tæknideildar að þjónusta herveldið
uppi á Velli, sem alla jafna hafði elztu og
viðhaldsfrekustu vélarnar á landinu í notk-
un hjá sér. Annar tæknimaður sofnaði und-
ir stýri undir Hafnarfjalli og vaknaði ekki
fyrr en úti í móa á hvolfi. Það verður líka að
telja til minni háttar atvika, þegar tönn á
gaffallyftara flutningsaðila fór í gegnum
umbúðir inn í mitt diskadrif og látið var
duga fyrir afhendingu að setja límband yfir
gatið á umbúðunum. Svo datt ný  móður-
tölva af lyftara vegna þess að planið var hol-
ótt. Í ljósi lítilla líkamsáverka verður að telja
atvik þessi minniháttar enda bætanleg. 

Stundum skall hurð þó nærri hælum hjá
viðskiptamönnum IBM en þá mátti um
kenna ófullnægjandi frágangi á ójarðtengd-
um rafmagnslögnum og fjölda lausra utan-
áliggjandi tengla utan ábyrgðarsviðs tækni-
deildarinnar. 

Kannski voru mestu tíðindin, þegar
kona var ráðin í deildina til að sjá um tíma-
skráningu og reikningagerð. Það þótti alla
vega dálítill viðburður og merki um nýja
tíma.3

1 Oddur Benediktsson. Smátölva var þá hýst í nokkrum skápum.
Viðtal í Fréttablaðinu 12. okt. 2007.

2 Bjarni Hauksson. Lýsing á IBM RETAIN hjálpartækjabankanum 
frá fyrri hluta níunda áratugarins.

3 Jóhannes Ágústsson og Þorsteinn Hallgrímsson starfsmenn Nýherja. 
Viðtöl við ritstjóra í október 2007. Á við allan kaflann.

Mynd 75. Álit tímaritsins Computerworld

Stofnun og starfsemi

Í svonefndum Klapparannál, sem flutt-
ur var á samkomu fyrrum starfsmanna
IBM, er fimm ár voru liðin frá lokum úti-
búsins, segir meðal annars: 

Stofnaður búklúbbur og veitt til fé úr
búsjóði. Hélt klúbburinn margar samkom-
ur fjörlegar um veturinn og var mjöður
niðurgreiddur. Fjöldi búmanna og gesta á
samkomu 96 og hálfur að meðaltali og
vakti sá hálfi jafnan verðskuldaða athygli.
Lauk fyrsta starfsári með gjaldþroti. 

Ekki víst að hinn gamansami annáll fari
nákvæmt með og er þá skylt að hafa held-
ur það, er sannara reynist. 

Fyrsti formaður IBM klúbbsins var
Halldór Friðriksson kerfisfræðingur. Það
kom í hans hlut að hleypa starfsemi
klúbbsins af stokkum og fylgja henni úr
hlaði í öndverðu. Tilgangur klúbbsins var
að standa fyrir fræðslu- og menningarvið-

IBM klúbburinn

Mynd 76. Halldór Friðriksson

burðum, standa fyrir skemmtunum,
ferðalögum og samkomum í því skyni að
auka kynni starfsmanna og maka þeirra.
Klúbbstarfsemi af þessu tagi var í flestum
löndum, sem IBM hafði starfsemi. Hún
var styrkt af fyrirtækinu og auk þess grei-
ddu starfsmenn til klúbbsins. 

Halldór réðst til IBM á Íslandi skömmu
eftir að útibúið hóf starfsemi sína. Læknis-
fræðin höfðaði ekki til hans og hóf hann
fyrst störf sem tölvari og síðar sem forritari
við úrvinnsluþjónustudeild útibúsins. Svo
sem háttur var á þessum tímum menntuð-
ust menn mikið í sínu starfi og á nám-
skeiðum, sem þeir sóttu. Forritunarmálin
voru þá Assembler, RPG og PL/1.

Síðar fluttist Halldór í kerfisfræðideild
og starfaði þar við hönnun og gerð tölvu-
kerfa fyrirtækisins og fyrirtækja, sem IBM
sá um tölvuvinnslu fyrir. Hann vann við
verkefni, sem tengdust stofnun Reikni-
stofu bankanna og kynnti sér starfsemi
Bankernes EDB Central í Danmörku til
að geta ráðlagt í því efni. Hann vann frá
upphafi við fyrsta sérhannaða afgreiðslu-
kerfi banka hérlendis, sem tekið var í
notkun hjá Iðnaðarbanka Íslands á árinu
1979 með IBM vélum úr fjölskyldunum
IBM 3600 og síðar IBM 4700. Halldór
telur að þessi búnaður hafi ekki verið sér-
lega notendavænn eða meðfærilegur.
Kannski full klossaður miðað við það,
sem menn  voru farnir að gera kröfur um
í afgreiðslustúkum banka og sparisjóða.

Í um þriggja mánaða skeið vann hann
við að aðstoða við skipulagningu launa-
kerfis í Zambiu, en ósk um það kom frá
aðalstöðvum IBM í París. Halldór telur
það hafa verið mikla lífreynslu og upplif-
un á þessum tíma að vera sambandslítill
langdvölum á einangruðu svæði inni í
miðri Afríku. En allt gekk þetta upp að
lokum.  Þá var Halldór sölufulltrúi með
bankageirann sem sérgreint sölusvæði og
starfaði síðan á árunum 1985 - 1987 við
stefnumótun í markaðsmálum, kynningar

á nýjungum og aðstoð við sölumenn úti-
búsins. Þá sá hann um útgáfu fréttabréfs
IBM á þessum tíma. Eftir það var hann
deildarstjóri innri tölvudeildar IBM og
vann auk þess við gerð söluáætlana,
samningagerð og viðskiptareglur. 

Ferill Halldórs er dæmigerður fyrir
starfsferil fjölmargra starfsmanna IBM.
Störfin voru fjölbreytt og menn skiptu
oft um starfsvettvang. 

Er Halldór rifjar upp stofnun IBM
klúbbsins að fjórum áratugum liðnum frá
stofnun hans farast honum orð eitthvað á
þessa leið:

Við komumst að raun um einhvern
tíma, að það var hægt að fá styrk hjá úti-
búinu til að efna til ýmissa viðburða en
þó þurfti að hafa form á hlutunum og
stofna klúbb um starfsemina. Það var
drifið í því og kjörin stjórn. Í fyrstu stjórn
vor auk mín Hjálmtýr Guðmundsson og
Steve Rastrick. Björn Jónsson aðalbókari
var tæknilegur ráðgjafi og okkur innan
handar við að finna starfseminni form eft-
ir erlendum fyrirmyndum þannig að öll-
um skilyrðum væri fullnægt. Klúbburinn
niðurgreiddi ferðalög, menningarsam-
komur og íþróttaviðburði, en við gerð-
umst all stórtækir og leigðum okkur hús-
næði til skemmtanahalds fyrsta árið. Sam-
komur voru tíðar og afar vel sóttar og
gleðskapur mikill. Stjórnin keypti inn
veizluföng, sem menn gengu svo í og
skrifuðu í kladda hvað þeir notuðu. Það
var gert upp síðar og engin vanhöld á því
máli. Menn og konur í klúbbnum voru
strangheiðarlegt fólk og fyllsta trausts
vert.  Það er alrangt að mjöður hafi verið
niðurgreiddur eins og fram kemur í áður-
greindum annál. Eitthvað var fjárhagur-
inn hins vegar óburðugur eftir fyrsta
starfsárið en stjórnin reynslunni ríkari.

Mér er minnistæður einn viðburður.
Við höfðum ákveðið að hafa varðeld í gili
einu uppi í Hengli. Þetta var að vorlagi.
Mesta basl var að koma veizluföngum og

efni í varðeldinn á svæðið og festum við
meðal annars jeppa í forarpytti. Veður var
blautt og urðu menn votir jafnt að utan
sem innan. Preben Due Thomsen, dansk-
ur kennari í kerfisfræði og forritun, sem
margir þekkja, tók þátt í þessu vorblóti af
miklum myndarskap fram undir morgun
og fór kerfisfræðikennarinn beint í flug. 

10 ára afmæli klúbbsins var síðan hald-
ið hátíðlegt í Þórsmörk þar sem borða-
lagðir þjónar báru fram veizluföngin og
þótti nokkuð til koma.1

Hinn fyrsti formaður IBM klúbbsins
þótti það liðtækur í störfum sínum, að
hann var fenginn til að skipuleggja starf-
semi starfsmannafélags arftakans,
Nýherja, og varð hann fyrsti formaður
þess félags. Voru ýmsar fyrirmyndir sóttar
til IBM klúbbsins í því efni. 

Í stuttu spjalli við ritstjóra rifja tveir
fyrrum stjórnarmenn IBM klúbbsins,
þær Margrét Sverrisdóttir og Valborg El-
ísdóttir, upp nokkur atriði úr klúbbstarf-
inu. 

Uppistaðan í starfseminni árum saman
voru árlegar Þórsmerkurferðir yfirleitt
farnar snemmsumars. Þetta voru fjöl-
skylduferðir og með afbrigðum vinsælar.
Urðu þær til þess að fólk og fjölskyldur
kynntust og bundust vináttuböndum
sem lifðu lengi fram eftir árum og duga
jafnvel enn. Einstakur andi var í þessum
ferðum og oft glatt á hjalla. Einhverjar
uppákomur urðu eins og gengur. Það
leið yfir einn eftir að hann hafði andað að
sér full miklu af grillkolareyk. Annar datt
á grillkolin og steikti á sér lófana, sem
ekki höfðu beinlínis verið ætlaðir til
manneldis. Börn týndust frá foreldrum,
er þau fóru í fjallgöngur með röngum
hópum og einhverjir fengu glóðaraugu
og rauð nef af ástæðum, sem ekki verður
farið nánar út í. Annars voru þetta annál-
aðar rólyndis- og friðsemdarsamkomur
þar sem menn skemmtu hverjir öðrum í
leik og með leikþáttum, og allir fengu
hlutverk til að leika. Jafnan var vandað til
veizlukosts.

Mynd 77. Margrét Sverrisdóttir og Valborg Elísdóttir

Minnisstæðar er leikhúsferðirnar svo
sem á Djöflaeyjuna og á Litlu hryllings-
búðina, Jónsmessugöngur um Hengil-
svæðið og á Reykjanes. Þá má nefna jóla-
föndrið, jólaballið, vínsmökkunarnám-
skeið og skemmtikvöld, þar sem allir áttu

að mæta eins og Kínverjar enda kínversk-
ur matur.

Valborg starfar sem aðalbókari hjá
Nýherja og Margrét starfar sem inn-
heimtufulltrúi og æfir skylmingar í frí-
stundum.2

Á Klapparstigum

Sú hefð hefur skapast, að fyrrverandi
starfsmenn IBM, sem nánast allir voru
meðlimir IBM klúbbsins,  hittast á fimm
ára fresti til að gera sér glaðan dag og
rifja upp gamlar minningar. Ræðu þessa
flutti Sverrir Ólafsson á samkomu hjá
fyrrverandi starfsmönnum IBM á Íslandi
í nóvember 1997.

Háæruverðugu samkomugestir. Það er
mér mikil ánægja og sérstakur heiður að
fá að ávarpa þessa virðulegu samkomu
fyrrverandi starfsmanna IBM á Íslandi nú
á því herrans ári 1997 er fimm ár  eru lið-
in frá því að óvænt andlát þessa útibús

IBM fyrirtækisins bar að höndum með
alleftirminnilegum hætti.

Vissulega hefðu aðrir verið verðugri en
ég að flytja hér annálsbrot úr vegferð úti-
búsins. Einn fyrrum starfsmaður er hins
vegar kominn undir græna torfu en
margir orðnir latir og værukærir og hætt-
ir að troða upp ellegar yfirleitt að þvælast
fyrir ungu og dugmiklu fólki með tilvist
sinni og nærveru. Ég gat því ekki neitað
oddvita fagnaðarnefndarinnar Ómari
Kristinssyni um þetta viðvik er hann fór
þess á leit við mig að flytja hér litla tölu úr
því að maður lifir enn líkt og köttur í hall-
æri, en sagt er, að það lifi lengst sem
lýðum sé leiðast.

Mynd 78. Starfsmenn IBM á Íslandi á glaðværri samkomu á níunda áratugnum

Ég átti sem sagt nokkurn þátt í því að
koma IBM á Íslandi á lappirnar á því
herrans ári 1967 og að slá það af 24 árum
og 11 mánuðum síðar eftir að hafa kom-
ið nálægt flestum starfsþáttum þess nema
þá helzt að gera við vélar.

Það var á haustmánuðum á því herrans
ársins 1965 að Ottó Michelsen, óháður
umboðsmaður IBM, sá eini í öllum
heiminum á þeim tíma, hafði samband
við mig í því skyni að ráða mig í vinnu.
Ég starfaði þá sem bæjarritari í Hafnar-
firði og hafði sett allt á annan endann í
því góða bæjarfélagi með því að láta
fleygja kennara út af bæjarkontórnum er
hann hugðist setjast þar að til að leggja
áherzlu á að hann fengi kaup sitt greitt.
Launamál kennara voru sem sagt ekki
tekin neinum vettlingatökum í þann tíð
en atvikið varð blaðamatur meira að segja
í Speglinum, spéspegli þjóðarinnar, sem
lagði til að ég yrði sendur til Kongó til að
koma skikki á hlutina þar. En Ottó, sem
las Spegilinn,  kom í veg fyrir það; taldi
sig hafa þörf fyrir útkastara og réði mig
sem deildarstjóra Skýrsluvinnslu Ottós A.
Michelsen.

Þetta var sem sagt forsaga nálægt ald-
arfjórðungs vistar minnar hjá IBM á Ís-
landi. Fyrirtæki Ottós lifðu við þröngan
fjárhag og á árinu 1966 koma til landsins
fornvinur hans Viggo Troels Smith, for-
stjóri IBM Danmark A/S,  síðar riddari af
hinni íslenzku fálkaorðu, í daglegu tali
nefndur Trollinn og Hendrics nokkur
amerískur starfsmaður IBM Corporation,
og lögðu þeir drögin að stofnun útibús-
ins 1. maí 1967. Margháttaður undir-
búningur fór fram ekki síst á sviði áætl-
ana,  fjármála og þekkingarinnflutnings
og lögðu margir hönd á plóg. Þá gerðu
íslenzk lög ekki ráð fyrir því að erlendir
aðilar leyfðu sér þá bjartsýni að starfa á Ís-
landi svo að leita þurfti uppi glufur í lög-
fræðinni svo hinn lagalegi þáttur gengi
upp. Á margan hátt voru ný vinnubrögð

viðhöfð og fella þurfti slatta af múrum en
um síðir varð IBM fyrsta erlenda fyrirtæk-
ið sem fékk íslenzkt verzlunarleyfi eftir að
innlendir skriffinnar höfðu þvælst fyrir
eftir því sem kostur var.

Reksturstímabilinu í 24 ár og 11 mán-
uði leyfi ég mér að skipta í 4 þætti: 

• Sköpunin eða Genesis. Valdatími
fjórmenningaklíkunnar.

• Annar þáttur. Valdaskeið götunar-
kvenna. Upphaf Gunnars Ólafssonar.

• Þriðji þáttur. Allegretto maestoso eða
hratt og hátignarlega.

• Fjórða þáttur. Ragnarök.
Sköpunin var engan vegin átakalaus

frekar en þegar Guð skapaði himin og
jörð hér um árið. Erfitt árferði og efna-
hagslegar kollsteypur í þjóðfélaginu á ár-
unum 1968 og 1969 settu strik í reikn-
inginn og eitt árið seldist minna en ekki
neitt á þeirrar tíðar IBM mælikvarða.

Varðveizt hefur annálsbrot úr sköpun-
arsögunni auk seinni tíma viðauka eftir
óþekktan höfund, svonefndur Klappar-
annáll, er m.a. lýsir fjórmenningaklíkunni
svonefndu og áhrifum hennar og upp-
gangi, en fjórmenningarnir voru úr þeirri
stétt manna er tæknimenn nefndust og
Ottó hafði mest dálæti á utan hrossa
sinna. Leyfi ég mér að grípa til annálsins:

Ottó hét maður og var kallaður hinn
mikli. Hann var jarl á Klapparstigum
þar er hann bjó búi góðu og hélt um sig
hirð manna.

Ottó var maður kynsæll og kynstór.
Rakti hann ættir sínar til Mikaels erk-
iengils og stóðust honum fáir snúning að
langfeðgatölum. Að öðru leyti var hann
manna ólygnastur. Hann var mikill vin-
ur kvenna og hrossa og kunnum vér af
þeirri vináttu margar sögur. Hann hafði
hjarta úr gulli.

Búi Ottós jarls stýrði maður einn er Jón
hét og kallaður var hinn fatti. Hann var
lágur maður og hnarreistur og hugðu
margir að hann hefði af því fengið viður-

nefni sitt. Svo var þó eigi, því Ottó jarl
hafði ráðið hann til að fatta það, sem
fram fór á búi sínu. Hann var manna
vinnusamastur og eljusamastur. Söng
hann hátt við vinnu sína og kvað hæst er
hann fattaði sem mest. Hann var manna
handgengnastur Ottó jarli og gætti því
kvennadyngju jarlsins. Hann gætti og
fleiri búa.

(Svona til útskýringar má greina frá
því, að fræðimenn telja að hér sé átt við
Jón Óttar Ólafsson flugleiðsögumann og
hægri hönd Ottós við breytinguna í
IBM). En áfram með Klapparannál.

Nú blómguðust svo sumar búgreinar Ott-
ós jarls, að til nokkurra vandræða horfði, því
Jón fatti hafði eigi undan við að fatta það,
sem fram fór. Réðu þeir Ottó jarl því ráðum
sínum er í slíkt óefni stefndi. Kváðu þeir
eigi myndu minna duga en að ráða fjóra
galdramenn til hjálpar við búreksturinn.
Leituðu þeir vítt um héruð án teljandi ár-
angurs. Töldu menn búrekstur Ottós jarls
með því sniði, að kukl eða galdur dygði
skammt, því engar fór jarlinn alfaraleiðir í
búrekstri sínum. Myndi því eigi við verða
komið hefðbundnum galdrastöfum.

Loks gafst þó kostur á römm-
um galdramanni úr Rangár-
þingi austur er Jóhann hét og
kallaður var hinn landlausi.
Var hann svo nefndur áður en
hann eignaðist byggingarlóð á
Nesi vestur og land í Nesi
austur. Var hann maður and-
ríkur og þrautgóður við að
leysa hvern þann vanda er
upphófst á búi Ottós jarls.
Hann var svo raddstór að
hann hélt samböndum við hús-
karla Ottós jarls er þeir voru á
engjum eða við störf á öðrum
búum með því að opna glugg
og geyja hátt. Hann átti fátt
fastafjármuna utan reiðhjól
vont, er þó mátti á tvímenna.

Hann var jafnan í forsvari fyrir galdra-
mönnum jarls. 

(Svona til nánari skýringar texta Klapp-
arannáls telja seinni tíma fræðimenn að
hér sé átt við Jóhann Gunnarsson, sem
hættur er að geyja að mestu en notar þess
í stað Internetið og önnur net til að hafa
samskipti við húskarla sína). En Klappar-
annáll segir ennfremur:

Þá gekk í þjónustu jarls Þorsteinn er
nefndur var skyrmagi af því að hann át
manna mest skyr. Var það mest fyrir áeggj-
an Jóns fatta, er taldi að hann mætti
mikla fjölkynngi af Jóhanni landlausa
nema. Þorsteinn var í hópi yngstu galdra-
manna. Honum rann þrælablóð írskt í æð-
um. Hafði hann hár rautt sem eir áður en
upplitaðist og af féll. Hann var maður
hvatvís og orðvís og sagði margt satt er
kyrrt mátti liggja.

Sá hinn þriðji galdramanna jarlsins
var Þórhallur er hlaut nafnið hinn þreytti
er hann hóf hvíldir í dyngju jarls. Komst
hann þar jafnan inn óséður fram hjá
varðhundum Jóns fatta er gæta skyldu
kvenna jarlsins. Á síðkvöldum heyrðist
Þórhallur kveða úr dyngjunni:

Mynd 79. Jón Óttar Ólafsson og Ottó A. Michelsen

Lóló mín lappa
ljúft er þér að klappa.
Ég mun senn úr dyngjunni ná þér 

að nappa.
Þórhallur var hvers manns hugljúfi og

drengur góður. Hann var mennskastur
allra jarlsins galdramanna en brá sér þó í
svanslíki er hann sótti heim dyngju jarls
svo að Jón fatti og varðhundar hans fött-
uðu ekki hvað fram fór í dyngjunni.

(Því má bæta við hér til skýringar að
Þórhallur M. Einarsson og Lóló Eyjólfs,
einkaritari Ottós,  gengu innan skamms í
hjónaband, sem varir enn  og hefur reynst
í alla staði hið farsælasta).

Þá segir af hinum fjórða galdramanni
jarls. Var hann þeirra göldróttastur. Stóðst
enginn honum snúning í list sinni. Var
hann jafnan til kvaddur er særingar og
áhrinsorð annarra dugðu ekki. Beitti
hann jafnan brjóstviti er öðrum brást að
beita hugviti. Hér segir af Hirti enum
prúða. Hann var maður gæfur og ljúfur.
Hann hafði nef sjaldgæft.

Fræðimenn hafa ekki velkst í vafa um
að hér lýsir Klapparannáll stofnun og

frumkvöðlum tæknideildar IBM á Ís-
landi, sem að margra dómi, að öðrum
deildum ólöstuðum og ekki sízt að eigin
áliti var jafnan einn veigamesti þáttur
starfseminnar og áhrif þeirra fjórmenn-
inganna í samræmi við það.

Mynd 80. Ólöf Eyjólfsdóttir (Lóló)

Mynd 81. Þórhallur M. Einarsson

Mynd 82. Hjörtur Hjartarson

Hafi eitthvað nokkurn tíma skyggt á
tæknideild IBM á Íslandi var það götun-
ardeildin. Í upphafi voru götunardeildir
einna valdamestu deildir íslenzkra fyrir-
tækja. Þær skipuðu harðsvíraðar sveitir
baráttukvenna, sem urðu óléttar, veikar
eða fengu vöðvabólgu, þegar minnst
varði og verst stóð á. Sumar götunar-
deildir sögðu stundum upp störfum í
heild sinni og lagðist því af starfsemi heil-
la atvinnugreina að mestu, til dæmis
tölvunotkun ríkisins, á meðan endurskip-
að var í stöðurnar. IBM rak slíka tölvu-
deild á öndverðum áttunda áratugnum,
sem sá til þess að eftir henni væri tekið.
Áhrif slíkra deilda minnkuðu ekki fyrr en
tæknileg gagnbylting hafði átt sér stað í
tölvutækninni og þær gerðar óþarfar.

Rýnum í Klapparannál frá þessum
fyrstu árum:

Lauk Davíð Á Gunnarsson bústörfum
eftir árs viðveru. Hann hafði jafnan orðið,
sagði margt og sumt af viti. Þá þurfti að
fjölga fólki til að hlýða á Davíð. Hann seldi
einn gatara. Gengu til greindarprófs
Pálmi taðskegglingur og Þorvaldur Hafn-
firðingur. Pálmi ráðinn enda Þorvaldur
Hafnfirðingur. Þorvaldur stjórnaði jafnan
hátíðahöldum Hafnfirðinga á 13. degi jóla
og var þegar ráðinn, er sýnt þótti að hann
gæti staðið fyrir óspektum og illdeilum.

Rétt er að hafa smá fyrirvara á þessu
síðastnefnda ef vera kynni að annállinn
fari ekki nákvæmt með. En dæmi eru til
þess í annálum. Þá segir ennfremur:

Margrét hét kona, væn yfirlitum og fríð
sýnum. Hún var miðmjóst kvenna. Hún
réðst til bústarfa til að svara þeim er leit-
uðu eftir þjónustu búsins. Nú vildu menn
mæla mitti Margrétar þannig að menn
fengju um það lokið greipinni svo næðu
saman fingurgómarnir. Gekk nú hver
búmaður af öðrum til verksins og hvein
jafnan hátt í Margréti. Lauk svo mæling-
um að 14 búmenn fengu komið fram vilja
sínum hjá Margréti þannig að snertust

fingurgómarnir en 3 náðu ekki snertingu
enda voru þeir venju fremur limastuttir.

Og ennfremur.
Stofnaður búklúbbur og veitt til fé úr

búsjóði. Hélt klúbburinn margar samkom-
ur fjörlegar um veturinn og var mjöður
niðurgreiddur. Fjöldi búmanna og gesta á
samkomu 96 og hálfur að meðaltali og
vakti sá hálfi jafnan verðskuldaða athygli.
Lauk fyrsta starfsári með gjaldþroti. 

Um miðjan áttunda áratuginn var á viss-
an hátt brotið blað í tölvusögu landsins,
sem að miklu leyti fór fram innan veggja
IBM á Íslandi enda leiðindafyrirbæri eins
og samkeppni ekki fyrir hendi. Trygginga-
stofnun ríkisins samdi við IBM um að
gera og vinna kerfi fyrir útborganir elli-
launa og lífeyrisbóta. Þetta var stórt verk-
efni, sem einkarekstrinum var falið af því
að hið opinbera var til þess vanmáttugt.
Undirbjuggu það verk og skipulögðu þeir
Björgvin Schram og Hjálmtýr Guð-
mundsson af slíkri snilld að kerfið gekk
óbreytt að mestu í 20 ár eftir það. Fyrstu
árin var það unnið hjá IBM en Skýrr
menn voru allan tíman sjalú og fór svo að
verkefnið var þeim gefið til friðþægingar.
Björgvin var KRingur, taldi slíka betri en
annað fólk og sagði jafnan áfram KR er
aðrir menn heilsuðu og kvöddu, en um
Hjálmtý segir Klapparannáll:

Meðal yngstu húskarla var Hjálmtýr
ljúfi, er svo var nefndur vegna þess hve
seinþreyttur hann var til vandræða. And-
mælti hann engum manni og játti öllu er
við hann var mælt. Er nú af sem áður var
er hann andmælir yfirleitt öllu milli him-
ins og jarðar. Hann hafði svarist í fóst-
bræðralag við Örn hinn kalda og voru þeir
mjög samrýndir. Örn var berserkur og
barðist við sænska víkinga. Hafði Ottó jarl
komið honum í læri til frænda síns Sveins
tjúguskeggs af Danamörku hvar hann
nam búfræði og marga siðu vonda. Hann
var langur sem áll, lengri en borðræða og
mjórri en mikils vísir. Tilvitnun lýkur. 

Á áttunda áratugnum komu miklir
garpar til liðs við IBM á Íslandi svo sem
Páll Jensson, Gunnar Ingimundarson,
Júlíus Egilson, Ómar Kristinsson, Sigurð-
ur Bergsveinsson auk Björgvins Schram,
Odds Benediktssonar,  Björns Jónssonar,
Jóns Vignis Karlssonar og Gunnars
Hanssonar sem réðust til starfa skömmu
fyrir upphaf áratugarins. Þá má nefna og
að öðrum ólöstuðum Erling Ásgeirsson
og Gunnar Ólafsson en um þann síðast-
nefnda segir Klapparannáll:

Gunnar hét maður og var Ólafsson.
Hann var lágvaxinn og þéttvaxinn, glað-
lyndur og léttlyndur og sást lítt fyrir. Voru
því fá þau ævintýri, sem hann lenti ekki í.
Hann var sundurgerðarmaður í klæða-
burði og átti margar brækur víðar. Hann
hafði hár prútt á herðar niður, er hann lét
liða til fegurðarauka. Hann átti og geisla-
baug góðan er hann notaði jafnan er veð-
ur var gott en tók af er veður gerðust vá-
lynd og hengdi á vegg í stofu sinni. Geisla-
baug þennan ágirntust margir menn
einkum Sigurður nokkur Bergsveinsson, er
galdur hafði numið vestur í Arnarfirði.
Vildi hann fá léðan geislabauginn, en
Gunnar kvað hann honum illa fara og
léði hvergi. Er Sigurður jafnan  geisla-
baugslaus síðan.

Björn Jónsson, sem látinn er fyrir
nokkrum árum og kominn til himnaríkis,
var eftirminnilegur persónuleiki, háðskur
og kaldhæðinn,  kíminn og orðheppinn.
Hann sá um að koma bókhaldi IBM á
laggir í öndverðu og vinna það síðan um
árabil. Skömmu fyrir andlátið heimsótti
Valur Páll Þórðarson hann helsjúkan á
sjúkrahús. Í mókinu opnar Björn annað
augað og segir að bragði: 

„Ég bíð þá eftir þér við Gullna hliðið,
Valur minn, með hálfa flösku af sjenever“.

Líklega var þetta það síðasta, sem hann
sagði áður en hann dó og ég veit, að
hann hefur ekkert á móti því að ég segi
frá þessu hér, ef hann heyrir til mín.

Á síðari hluta áttunda áratugarins var
IBM nokkuð í sviðsljósinu. Jafnvel var
nafn félagsins nefnt á hinu háa Alþingi og
talið háskasamlegt er erlendir aðilar seild-
ust til áhrifa í íslenzku atvinnulífi með
lymskulegum hætti. Slíkt var enda bann-
að með lögum en lögspekingum góðum
tókst að finna glufur á lögunum og út-
vega íslenzkt heildsölu- og smásöluleyfi.
Þetta aftraði  þó ekki fyrrum starfsmanni
IBM, Elíasi Davíðssyni, að deila nokkuð á
sinn gamla vinnuveitanda svo sem annál-
ar dagblaða bera merki um. Um Elías
segir Klapparannáll.

Elías hét maður. Hann var spámaður af
ættkvísl Benjamíns. Hann var gyðingur, er
sendur var jarli af himnum ofan. Töldu
menn hann fjárvitring góðan. Var hann
því settur til ráðuneytis Sverri konungi, er
reynt hafði að gerast konungur Hafnfirð-
inga en tekist illa. Var Sverrir þar með
orðinn konungur gyðinga. Tilvitnun
lýkur. 

Nú er Elías virtur hljómlistamaður, er
semur fjölþjóðlegt kennsluefni í tónlist.
Honum var flest til lista lagt svo ekki sé
meira sagt. Á milli þess sem hann skrifaði
Assembler forrit fyrir IBM samdi hann
m.a. alvörutónverk fyrir píanó þar sem pí-
anóleikarinn lá á bakinu og spilaði á
hljóðfærið með tánum. Hann flutti og
tónlist eftir Brahms á IBM 1401 og
hannaði læknisfræðilegt  rannsóknar-
stofuverkefni fyrir sömu vél upp á 4000
minniseiningar að minnisstærð. Á vissan
hátt má segja að Elías hafi verið maður
kraftaverkanna.

Frá þessum tíma fannst milli gulnaðra
blaða Klapparannáls eftirfarandi auglýs-
ing frá tízkuskóla IBM:

Námskeið í framkomu, háttvísi, hófsemi,
klæðaburði, matarræði, skoðanafrelsi,
borðsiðum, mannasiðum og hvernig á að
drekka úr glasi með tilþrifum þannig að
sómi sé að. Leiðbeinandi Gunnar M.
Hansson.

Á því herrans ári 1978 flutti IBM á Ís-
landi að Skaftahlíð 24 og var það upphaf
mikilla umskipta til aukningar í rekstri fé-
lagsins. Níundi áratugurinn var síðan í
rauninni allegretto maestoso. Þá tók
Gunnar Hansson við forstjórastarfi af Ottó
A. Michelsen. Árangur af rekstri var af-
spyrnugóður og S/34 og S/36 og S/38
og AS/400 seldust eins og heitar lummur
og sömuleiðis búnaður í stórtölvugeirann.
Hagnaður þótti tíðindum sæta fyrst og
fremst vegna þess að IBM útibúið naut
þess að kaupa aðföng á mjög lágu verði frá
verksmiðjum IBM og hagnaður því tekinn
og skattlagður í landinu opinberum aðilum
og skattþegnum til hins mesta gagns. Illa
gekk þó embættismönnum og oddvitum
atvinnulífs að skilja þetta og einhverjir
héldu að IBM væri glæpa- og okurfyrirtæki
en samkeppnin var söm við sig, kynti und-
ir og fór vaxandi. Engu að síður var þetta
tímabil velgengni og félagið var þess um-
komið að láta mikið fé af hendi rakna til
ýmiss konar menningar- og þjóðþrifamála,
sem gjarnan vill gleymast í umræðunni og
eftir á að hyggja skilaði litlu í viðskiptavild
og vinsældum. Smátt og smátt var ljóst og
ekki síst undir lok níunda áratugarins að
tímar voru breyttir og breytinga var þörf.

Á þessum áratug hraða og hátignar
þurfti um margt að semja og stundum var
leitað til lögspekinga í öryggisskyni.
Samningagerð er vandasöm ekki sízt ef
samningurinn á að skiljast og ég tala nú
ekki um að vera fullnustuhæfur. Bersýni-
lega hefur verið pælt í þessu því á meðal
gulnaðra blaða Klapparannáls fannst eftir-
farandi orðrétt tilvitnun í kunnan lög-
mann í viðtali á Stöð 2 þann 3. marz 1987
og ágætt dæmi um lögfræðingamálfar:

Samningafrelsi er á Íslandi. En ef sá,
sem hefur gert samning við vændiskonu og
ekki fengið samninginn efndan, knýr á
um fullnustu, getur hann ekki fengið
hann efndan með því að fá innsetningu
með fógetagerð.

Frelsið hefur sínar takmarkanir en til
að fyrirbyggja misskilning minnist sá, sem
hér stendur þess ekki að hafa þurft að út-
búa þessa tegund samninga þótt jafnan
hafi verið reynt að ná til sem flestra at-
vinnugreina. Hann náði aldrei lengra en
að gera viðhaldssamninga.

Á öndverðum níunda áratugnum, ára-
tug konunnar, þótti ástæða til að fjölga
konum í störfum hjá fyrirtækinu. Veldi
karla var á undanhaldi og ekkert hafði
spurst til fannamannsins ferlega í áraraðir.
Allt frá því á ofanverðum áttunda ára-
tugnum höfðu svonefndar stórslys-
amyndir verið sýndar í kvikmyndahúsum
við miklar vinsældir, svo sem The Tower
Inferno, á íslenzku Logandi víti og uppá
dönsku feðranna Det brændende helvede
eða eitthvað í þá veruna. Þetta var í þann
mund að endanlega var ákveðið á Íslandi
að hefja konuna til vegs og virðingar.
Frétzt hafði af afrekskonu mikilli, sem
getið hafði sér góðan orðstír við nám og
störf í Danaveldi og víðar. Gekk konan sú
undir því dramatíska en jafnframt dular-
fulla og ógnvekjandi nafni „det lang-
benede helvede“ og því væntanlega verð-
ugur fulltrúi kvenna innan veggja fyrir-
tækisins. Og nú er hún hingað komin
okkar ágæti, hávaxni og glæsilegi veizlu-
stjóri, einhver ljúfasti samstarfsmaður,
sem ég hef nokkurn tímann átt með heiti
samstarfsmanna sinna af dönskum húm-
or, sem hljómar eins og öfugmæli aldar-
innar.

Frá þessum níunda áratug hraða og
hátignar hafa varðveitzt nokkur ófull-
komin annálsbrot úr áðurnefndum
Klapparannál:

Anno Domini millesimo noncentesimo
octogesimo quarto.

Kvíðvænlega horfir í barneignum ábú-
enda. Viðurkoma aðeins 2.727 pro centum
á ári þvísa eður 5 einingar þegar fædd og
eitt í vændum þrátt fyrir 8.580 tilraunir.
Kvóti settur fyrir árið 4 pro centum sem

jafngildir 8.8 börnum á árinu. Kvóta
verður því aðeins náð að Gunnar Ólafsson
eignist 3.8 börn í nóvember.

Anno Domini millesimo noncentesimo
octogesimo quinto.

Agnar hét maður ættaður úr Stykkis-
hólmi vestur. Hann kvað kirkjugarð þar
vera fullan af fíflum. Átti hann ef til vill
við túnfífla. Hann stundaði hvorki gald-
ur, kukl né særingar og var hvers manns
hugljúfi og drengur góður. Hann stýrði
fjárheimtum búsins og var ökumaður
snjall. Það er í frásögur fært er hann ók yf-
ir gangstétt, í gegnum girðingu, inn í
skrúðgarð, yfir barnavagn, reiðhjól, 3 ösk-
utunnur og kerlingu. Velti síðan ökutæki
sínu tvær veltur og ók síðan áleiðis upp í
reynitré þar sem hann nam loks staðar til-
neyddur og orti vísu enda varð ekki lengra
haldið.

Fullt er allt af fíflum hér
fífl um löndin sveima.
Kempur þessar koma sér 
í kirkjugarðinn heima.

Þá kvað konan, sem átti barnavagninn:
Leikur suma lífið hart
löngum þjakar spennan.
Það virðist nokkuð vera margt,
sem vantar í hann þennan.
Um téðan Agnar segir Klapparannáll

ennfremur.
Boðað til verkfalls hjá VR. Téður Agnar

andvígur verkfalli. Mætir á fyrsta degi
verkfalls á kontór verkfallsboðenda og seg-
ir þeim að fara til helvítis. Gekk að svo
mæltu snúðugt til síns kontórs og tók upp
störf eins og ekkert hefði í skorist. Þá kvað
verkfallsstjórn vísu:

Ófrið magnar seggur sá,
syngur ragn í tarfinum.
Ef að Agnar þagnar þá,
þykir gagn í skarfinum.

Lýkur hér tilvitnunum í Klapparannál
og viðauka hans. Annálsins má leita í Þjóð-
skjalasafni. Sé eitthvað missagt er skylt að
hafa það heldur er sannara reynist.

Mynd 83. Agnar Möller Mynd 84. Konan, sem átti barnavagninn

IBM bókin  17.4.2008  16:14  Page 127



128 IBM Á ÍSLANDI

Og þá er, góðir fagnaðargestir, komið
að Ragnarökum. Í raun voru það engin
Ragnarök þar sem heimurinn fórst, held-
ur miklu fremur liður í þróuninni líkt og
er menn gengu til Valhallar forðum eftir
að hafa barist vel og lengi og hófu gleð-
skap og drykkju að nýju eftir erfiði dags-
ins. Stóra IBM átti í erfiðleikum og ákvað
að hætta við hinar smærri reksturseining-
ar víða um heim og semja við starfsmenn
um starfslok. Ljóst var að á ýmsan hátt
hefði útibúið á Íslandi þurft að starfa eins
og margfalt stærri útibú og það var dýrt.
Talið var nauðsynlegt að fjölga afurðum
til að halda uppi arðseminni. Talið var
nauðsynlegt að taka upp nýjar tegundir
þjónustu og koma upp nýrri þekkingu
innan félagsins. Margt af þessu var utan
þeirrar stefnu, sem IBM hafði hugsað sér,
og framtíðarvettvangur innan vébanda
þess því óheppilegur. Valið stóð því um
að leggja reksturinn alfarið af og segja
nánast öllum starfsmönnum upp eða að
stofna nýtt félag. Sá kostur var valinn og
Nýherji varð til. Nokkuð hafa sjóirnir

gengið yfir Nýherja en það er önnur saga,
sem ekki verður sögð hér. 

Fjölþjóðlega IBM fyrirtækið var stofn-
að af hugsjónamönnum og eru hugsjónir
fyrirtækisins um jöfn tækifæri, virðingu
fyrir einstaklingnum, frelsi til tjáningar og
gagnrýni, skoðanafrelsi, umbun eftir
framlagi, starfsmannastefnu, markmiða-
setningu, meðferð fjármuna, markmið-
astýringu, gæðamál og starfsmanna-
menntun eitthvert merkasta framlag, sem
veitt hefur verið til íslenzkrar atvinnuþró-
unar. Stundum spyr maður sjálfan sig:
Hvað hefur orðið af þessu öllu saman? En
kannski er eitthvað af því bara undir tepp-
inu og kemur í ljós, þegar sópað er næst. 

Þáttur IBM á Íslandi er merkur þáttur
í atvinnusögu landsins og þróun tölvu-
tækninnar á landinu. Um árabil gerðist sú
saga innan veggja IBM. Vonandi verða
henni gerð skil með viðhlítandi hætti, er
fram líða stundir.

Ágætu gömlu samstarfsmenn. Það var
gaman að sjá ykkur aftur. Megi ykkur
jafnan vel farnast.

Mynd 85. IBM leirtau

1 Halldór Friðriksson. Viðtal við ritstjóra í  sept. 2007.
2 Margrét Sverrisdóttir og Valborg Elísdóttir. Viðtal við ritstjóra í okt. 2007.

Mynd 86. Hallfríður og Jón Þór Árnason. 
Vitað er um tvenn varanleg sambönd, sem mynduðust á IBM tímanum. Hér er hitt.

Sé flett blöðum Morgunblaðsins, út-
breiddasta dagblaðs landsins og ágæts
viðskiptavinar IBM á Íslandi, fer nokkuð
fyrir auglýsingum útibúsins á afurðum
sínum og þjónustu. Á gatspjaldatímabil-
inu á 6. og fram á 7. áratuginn er fjöldinn
allur af auglýsingum eftir götunarstúlkum
og í október 1973 er auglýst eftir einka-
ritara forstjóra. Þá má finna auglýsingar
eftir tæknimönnum af ýmsu tagi.

Það hefur ekki þurft að eyða miklu
púðri í auglýsingar eftir einkariturum for-
stjóra hvorki hjá IBM á Íslandi né arftaka
útibúsins. Sigríður Óskarsdóttir var ráðin
í kjölfar framangreindrar auglýsingar sem
einkaritari Ottós A. Michelsen og starfaði
með honum í forstjóratíð hans og allra

annarra forstjóra IBM og Nýherja síðan.
Hún starfar enn hjá Nýherja hf.

Sigríður tók við starfinu af Lóló Eyj-
ólfs, sem um árabil hafði starfað sem
einkaritari forstjóra. 

Þegar auglýst var eftir starfi einkaritara
forstjóra IBM á Íslandi á sínum tíma var
æskilegt að vera með menntun í hraðrit-
un, sem Sigríður hafði, en hraðritun var
eingöngu notuð allra fyrstu árin. Þá tók
Dictaphone upptökutækið við, sem hafði
segulborða, sem menn töluðu inn á. Hún
minnist eins af fyrstu verkefnunum, sem
var að skrifa niður ræðu fyrir fjölskyldu-
kvöldverð IBM á Íslandi fyrir Viggo
Troels-Smith, forstjóra IBM Danmark
A/S, af slíkum búnaði, en hann talaði

Mynd 87. Gjöf til Reykjavíkurborgar. IBM á Íslandi var eitt 60 reykvískra fyrirtækja,
sem gaf borginni afsteypu af listaverki Einars Jónssonar Úr álögum í tilefni af 200
ára afmæli hennar 1987. Nöfn fyrirtækjanna eru skráð á stöpul listaverksins. 

Á síðum fjölmiðils

ensku með dönskum hreim. Gæðin voru
hreint ekki upp á það bezta og telur Sig-
ríður þetta verkefni hafa verið nokkra eld-
skírn fyrir ungan ritara.

Sigríður hefur farið í gegnum þróun
búnaðar fyrir ritara til og með því að
einkatölvan kemur til sögu, svo sem IBM
kúluvélina, telefaxtæki, þar sem allt var
gert í þríriti með kalkipappír á milli –
betra að gera ekki vitleysur þar. Hún tel-
ur að það hafi verið mikil framför, þegar
ný IBM ritvél með tveggja blaðsíðna
minni kom til landsins, en einungis tvær
vélar af þeirri gerð voru fluttar inn, önn-
ur fyrir hana og hin fyrir Ríkisútvarpið.l

Í október 1973 er boðinn aðgangur að
System 360/30 í úrvinnsluþjónustu IBM
og höfðað til verkfræðinga, vísinda-
manna, rannsóknarstofnana, verktaka og
tæknifræðinga. Í maí 1975 birtist frétta-
tilkynning um litla tölvu til leigu eða
sölu, System 32. Tölvan getur tilkynnt
um bilun í einhverjum hluta sínum en
samt haldið áfram að vinna rétt og raf-

magnsbilanir skemma ekki vélina, segir
þar svo hógværlega. 

Á árinu 1977 má finna nokkrar
auglýsingar um System 34 undir slagorð-
inu Rétt svar á reiðum höndum, þar sem
þörfin er, og í nóvember 1978 er frétta-
tilkynning um nýja tölvu frá IBM,  Syst-
em 38, sem getur annað verkefnum frá
allt að 10 útstöðvum á sama tíma. Á 9.
áratugnum kemur arftakinn, AS/400
fram á sjónarsviðið með nýjar víddir og er
auglýst undir slagorðunum „IBM fyrst
og fremst“ og „Bezta verð á afkastaein-
ingu, sem þekkist“. Sama gildir um IBM
Risk System 6000, sem nú er farið að
hampa talsvert. Í október 1988 er frétt
um að Póstur og sími hafi keypt Syst-
em/88, sem henti vel fyrir hólfa- og
skeytaflutning stofnunarinnar með miklu
rekstraröryggi vegna tvöfaldrar stjórnein-
ingar, þannig að vinnsla hvorki leggst
niður né hægist á henni þótt önnur ein-
ingin bili. Sjálfhringibúnaður tryggir
samband við miðstöð í Bretlandi ef bilun
á sér stað, sem gefur leiðbeiningar um
viðgerð. 

Í maí 1983 er látlaus fréttatilkynning
um að IBM hafi markaðssett smátölvu í
Evrópu, sem sé auðvelt að setja upp,  taka
í notkun og vinni í milljónustu hlutum úr
sekúndu og  enn hógværari tilkynningu er
að finna um nýja 286 PS/2 einkatölvu frá
IBM  í maí 1989. Það er athyglisvert, að
lítið fer fyrir auglýsingum á þessum bún-
aði og má ætla, að IBM hafi ekki áttað sig
á um hvers konar markað var að ræða, en
útibúið átti jafnan í erfiðleikum með að
fóta sig á þessum markaði ekki sízt vegna
verðlags. IBM fyrirtækið var mótað af
verðlagningarstefnu stórtölvanna og fór
útibúið á Íslandi ekki varhluta af því. Í
stór- og miðtölvuumhverfinu  var flest í
hærri kantinum og seldist samt. Tuttugu
tonna vatnskældar stórtölvur þurfti alls
ekki að auglýsa. Markaðssetning einka-
tölvunnar var á margan hátt mótuð af

Mynd 88. Sigríður Óskarsdóttir

þessu viðhorfi og samkeppnin ýtti óþægi-
lega við stórtölvufyrirtækinu, sem reyndi
að markaðssetja einkatölvur. Árangur var
eftir því og er nú kunnara en frá þurfi að
segja að IBM seldi einkatölvurnar frá sér í
byrjun nýrrar aldar og hætti sölu þeirra. Í
það hafði lengi stefnt.

En það er fleira fróðlegt á síðum
Morgunblaðsins í þessum efnum.

Í ágúst 1970 er sagt frá IBM ritvél
með blindraletri og í febrúar 1971 er frétt
af nýjung nokkurri. Hægt að tala heims-
álfa milli með rafreiknum. IBM kynnir
nýja fjarskiptatölvu. Í fréttinni kemur
fram, að hægt sé að komast í samband við
gríðarstóra tölvu í Kaupmannahöfn, sem
geri hina flóknustu útreikninga með for-
ritunarmálinu APL – A Program Langu-
age – og skili niðurstöðum á innan við
einni sekúndu. Bent Rosenkranz frá IBM
Danmark  kynnti þessa tækni og hafði til
þess ritvél og símhringibúnað.

Í sama mánuði er sagt frá því, að raf-
reiknafólk, um 20 manns,  hafi setzt á
skólabekk í því skyni að læra forritunar-
málið PL/1. Kennari var danskur sér-
fræðingur Sigurd Hauge að nafni. Jafn-
framt var sagt frá vígslu menntaseturs
IBM í Stokkhólmi NEC, en þangað eigi
íslenzkir tæknimenn kost á að sækja fram-
haldmenntun. 

Hinn 22. apríl 1976 birtist grein eftir
Halldór Guðjónsson, kennslustjóra Há-
skóla Íslands undir yfirskriftinni Tölvu-
mál Háskólans. Forsaga þess máls var, að
IBM á Íslandi ákvað að færa æðstu
menntastofnun þjóðarinnar að gjöf
tölvubúnað af gerðinni IBM 360/30 og
í notkun hafði verið hjá útibúinu. Hún
var aukin og uppfærð og þannig afhent
háskólanum. Einhverjum mun hafa þótt
gjöfin tortryggileg og þá helst í þá veru
að hún væri gömul og úrelt og að IBM
væri að tryggja sess sinn hjá háskólanum
með ódýrum hætti. Halldór svarar þessari
gagnrýni í framangreindri blaðagrein:

Það er rétt, að IBM framleiðir ekki
lengur tölvur af þessari gerð. Það er líka
rétt, að IBM heldur ekki lengur við hug-
búnaði og stýrikerfi þessarar tölvugerðar.
Það er enn fremur rétt, að ýmis fyrirtæki,
þar á meðal IBM, framleiða nú hraðvirk-
ari, einfaldari og fjölhæfari tölvur en IBM
360/30. Í öllu þessu er tölvan, sem há-
skólinn fær til afnota, úrelt á sama hátt og
Rolls Royce af árgerð 1960 er úreltur. En
allt þetta skiptir háskólann engu.

Það sem skiptir háskólann máli í þessu
efni er einkum þrennt:

Að vélin, sem háskólinn hefur til af-
nota, sé svo fjölhæf, stór og hraðvirk,
að hún geti sinnt og annað sem flest-
um þeirra verkefna, sem háskólinn
þarf að láta vinna. 
Að vélin sé svo lík algengum tölvum
öðrum, að notendur eigi ekki erfitt
með að færa verkefni sín af vél háskól-
ans á aðrar og þá jafnframt að þeir,
sem læra fræði sín við vélina, geti not-
fært sér þau annars staðar.
Að vélin sé örugg og auðveld í við-
haldi og þar með að hún muni endast
háskólanum í umsaminn tíma.

Þá víkur Halldór í grein sinni að vanda
háskólans við fjármögnun búnaðar af
þessu tagi og skýtur jafnframt nokkuð
föstum skotum að þeim, sem gagnrýnt
hafa gjöf þessa opinberlega:

Hvort og hvenær Háskólinn getur aflað
slíkra tækja er háð fjárveitingum og sam-
þykki stjórnvalda, nema einhverjir góðvilj-
aðir menn, til dæmis þeir, sem af ósjálfráðu
viðbragði eða áunnum vitsmunakæk, hafa
reynt að sverta IBM og háskólann vegna
þessa máls, taki sig saman um að gefa há-
skólanum tækjabúnað, helzt frá pínulitlu
tölvufyrirtæki einhvers staðar í öðrum,
þriðja, fjórða eða fimmta heiminum. Ef það
er annars einhver, sem kann óbrigðul ráð
við að afla háskólanum fjárveitinga eða gjafa
til merkilegra viðfangsefna, þá bið ég þann
mann blessaðan að koma til mín strax.

Grein sinni lýkur Halldór með því að
taka saman verðmæti þessarar tölvugjafar.

• Afnot af IBM 360/30 í 3 ár í verð-
mætum 30 – 45 millj. kr.

• Viðhaldskostnaður vélarinnar í 3 ár
kr. 6 millj. kr.

• Peningagjöf 6 millj. kr. 
Samtals er þessi smáskítur sem sé 42-

57 milljónir króna.
Að sjálfsögðu þarf nokkurn auð

(kringlóttan eða öðru vísi í laginu) til að
geta séð af slíkum smáskít eða þykir
mönnum enn betur henta að leita nýrra
leiða til að fletta húð af mjóu bökunum...

Framreiknað til verðlags í ágúst 2007
eftir vísitölu byggingakostnaðar að
teknu tilliti til myntbreytingar reiknast
framangreint heildarverðmæti vera á bil-
inu 70.5 millj. – 95.7 millj. króna. Því
má við bæta, að IBM á Íslandi lagði út
söluskatt í tolli af viðbótarbúnaði til
tölvusamstæðunnar, er sérstaklega var
fluttur inn í því skyni að gera hana öfl-
ugri. Söluskattur rann í ríkissjóð og var
óafturkræfur.

Einhverjum kom í þessu sambandi til
hugar sagan af elskhuganum, sem færði
unnustu sinni fagran blómvönd. Unnust-
an kvað vöndinn fljótlega mundu visna,
sem var orð að sönnu. Gjöf IBM var um
síðir leyst af hólmi með tölvu frá öðrum
framleiðanda og háskólinn hóf að skipta
við aðra framleiðendur og seljendur en
IBM í ríkari mæli.  Gjöfin var engu að
síður innt af hendi af góðum hug,  án
nokkurra skuldbindinga og naut víða við-
urkenningar og þakklætis eins og framan-
greind tilvísun lýsir. Þrátt fyrir blendnar
viðtökur átti IBM á Íslandi eftir að veita
Háskóla Íslands gjafir á nýja leik, en þeir
sem þekktu Ottó Michelsen geta ímynd-
að sér, að hann hafi hugsað eitthvað á
þessa leið:

Sjaldan launar kálfur ofeldið.
Menn hafa nokkuð velt vöngum yfir

því, hvers vegna IBM tókst ekki að halda

markaðshlutdeild sinni í Háskóla Íslands
á þessum tíma. System 360/30 náði
aldrei verulegu flugi í skólanum að því er
almenna notkun varðaði. Líklegust
skýring er sú, að IBM hafi ætlað 360 fjöl-
skyldunni að leysa af hólmi IBM 1620,
sem var í reynd stór einkatölva 600 kg að
þyngd,  og aðra efnilega arftaka þeirrar
tölvu svo sem IBM 1130, sem lifði stutt.
Neðri endi 360 fjölskyldunnar svaraði
hins vegar ekki til þeirra krafna, sem
markaðurinn og menntastofnanir voru
farnar að gera til tölvubúnaðar m.a. í
sambandi við fjarvinnslu, er margir not-
endur gátu unnið á vélina samtímis (ti-
mesharing) og varð því til gat, sem keppi-
nautarnir komu auga á, gátu nýtt sér og
selt sinn búnað, sem þótti henta betur að
þessu leyti.  Athyglisvert er, að einhvern
veginn fannst fjármagn til kaupa á búnaði
keppinautanna í þessu skyni. Hér virðist
IBM hafa misreiknað sig að því er ódýrari
gerðir 360 fjölskyldunnar varðaði og skil-
ið eftir opið sóknarfæri fyrir keppinautana
með fyrrgreindum afleiðingum. IBM
1130 kom aldrei til álita fyrir Háskóla Ís-
lands  þar sem henni var ekki ætluð fram-
tíð hjá IBM og neðri endi 360 fjölskyld-
unnar réði ekki við að brúa það bil, sem
þurfti.2

Í janúar 1974 er viðtal við Ottó A.
Michelsen í tilefni af 25 ára þjónustu við
IBM. Fram kemur að starfsmenn útibús-
ins á Íslandi séu orðnir 42 og velta hafi
hátt í þrefaldast frá árinu 1968, fyrsta
heila ári starfseminnar. Það virðist því
vera bærilegur gangur í rekstrinum. Ottó
var hagur í tilvísunum og telur í þessari
grein jafn eðlilegt að nota tölvur í þágu
mannsins og skurðgröfur.

Í febrúar 1978 er sagt frá úthlutun úr
rannsóknarsjóði IBM, sem stofnaður var
fyrir gjafafé fyrirtækisins til Háskóla Ís-
lands. Úthlutað var rösklega um 2.5
millj. króna að núvirði til eftirtalinna vís-
indamanna og samtaka:

• Rannsóknarstofnun félags lækna-
nema til könnunar á ofnæmissjúk-
dómum á Íslandi.

• Rannsóknarstofnun landbúnaðarins
til rannsókna á beitarþoli íslenzkra
gróðurlenda.

• Baldur Jónsson lektor til rannsókna á
sviði máltölvunar.

• Dr. Þorkell Helgason dósent til að
koma upp forritasafni til kennslu og
rannsókna á sviði bestunar.

• Dr. Stefán Aðalsteinsson búfjárfræð-
ingur  til rannsókna á því hvernig
skipuleggja megi jöfnun heyforða
milli landssvæða.

Í maí 1978 er viðtal við forstöðumenn
eins af fyrstu tölvuráðgjafafyrirtækjunum,
Rekstrartækni sf. og þróun þeirra á bónus-
kerfi fyrir fiskvinnslu. Í september 1979 er
sagt frá, að IBM hafi kynnt nýtt fisk-
vinnslukerfi, sem geti haft í för með sér
milljarða sparnað. Mikil samvinna var
með IBM á Íslandi og Rekstrartækni um
þessar mundir á þessu sviði.

Í október 1978 þakkar Skáksamband
Íslands IBM á Íslandi og fleiri fyrirtækj-
um góðan stuðning. Í júlí 1981 er sagt
frá aðgangi IBM að alþjóðlegum gagna-
banka IBM í því skyni að auðvelda við-
gerðir á tölvubúnaði (RETAIN) og sama
ár er sagt frá “rekstrartafli“, sem IBM á
Íslandi gekkst fyrir í samvinnu við stjórn-
unarfélagið, fyrir eigendur og starfsmenn
fyrirtækja. Viðtal er við Þórð Sverrisson,
þáverandi framkvæmdastjóra Stjórnunar-
félagsins, sem lýsir nánara fyrirkomulagi.
Í nóvember 1982 er sagt frá ráðstefnu
um sögu og stöðu vísinda á Íslandi, sem
samtökin Líf og land standa fyrir. Sam-
hliða ráðstefnunni sýna fyrirtækin Flug-
leiðir hf., Eimskip hf., og IBM á Íslandi
ýmsa hluti, sem lýsa þeirri þróun, sem
orðið hefur á sviði flugtækni, skipakosts
og tölvuvæðingar. Í janúar 1985 er sagt
frá könnun Félags íslenzkra iðnrekenda á
því, hvort íslenzk fyrirtæki geti gerzt

undirverktakar hjá verksmiðjum IBM.
Athugunin er að frumkvæði IBM.

Í apríl 1982 er sagt frá forstjóraskipt-
um hjá IBM á Íslandi. Ottó A. Michelsen
lætur af störfum og Gunnar M. Hansson
tekur við.

Í maí 1982 er sagt frá því að Ísland hafi
verið kynnt í riti mánaðarlegs fréttablaðs
Evrópusvæðis IBM fyrirtækisins, EHQ
News, sem gefið er út í París. Ítarleg
kynning er á starfsemi IBM á Íslandi og
almenn kynning á landi og þjóð. Við
gerð þessarar samantektar var þess freist-
að að hafa upp á þessari grein í hinu er-
lenda tímariti. Það reyndist ekki raunhæf-
ur kostur að freista þess hjá IBM fyrirtæk-
inu enda Evrópuaðalstöðvar þess ekki í
París með þeim hætti sem áður var. Fyrir
milligöngu Landsbókasafns Íslands Há-
skólabókasafns, sem leitaði til frönsku
Þjóðarbókhlöðunnar Bibliotheque
national de France, tókst að hafa upp á
tímaritsgreininni í afskekktri geymslu
safnsins í Versölum skammt frá París. Vert

Mynd 89. Ísland í EHQ news. Hallgríms-
kirkja í smíðum

IBM bókin  17.4.2008  16:14  Page 134



IBM Á ÍSLANDI 135

er að þakka hinum ágætu söfnum og
starfsmönnum þeirra sérstaklega fyrir
góða þjónustu.

Í október 1982 kostar IBM á Íslandi
auglýsingu um þjóðarátak gegn krabba-
meini. Auk þess gaf IBM krabbameinsfé-
laginu tölvubúnað til starfsemi sinnar um
svipað leyti.

Í júlí 1983 er frétt frá Orðabók Há-
skóla Íslands, þar sem lýst er áformum
um að skrá uppflettiorð seðlasafns í tölvu
með ákveðnum hætti. Rætt er við Jón
Friðjónsson og Jörgen Pind og sagt frá
vilyrði IBM á Íslandi fyrir styrk til starf-
seminnar. Hér er komið að upphafi langs
samstarfs orðabókarinnar og IBM á Ís-
landi, sem átti sér stað um mörg ár áður
en starfsemi útibúsins var hætt.

IBM tekur þátt í sýningunni Skrifstofa
framtíðarinnar, tekur þátt í að styrkja
landssöfnun Hjálparstofnunar kirkjunnar,
styrkir Knattspyrnufélagið Fram og býður
til fyrirtækjakynningar á vegum stjórnun-
arfélagsins á árunum 1983 – 1985.

Samvinna tekst um gerð íslenzks leið-
réttingaforrits á milli Orðabókar Háskól-
ans og IBM samkvæmt frétt í janúar 1984.
Þar kemur fram, að IBM muni greiða all-
an kostnað við könnunarvinnu vegna þess
máls. Um er að ræða viðbót við það starf,
sem þegar er unnið í orðabókinni.

Í apríl 1985 er sagt frá umfangsmikilli
hugbúnaðarsýningu IBM í nýju þjón-
ustuveri fyrirtækisins á neðstu hæð
Skaftahlíðar 24.

Í ágúst 1985 er sagt frá tölvugjöf IBM
á Íslandi til Háskóla Íslands. Guðmundur
Magnússon háskólarektor segir, að tölvan
komi Íslandi í mikilvæg sambönd við um-
heiminn. Við þetta tækifæri lét forstjóri
IBM á Íslandi svo um mælt: „Við hjá IBM
höfum áhuga á að styðja við bakið á
menntun í landinu og lítum svo á, að ef
við fylgjumst ekki með því nýjasta, sem er
að gerast á því sviði í heiminum, munum
við dragast afturúr“. 

Tölvusýning IBM var haldin 1984 og
9000 manns komu og sáu hana. Tvítug-
ur nemi, Guðmundur Gunnlaugsson tók
á móti verðlaunum, einkatölvu, úr hendi
forstjóra IBM, Gunnars M. Hanssonar. Í
nóvember 1985 er sagt frá því, að IBM á
Íslandi hafi ákveðið að gangast fyrir hug-
búnaðarsamkeppni meðal skólanema og
kennara þeirra og er markmiðið með
henni að hvetja til aukins framboðs á ís-
lenzkum hugbúnaði í IBM PC, sem
hentar til náms í íslenzkum skólum.

Viðtal við Ottó A. Michelsen í októb-
er í tilefni af 50 ára starfsafmæli hans
1988. Ottó er orðhagur sem fyrr: „Þurf-
um ekkert á því að halda að vera eins og
aðrir“ er eftir honum haft. 

Í janúar 1989 er sagt frá því, að fjórir
íslenzkir grunnskólar tölvutengist dönsk-
um skólum að tilhlutan IBM á Íslandi og
IBM skóladagar eru haldnir í júní 1989
fyrir kennara, skólastjóra og aðra áhuga-
sama um notkun tölva í kennslu, en IBM
á Íslandi er meginstyrktaraðili lokaðrar
ráðstefnu um menntamál á vegum al-
þjóðasamtaka um gagnavinnslu (Inter-
national Federation for Information
Processing – IFIP).

Í marz 1989 er sagt frá hræringum og
umbrotum á íslenzka tölvumarkaðnum.
IBM sé komið í náið markaðsstarf með
systurfyrirtækjunum GJJ/Skrifstofuvél-
um en Örtölvutækni fær einkasöluumboð
fyrir Hewlett Packard. 

Í júní 1989 má sjá tákn um nýja tíma.
Skrifstofuvélar/GJJ veðja á IBM PS/2,
en þessi fyrirtæki voru þá sameinuð og
orðin söluaðili IBM á Íslandi. Nýr mögu-
leiki er kynntur í verzlunarrekstri, er IBM
á Íslandi og Sameind kynna 4684 verzl-
unartölvuna.

Í nóvember 1989 er í leiðara Morgun-
blaðsins vakin athygli á því, að IBM á Ís-
landi hafi ákveðið að bæta kjör starfs-
manna sinna á þann hátt, að greiða sér-
stakt framlag, sem nemur 6% af launum

þeirra, í Frjálsa lífeyrissjóðinn, sem starf-
ræktur er á vegum Fjárfestingafélagsins.
Þetta eru athyglisverð tíðindi, segir í leið-
aranum. Ástæðan fyrir þessari ákvörðun
fyrirtækisins, segir ennfremur, hlýtur m.a.
að vera sú, að forráðamenn þess og starfs-
menn hafa komist að þeirri niðurstöðu,
að lífeyrissjóðakerfið dugi ekki til þess að
tryggja mönnum sómasamlegan lífeyri,
þegar kemur að starfslokum. 

Hér er um að ræða gamalt baráttumál
útibúsins, sem nú náði loks í höfn hálfu
þriðja ári áður en útibúið var lagt niður.
IBM féllst á, þegar að því kom, að í þenn-
an lífeyrissjóð væri greidd árleg ein-
greiðsla í allt að þrjú ár til hvers starfs-
manns á launaskrá við slitin.

Í janúar 1990 er sagt frá sameigin-
legri ráðstefnu IBM og Orðabókar Há-
skólans um þýðingar á tölvuöld. Ráð-
stefna þessi vakti verðskuldaða athygli
og var hún fullskipuð. Á þessari ráð-
stefnu kom fram, að IBM hefði lagt
fram 60 milljónir til þýðingarstöðvar-
innar árið áður (1989) og frá upphafi á
annað hundrað milljónir króna, sem
jafngildir á þriðja hundrað milljónum
króna á verðlagi ársins 2007.

Í júlí 1990 er sagt frá því, að Óli Kr.
Sigurðsson kaupi Skrifstofuvélar/Gísla J.
Johnsen hf. Sama ár er sagt frá því, að
Skógræktin sé skipulögð með nýju tölvu-
forriti, er vinni mat á landkostum til
skógræktar á fyrstu IBM 486 tölvuna,
sem afhent er hérlendis en IBM á Íslandi
hafi haft milligöngu um samvinnu skóg-
ræktarinnar og nemenda Tölvuháskólans
um gerð hjálparforrita í þessu sambandi.
Forritin eru þung og þurfa mikið vélaafl,
en vinni vel á þessari nýju tölvu eins og
svipurinn á forstjóra IBM, Gunnari M.
Hanssyni, Steingrími J. Sigfússyni land-
búnaðarráðherra og Jóni Gunnari Ottós-
syni tilraunastjóra ber vott um á mynd,
sem blaðið birtir af þeim, er þeir ræsa for-
ritin í sameiningu.

En nú örlar á erfiðleikum. Í júlí 1990
birtist auglýsing frá IBM á Íslandi, þar
sem tekið er fram, að IBM ábyrgist alla
þjónustu á IBM tölvum og búnaði, sem
keyptur hefur verið hjá Skrifstofuvélum
og Gísla J. Johnsen hf. Tilefnið er gjald-
þrot Skrifstofuvéla GJJ. Talið var, að
samdráttur og offjárfesting hafi orðið
fyrirtækinu að falli. Jafnframt er tekið
fram, að þjónusta við notendur verði
veitt hjá söluaðila IBM Íslandi, Sameind.
Í október 1990 auglýsir Sameind: „IBM
valdi okkur hjá Sameind og það má
treysta IBM“.

Samstarf Stjórnunarfélagsins og IBM
um tölvuskóla er kynnt í ágúst 1990 og
sama ár er haldin vegleg sýning, sem
nefndist Undraheimur IBM, þar sem
sýndur er ýmiss konar búnaður og forrit,
sem verulegt nýnæmi var í. Vakti sú sýn-
ing verðskuldaða athygli enda vel til
hennar vandað. Góð afkoma var hjá úti-
búinu á þessum tíma og var ákveðið að
ráðstafa hluta ágóða með því að kosta
sýningu af þessu tagi fyrir almenning. Af
sömu ástæðum var IBM á Íslandi aðal-
styrktaraðili Sinfóníuhljómsveitar Íslands
um skeið og gerði þar með hljómsveitinni
kleift að bæta við 30 nýjum hljóðfæraleik-
urum, þannig að hljómsveitin yrði full-
skipuð. Óbeinar auglýsingar af þessu tagi
tíðkuðust nokkuð hjá IBM fyrirtækinu
um þessar mundir um heim allan. Má þar
og til nefna vandaðar sjónvarpsdagskrár
svo sem þætti um Kristófer Kólumbus
með erlendum stórleikurum, sem útibúið
hérlendis kom á framfæri til sýninga hjá
íslenzka sjónvarpinu. Sýningum fylgdi
hljóðlaust IBM merkið á sjónvarpsskján-
um í lok hvers þáttar í eina sekúndu án
skýringar. Ekki þurfi að greiða frekar fyr-
ir sýningarrétt og séð var til þess að merk-
ið væri óafmáanlegt. Það fylgdi með Kól-
umbusi í kaupbæti.

Í desember 1990 er fjallað um sam-
vinnu IBM á Íslandi og Hugbúnaðar hf.

í Kópavogi, sem reyna fyrir sér á alþjóð-
legum markaði með forritið HBX PAD.

Hugbúnaður hf. er sérhæft fyrirtæki í
hönnun og gerð tölvukerfa, sem hefur
hingað til eingöngu starfað á innanlands-
markaði, en haslar sér nú völl í útflutn-
ingi. Fyrr á þessu ári setti IBM á markað
nýjar tölvur af gerðinni IBM Risc Syst-
em/6000. Í þessa nýju tölvu vantaði for-
rit, sem auðveldar gagnaöflun og sam-
skipti notenda tölvunnar og eigin gagna-
nets Póst- og símamálastofnunar viðkom-
andi lands. Að frumkvæði IBM á Íslandi
tók Hugbúnaður hf. að sér að hanna for-
rit til þessara nota, segir í viðkomandi
frétt og sé það nú tilbúið til notkunar.
IBM á Íslandi og Hugbúnaður skiptu
með sér verkum við þróunina en IBM á
Íslandi tók að sér að koma afurðinni á
framfæri við söludeildir IBM erlendis.
Forritið gerið notendum kleift að stunda
tölvusamskipti á IBM Risc System /6000
vélar um x.25 gagnanetið án fastalínu.
Hér var um að ræða verulega útvíkkun á
samskiptamöguleikum en fram að þessu
höfðu þau aðallega byggst á fastlínuteng-
ingum og almennt internet enn í framtíð-
inni. Dágóð sala var í þessum búnaði,
sem vakti verðskuldaða athygli á alþjóð-
legum vettvangi. Tekjum var skipt í um-
sömdu hlutfalli. Frumkvöðlar í þessari

þróun voru þeir Páll og Sigurður Hjalta-
synir hjá Hugbúnaði hf. og Einar Jó-
hannsson verkfræðingur hjá  IBM á Ís-
landi. Á síðari stigum yfirtók Hugbúnað-
ur hf. þetta forrit alfarið og hefur það ver-
ið í notkun og sölu allt til þessa dags
(2007) við góðan orðstír um heim allan.

Kynnt er opnun eigin verzlunar IBM á
Íslandi í nóvember 1991 og Lótus hug-
búnaður boðinn til sölu. Verðlækkun á 386
tölvum frá IBM er kynnt í janúar 1992.

Í janúar 1991 er kynntur listi yfir 50
stærstu fyrirtækin og er IBM á Íslandi nr.
47 á þeim lista sé miðað við eigið fé. Úti-
búið var yfirleitt ekki mjög hátt í röðinni
ef  miðað var við veltu en hins vegar mjög
ofarlega væri miðað við hagnað, sem
skýrist af því á hve lágu verði útibúið
keypti aðföng sín vegna starfseminnar frá
verksmiðjum IBM. Hár tekjuskattur var
mönnum nokkurt umræðuefni og kvað
svo ákaft að því, að forsvarsmenn töldu
sig knúna til að gera grein fyrir þessu op-
inberlega og útskýra kosti þess fyrir al-
þjóð, að það væri kostur og þjóðþrif að
hafa fyrirtæki á Íslandi, sem greiddu háa
skatta. Það var í kjölfar þessarar umræðu
að frétt kom í Morgunblaðinu eins og
reiðarslag hinn 3. janúar 1992 undir yfir-
skriftinni: IBM á Íslandi breytt í sjálfstætt
hlutafélag. 

1 Sigríður Óskarsdóttir. Viðtal við ritstjóra í okt. 2007.
2 Per Gjerløv. Tölvupóstur til  Odds Benediktssonar í sept 2007.

Mynd 90. Úr álögum

Svo sem framangreint yfirlit sýnir kom
IBM víða við í þjóðlífinu á aldarfjórð-
ungnum, sem fyrirtækið starfaði. Auk
þátttöku í markaðsstarfi og sölu var útibú-
ið áberandi í stuðningi á sviði menntunar
og heilbrigðisþjónustu, sem iðulega voru
veittir styrkir til. Fé var veitt til rannsókna
úr sjóðum, sem IBM stóð á bak við. Veg-
leg framlög runnu til þýðinga á íslenzka
tungu jafnt sem íþróttamála. Fróðlegar
sýningar á tæknilegum málefnum fyrir al-
menning voru haldnar og Sinfóníuhljóm-
sveitin var styrkt. Alþjóðlegir fundir fóru
fram og ráðstefnur voru haldnar hérlend-
is á vegum IBM fyrirtækjanna vítt um
heim. Á 200 ára afmæli Reykjavíkurborg-
ar var IBM eitt 60 reykvískra fyrirtækja,
sem gaf borginni listaverkið Úr álögum
eftir Einar Jónsson myndhöggvara, sem
stendur við suðvesturenda Tjarnarinnar.
Ýmsum þótti eftirtekjan vera rýr og jafn-
vel tortryggni ríkjandi. En landinn er dul-
ur og lítið fyrir að tjá sig. Til er úttekt
ónefnds aðila úr heimi fjölmiðlanna frá ár-
inu 1985 um stöðu IBM á Íslandi í ís-
lenzku þjóðfélagi og viðskiptalífi:

I. Staða IBM í þjóðfélaginu

Það verður naumast um það deilt, að á
Íslandi eins og víðast hvar annars staðar í
heiminum er IBM í miklu áliti og með
sterka stöðu bæði hvað varðar markað og
viðskiptahætti. 

Reyndar verður að segjast, að IBM hef-
ur hreiðrað svo vel um sig í íslenzku fyrir-
tækjaumhverfi, að ætla verður að almenn-
ingur líti miklu fremur á IBM á Íslandi
eins og hvert annað innflutningsfyrirtæki
fremur en erlendan borgara á sérstakri
undanþágu til að reka hér starfsemi sína.
Miðað við hversu tortryggnir Íslendingar
hafa verið á erlend áhrif og ítök í atvinnu-

lífi þjóðarinnar verður það að teljast far-
sællega siglt milli skers og báru, að erlend-
ur uppruni fyrirtækisins skuli ekki vera
meira til umræðu og jafnframt benda til
þess, að forsvarsmönnum þess hafi tekist
vonum framar að aðlaga IBM íslenzkum
aðstæðum í rekstri og stjórnun.

Það verður líka að teljast vera nokkuð
víðtæk samstaða um það í þjóðfélaginu að
láta IBM njóta hér fyllsta jafnréttis og
sannmælis á borð við hver önnur íslenzk
fyrirtæki, sem aftur bendir til þess, að Ís-
lendingum þyki nokkur akkur í því í þann
mund, sem öld tölvutækni og upp-
lýsingaiðnaðar er í birtingu að hafa hér á
landi sendiherra þess afls, sem flestir
munu geta verið sammála um að sé leið-
andi á því sviðinu.

Mér segja kunnugir, að jafnvel þótt
staða IBM á Íslandi hafi jafnan verið sterk
á tölvumarkaðnum, þá hafi hún líklega
aldrei verið sterkari en nú – og þróunin
hér á landi er því í fyllsta samræmi við
það, sem verið hefur að gerast hjá IBM á
öðrum mörkuðum. 

Því er jafnvel haldið fram, að staða fyr-
irtækisins hér á landi hafi verið að breytast
mikið og hratt á síðustu 2 – 3 árum. Þetta
er rakið til þeirra kaflaskipta í rekstri fyrir-
tækisins, er það fór að þjónusta í ríkari
mæli smærri fyrirtæki - og meðalstór -
ásamt einstaklinga með sölu á smátölvum
og einmenningstölvum til þessara aðila.
Fyrir þennan tíma eða á tímabilinu frá
1978 – 1983 var IBM ólíkt fyrirferðar-
minna í vitund alls almennings, því að eft-
ir því sem menn segja þá á fyrirtækið á
þessum tíma að hafa lagt mesta rækt við
stórtölvur sínar og þjónustu við stórfyrir-
tæki, s.s. Flugleiðir, Skýrsluvélar ríkisins,
Samband ísl. samvinnufélaga og Reikni-
stofnun bankanna (sic) - og reksturinn
þannig ólíkt fjær því sem kalla má almenn-

Umsögn óháðs aðila

an fyrirtækja- og neytendamarkað. Á þess-
um tíma var IBM meira að segja farið að
missa markaðshlutdeild, þegar litið er á
þjónustuna við fyrirtækjamarkaðinn í
heild að því er þessar heimildir segja.

Eftir kaflaskiptin á árinu 1983 og allt
fram á þennan dag hefur IBM verið að
snúa þessu dæmi við og það rækilega. Lyk-
illinn að þessari velgengni hefur verið til-
koma S/36 vélanna og IBM PC-inn, og
nú viðurkenna jafnvel hörðustu keppinaut-
ar, að IBM sé stöðugt að styrkja stöðu sína
á markaðnum hér og þá ekki sízt á því ári,
sem nú er að líða. Er haft til marks um
þetta, að seldar hafi verið um 10 S/36 tölv-
ur á mánuði að meðaltali á sl. ári auk mik-
illar sölu á hinum ýmsu gerðum á PC vél-
um. Á sama tíma hefur fyrirtækið haldið
öllu sínu í efsta lagi tölvumarkaðarins, þ.e.
meðal stórfyrirtækjanna og stofnananna. 

Það er aftur á móti óhjákvæmilegt, að
um leið og fyrirtæki á borð við IBM eyk-
ur svo mjög markaðssókn sína og hlut-
deild í neðri lögum tölvumarkaðarins, þar
sem samkeppnin er hörðust og flest ein-
tökin seld, þá verður fyrirtækið nálægara
og áþreifanlegra í vitund alls þorra for-
svarsmanna í atvinnulífinu, starfsmanna
þar almennt og þar með almennings.
IBM hefur einnig aukið mikið auglýsing-
ar á framleiðslu sinni og þjónustu, svo að
það er yfirleitt tæpast nokkur vafi á því, að
hvenær sem tölvur og upplýsingamál ber
á góma, mun þorra manna detta IBM
fyrst í hug, þegar spurt er hvert sé leið-
andi fyrirtæki á því sviði.     

IBM nýtur þess vissulega um þessar
mundir að starfa, þar sem manni virðist
hinn vestræni heimur almennt talað binda
við allar vonir sínar um efnahagslegan
vöxt, aukna hagsæld og betra líf. Hin já-
kvæða afstaða og umræða um upplýsinga-
þjóðfélagið jafnt hér á landi sem erlendis
og það átak í eflingu hátækniiðnaðar og
tölvumenntunar almennings, sem rætt er
um í því sambandi, virðist á sama hátt hafa

leitt til þess, að miklu minna fer núna fyr-
ir áhyggjum manna af ægivaldi og hugs-
anlegri einokunarstöðu IBM heldur en
var hér fyrir fáeinum árum. Þvert á móti
virðist til þess ætlast, að IBM sé í farar-
broddi í öllu þróunarstarfi innan tölvu- og
upplýsingatækninnar og einnig má vera,
að Vesturlandabúum sé nógu minnisstæð
sú ráðning, sem Japanir hafa veitt þeim í
bílaiðnaði og rafeindaiðnaði fyrir almenn-
an neytendamarkað, að ráðamönnum þar
þyki varasamt að hrófla við stöðu forystu-
sauðsins af ótta við að það verði þá Aust-
urlandabúar, sem muni fylla tómarúmið,
sem þá myndast. 

Þetta þarf þó alls ekki að þýða, að IBM
sé laust við þann vanda að þurfa á stund-
um að gjalda fyrir stærð sína og styrk-
leika, eins og betur verður vikið að síðar.  

II. Ímynd IBM

Líklega vildu flest fyrirtæki vera í spor-
um IBM og njóta þeirrar óskastöðu að
bera svo þekkt nafn, að allur þorri manna
tengir það umsvifalaust við þá vöru, sem
fyrirtækið framleiðir og þjónustu, sem
það annast.

Ímynd IBM er varla á reiki. IBM táknar
tölvur, stærsta tölvuframleiðanda heims,
það er leiðandi fyrirtæki í rannsóknar- og
þróunarstarfi sem og framleiðslu á þessu
sviði; eitt af öflugustu fyrirtækjum veraldar
og það með hvað glæsilegustu framtíðina
fyrir sér. 

IBM á Íslandi er, býst ég við, í fullum
takti við þann orðstír, sem fer af móður-
inni, og um það vitnar e.t.v. hvað bezt
markaðsstaða fyrirtækisins hér á landi.
Maður heyrir, að IBM þyki áreiðanlegast
í viðskiptum og hugsi vel um viðskipta-
menn sína. Það orð fer af stjórnunarað-
ferðum þess, sem þykja nýstárlegar hér á
landi, og reyndar hefur mér þótt með
ólíkindum hversu hljóðlega menn hér
hafa gleypt við fyrirbrigði eins og frammi-

stöðumati, sem ég hélt satt að segja, að
myndi fara heldur illa í landann. Þau við-
brögð, sem ég hefi hins vegar heyrt - og
eru reyndar nánast öll frá stjórnendum -
benda þvert á móti til hins gagnstæða. 

IBM á Íslandi þykir líka framsækið fyr-
irtæki í markaðslegu tilliti og því hefur
tekist að koma þeim boðum til skila, að
það borgi sig að skipta við það vegna þess
að í skjóli stærðar sinnar og styrks muni
það ávalt geta þjónustað viðskiptavini
sína meðan keppinautarnir, sem smærri
eru, séu ekki sterkari en svo að þar geti
brugðið til beggja vona.

Maður heyrir líka, að menn í viðskipta-
lífi ætlast til að geta treyst á að fá rétta
leiðsögn af hálfu IBM, þegar þeir eru að
taka ákvörðun um tölvuvæðingu. Sölu-
mönnum IBM er áreiðanlega tekið betur
en flestum öðrum af því taginu, þegar þeir
hringja í fyrirtækin og þeir mega þess
vegna gæta sín á að freistast ekki til að
selja forsvarsmönnum ýmissa smærri eða
smæstu fyrirtækjanna úrlausnir, sem eru í
reynd mun öflugri og dýrari heldur en
þessi litlu fyrirtæki hafa þörf  fyrir. Um
slíkt hefur maður heyrt dæmi og greini-
legt að það, sem mönnum þykir e.t.v. eðli-
leg sölumennska af hálfu annarra tölvu-
sala, finnst mönnum allt að því ámælis-
verðir viðskiptahættir, þegar IBM á í hlut.

Þessi afstaða felur auðvitað í sér bæði
kost fyrir IBM á Íslandi og galla. Hún sýnir,
að fyrirtækið hefur þá ímynd, að menn virða
það en gera um leið til þess kröfur í réttu
hlutfalli við virðinguna. Gallinn er hins veg-
ar sá, að þessi ímynd takmarkar líka á vissan
hátt það olnbogarými, sem sölumenn IBM
hafa á markaðinum með allri þeirri sam-
keppni, sem þar er ríkjandi. 

En þyki IBM á Íslandi þannig virðulegt
og traust fyrirtæki, má enn heyra þær radd-
ir, sem telja ímynd fyrirtækisins heldur
„kalda“, ef svo má að orði komast; yfir-
borðið sé fágað en dálítið stíft eða þving-
að og jafnvel dálítið leiðinlegt – í ensku

merkingunni „boring“. Á sama hátt er
sagt, að starfsmennirnir séu flestir hverjir
steyptir í sama mótið, þar sem sölu-
mannslegt síbrosið nái aldrei til augn-
anna. Þó að hér sé vafalaust að langmestu
leyti á ferðinni draugur frá gamalli tíð –
skoðanir á fyrirtækinu, sem voru tiltölu-
lega algengar hér á árum áður, þá er að
minnsta kosti nógu mikið til í þessu til að
ég viti hvað átt er við. Og það má vera
fyrirtækinu visst áhyggjuefni, að þetta
skuli enn loða við það. 

Að einhverju leyti er hér líka án efa á
ferðinni það, sem kalla má árekstur mis-
munandi menningar, þar sem ekki hefur
alveg tekist að laga þjálfun starfsmanna,
hvað varðar hátt og framkomu og sem er
áreiðanlega ættuð úr aðalstöðvum IBM,
að íslenzkum aðstæðum. Nú, en kannski
loðir þetta orð við IBM-menn allstaðar í
heiminum – það þekki ég ekki nógu vel.
Ég held hins vegar, að svarið við þessu
hér heima fyrir sé að fylgja frekar eftir
þeirri viðleitni, sem nú er greinilega uppi
innan fyrirtækisins í þá veru  að opna það
meira en verið hefur til skamms tíma og
brýna fyrir starfsmönnum hressilegra við-
mót og einlægara.

III. Íslenzkun fyrirtækisins

Ég hef haldið því fram hér á undan, að
það sé aðdáunarvert, hversu vel hafi tek-
ist til um það að fella starfsemi og rekstur
IBM á Íslandi inn í íslenzkt fyrirtækjaum-
hverfi. Á sama tíma hefur þó fyrirtækið
haldið vissri sérstöðu meðal íslenzkra fyr-
irtækja - vegna erlends uppruna, inn-
fluttra stjórnunaraðferða og þess yfir-
bragðs, sem lýst var hér á undan, þótt allt
sé þetta fremur á lágu nótunum og menn
verði þessa lítt varir nema þá helzt í und-
irmeðvitundinni ef til vill.

Frómt frá treysti ég mér ekki til að
svara því á óyggjandi hátt, hvort þessi sér-
staða eða framandleiki sé æskilegur eða

óæskilegur en hallast þó að hinu fyrr-
nefnda  - að hann sé æskilegur vegna þess
að framandleikinn geri fyrirtækið lítið eitt
leyndardómsfullt og um leið spennandi
fyrir utanaðkomandi og vekur þar með
eftirvæntingu.

Þetta kann að virðast í mótsögn við
það álit, sem sett var fram í kaflanum hér
á undan um að enn mætti bæta ímynd
fyrirtækisins með því að opna það meira
fyrir íslenzku atvinnulífi og almenningi
og með frjálslegri framkomu starfsmanna
eða eigum við að segja „íslenzkara“ hátt-
erni þeirra. Ég held nefnilega, að þvert á
móti megi vel sameina þetta tvennt – að
opna fyrirtækið og skapa því framsækna
og frísklega ímynd út á við annars vegar
og spila vísvitandi á það leyndardóms-
fulla, sem fólgið er í eðli starfseminnar og
þá undir þeim formerkjum, að verið sé að
svipta hulunni af leyndardómnum.

Að öðru leyti sýnist mér IBM á Íslandi
hafa lagt sig fram um að vera gott íslenzkt
fyrirtæki. Fulltrúar þess hafa að því er ég
bezt fæ séð, tekið virkan þátt í þeim
mannamótum – fundum, ráðstefnum og
námskeiðum, þar sem návistar þeirra og
framlags hefur verið óskað. Mér er sagt,
að það sé að frumkvæði IBM sjálfs, að
reynt er að koma á tengslum íslenzkra
fyrirtækja við alþjóðlega undirverktaka-
starfsemi á vegum IBM og eftir því sem
mér heyrist er ágætur samstarfsandi milli
IBM-manna og forsvarsmanna hins
gróskumikla hugbúnaðariðnaðar, sem
sprottinn er upp hér á landi. Ég býst við,
að detti íslenzkir forritasmiðir niður á
eitthvað það, sem ætla má að eigi erindi
út fyrir landamærin, muni í sjálfu sér ekki
standa á IBM hér á landi að koma því á
framfæri á réttum stöðum.     

IV. Fjármunir til styrktar

Annars á ég að sumu leyti erfitt með
að draga skörp skil milli viðleitni IBM til

að íslenzka starfsemina og þess, hvernig
fyritækið ver fjármunum sínum  til styrkt-
ar ýmiss konar starfsemi á sviði líknar-
mála, menningar- og lista, menntamála
og íþrótta, svo að eitthvað sé nefnt, því
að stundum getur þetta verið samofið. 

Íslenzkun felst m.a. í því, hvernig fyr-
irtækið hefur stutt við bakið á málnefnd
Skýrslutæknifélagsins eða tölvuorðasafni
þess og með því að ráðast í að íslenzka
forrit á borð við Stoðforritin er fyrirtækið
líka að íslenzka sig. Sama má segja um
samvinnu IBM og Orðabókar Háskólans,
þróun íslenzka ritvangsins og þar fram
eftir götum.

Að öðru leyti get ég aðeins sagt, að
mér finnst mjög skynsamlegt hvernig
IBM hefur haldið á þeim styrktarmálefn-
um, sem fyrirtækið hefur tekið þátt í og
mér er kunnugt um. Eins og ég þekki til
þessa virðist mér IBM hafa markað sér þá
stefnu í þessum styrktarmálum, að tillegg
þess sé t.d. á sviði menntunar sé þá í
tölvubúnaði, sbr. gjöfina til Háskólans,
og eitthvað svipað gildi um meiriháttar
stuðning fyrirtækisins við ýmis líknarfé-
lög. Hins vegar sé um beinan fjárhags-
stuðning að ræða við ýmiss konar menn-
ingarstarfsemi og í listum. Ég vona, að
þetta sé rétt ályktað hjá mér, en hvað sem
því líður þá held ég að einhver stefnu-
mörkun af þessu tagi sé skynsamleg. 

Það er auðvitað brýnt að beina styrktar-
fjármagni þangað, sem þörfin er mest fyrir
það - þar sem verkefnin eru þakklátust og
þar sem stuðningurinn kemur sér bezt.
Mér finnst gott dæmi um þetta á listasvið-
inu vera þær hugmyndir sem uppi eru inn-
an fyrirtækisins um stuðning við safn Sig-
urjóns Ólafssonar. Og það er kannski ein-
mitt á sviði lista og menningarmála, sem
IBM hefur visst tækifæri til að taka í sínar
hendur ákveðið frumkvæði um stuðning
fyrirtækja við slíka starfsemi. Ég man ekki
betur en að einkageirinn hafi ekki alls fyrir
löngu verið gagnrýndur opinberlega fyrir

afskiptaleysi gagnvart þessum sviðum, eins
og aðilar teldu það sjálfgefið, að allt fram-
lag til lista og menningarmála kæmi frá
hinu opinbera. Fjárhagslegur stuðningur
fyrirtækja við listir er hins vegar algengur
og sjálfsagður, þar sem IBM á upphaf sitt,
svo að það væri vafalaust ekkert óeðlilegt,
þótt IBM gengi á undan hér á landi með
góðu fordæmi á þessu sviði.

Eitthvað svipuð viðhorf ættu að vera
uppi á teningnum í stuðningi við
menntamál og vísindastarf, að finna verk-
efni, sem kannski liggur ekki alveg á aug-
um uppi að þarfnist stuðnings, en IBM
opni augu manna fyrir þörfinni með
stuðningi sínum. Þessi stuðningur við
svið af þessu tagi getur allt eins verið - og
jafnvel frekar verið í formi búnaðar eða
þekkingar/aðstöðu. Það er auðvitað auð-
velt að slá þessu fram án þess að koma um
leið með ákveðnar tillögur eða hugmynd-
ir um verkefni (sem ég treysti mér ekki til
og tel mig reyndar ófæran um)  en kýs
heldur að horfa á „prinsippið“/stefnuna
að velja verkefni af þessu tagi - vegna
fréttagildis slíkra verkefna og þeirrar
þýðingar, sem stuðningur við slíkt hefur
fyrir ímynd IBM og íslenzkun þess. Þetta
„prinsipp“ má síðan allt eins heimfæra
upp á stuðning við félagasamtök á sviði
heilbrigðis- og líknarmála og jafnvel við
íþróttir, þótt þar liggi e.t.v. auglýsinga-
gildið fyrir IBM oft meira í augum uppi.

En þótt IBM sé ekki að styðja önnur
svið eða málefni út af auglýsingagildinu
einu saman, þá finnst mér nauðsynlegt að
IBM láti fréttast, að hvaða verkefni það
hefur unnið á þennan hátt, bæði til að
vekja athygli á málefninu, sem það er að
styðja, og til að sýna lykil- eða áhrifahóp-
um í þjóðfélaginu fram á, að IBM vinni
hér meira gagn heldur en einungis að fly-
tja inn tölvubúnað.

Ég á þannig við, að þótt IBM láti
stuðning sinn spyrjast, þá þurfi það ekki
endilega að gerast með einhverju miklu

brambolti í fréttamiðlum landsins hverju
sinni, heldur á ég við einhvers konar
fréttabréf, sem sent væri slíkum hópum -
sem hafa með höndum að miklu leyti
skoðanamyndunina í þjóðfélaginu og
ákvarðanatökuna, þ.e. til fjölmiðla, sem
yrði þá eftirlátið að taka ákvörðun um,
hvað er fréttnæmt hverju sinni, til þing-
manna, forsvarsmanna ráðuneyta og op-
inberra stofnana eða fyrirtækja og til
framámanna í atvinnulífinu. 

V. Vandinn 
að vera meira áberandi
með aukinni stærð

Auðvitað þarf meira í fréttabréf af þessu
tagi heldur en einungis frásagnir af þeim
verkefnum, sem IBM er að styðja við á
hverjum tíma, enda hlutverk fréttabréfsins
ekki nema að hluta til í því fólgið. Megin-
hlutverkið gæti verið almenn upplýsing
um sitthvað það nýjasta og athyglisverð-
asta, sem er að gerast innan tölvu- og
upplýsingatækninnar. NB – þetta eru ekki
markaðsfréttir og auglýsingamennska
heldur, hlutlaus upplýsing um þetta svið,
sem ég tel að marga aðila innan þessara
hópa, sem ég nefndi, skorti tilfinnanlega
og brýn nauðsyn sé að bæta úr.

Bréf þetta verður að sjálfsögðu sent út
í nafni IBM og menn því taka því með
einhverjum fyrirvara, sem er ekki nema
eðlilegt, en með vandaðri  framsetningu
þessa efnis er ég þess fullviss, að það muni
brátt öðlast traust. Um leið getur þetta
fréttabréf verið óbeint svar við þeim
vanda, sem IBM menn telja sig standa
frammi fyrir - að geta orðið meira áber-
andi samfara auknum vexti fyrirtækisins.

Mér sýnist vandinn, sem fyrirtækið
stendur fyrst og fremst frammi fyrir með
aukinni stærð vera sá, að keppinautarnir
muni saka IBM um ósanngjarna viðskipta-
hætti í skjóli stærðar og nánast einokunar-
aðstöðu ásamt aðdróttunum um erlendan

uppruna, líkt og HP á Íslandi fékk að
reyna út af SAL og Alþýðubankaútboðinu
í fyrravetur. Fjölmiðlar munu alltaf kunna
að meta slíka áreitni Davíðs við Golíat og
reyna að gera sér mat úr því. Þá ríður á að
forsvarsmenn IBM svari hressilega og
skemmtilega fyrir sig, tali í fyrirsögnum og
setningum, sem lifa á blaðsíðum og öldum
ljósvakans - en jafnframt að fréttabréfið
ásamt persónulegum tengslum forsvars-
manna IBM út um þjóðfélagið, inn á fjöl-
miðlana og innan tölvubransans hér á
landi, sjái til þess, að menn taki ekki há-
vaða af þessu tagi allt of hátíðlega.

Um það snúast almannatengsl fyrst og
fremst.1

Fram kemur á titilsíðu, að greinargerð-
in hafi verið unnin fyrir Gunnar M. Hans-
son forstjóra. Ekki er vitað til að hún hafi
áður verið birt opinberlega í heild sinni. 

Það er eðlilegt, að fyrirtæki hafi áhuga
á að fá óháða aðila til að leggja mat á
stöðu sína í þjóðfélaginu, því að sú um-
sögn veitir um það gagnlegar vísbending-
ar sé hún unnin af heilindum. Má og fá
margvíslegar vísbendingar hvernig til hef-
ur tekist í rekstri og ráðstöfun fjármuna
með slíkri úttekt. Framangreind úttekt er
trúverðug og mega forstjóri, stjórnendur
og starfsfólk útibúsins vel við þá umögn
una, sem þar kemur fram.

IBM á Íslandi er traust, trúverðugt
og öflugt fyrirtæki, sem blásið hefur
nýjum anda í atvinnulíf þjóðarinnar
með margháttuðum nýjungum í rekstri
og stjórnun. Fyrirtækið er góður þjóð-
félagsþegn og traustur skattgreiðandi,
sem styrkt hefur heilbrigðismálefni,
menntun, menningu og listir ríkulega
og ekki sízt þjóðtunguna og er því mak-
legt, að það eigi velgengni að fagna.
Það er leiðandi í sinni grein og áhyggj-
ur manna af ægivaldi einokunaraðstöðu
hafa dvínað eftir því sem starfsárum hef-
ur fjölgað. Ímyndin er traust og mikill
trúverðugleiki til staðar, sem veitir
mönnum öryggi í því að skipta við það
á mikilvægum sviðum. Íslenzkun fyrir-
tækisins er aðdáanleg og fyrirtækinu
hefur tekist að marka sér sérstöðu á fjöl-
mörgum sviðum.

Í niðurlagi úttektarinnar koma fram
þarfar ábendingar, sem menn hagnýttu
sér, svo sem hugmyndina um útgáfu
fréttabréfs og hvernig efni þess mætti
vera til að það skilaði sem mestum ár-
angri. Það getur verið vettvangur til að
svara fyrir sig, en nokkuð kvað að þeirri
trú á fyrri starfsárum útibúsins, að bezt
væri, að þegja gagnrýni af sér og halda
sig til hlés gagnvart fjölmiðlum, er
stormar blésu.

1 Nafnlaus óbirt grein. IBM á Íslandi. Greinargerð fyrir Gunnar M. Hansson. Reykjavík 1985 í vörzlu ritsstjóra.

Mynd 91. Nýtt að-
setur Sinfoníuhljóm-
sveitar Íslands
IBM á Íslandi var að-
alstyrktaraðili Sinfon-
íuhljómsveitarinnar
undir lok starfstíma
útibúsins. Starfsmenn,
viðskiptavinir IBM á
Íslandi og ekki sízt
hljómsveitin sjálf
nutu góðs af þessu
samstarfi.

Frétt Morgunblaðsins hinn 3. janúar
1992 kom mjög á óvart í tölvuheiminum
hér á landi og á meðal viðskiptamanna
IBM á Íslandi. Menn veltu því fyrir sér,
hvaða ástæður lægju að baki því, að öfl-
ugt fyrirtæki, fjárhagslega traust, meðal
hæstu tekjuskattsgreiðenda, leiðandi á
sínu sviði og með aldarfjórðungs sögu í
greininni hér á landi, hætti skyndilega
starfsemi.

Af hálfu útibúsins hafði verið reynt að
fara leynt með þessar ráðagerðir með það
fyrir augum að kynna þær, er undirbún-
ingur væri lengra á veg kominn. Örfáir
lykilmenn innan fyrirtækisins vissu um
hvað stóð fyrir dyrum. Auk þess vissu
nokkrir væntanlegir fjárfestar hvað til
stóð auk fulltrúa væntanlegs samstarfsað-
ila. En einhvers staðar lak og Morgun-
blaðið komst  á snoðir um hvað stóð til.
Þess var freistað, að fá blaðið til að falla
frá birtingu að svo stöddu en við það var
ekki komandi, enda eðlilegt frá sjónarhóli
fréttamiðils að ná í fréttir og birta þær.
Þetta taldist allstór þriggja dálka frétt,
sem birtist á baksíðu blaðsins og vildu
Morgunblaðsmenn gjarnan vera fyrstir
með fréttina. Nokkurra stunda frestur
fékkst þó þannig að hægt var að undirbúa
starfsmenn undir tíðindin.

Frétt Morgunblaðsins greinir frá því,
að umtalsverðar breytingar séu fyrirhug-
aðar hjá IBM á Íslandi á næstu vikum, þar
sem fyrirhugað sé að stofna nýtt íslenzkt
fyrirtæki um þjónustu og sölu á IBM
tölvubúnaði. Samkvæmt upplýsingum
blaðsins séu væntanlegir hluthafar í þessu
nýja fyrirtæki, auk IBM, Skrifstofuvélar-
Sund hf., Hvalur hf. og Draupnissjóður-
inn ásamt öðrum íslenzkum og erlendum
fjárfestum. Blaðið hafði heimildir fyrir
því, að hlutafé ætti að vera um 200 millj-

ónir og myndi IBM Danmark A/S verða
einn hluthafa. Þá greinir blaðið frá, að
slíkar breytingar hafi áður átt sér stað hjá
IBM erlendis, einkum hjá minni fyrir-
tækjum en hins vegar sé um nýjung að
ræða hér á landi, þar sem verksvið hins
nýja fyrirtækis verði mun víðtækara en hjá
IBM á Íslandi, Ætlunin mun vera, sam-
kvæmt fréttinni, að selja allt frá minnstu
reiknivélum og ritvélum upp í stærstu
tölvur, sem þekkjast á markaðnum. Fram
kemur og, að forráðamenn IBM og Skrif-
stofuvéla-Sunda vilji ekki tjá sig um fyrir-
hugaða breytingu, en blaðið hafi heimild-
ir fyrir því, að stofnun nýja fyrirtækisins
verði kynnt nánar um miðjan mánuðinn.  

Það var lítið umfram þetta, sem í frétt
Morgunblaðsins birtist, er starfsmenn
IBM á Íslandi fengu almennt að vita,
þegar ákvörðunin var kynnt daginn áður
en frétt Morgunblaðsins birtist.

Meðal starfsmanna útbúsins hafði verið
uppi nokkur óhugur og óvissa, sem hafði
slæm áhrif á starfsemina. Tveir starfsmenn
IBM Danmark A/S, þeir Carsten Jørring,
underdirektør og Per Graae, advokat,
höfðu vikum saman verið við störf aflok-
aðir inni á einni af skrifstofum þess við
dularfulla iðju, sem ekkert fékkst uppgef-
ið um, hver var.  Það þurfti því lítið að
gera annað en að leggja saman tvo og tvo
til að finna það út, að eitthvað mikið stóð
til. Þetta hafði afleit áhrif á vinnulag og
störf manna og ekki sízt á andlega líðan
margra þeirra. Ýmsir báru kvíða í brjósti.
Vera má að þessi takmarkaða vitneskja hafi
létt á einhverjum, en mörgum spurning-
um var enn ósvarað og ekki sízt spurning-
in um hvort menn héldu starfi sínu, hverj-
ir yrðu ráðnir hjá nýju fyrirtæki og hverjir
ekki. Má ætla, að hliðstætt ástand hafi ríkt
innan veggja Skrifstofuvéla-Sunda.

Slit útibús IBM á Íslandi

Hinn 23. janúar 1992 er gefin út
fréttatilkynning um stofnun nýs fyrirtæk-
is, sem stofnað verði með aðild IBM á Ís-
landi og Skrifstofuvéla, sem taki við rek-
stri beggja fyrirtækjanna.  

Þar segir, að þennan dag hafi formlega
verið gengið frá stofnun nýs markaðs- og
þjónustufyrirtækis á sviði boðmiðlunar,
skrifstofu- og tölvutæknimála, sem hlotið
hafi nafnið Nýherji hf. og taki til starfa 2.
apríl næstkomandi. Hið nýja fyrirtæki sé
byggt á grunni IBM á Íslandi og Skrif-
stofuvéla, en stærstu eigendur þess verði
Eignasamlag Draupnissjóðsins og Vogunar
sf. með 35% eignaraðild, IBM Danmörk
með 30%, eigendur Skrifstofuvéla með
22.5% og nokkrir starfsmenn með 12.5%.

Þá kemur fram, að IBM átti frum-
kvæðið að stofnun nýja fyrirtækisins, en
markmiðið með stofnun þess sé m.a. að
mæta auknum kröfum og þörfum ís-
lenzkra viðskiptamanna á sviði skrifstofu-
og tölvutæknimála. 

Til að ná þessu markmiði kaus IBM að
leita samstarfs við Skrifstofuvélar, þar sem
það fyrirtæki hafði verið í örum vexti, var
umboðsaðili fyrir stóra og þekkta fram-
leiðendur hvers konar skrifstofutækja og
búnaðar og renndi þannig traustum stoð-
um undir vöruframboð og þjónustu hins
nýja fyrirtækis. 

Nýherji hf. mun hafa á boðstólum
skrifstofuvélar, skrifstofuhúsgögn, tölvu-
búnað, samskipta- og miðlunartæknibún-
að, að  viðbættri kerfis- og hugbúnaðar-
þjónustu. Fullkomin viðgerðar- og við-
haldsþjónusta verður einnig í boði, en
hún er byggð á áratuga langri tækniþekk-
ingu og þjónustu IBM á Íslandi og Skrif-
stofuvéla. 

Þá kemur fram í fréttatilkynningunni,
að stofnun nýja fyrirtækisins sé í raun
beint framhald þess, að á árinu 1991 var
uppbygging IBM fyrirtækjanna á Norð-
urlöndum endurskoðuð með tilliti til þess
að koma á sem beztri skipulagningu,

mæta kröfum nútímans og stuðla að auk-
inni samkeppnishæfni IBM. Endurskoð-
unin varð til þess, að stofnað hefur verið
fyrirtækið IBM Nordic með aðsetri í
Stokkkhólmi, til þess að þjóna norræna
markaðnum sem allra bezt. Hér á landi
leiddi athugun mála til þess, að nú hefur
verið stofnað íslenzkt hlutafélag, sem
leysi IBM á Íslandi af hólmi. IBM á Ís-
landi hefur um árabil átt verulegri vel-
gengni að fagna, en með framtíðina í
huga er nú talið rétt að koma á fót öfl-
ugu, nútímalegu markaðs- og sölufyrir-
tæki, sem getur ætíð boðið viðskiptavin-
um sínum mikla breidd í tækni- og hug-
búnaði, svo og tölvubúnaði auk traustrar
og öflugrar viðhalds- og viðgerðarþjón-
ustu. 

Með sameiningu IBM og Skrifstofu-
véla, sem er eitt reyndasta sölu- og þjón-
ustufyrirtæki á vettvangi hvers konar
skrifstofutækja og skrifstofubúnaðar og
hefur þjónað íslenzkum markaði við góð-
an orðstír allar götur frá stofnun fyrirtæk-
isins 1946, er það talið tryggt, að þessu
framangreinda markmiði verði farsællega
náð. 

Hinu nýja fyrirtæki er ætlað að bera
sterkan íslenzkan svip og aðlaga sig að
þörfum og kröfum innlends markaðar.
Nýherji mun ekki aðeins sinna atvinnulíf-
inu heldur einnig bjóða vörur og þjónustu
til handa einstaklingum, heimilum og
menntastofnunum, svo dæmi séu tekin. 

Í lok tilkynningarinnar segir, að Gunn-
ar M. Hansson, sem verið hefur forstjóri
IBM á Íslandi um árabil, verði fyrsti for-
stjóri Nýherja hf. Stjórnarformaður sé
Árni Vilhjálmsson en aðrir í stjórn þeir
Max Roesen frá IBM Danmörku og Frið-
rik Friðriksson. Nýherji mun verða í nán-
um tengslum við IBM á tækni- og þjón-
ustusviðinu sem og við frameiðendurna
Rank Xerox, Omron, Facit, Star og aðra
erlenda birgja. Nánari upplýsingar veiti
Gunnar M. Hansson forstjóri.1

Snemma var ljóst, að áformað var að
þorri starfsmanna flyttist til nýja fyrirtæk-
isins. Þeim starfsmönnum voru boðnar
lífeyrissjóðsgreiðslur inn í almennan sér-
eignasjóð sem svaraði einum mánaða-
launum á ári í þrjú ár eða í hlutfalli við
starfstíma, ef hann var undir ákveðnum
viðmiðunarmörkum. Stjórnendur fengu
kauprétt að hlutabréfum í Nýherja á
nafnverði og að auki bréf í Nýherja fyrir
tiltekna fjárhæð til viðbótar. 

Eitt af erfiðustu málunum við slit úti-
búsins var að tilkynna þeim, sem ekki
höfðu í raun lengur tryggingu fyrir starfi
sínu, um þá ákvörðun. Samtal viðkom-
andi yfirmanns við þá 12 – 14 starfs-
menn, sem undir þetta féllu, var því vand-
lega undirbúið. 

Í þessu samtali, sem var einkasamtal
við hvern og einn, var kjarni málsins
gerður lýðum ljós: 

• Öllum starfsmönnum IBM á Íslandi
yrði boðið starf hjá hinu nýja fyrir-
tæki en þar sem hið nýja fyrirtæki
hefði í raun ekki störf fyrir alla, væri
viðkomandi boðinn sá valkostur að
hætta hjá félaginu á sérstökum kjör-
um og flytjast ekki yfir til nýja fyrir-
tækisins.

• Ef viðkomandi tekur ekki starfsloka-
tilboðinu verður reynt að finna starf
hjá nýja fyrirtækinu á sömu launum
og viðkomandi hefur í dag.

• Þar sem hliðstætt starf í nýja fyrirtæk-
inu verður ekki fyrir hendi verður
reynt að finna nýja starfsvettvang en
stefnt er að því að nýja fyrirtækið
verði rekið með minni tilkostnaði en
IBM á Íslandi.

• Starfsmaðurinn þarf að vera undir
það búinn að taka hvaða starfi sem er
hjá hinu nýja fyrirtæki og í lægri
starfskröfuflokki.

• Þegar og ef störf losna hjá hinu nýja
fyrirtæki, þar sem menntun og starfs-
reynsla nýtist betur, mun það verða

haft í huga, hvort viðkomandi geti
tekið að sér þau störf en engin fyrir-
heit er hins vegar hægt að gefa um
breytingu á starfi.

• Eftir 1. apríl 1993 mun nýja fyrirtæk-
ið ekki geta tryggt viðkomandi
áframhaldandi starf ef hann/hún kýs
að koma til nýja fyrirtækisins.

Það má ljóst vera, að hér er farið að líkt
og köttur í kringum heitan graut. Í raun
er verið að segja þetta: Það er engin þörf
fyrir þig, kæri starfsmaður, í nýja fyrirtæk-
inu. Ef þú endilega vilt máttu koma um
borð og það verður reynt að sjá til, hvort
þú átt einhverja möguleika. Enda þótt þú
haldir launum í bili er eins víst að svo
verði ekki til frambúðar. Auk þess gætir
þú átt von á að vera settur á hvaða starf
sem er jafnvel þótt þú kærir þig ekkert
um það og það samsvari á engan hátt þín-
um væntingum. Eftir ár er eins víst að þú
verðir rekinn svo að það er eins gott að
þiggja með þökkum okkar góða tilboð og
taka pokann sinn strax.

Ein meginástæða þess, að reynt var að
fara með lagni í þessi viðkvæmu mál, var
atvinnustefna IBM, sem enn sveif yfir
vötnunum. Það var ekki stefna fyrirtækis-
ins að segja upp fólki. Það var þvert á
móti stefna fyrirtækisins að sjá starfsfólki
fyrir starfi á meðan það sjálft kaus að
þjóna því og frammistaða þess var viðun-
andi.

Enda fór það svo, að allir þeir, sem áttu
framangreint samtal, tóku starfslokatil-
boðinu innan þess frests, sem settur var
og undirrituðu skjal þess efnis. Væntan-
lega hafa flestir upplifað þetta samtal sem
uppsögn og létu þeir af störfum strax eða
fljótlega. Gremja var í sumum og margir
ósáttir sem vonlegt var. Erfiðast var að
upplifa höfnunina. Það voru og skýr
skilaboð til yfirmanna, að til þess væri ætl-
ast, að allir tækju starfslokatilboðinu. 

Starfslokatilboðið fólst í eftirfarandi í
aðalatriðum:

• Peningagreiðslu, sem svaraði til þrig-
gja til ellefu mánaðalauna eftir starfs-
aldri. Því til viðbótar greiddi IBM 6%
í lífeyrissjóð af þeirri fjárhæð gegn 4%
mótframlagi starfsmanns. Hvort
tveggja greitt 31. marz 1992. 

• Áunnin réttindi í sérstökum lífeyris-
sjóði fastráðinna starfsmanna IBM á
Íslandi verða eins og þau eru reiknuð
31. marz 1992 og eign viðkomandi
starfsmanns samkvæmt þeim reglum,
sem um sjóðinn gilda.

• Áunnið orlof verður greitt til 30. júní
1992 og orlofsinneign þannig reikn-
uð greidd 31. marz 1992 að frá-
dregnum staðgreiðsluskatti.

• Ákveðin fjárhæð verður greidd vegna
áunnins framlags IBM vegna 5 ára
starfsafmælisferða.

• IBM greiðir á næstu þremur mánuð-
um útlagðan kostnað að tilgreindu
hámarki vegna kostnaðar við nýja
starfsráðningu samkvæmt reikningi
frá vinnumiðlun.

• Kjósi menn að taka starfslokatilboði
þessu fyrir 18. febrúar 1992 njóti þeir
launa til 31. mars sama ár og er við-
komandi heimilt að ráða sig í aðra
vinnu hvenær sem er, en ekki fyrr en
1. apríl 1992 sé um starf hjá keppi-
naut að ræða.  

Þá var öllum hlutaðeigandi boðið frí
það sem eftir var dagsins en boðið jafn-
framt á starfsmannafund, sem hófst
skömmu eftir að samtalinu lauk. Óskað
var eftir því að efni samtalsins yrði með-
höndlað sem trúnaðarmál.

Loft var nokkuð lævi blandið á þessum
starfsmannafundi hjá IBM á Íslandi, sem
haldinn var í matsal IBM hússins við
Skaftahlíð 23. janúar 1992. Gunnar M.
Hansson boðaði til þessa fundar og kyn-
nti ástand og horfur. Í upphafi máls síns
dró hann ekki dul á eigin vanlíðan vegna
þessa máls og harmaði hversu lengi hefði
dregist að hægt væri að segja frá, hvað

framtíðin bæri í skauti sér. Hins vegar hafi
sér ekki verið leyft fyrr en í dag að halda
þennan fund, er allar staðreyndir liggja
fyrir. Hann lætur jafnframt í ljósi von um,
að fallist verði á það að athuguðu máli af
fyllstu samvizkusemi og einlægni, að
staðið hafi verið að málum með heill sem
flestra í huga. Stofnun nýs fyrirtækis sé
bezta lausnin fyrir flesta núverandi starfs-
menn sem og íslenzkt viðskiptalíf.

Í máli forstjóra kemur og fram, að erf-
iðleikar steðji að IBM um heim allan Síð-
asta ár er það fyrsta í sögu fyrirtækisins,
sem sýnir tap eftir skatta. Störfum erlend-
is hefur fækkað um tugi þúsunda. Allar
leiðir til sparnaðar og hagræðingar hafa
verið skoðaðar. Sama gildir um keppi-
nauta. Þá leikur samkeppni og verðstríð
seljendur grátt. Aðrar tekjur svo sem
þjónustutekjur hafa ekki dugað til að
brúa bilið vegna minnkandi hagnaðar af
vélasölu.

Hefðu ekki komið til umtalsverðar
vaxtatekjur hérlendis vegna digurra sjóða,
sem fyrirtækið átti á sl. ári, hefði IBM á
Íslandi ekki náð hagnaðarmarkmiðum
sínum fyrir skatt og hagnaður af regluleg-
um rekstri hefði aðeins orðið 4% af veltu,
sem er langt undir þörfum fyrirtækisins.
Nauðsyn var því á að grípa til aðgerða.

En hvaða valkostir voru í boði?
1 Að halda áfram óbreyttum rekstri og

skera verulega niður kostnað, sem
þýddi í raun enn frekari fækkun á
starfsfólki, þar sem þegar var búið að
lækka flesta aðra kostnaðarliði niður í
lágmark. Þurft hefði að skera niður
hlunnindi svo sem fimm ára ferðir og
lífeyrissjóðsgreiðslur. Áfram hefði
þurft að sinna öllum þeim þáttum,
sem sjálfstætt IBM land hefur þurft
að vinna svo sem tvöfalt bókhald,
ýmsar skýrslugerðir og vinnufrekar
kynningar á nýjungum. Allt þetta
hefði leitt til þess, að fyrirtækið hefði
átt erfitt uppdráttar í samkeppninni á

íslenzkum markaði við umboðssölu-
fyrirtæki  keppinauta okkar.

2 Að sameina IBM á Íslandi IBM Dan-
mark A/S. Þetta hefði þýtt, að öll
vinna við bókhald og aðra stjórnsýslu
hefði fallið niður hér og fallið undir
viðkomandi deildir í Danmörku.
Meginuppistaðan í útibúinu hér hefði
orðið tæknideild ásamt einhverjum
sölumönnum og kerfisfræðingum.
Þetta hefði orðið mjög neikvætt
gagnvart viðskiptavinum og mark-
aðnum og IBM hefði orðið að sætta
sig við minni markaðshlutdeild hér-
lendis í framtíðinni.

3 Að stofna nýtt fyrirtæki, sem tæki að
sér umboðssölu á IBM vörum og yf-
irtæki allar skuldbindingar IBM varð-
andi þjónustu við viðskiptavini. Til að
styrkja undirstöður þessa nýja fyrir-
tækis, auka vöruval og bjóða upp á
víðtækari þjónustu var ákveðið að
bjóða öðru fyrirtæki, Skrifstofuvélum
hf. að ganga inn í reksturinn.

Að vandlega skoðuðu máli var þriðji
kosturinn valinn þar sem hann gaf kost á
möguleika á að halda störfum fyrir fleira
starfsfólk en hinir valkostirnir. Auk þess
var hann eini kosturinn, veitti færi á auk-
inni markaðssókn og meiri markaðshlut-
deild í framtíðinni. Verksvið hins nýja
fyrirtækis verður sala og markaðssetning
á tölvum, tölvubúnaði, skrifstofuvélum
og rekstrarvörum, sem og viðhalds- og
viðgerðarþjónusta, kerfis- og hugbúnað-
arþjónusta. Öll starfsemi fer fram í
Skaftahlíð 24, sem hið nýja fyrirtæki 
leigir af IBM.

Síðan var lýst samsetningu eigenda-
hópsins og farið yfir starfsmannamál og
harmað að þurfa að sjá á bak þeim, sem
hverfa úr hópnum. Allt verði gert, sem
kostur er, til að finna ný störf fyrir þessa
aðila. 

Þá nefnir forstjóri nokkur mikilvæg at-
riði, sem skipta máli í þessu sambandi.

Fyrirtækið mun njóta verulegrar eign-
araðildar IBM og hafa aðgang að hjálpar-
tækjum fyrirtækisins svo sem Hone og
Retain sem og IN (IBM Network) þjón-
ustu. Nýtt fyrirtæki mun hætta notkun á
IBM 4381 móðurtölvu en í stað nota
3725 fjarvinnslustýrieiningu og AS/400
model D-45. Skrifstofusýn leysi væntan-
lega Profs boðskiptakerfið af hólmi og í
framtíðinni verður skoðaður Lotus hug-
búnaður fyrir einkatölvur fyrir hið nýja
fyrirtæki. Kostur verður á að sækja ýmis
námskeið hjá IBM sem fyrr og allar
upplýsingar munu berast fyrirtækinu frá
ýmsum deildum innan IBM Nordic. Hið
nýja fyrirtæki verður einkaumboðsaðili
fyrir IBM með allar afurðir fyrirtækisins.

Stefnt er að því að hið nýja fyrirtæki
verði gert að almenningshlutafélagi innan
fárra ára og geti þá allir eignast hlutabréf
í því, sem það vilja. Nafn á hið nýja fyrir-
tæki var að lokum kynnt og útskýrt –
Nýherji – og komu fjölmargir að því vali.
Nafnið kemur fram í þýðingu Einars
Benediktssonar á Pétri Gaut í merking-
unni úrvalssveit manna og kvenna.2

Nýherja hf. hafði verið hleypt af stokk-
unum. Á fyrsta starfsdegi 2. apríl 1992
var IBM merkið fjarlægt af húsinu Skafta-
hlíð 24 og merki Nýherja sett upp. 92
starfsmenn hófu þá störf hjá hinu nýja
fyrirtæki.

Það voru fjölmörg framkvæmdaatriði,
sem huga þurfti að varðandi þessi um-
skipti að því er varðaði IBM. 

IBM þurfti að hafa takmarkað bókhald
þrjú ár fram í tímann vegna skuldbindinga
þess hérlendis og var samið við Nýherja
um að annast um það. Land 742 í IBM
heiminum hætti að vera til og þurfti að
huga að ýmsum málum þar ekki sízt vegna
íslenzkunnar og sérbúnaðar í framleiðslu á
vélum, sem fylgdu þessu landi. Gera þurfti
samstarfssamning við IBM, huga að upp-
gjöri fjármögnunarleigusamninga og með-
höndlun birgða. Þá þurfti að huga að því

hvernig hinn nýi umboðsaðili útfærði
regluverk IBM svo sem að því er varðaði
US export regulation.

Ákvarða þurfti um framtíðareignarhald
á fastri símalínu IBM til útlanda og upp-
gjöri kostnaðar. Huga þurfti að því,
hvernig umboðsaðilinn leysti IBM af
hólmi að því er varðaði margháttaða
þjónustu við viðskiptamenn. Ný móður-
tölva kallaði á margvíslega vinnu við upp-
setninga nýrra kerfa í fyrirtækinu. Huga
þurfti að aðkomu nýs fyrirtækis inn í
reksturinn þar sem aðrir siðir og aðrar
venjur höfðu tíðkast en hjá IBM.

Vinna þurfti nýju fyrirtæki sess og
stöðu hjá viðskiptavinum. Verkferla þurfti
að endurskapa og gera nýja. Nýjar leiðir
þurfti að fara við útvegun búnaðar frá
IBM yfirfæra upplýsingar IBM um upp-
settan búnað á landinu inn í önnur
vinnslukerfi IBM, aðallega í Danmörku.
Eignarhald á hugbúnaði IBM þurfti að
leysa gagnvart ákveðnum stórum við-
skipavinum og ákvarða með hvaða hætti

reikningagerð færi fram. Birgðahald og
lagera á Íslandi þurfti að skoða í ljósi
ásættanlegs þjónustustigs til viðskiptavina. 

Verðskrár IBM þurfti að yfirfæra, en að
því er sölu á búnaði varðaði var tekinn
upp danskur verðlisti. Huga þurfti að
upplýsingum um afhendingar og af-
greiðslur, kynningar á nýjungum, vá-
tryggingarmálum á innfluttum vörum og
útvegun varahluta, svo fátt eitt sé talið.

Það fór mikil orka í að slíta hinum
gömlu fyrirtækjum og sameina í hinu
nýja. IBM Danmark A/S sýndi Nýherja
mikla hollustu og veitti Nýherja mikinn
stuðning við að stíga fyrstu skrefin. Engu
að síður var það ljóst, að IBM Danmark
A/S var á margan hátt  vanbúið til að
starfa í fjölþjóðlegu umhverfi og átti við
margvísleg vandamál að stríða í því sam-
bandi.  Að sama skapi tók það Nýherja
nokkra stund að átta sig á því, að þeir
voru ekki lengur IBM heldur umboðsfyr-
irtæki fyrir IBM Danmark A/S - og fjöl-
mörg önnur fyrirtæki.

1 IBM á Íslandi. Fréttatilkynning 23. janúar 1992. Í vörzlu ritstjóra. 
2 Gunnar M. Hansson. Ræða á Kynningarfundi um stofnun Nýherja, janúar 1992.

Mynd 92. Fyrstu Nýherjarnir

Það gekk á ýmsu hjá arftaka IBM á Íslandi og Skrifstofuvéla hf. á fyrstu starfsárum
hans. Þrátt fyrir bærilega afkomu á fyrsta starfsárinu leituðu mál til verri vegar á næstu
árum enda viss efnahagsleg lægð í þjóðfélaginu. Stjórn var óánægð með afkomuna
taldi hana óviðunandi. Forstjóri og helztu stjórnendur  lækkuðu við sig laun til að
bæta fjárhaginn. Uppgjör Skrifstofuvéla sýndi mun lakari afkomu en vænzt hafði ver-
ið, ýmsar útistandandi skuldir fyrirtækisins reyndust vafasamar, lagerar fyrirtækisins
voru yfirteknir á hærra verði en raunhæft var og sum þýðingarmikil  umboð, sem fyr-
irtækið kom með inn í hið nýja fyrirtæki, reyndust haldlítil. Stofnhlutdeild eigenda
Skrifstofuvéla í samrunanum (22.5%) var því í raun ofmetin.  Ýmsar fjárfestingar á
næstu árum eftir umskiptin reyndust misheppnaðar og illa gekk að flytja þá menningu,
sem viðgengist hafði hjá IBM yfir til Nýherja. Um allt regluverk losnaði og menn
vildu fara nýjar leiðir hver eftir sínu höfði. Nýir stjórnendur þóttust flest vita betur og
gömlum gildum var óspart rutt úr vegi. Menn reyndu að auka umsvifin en gæðunum
var kastað fyrir róða. Áður en menn vissu af var Nýherji kominn út um víðan völl með
starfsemi sína, sem minnti á þegar kúm er sleppt úr fjósi að vorlagi.   

Ýmis farsæl skref hefur Nýherji þó stigið á þeim fimmtán árum sem liðin eru frá því
að hann var settur á laggir. IBM húsið við Skaftahlíð keypti Nýherji af IBM á mjög
góðu verði og nýbygging fyrirtækisins við Borgartún var vel heppnuð á tímum, þeg-
ar flestir ráðgjafar réðu frá því að festa fé í fasteignum. Bréf væru mun betri og svo
kom hrunið á bréfunum en fasteignin hækkaði í verði. Hugbúnaðarþjónusta, þjónusta
við símbúnað, hljóð- og myndkerfi og ráðgjafastarfsemi hefur reynst farsæl og nú er
svo komið (2007) að hátt á áttunda hundrað starfsmanna starfar hjá Nýherja hf. og
hjá á öðrum tug dótturfélaga í fjórum löndum. Nýherji hf. er á beinu brautinni. IBM
bar gæfu til að taka myndarlega á sínum vandamálum og færa þau til betri vegar. Ef
til vill hefur sá eiginleiki erfst til afkomandans þrátt fyrir allt. 

Enda þótt árlegur hagnaður Nýherja hafi sjaldan verið mikill og mjög oft undir 4%
af veltu utan fjármagnsliða, sem IBM taldi langtum of slakt 1992, hefur efnahags-
reikningur verið bærilegur og eiginfjárhlutfall þokkalegt. Í samanburði við keppinauta
hefur arftakinn staðið sig vel, en margir þeirra hafa tapað miklu fé og sumir orðið
gjaldþrota.

Um það verður tæpast deilt, að IBM og þar með útibúið á Íslandi sinnti hlutverki
sínu af ábyrgð og vandvirkni á þeim nærfellt aldarfjórðungi, sem starfsemin varaði.
Fyrirtækið taldist virt og vandað og til fyrirmyndar á margan hátt. Það var á margan
hátt íslenzkara en mörg íslenzk fyrirtæki og betri þjóðfélagsþegn en margar sambæri-
legar stofnanir innlendar. Það starfaði jafnan í anda innlendra laga og reglna í stað þess
að reyna að finna leiðir framhjá regluverkinu. Það tók virkan þátt í og var mikilvægur
hluti af því að efla og styrkja upplýsingatæknina á Íslandi, hið stóra hjarta þjóðlífsins,
svo vísað sé til ummæla  Jóhannesar S. Kjarvals á 6. áratug síðustu aldar og getið er
um í upphafi þessarar samantektar. Þar með steig fyrirtækið ásamt íslenzku þjóðfélagi
þakkarvert spor til lífsins leiða.

Stórfyrirtækið IBM má vera stolt af starfi sínu á hinu örsmáa Íslandi.

Lokaorð frá ritstjóra

Nafn Heimili Pnr Staður Sími Tölvupóstfang
Agnar Möller Háalind 25 201 Kópavogur 5643656
Anna Karen Kristjánsdóttir Vesturvangur 42 220 Hafnarfjörður 5651609
Anna M. Axelsdóttir Þangbakki 10 109 Reykjavík 5877876
Anna María Hilmarsdóttir Flókagata 23 105 Reykjavík 5520641
Arnar Bjarnason Suðurmýri 30 170 Seltjarnarnes 5621562
Auður Ingvarsdóttir Barmahlíð 3 105 Reykjavík 5517764
Ágúst Þorgeirsson Brekkutúni 5 200 Kópavogur 5544484 agust@fjolsvidur.is
Ágúst Þórðarson Aftanhæð 5 210 Garðabær 5554115 agustth@idega.is
Árni Árnason
Árni Gunnarsson Vesturhús 13 112 Reykjavík 5670094 arni@ok.is
Árni Þór Halldórsson Espigrund 7 300 Akranes 4311203
Árni Jóhannsson Barðaströnd 8 170 Seltjarnarnes 5514294 arni@si.is
Ársæll Hreiðarson Leiðhamrar 18 112 Reykjavík 5872383 Sali@median.is
Ásgeir Ásbjörnsson Álfaskeið 96 220 Hafnarfjörður 5650329 asgeira@vigor.is
Ásgeir K. Ólafsson
Áslaug Guðjónsdóttir Birkihlíð 9 105 Reykjavík
Áslaug Jónsdóttir
Ásta Jóhannesdóttir
Bergsveinn Þórarinsson Garðhús 38 112 Reykjavík 5676790 b@t.is
Berþóra K. Ketilsdóttir Laugarásvegur 28 104 Reykjavík 5530900 bkk@borgun.is
Birgitta Matthíasdóttir Skólatún 3 225 Álftanes 5879594
Bjarni Hauksson Bollagarðar 41 170 Seltjarnarnes 5622626 Bjarni.Hauksson@rb.is
Bjarni Kristján Þorvarðarson Bandaríkin 210 Garðabær 5177722
Björg Benediktsdóttir Bæjargil 74 210 Garðabær 5656261
Björg Davíðsdóttir Sunnubraut 31 200 Kópavogur 5642890
Björg Sigurðardóttir
Björg Valdimarsdóttir Hlíðarhjalli 10 200 Kópavogur 5544882
Björgvin B. Schram Hrólfskálavör 6 170 Seltjarnarnes 5686139 bbs@borgun.is
Björgvin Hólm Látinn
Björn Jónsson Látinn
Bragi H. Kristjánsson Látinn
Bryndís Eysteinsdóttir Vesturtún 3a 225 Álftanes 5553713
Daði Harðarson Ástralía
Dag Stoltenberg Noregur dags@no.ibm.com
Dagný Halldórsdóttir Ásbúð 27 210 Garðabær 5657569 dagny.halldorsdottir@112.is
Daníel Lárusson Látinn
Davíð Á. Gunnarsson Selbraut 76 170 Seltjarnarnes 5611866
Doron Eliasen Túngata 3 225 Álftanes 5650836 doron@internet.is
Eðvald Möller O. Bjarkarás 19 210 Garðabær 5656056 eddi@hi.is
Edda Möller Linnetsstígur 2 220 Hafnarfjörður 5651478

Starfsmenn IBM á Íslandi
frá upphafi. Nóvember 2007

IBM bókin  17.4.2008  16:14  Page 151



152 IBM Á ÍSLANDI

Eiður Sigurðsson Suðurgata 39 220 Hafnarfjörður 5652380
Einar B. Kvaran Skipholt 15 105 Reykjavík 5656188
Einar Jóhannesson Hraðastaðav.  9 270 Mosfellsbær 5530037 einar@titan.is
Einar Matthíasson Básbryggja 3 110 Reykjavík 5617688
Einar Pálsson Látinn
Einar S. Einarsson Breiðavík 77 112 Reykjavík 5574074
Eiríkur Ingibergsson Engjasel 15 109 Reykjavík 5871513 eirikur@siminn.is
Elías Davíðsson Hörpugata 14 101 Reykjavík 5526444 edavid@simnet.is
Emil G. Einarsson Heiðarlundur 21 210 Garðabær 5658580 emil.einarsson@nyherji.is
Erling Ásgeirsson Lynghæð 1 210 Garðabær 5657651 erling.asgeirsson@nyherji.is
Friðrik Friðriksson Bollagarðar 7 170 Seltjarnarnes
Friðrika Marteinsdóttir Klyfjasel 28 109 Reykjavík 5679599 fridrika@lh.is
Fríða Ástvaldsdóttir
Geir Þorsteinsson Stuðlaseli 17 109 Reykjavík 5871082 geirth@internet.is
Geirlaug Ottósdóttir Brekkugerði 32 108 Reykjavík
Gísli Baldur Garðarsson Sólvallagata 8 101 Reykjavík 5614016 gisli.baldur@logmenn.com
Grétar B. Guðjónsson Hverafold 38 112 Reykjavík 5676286
Guðbrandur Guðmundsson Starengi 38 112 Reykjavík 5861507
Guðjón Guðjónsson
Guðjón Reynir Jóhannesson Dverghamrar 3 112 Reykjavík 8930135 grj@rb.is
Guðlaug Lýðsdóttir Suðurmýri 46A 170 Seltjarnarnes 5613827 gudlaug.lydsdottir@nyherji.is
Guðlaugur B. Gíslason Bjarkarheiði 3 810 Hveragerði 8922051 gbgf@internet.is
Guðmundur Hannesson Nesbali 34 170 Seltjarnarnes 5616728 gh@rikiskaup.is
Guðmundur Margeirsson Drangavellir 8 260 Reykjanesbær 8622688
Guðni Gíslason Klukkuberg 16 221 Hafnarfjörður 5554513
Guðný B. Þorgeirsdóttir
Guðrún Soffía Jónasdóttir Vesturás 50 110 Reykjavík 5672279
Gunnar Baldvinsson Fannafold 247 112 Reykjavík 5675947 gunnar.baldvinsson@glitnir.is
Gunnar Ingimundarson Furuhlíð 7 221 Hafnarfjörður 8976125
Gunnar Linnet Fagraberg 22 221 Hafnarfjörður 5551846 gunnar.linnet@vegagerdin.is
Gunnar M. Hansson Lautarsmári 5 201 Kópavogur 5612881 gmh@simnet.is
Gunnar Ólafsson Hörðukór 5 203 Kópavogur 5658836
Guttormur Einarsson Árkvörn 2A 110 Reykjavík 5873465 gutti@landspitali.is
Gyða Bárðardóttir Hlíðarhjalli 39 A 200 Kópavogur 5544096
Hafsteinn Sigmarsson Grenibyggð 26 270 Mosfellsbær 5868008 hs@vbsi.is
Halldór Friðriksson Núpabakki 15 109 Reykjavík 5574367 halldor.fridriksson@vegagerdin.is
Hallfríður D. Sigurðardóttir Láland 19 108 Reykjavík 5531634
Hanna Fríða Jóhannsdóttir Vallarbraut 12 170 Seltjarnarnes 5613037
Hannes Eyvindsson Gnitaheiði 1 200 Kópavogur 5540623
Haraldur Leifsson Miðhús 17 112 Reykjavík 5675907 halli@wurth.is
Haraldur Magnússon Hraunbrún 43 220 Hafnarfjörður 5553551
Heiðdís Hansdóttir Garðhús 38 112 Reykjavík 5676790 b@t.is
Helga Bestla Njálsdóttir Markarflöt 47 210 Garðabær 5658090
Helga M. Halldórsdóttir Lækjarás 1 110 Reykjavík 5870121
Helgi Pétursson Ástralía
Herdís Hallvarðsdóttir Bauganes 35 101 Reykjavík 5621058

Hilmar M. Gunnarsson Gunnarsbraut 38 105 Reykjavík 5511336 hilmar.m.gunnarsson@nyherji.is
Hjálmtýr Guðmundsson Björtusalir 2 201 Kópavogur 5546625 hjalmtyr.gudmundsson@nyherji.is
Hjörleif Einarsdóttir Funalind 7 201 Kópavogur 5643050 tst@internet.is
Hjörtur Hjartarson Skólabraut 5 170 Seltjarnarnes 5617290
Hólmfríður G. Pálsdóttir Grænutunga 3 200 Kópavogur 5544560 holmfridur@t.is
Hrafnhildur Ólafsdóttir Látin
Hulda A. Arnljótsdóttir Beykihlíð 4 105 Reyjavík 5688264
Hulda Stefánsdóttir
Högni P. Sigurðsson Hraunteigur 28 105 Reykjavik 5666952
Hörður Olavson Heiðarás 27 110 Reykjavík 5872687 hordur@focal.is
Iðunn Gísladóttir Björtusalir 2 201 Kópavogur 5546625 idunn.g.gisladottir@nyherji.is
Ingiberg Guðbjartsson Lautasmári 14 201 Kópavogur 5645214
Ingibjörg Hjartardóttir Bollagarðar 39 170 Seltjarnarnes 5615829
Ingunn Bernótusdóttir Háalind 12 201 Kópavogur 5552052 ingunn.bernotusdottir@glitnir.is
Jarþrúður Hafsteinsdóttir Svíþjóð
Jófríður A. Halldórsdóttir Þrúðvangur 6 220 Hafnarfjörður 5554637
Jóhann Gunnarsson Bjarkarheiði 12 810 Hveragerði 5617578 johg@centrum.is
Jóhann Jóhannsson 5553864
Jóhann Ó. Hauksson Breiðvangur 34 220 Hafnarfjörður 5653278 johann@is.is
Jóhann P. Malmquist Bárugata 17 101 Reykjavík 5672257 johann@hi.is
Jóhanna G. Gissurardóttir Sogavegur 101 108 Reykjavík 5576907
Jóhanna Guðmundsdóttir
Jóhanna Jóhannesdóttir
Jóhanna Magnúsdóttir Látin
Jóhanna Ploder Bollagarðar 89 170 Seltjarnarnes 5523696 johanna@frjalsi.is
Jóhanna Waagfjörð Lindargata 33 101 Reykjavik 6995199 johannaw@hagar.is
Jóhannes Ágústsson Breiðvangur 35 220 Hafnarfjörður 5552694 johannes.agustsson@nyherji.is
Jón A. Marinósson Fjaraðrgata 17 220 Hafnarfjörður 5552067
Jón R. Jörundsson
Jón Sigurðsson Selbraut 6 170 Seltjarnarnes 5613354 jon.sigurdsson@nyherji.is
Jón Steinar Guðmundsson
Jón Vignir Karlsson NTV Hlíðarsm. 9 200 Kópavogur 5552555 jvk@ntv.is
Jón Þór Árnason Láland 19 108 Reykjavík 5531634 jon.th.arnason@vegagerdin.is
Jónas P. Sigurðsson
Jónína Þorsteinsdóttir
Júlíus Egilson Lækjarás 1 110 Reykjavík 5686513
Jörgen Rosdahl Suðurmýri 28 170 Seltjarnarnes 5619008 jorgen@rb.is
Karolína Hulda Guðmundsd. Drápuhlíð 40 105 Reykjavík 5620132 khuldag@hive.is
Katrín Ísleifsdóttir Bretland
Kári Pálsson Rjúpnasalir 10 201 Kópavogur 5658861
Kristinn Kjartansson Völvufelli 28 111 Reykjavík 5572371 kiddi@hugvit.is
Kristinn Rúnarsson Látinn
Kristín Auðunsdóttir Látin
Kristín Jónsdóttir Standvegur 24 210 Garðabær 5671239
Kristín Stefánsdóttir Rauðhamrar 13 112 Reykjavík
Kristín Steinarsdóttir Bleikjukvísl 11 110 Reykjavík 5872923

Kristján Skarphéðinsson Skólagerði 33 200 Kópavogur 5543584 kristjan.skarphedinsson@ivr.stjr.is
Kristján Snædal Melabraut 12 170 Seltjarnarnes 5612162
Kristrún Guðmunsdóttir Kambsvegur 37 104 Reykjavík 5533234
Lísa Kristinsdóttir
Lóló Eyjólfsdóttir Sléttuvegur 23 103 Reykjavík 5681062
Magnea Kristinsdóttir Meðalbraut 26 200 Kópavogur 8203225
Magnús Sigurðsson Þýskaland
Margrét Bárðardóttir Tjarnarbakki 4 230 Keflavík 5871162 margret@ds.is
Margrét Guðjónsdóttir Skriðustekkur 29 109 Reykjavík
Margrét Hjörleifsdóttir magga@ejs.is
Margrét Sverrisdóttir Fiskakvísl 1 110 Reykjavík 5671545 margret.sverrisdottir@nyherji.is
María Ellingsen Vesturgata 37 101 Reykjavík 5629589 mariaellingsen@islandia.is
María Hallbjörnsdóttir Fannafold 95 112 Reykjavík 5672373 maria@si.is
Oddur Benediktsson Tómasarhagi 32 107 Reykjavík 5513317 oddur@hi.is
Ottó A. Michelsen Látinn
Ottó V. Guðjónsson Vesturfold 34 112 Reykjavík 5671016 otto.vestmann@skyrr.is
Ófeigur Guðmundsson Leirubakki 10 109 Reykjavík 5813737
Ólafur Daðason Silungakvísl 31 110 Reykjavík 5670460 olafur@hugvit.is
Ólafía Magnúsdóttir
Ólafur Þór Jóhannsson Hvammabraut 4 220 Hafnarfjörður 5881806
Ólöf Jóna Sigurgeirsdóttir Núpalind 2/51 201 Kópavogur 5547320 olof.j.sigurgeirsdottir@nyherji.is
Ómar Kristinsson Stórihjalli 17 200 Kópavogur 5540093 omar@nyherji.is
Ómar Sigurðsson Grófarsmári 18 200 Kópavogur 5545438
Óskar Snorrason
Páll Á. Jónsson palli@mila.is
Páll Bragi Kristjónsson Blikanes 6 210 Garðabær 5621757 pbk@hansa.is 
Páll Gestsson
Páll Grétarsson Holtás 1 210 Garðabær 5658344 pallgr@stjarnan.is
Páll Jensson Lindargata 31 101 Reykjavík 5515306 palli@verk.hi.is
Páll Steinþórsson Háaleitisbraut 51 108 Reykjavík 5535693
Pálmi Bjarnason Blikahöfði 1 270 Mosfellsbær 5667240 palmi@rb.is
Pálmi Jónsson Dalbraut 16 105 Reykjavík 553 1162
Pétur Ragnarsson Austurtún 15 225 Álftanes 5550520 petur.ragnarsson@nyherji.is
Sesselja Einarsdóttir Vogabraut 34 300 Akranes 4311016 sesselja@sement.is
Sigmundur Valgeirsson Ástralía
Sigríður Einarsdótir Arnarás 10b 210 Garðabær 5656362
Sigríður Friðriksdóttir Danmörk
Sigríður Óskarsdóttir Ægissíða 105 107 Reykjavík 5517008 sos@nyherji.is
Sigrún Harpa Hafsteinsdóttir Funafold 53 112 Reykjavík 5875587 sigrun.harpa.hafsteinsdottir@nyherji.is
Sigrún Kjartansdóttir Fellahvarf 1 203 Kópavogur 5579323
Sigrún Inga Sigurgeirsdóttir Brimhólabraut 28 900 Vestm. 4813314
Sigurður Bergsveinsson Brekkutún 19 200 Kópavogur 5544748 berg@t.is
Sigurður J. Kristinsson Logafold 186 112 Reykjavík 5672061 sigjkr@hi.is
Sigurður P. Guðnason Klettaberg 40 220 Hafnarfjörður 5553232
Sigurður S. Pálsson Einiteigur 4 270 Mosfellsbær 8955786 ssp@mi.is
Sigurgeir Þorsteinsson Látinn

Stefán Einarsson Danmörk 
Steinunn Guðmundsdóttir Vesturgata 50a 101 Reykjavík
Steinunn U. Pálsdóttir Háteigur 6 A 230 Reykjanesb. 4213991
Stella Jóhannesdóttir Skipasund 31 104 Reykjavík 5532601
Steve Rastrick Ástralía stever@hugbun.com.au
Svanhvít Magnúsdóttir Barðastaðir 45 112 Reykjavík 5572640
Sveinbjörn Óskarsson Næfurás 1 110 Reykjavík 5671667
Sverrir Marinósson Miðvangur 112 220 Hafnarfjörður 5550085
Sverrir Ólafsson Lækjarás 12 110 Reykjavík 5672771 sverrir.olafsson@nyherji.is
Sverrir V. Bernhöft Urriðakvísl 18 110 Reykjavík 5577743 sverrir@barr.is
Tryggvi Jóhannsson
Valborg H. Elísdóttir Brekkubær 17 110 Reykjavík 5672217 valborg.elisdottir@nyherji.is
Valur Páll Þórðarsson Víkurbakki 6 109 Reykjavík 5574790 valur@openhand.is
Wayne D. Perkins USA
Þorbjörg Markúsdóttir Reynigrund 19 200 Kópavogur 5546493 cavalier@mi.is
Þorsteinn Hallgrímsson Goðaland 17 108 Reykjavík 5813303 thh@bok.hi.is
Þorsteinn Hallgrímsson Reynigrund 73 200 Kópavogur 5543031 thorseinn.hallgrimsson@nyherji.is
Þorsteinn S. Þorsteinsson Funalind 7 201 Kópavogur 5643050 tst@internet.is
Þorvaldur Karlsson Miðvangur 137 220 Hafnarfjörður 5552720 thorvaldur.karlsson@nyherji.is
Þorvarður Eggertsson Látinn
Þór Konráðsson Birkigrund 28 200 Kópavogur 5544643 thor.konradsson@nyherji.is
Þórður Eyfjörð Halldórsson Naustabryggja 26 110 Reykjavík 5679818
Þórhallur M. Einarsson Sléttuvegur 23 108 Reykjavík 5681062
Þórhallur Maack Hlíðarhjalli 39a 200 Kópavogur 5544096 thorhallur.maack@reykjavik.is
Þórir Kr. Þórisson Tjarnarmýri 12 170 Seltjarnarn. 5614183 thorir@fjallabyggd.is
Þrúður J. Kristjánsdóttir Starengi 72 112 Reykjavík 5862131
Ægir Pálsson Hlíðarbyggð 31 210 Garðabær 5657857 aegir@samskip.is
Örn Guðmundsson Hólmgarður 27 108 Reykjavík 5532899 orngu@siminn.is
Örn Pálsson Strandvegur 13 210 Garðabær 5577344
Örn Kaldalóns England 8625656 kaldalon@gmail.com

Starfsmenn alls 204
Með tölvupóstfang 89
Látnir 12

Mynd 93. Vörumerki í myndgátuformi

Bergþóra Karen Ketilsdóttir er fædd í Keflavík 20. júní 1954.  Eftir stúdentspróf  frá
Menntaskólanum í Hamrahlíð 1973 lá leiðin til Kaupmannahafnar, þar sem hún
lagði stund á nýja fræðigrein, tölvunarfræði, við Købmandskolens EDB skole og útskrif-
aðist sem EDB assistent vorið 1977. Að loknu námi þar starfaði hún sem forritari hjá
I/S Datacentralen. Haustið 1978 fluttist hún til Cambridge í Englandi, þar sem eig-
inmaður hennar stundaði doktorsnám, og starfaði þar sem kerfisfræðingur í fjögur ár. 

Árið 1982 var Bergþóra ráðin til IBM á Íslandi og starfaði þar sem kerfisfræðingur og
markaðsfulltrúi, þar til fyrirtækið var lagt niður og starfsemin flutt til nýstofnaðs félags,
Nýherja hf., árið 1992. Þar starfaði hún, unz hún tók við starfi forstöðumanns Upp-
lýsingatækni hjá Kreditkorti hf., síðar Borgun hf., og gegnir því starfi enn í dag (2007).

Bergþóra sat í Samstarfsnefnd Reiknistofu bankanna um árabil og er varamaður í
stjórn FGM.

Bergþóra er gift Þorsteini Inga Sigfússyni, forstjóra Nýsköpunarmiðstöðvar Íslands, sem
þekktur er af störfum sínum að nýsköpun, orku- og vetnismálum. Þau eiga þrjú börn.

Bergþóra K. Ketilsdóttir: 

Af minnisblöðum úr starfi hjá IBM

Mynd 94. Bergþóra K. Ketilsdóttir
Listaverkið í baksýn er klippimynd eftir Halldór Friðriksson kerfisfræðing og fyrsta 
formann IBM klúbbsins. 

Inngangur

Ég hóf störf hjá IBM á Íslandi þann 1.
júní 1982 og var fyrsta tölvutæknimennt-
aða konan sem var ráðin. Það var að vissu
leyti brotið blað í sögunni, því fáar stúlk-
ur unnu við fagið á þessum tíma en það
breyttist sem betur fer hratt og innan tíð-
ar voru konur um helmingur kerfisfræð-
inga.

Aðdragandi þess að ég var ráðin til fyr-
irtækisins var sá að Örn Kaldalóns, sem
var sérfræðingur um IBM S/38 tölvur,
fór í árs vinnuleyfi til IBM í Kanada og
þurfti að manna hans stöðu. Það er gam-
an að segja frá því að ég fór í viðtal til
Ottós A. Michelsen og Gunnars M.
Hanssonar og þeir spurðu mig hvort ég
þekkti til IBM S/38. Ég hafði þá unnið í
1 ár í Kaupmannahöfn eftir námið mitt
þar og síðan 4 ár í Cambridge í Englandi
en hafði aldrei heyrt þessa tegund af tölvu
nefnda. ,,Þú ert ráðin“ sögðu þeir þá!
Þannig hófst hart nær 10 ára starfsferill
minn hjá IBM á Íslandi og var það gífur-
lega lærdómsríkur og ánægjulegur tími.
Þar kynntist ég mörgu af því fólki sem ég
ber mesta faglega virðingu fyrir, bæði
meðal samstarfsmanna, viðskiptavina og
samstarfsaðila. 

Hjá IBM á Íslandi tíðkuðust vinnu-
reglur sem þóttu sjálfsagðar erlendis en
komu ýmsum hér á landi spánskt fyrir

sjónir. Sem dæmi má nefna að þag-
mælska, trúnaður og öryggi var í háveg-
um haft og voru dyr inn í fyrirtækið úr
móttöku læstar, þannig að óviðkomandi
gæti ekki gengið um húsið. Nú þykir
þetta sjálfsagt. Enn fremur voru skrif-
legar starfsmannareglur gefnar út og ár-
legt starfsmannasamtal. Var fyrirtækið
langt á undan sinni samtíð hér á Íslandi
í þessum efnum. Ef tala má um fyrir-
tækjamenningu þá var hún sterkari hjá
þessu félagi heldur en flestum öðrum.
Einnig sköpuðust mjög sterk tengsl
milli starfsfólks innbyrðis og þau tengsl
halda enn.

S/38 klúbburinn

Um haustið 1982 voru 4 aðilar með
S/38 vélar frá IBM. Það voru Rekstrar-
tækni, Brunabótafélag Íslands, Sjóvá og
Eimskip. Ég sótti 4 vikna námskeið í
S/38 hjá IBM í Basingstoke í Englandi
þá um sumarið en hafði ekki aðgang að
vélbúnaði sjálf. Sá ég því minn kost væn-
stan í því að stofna notendaklúbb, sem
fékk nafnið S/38 klúbburinn, í þeim til-
gangi að koma þar á framfæri ýmsum
fróðleik um S/38 og ekki síst til þess að
hugbúnaðarsérfræðingarnir sjálfir sem
unnu við vélina allan daginn gætu skipst á
tæknilegum og rekstrarlegum upplýsing-
um og gefið hvorir öðrum góð ráð okkur
öllum til hagsbóta.

Mynd 95. Bergsveinn Þórarinsson og
Bergþóra að störfum

Mynd 96. S/38 klúbburinn að störfum

Stofnfélagar voru Sturla Þengilsson,
Rekstrartækni (síðar forstöðumaður
tölvudeildar Sjóvá), Guðmundur Örn
Ragnarsson, Brunabótafélagi Íslands,
Gylfi Hauksson, sem nú er látinn langt
um aldur fram, Eimskip, Þórir Kr. Þóris-
son, tæknimaður IBM á Íslandi, Guðjón
R. Jóhannsson, markaðsfulltrúi IBM á Ís-
landi og undirrituð, Bergþóra K. Ketils-
dóttir, kerfisfræðingur IBM á Íslandi.
Varð þessi notendaklúbbur mjög vinsæll
og eftir því sem árin liðu og þróun vélar-
innar miðaði áfram þá varð hann undir-
rótin að AS/400 klúbbnum sem enn er í
fullu fjöri undir stjórn Björns Hilmars-
sonar í Ferli, 25 árum síðar!

Bankar: 
Gjaldkerar og þjarkar!

Bankamál urðu sífellt umfangsmeiri og
tók ég þátt í þeim verkefnum frá byrjun
árs 1983 í vaxandi mæli og myndaði svo-
kallaðan bankahóp ásamt Þorsteini Hall-
grímssyni og Halldóri Friðrikssyni. Á
þessum tíma var samkeppni bankanna að
aukast og þeim í mun að vera fyrst á
markaðinn með nýjungar. Iðnaðarbank-
inn var þar engin undantekning og urðu
þeir fyrstir til að innleiða tölvubanka á Ís-
landi. Á þessum tíma var ekkert íslenskt
orð til fyrir ,,Automatic Teller Machine
eða ATM“  og valdi Iðnaðarbankinn að
kalla kerfið ,,tölvubanki“. Ýmsar tillögur
voru í gangi, m.a. handraði og hraðbanki
og notuðu bankarnir sitt hvort orðið yfir
fyrirbærið og höfðu sumir í flimtingum
að ,,járnkarlinn“ væri réttnefni! Svo kom
að orðið ,,hraðbanki“ hélt velli eins og
við þekkjum í dag. Tölvubankaverkefni
Iðnaðarbankans var unnið með mikilli
leynd hjá IBM í Skaftahlíðinni og tókst
mjög vel. Var verkefnið tvíþætt. Annars
vegar tækni- og hugbúnaðarlega og hins
vegar bankalega. Iðnaðarbankinn fékk
marga erlenda gesti sem vildu sjá og læra

af því hvernig staðið hafði verið að mál-
um, en framsækið starfsfólk Iðnaðarbank-
ans eins og Ragnar Önundarson, Magnús
Pálsson, Guðjón Reynisson og Haukur
Oddsson höfðu sjálfir heimsótt banka og
hugbúnaðarfyrirtæki erlendis ásamt
starfsfólki IBM á Íslandi í undirbúnings-
fasanum og var kerfið nýlunda í Evrópu,
en fyrirmyndin var sótt til Bandaríkjanna.
Voru tugir tölvubanka af gerðinni IBM
3624 settir upp og í kjölfarið fóru aðrir
bankar og sparisjóðir sömu leið. Hægt
var að taka út reiðufé, skoða stöðu, milli-
færa og greiða reikninga í þessum hrað-
bönkum og einnig leggja inn reiðufé og
umslög með greiðslufyrirmælum og má
því segja að strax hafi verið farið alla leið.
Tilgangur Iðnaðarbankans var að veita
möguleika á bankaafgreiðslu utan hefð-
bundins afgreiðslutíma og til að við-
skiptavinir gætu notað tölvubankann
voru gefin út sérstök segulrandarkort,
svokölluð lykilkort, sem tengd voru
bankareikningi viðkomandi. 

Eitt stærsta verkefnið á þessum tíma
var þó án efa nýtt gjaldkerakerfi fyrir
banka og sparisjóði. IBM á Íslandi bauð
IBM 4700 búnað, sem var arftaki IBM
3600 bankatækja sem höfðu verið í notk-
un hjá Iðnaðarbankanum undir forystu
Vals Valssonar frá 1979 og voru þeir
fyrstir til að vinna með beinlínuvædd
gjaldkerakerfi. Ákvað bankakerfið að

Mynd 97. Pálína Kristinsdóttir kemur
fyrir vélbúnaði

ganga til samninga við Einar J. Skúlason,
þá lítið fyrirtæki á Hverfisgötunni og
seldi Kienzle gjaldkerakerfi, sem var þýtt
og staðfært fyrir Ísland. Þetta var visst
áfall fyrir IBM á Íslandi en þegar upp var
staðið hélt IBM áfram að vinna að bein-
línuvæðingu bankanna fyrir alla bankana
og lagði sitt af mörkum í þróun banka-
kerfa á Íslandi eftir sem áður, í góðu sam-
starfi við bankana.

Samvinnubankinn tók sig fljótlega út
úr Kienzle samstarfi bankakerfisins og
varð úr að IBM á Íslandi hannaði og
skrifaði nýtt gjaldkerakerfi fyrir Sam-
vinnubankann ásamt gjaldeyriskerfi. Á
þessum tíma var ,,vinnustöð“ ekki forrit-
anleg, heldur bara heimskur skjár sem lít-
ið gat gert, nema í tengslum við móður-
kerfið sjálft. Aftur á móti var PC væðing-
in rétt að hefjast og sá IBM á Íslandi strax
hvílíkir möguleikar sköpuðust við það að
hafa forritanlega PC tölvu í hverri gjald-
kerastúku, tengja við hana alla fylgihluti
eins og prentara, OCR lesara/skrifara

ásamt segulrandarlestri og tengja svo PC
tölvurnar við S/36 móðurvél í hverju úti-
búi sem síðan var tengd Reiknistofu
bankanna. Þetta þýddi að þó samband við
Reiknistofu bankanna rofnaði frá útibúi
þá var hægt að vinna áfram flest gjald-
keraverkefni í svokallaðri off-line vinnslu,
á S/36 vél útibúsins og ef hún var ekki
aðgengileg þá gátu gjaldkerar unnið off-
off-line á PC vélunum sjálfum í hverri
gjaldkerastúku. Færslunum var safnað
saman og sendar áfram þegar samband
komst á aftur. Þetta gerði það að verkum
að viðskiptavinir urðu síður varir við
þjónusturof sem orsökuðust af bilunum í
Rb. eða samskiptatengingum þangað. 

Á þessum tíma höfðu viðskiptavinir
sparisjóðsbækur sem áritaðar voru með
OCR letri og sýndu færslur og stöðu
reikningsins og var eingöngu búið að
beinlínuvæða sparisjóðsbókarfærslur hjá
Rb., aðrar færslur voru færðar inn í sér-
stökum næturkeyrslum. Ennfremur var
þegar hafin notkun gíróseðla með OCR
rönd, sem var bæði lesin og árituð hjá
gjaldkera. Hafði útibú Búnaðarbankans á
Sauðárkróki riðið á vaðið með notkun
S/36 í bakvinnslu tveimur árum fyrr,
með góðum árangri og fór það svo að
flestir þeirra innleiddu S/36 tölvur vegna
annarra verkefna en gjaldkeraverkefna
þegar frá leið.

Mynd 99. Uppsetning í bankaútibúi
Pálína Kristinsdóttir og Jón Þór Árnason

Mynd 98. Nýir tímar í nánd. Ein fyrsta
PC auglýsingin

Hópur tæknimanna var settur saman
ásamt verktökum og var lögð nótt við dag
í marga mánuði við að leysa ýmis tækni-
mál, hanna gjaldkerakerfið frá grunni,
forrita, prófa og innleiða í góðri sam-
vinnu við tæknifólk Rb. og má sérstaklega
nefna Kjartan Jóhannesson í því sam-
bandi sem og tölvudeild Samvinnubank-
ans undir forsvari Pálínu Kristinsdóttur.
Er skemmst frá því að segja að allt gekk
upp eins og best var á kosið. Kerfið var
valmyndastýrt og leiðandi og mikið lagt
upp úr að það væri notendavænt, hrað-
virkt og öruggt.

Þótti þetta mikið afrek og hlaut ég sem
forsvari tæknihópsins ,,IBM Exceptional
Achievement Award“ frá IBM
International, skjal og forláta silfurbikar
og var það í fyrsta og eina skiptið sem sú
viðurkenning var veitt til Íslands. Þetta
var stærsta verkefni sem IBM á Íslandi
hafði tekið að sér í langan tíma og allar
deildir fyrirtækisins komið að á einn eða
annan hátt og var okkur mikill sómi sýn-
dur með þessu. Í hópkjarnanum voru
einnig Bergsveinn Þórarinsson, kerfis-
fræðingur hjá IBM, Emil G. Einarsson,
markaðsfulltrúi IBM, Tæknisvið IBM
ásamt verktökum við forritun undir for-
ystu Ingólfs Helga Tryggvasonar. Ekki
má heldur gleyma matseljunum í mötu-
neyti IBM sem af góðmennsku og sam-
kennd með vinnuhópnum laumuðust til
að setja matarbita til hliðar fyrir kerfis-
fræðingana sem komu sér vel þegar unn-
ið var fram á kvöld og svengdin farin að
segja til sín! Í hópvinnu er mjög mikil-
vægt að allir vinni vel saman og að góður
andi ríki í hópnum, gagnkvæmt traust og
þátttaka allra í ákvarðanatöku þó svo ein-
hver einn aðili sé ábyrgur fyrir verkinu út
á við. Einn kollegi minn gaukaði að mér
dönsku spakmæli þegar líða tók á verk-
efnið. Það hljóðar svo: ,,Den mand lykk-
elig er og alles pris fortjener, som med det
livlige det nyttige forener.“ Þetta sýnir að

hópnum tókst að varðveita húmorinn
undir miklu vinnuálagi.

Kerfið var innleitt í öll útibú Sam-
vinnubankans í áföngum og hélt notkun
þess áfram eftir að hann sameinaðist
Landsbankanum nokkrum árum síðar,
alls um 12 ár. Með tilkomu gjaldkera-
kerfa minnkaði hefðbundin skráning
færsla til muna, því gjaldkerar gengu frá
fullnaðar skráningu færsla, en fram að
þeim tíma voru allar færslur skráðar í lok
dags í svokallaðri bakvinnslu.   

Með því að innleiða S/36 tölvu í hvert
útibú fylgdi með í innleiðingunni rit-
vinnsla og tölvupóstur, sem var nýlunda á
þeim tíma. Enn fremur var fullkomin ís-
lenska á öllum hugbúnaði, en það var
ekki sjálfgefið í þeim búnaði sem var á
markaðnum þá. Þar sem gjaldkerar fengu
PC vélar með fullgildu lyklaborði til að
vinna á þá gátu þeir tekið þátt í þeim
breytingum sem komu til vegna mögu-
leika á ritvinnslu og tölvupósti en í þá
daga voru gjaldkerakerfi þannig að gjald-
kerar höfðu sérhæfð gjaldkeralyklaborð
sem takmörkuðu notagildi þeirra og þar
með þátttöku gjaldkera í örri þróun skrif-
stofuhugbúnaðar og annarra verkefna
innan bankans.

Skýrr: Áætlun 
um samfelldan rekstur

Um mitt ár 1990 tók ég við af Guð-
mundi Hannessyni sem sölufulltrúi
IBM fyrir Skýrsluvélar ríkisins og
Reykjavíkurborgar, Skýrr, en hann hafði
gegnt því hlutverki með miklum sóma
um árabil. Þá var vélasamstæða Skýrr lík-
lega sú stærsta hér á landi ásamt sam-
stæðu Reiknistofu bankanna. Þriðji aðil-
inn með sams konar vélagerðir var Flug-
leiðir. 

Tölvunotkun hafði aukist gríðarlega
og tölvusamstæðan tók sífellt meira pláss.
Voru uppi áform um mikla stækkun

tölvusalarins í nýrri byggingu til að hægt
væri að hýsa allan þann tölvubúnað sem
fyrirsjáanlegt var að bættist við á næstu
árum. Sem betur fer var ekki ráðist í þess-
ar húsbyggingar þar sem þessi þróun
snerist algerlega við og upp úr þessu
minnkaði rúmtak tölva í aðeins brot af því
sem fyrirséð hafði verið þó svo afkasta-
geta margfaldaðist.

Á þessum tíma voru öryggismál í
brennidepli og hvernig tryggja mætti
uppitíma kerfa á neyðarstund. Var unnið
að neyðaráætlunum og tekið tillit til þátta
eins og eldsvoða, flóða, náttúruhamfara,
skemmdarverka, staðbundinna skemmda
o.m.fl. Var vinnan mjög metnaðarfull og
skoðaðir kostir þess að hafa varakerfi
staðsett úti á landi, t.d. á Akureyri, Höfn
í Hornafirði eða jafnvel erlendis. Ekki
þótti fýsilegt að flytja gögn úr landi.  Enn
fremur var reynt að gera sér grein fyrir
hvað hver dagur kostaði ef tölvukerfin

lægju niðri og hvaða afleiðingar það
hefði, hvaða tíma tæki að koma mismun-
andi kerfum aftur í gang ásamt kröfum til
húsnæðis, því taka þurfti tillit til öryggis-
mála, rafmagnsmála og vatnskælingar svo
fátt eitt sé nefnt. Í kjölfarið skrifaði Skýrr
Öryggishandbók og áætlanir um sam-
felldan rekstur. Fór svipuð vinna fram í
Reiknistofu bankanna á sama tíma. Hefur
saga Skýrr þegar verið rituð og gefin út
fyrir nokkrum árum.

Sögulok

Er hér var komið sögu voru viðamikl-
ar breytingar framundan hjá starfsfólki
IBM á Íslandi. Um áramótin 1991 –
1992 vitnaðist að til stæði að leggja starf-
semi IBM á Íslandi niður og stofna þess í
dag nýtt félag um reksturinn, Nýherja hf.
ásamt fleiri fjárfestum og gekk þetta eftir
þann 2. apríl 1992.

Mynd 100. Ballettinn IBM 1401 notendahandbók
Framangreint dansverk hefur vakið athygli og verið fært upp víða um heim m.a. með
undirleik sinfoníuhljómsveitar. Höfundar eru Erna Ómarsdóttir og Jóhann Jóhanns-
son, afkomendur fyrrum starfsmanna IBM á Íslandi, Ómars Kristinssonar og Jóhanns
Gunnarssonar. Sjá ennfremur grein Elíasar Davíðssonar í þessari samantekt. 

Elías Davíðsson fæddist í Palestínu árið 1941. Foreldrar hans voru fæddir í Þýzka-
landi en neyddust til að flýja til Palestínu vegna ofsókna nasista á hendur gyðingum.

Fyrstu ár sín bjó Elías í borginni Baq’aa, þar sem gyðingar, múslímar og kristnir
menn lifðu saman í sátt og samlyndi og mörkuðu þessi bernskuár djúp spor í huga hans.
Síðar bjó hann í Frakklandi, Þýzkalandi og Bandaríkjunum þar til hann settist að um
síðir á Íslandi.

Elías hefur verið búsettur á Íslandi síðan 1962 og vann í um tvo áratugi við tölvufor-
ritun og kerfissetningu. Árið 1983 hætti hann að vinna við tölvur og ákvað að snúa sér
að því sviði, sem lengi hafði verið áhugamál hans, en það var tónlistin. Hann sneri aft-
ur til Íslands eftir að hafa lokið námi sem píanókennari í Sviss og gerðist skólastjóri tón-
listarskóla, kirkjuorganisti, kennari, tónskáld og útgefandi. Hann hefur gefið út viða-
mikið kennsluefni í tónlist, sem víða er notað í skólum um heim allan. 

Samhliða lífsstarfi sínu hefur Elías verið virkur í ýmsum grasrótarhreyfingum og
stundað eigin rannsóknir er varða þjóðfélagsmál, réttindabaráttumál, frið, kynþátta-
fordóma og mannréttindi. Hann var einn stofnenda Félagsins Ísland – Palestína og
hefur stutt hugmyndir um eigið ríki fyrir Palestínumenn af öllum trúarbrögðum. Rit
hans hafa að geyma greinar um fjölþjóðafyrirtæki, Alþjóða gjaldeyrissjóðinn, Alþjóða-
bankann, Palestínu, efnahagsþvinganir og alþjóðalög. Þá hefur hann stundað sjálfstæð-
ar rannsóknir á falli tvíburaturnanna í New York.

Elías Davíðsson er búsettur í Reykjavík (2007).

Elías Davíðsson:

Minningar 

Mynd 101. Elías Davíðsson

Upphafið

IBM sagan mín hófst árið 1961, þegar
ég var 20 ára gamall og bjó í New York.
Það atvikaðist svo, að ég fékk vinnu hjá
IBM Corporation sem forritari við stórt
kerfi sem byggðist á tölvunum IBM 1410
og 7750. Ég vann þá fyrst í Poughkeeps-
ie (NY) og síðan í Kingston (NY).  Sum-
arið 1962 fór ég í frí til Íslands til að
heimsækja konu, sem ég unni, Kristínu E.
Jónsdóttur, lækni.  Ég biðlaði til hennar
og hún sló til.  Við ákváðum að ég skyldi
koma heim til Íslands þegar ég fengi
vinnu.  Og síðan myndum við giftast. 

Meðan ég dvaldist hér sumarið 1962
var mér sagt, að fyrsta tölvan sem kæmi til
landsins, IBM 1401, hefði verið í pöntun
hjá Skýrr. Ég dreif mig og talaði við þá-
verandi forstjóra Skýrr, Bjarna Jónasson,
um möguleika á forritarastarfi. Hann
sagðist ekki þurfa á fleiri forriturum að
halda. Ég fór því aftur til Bandaríkjanna í
von um að eitthvað myndi birtast.

Um haustið kom skeyti með atvinnu-
tilboði frá Ottó A. Michelsen, umboðs-
manni IBM á Íslandi.  Ég gladdist yfir
þessu, kvaddi samstarfsfólkið í Bandaríkj-
unum og flutti til fyrirheitna landsins, Ís-
lands.   Ég frétti þá að Ottó hefði hitt
Bjarna sem hefði sagt honum frá heim-
sókn minni. Ottó tvínónaði ekki heldur
leitaði strax upplýsinga um unga mann-
inn hjá IBM í Bandaríkjunum.  Ég hygg
að honum hafi þótt meðmælin með mér
góð því hann bauð mér strax starf. Ottó
hafði þá sjálfur gert ráð fyrir að panta
IBM 1401 og vildi hafa reyndan forritara
sér til halds og trausts.

Ég hóf því vinnu hjá IBM á Íslandi fyr-
ir jól 1962.  Í janúar 1963 var mér sagt að
ég ætti að gera kerfisfræðilega rannsókn á
upplýsingaflæði Landsbankans.  Ottó taldi
greinilega að sem forritari væri ég hæfur
til að greina upplýsingaflæði heils banka.
Og ég, ungur og óreyndur, hélt vafalaust

að ég gæti það.  Starfsfólk bankans hélt
einnig að maður sem kynni að skrifa for-
rit, væri fær um allt.   Rannsókn mín skil-
aði ekki miklu en olli ekki heldur neinum
vandræðum. Mörg ár liðu þó uns Ottó
tókst að selja Landsbankanum tölvu.

Þar sem ég bý ekki yfir neinum gögnum
um starfsárin mín hjá IBM, er mér fyrir-
munað að tímasetja einstaka viðburði eða
einstök verkefni.  Ég verð því að styðjast við
minnið eitt, sem er ekki alltof áreiðanlegt. 

Ég vann hjá IBM á Íslandi frá áramótum
1962/3 til ársins 1975 en þá tók ég við
starfi yfirmanns tölvudeildar Borgarspítal-
ans. Ég mun því greina í stórum dráttum
frá þeim verkefnum sem ég vann hjá IBM
og öðru sem ég minnist frá því starfi.

Fyrstu verkefnin 

Fæðingardeild Landspítalans
Verkefni Fæðingardeildar var fólgið í

hönnun á eyðublaði þar sem upplýsingar
um hverja fæðingu voru skráðar.  Þegar ár
leið voru upplýsingarnar færðar af eyðu-
blöðum í gatspjöld, ein fæðing fyrir hvert
spjald, en stundum fleiri göt í sama dálk
(sem gerði það að mestu leyti ófært að
vinna verkefnið á svonefnum tabúlator).
Ákveðið var að vinna tölfræðina með rað-
ara. IBM á Íslandi átti þá raðara með telj-
ara sem gerði kleift að vinna slíkt verkefni.
Unnt var að telja t.d. öll spjöld sem hefðu
tiltekið gat.  Sú aðferð reyndist mjög hag-
kvæm. Talningin var skráð á blað og tók
skamman tíma. Einfalt og gott.

Sálfræðikönnun 
dr. Sigurjóns Björnssonar

Annað verkefnið var hönnun á eyðu-
blöðum fyrir dr. Sigurjón Björnsson, sál-
fræðing, sem gerði gríðarstóra rannsókn
á 1.100 íslenskum börnum. Upplýsinga-
magnið um hvert barn fyllti margar blað-
síður og mörg gatspjöld. Rannsóknin
tók marga mánuði, ef ekki mörg ár.

Vinnslan fór fram mörgum árum seinna
á IBM 1401. 

Tölvan kemur, tölvan kemur...
Mikið fjör var þegar tölvan 1401 kom

til IBM. Hífa varð tölvuna með krana og
færa hann inn um gluggann á Klappar-
stíg 25-27. Tölvunni fylgdi lesari og
prentari. Þetta voru mjög öflug jaðar-
tæki, jafnvel á nútímavísu. En sjálft minni
tölvunnar, 4K, var heldur lítið, jafnvel á
þeim tíma. Það verður að hafa í huga að
tölvuminni var þá mjög dýrt. Söluverð
tölvunnar ásamt lesara og prentara var þá
um $100.000, sem á núvirði væru
nokkrir tugir milljóna króna. Við urðum
því að sníða okkur stakk eftir vexti og
reyna að hanna verkefnin þannig að for-
ritin kæmust inn í þetta litla minni.  Þetta
tókst með lagni. Ég man ekki hverjir for-
rituðu þá verkefni auk mín en man að ég
eyddi talsverðum tíma, jafnvel að nóttu
til, við að prófa forrit.  Mér fannst sú
vinna mjög spennandi. Helsta leiðin til
að „aflúsa“ forritin var þá að prenta út
minnið og lesa úr því hvað gerst hafði.
Útprentunin var á vélamáli, en forritunin
fór fram í SPS, sem var undanfari Assem-
bler. SPS gaf hins vegar ekki færi á ‘mac-
ro’-skipunum.

Jóhann Gunnarsson kom einn dag frá
útlöndum með skemmtilegt forrit sem
gerði tölvunni kleift að spila lög.  Mað-
ur stóð við hlið tölvunnar með útvarps-
tæki og ýtti á Start. Lagið heyrðist þá í
útvarpinu. Hljóðið var auðvitað leiðin-
legt tölvuhljóð. Ekki var unnt að búa til
þagnir í lögunum.  Ég tók mig til og
bjó til SPS forrit sem gerði mönnum
kleift að skrá lögin á gatspjöld með
nótnaheiti og lengdargildi. Með þessu
forriti var þá unnt að umskrifa lög beint
í tölvutækt form.  Þetta gerði mikla
lukku og varð úr því fyrsta tölvutæka út-
gáfa af Litlu flugunni eftir Fúsa sem og
lög eftir Mozart.

Skýrsluvélaþjónustan
(Service Bureau)

Eitt af verkefnum mínum var að selja
og hanna verkefni til vinnslu á vélakosti
IBM á Íslandi. Fyrstu regluleg, mánaðar-
verkefni, voru unnin hjá IBM fyrir Máln-
ingu hf. og fyrir Sápugerðina Frigg hf. að
mig minnir. Í báðum tilvikum var um
ræða vinnslu á reikningum, viðskipta-
mannabókhald og lagerbókhald. Verk-
efnin voru fyrst unnin á svonefndum
tabúlator og hjálparvélum en flutt síðar
meir yfir á 1401. Það kom í minn hlut að
forrita þau fyrir tölvuna. Fyrstu árin voru
margvísleg hjálpartæki notuð, svo sem
raðari (sorter) og samraðari (collator).
En seinna, eftir að IBM á Íslandi hafði
fengið diskadrif, minnkaði notkun þess-
ara hjálpartækja verulega.

Kostnaður við tölvuvinnslu var á þeim
tíma talsverður. Við mat á kostnaði verk-
efna varð að reikna nákvæmlega tímann
sem það tæki tölvuna að vinna úr hverri
færslu. Slíkir útreikningar gátu verið
flóknir. Lesari tölvunnar gat lesið hámark
800 gatspjöld á mínútu, eða 75 millisek-
úndur (ms) fyrir hvert spjald. En af þeim
tíma var aðeins unnt að nota um 20 ms til
útreikninga. Ef sá tími nægði ekki til að
framkvæma alla útreikninga, þurfti lesar-
inn að bíða einn hring til viðbótar, eða 75
ms, til að lesa næsta spjald.  Þannig gat
hraðinn minnkað niður í 400 gatspjöld á
mínútu og þar með hækkaði kostnaður
vinnslunnar. Til fróðleiks má nefna að
samlagning tveggja talna gat tekið meira
en 0.1 ms og margföldun meira en 5 ms.
Stundum varð því að beita ýmsum forrit-
unarbrögðum til að halda útreiknings-
tímanum í lágmarki.  Slíkar kúnstir gátu
skert læsileika forritsins. Útreikningar á
vinnslutíma héldu áfram í mörg ár, jafnvel
eftir að við fórum að nota diska og hrað-
ari tölvur. Það var ekki fyrr en ég hætti hjá
IBM á Íslandi að kostnaður vélbúnaðar
fór að lækka verulega.

Eftir að IBM fékk diska, rýmkuðust
forritunar- og vinnslumöguleikar. Unnt var
að taka við flóknari og stærri verkefnum.

Meðal annarra verkefna sem ég hann-
aði til vinnslu á skýrsluvélaþjónustu IBM
á Íslandi var lyfjaskrá Íslands, vinnsla fyr-
ir Erfðafræðinefnd, vinnsla fyrir Jón Sig-
urðsson, þá hagfræðinema en síðar meir
viðskiptamálaráðherra, vinnslur fyrir vara-
hlutaverslanir og ekki síst stórt verkefni
fyrir rannsóknardeild Borgarspítalans.
Þetta síðasta verkefni var e.t.v. flóknasta
og stærsta verkefni sem unnið var hjá
IBM á Íslandi. Ýmsar nýjungar fylgdu
verkefninu, m.a. svonefnd „port-a-punch“
gatspjöld og hins vegar sérhönnuð spjöld
sem notuð voru til að skrá útkomur á
rannsóknum. „Port-a-punch“ gatspjöld
voru þannig útbúin að læknar gátu pant-
að rannsóknir með því að stinga gat með
blýanti á gatspjald. Þetta fyrirkomulag
kom að miklu gagni.

Frumkvöðull verkefnis rannsóknar-
deildarinnar var dr. Eggert Jóhannsson,
yfirlæknir.  Hann var meðal frumkvöðla
tölvuvæðingar á rannsóknarstofum á
Norðurlöndum. Hann lagði mikinn
metnað í þetta verkefni og vann að end-
urbótum á því ævi sína alla.

Hönnun þessa verkefnis tók langan
tíma og krafðist sérstakra aðferða við for-
ritun. Á hverjum degi kom starfsmann-
eskja frá Borgarspítala með tilbúin gat-
spjöld og vann sjálf verkefnið á vélum
IBM á Íslandi. Hún fór út með árituð
vinnuspjöld, sem meinatæknar notuðu
næsta dag til að skrá útkomur, vinnulista
af ýmsu tagi og sérstaka útskrift á útkom-
um rannsókna handa læknum sjúkrahúss-
ins. Einnig var prentaður listi yfir alla inn-
liggjandi sjúklinga handa upplýsingafull-
trúa við anddyri sjúkrahússins.

Til að auka framleiðni við forritun, bjó
ég einnig til nokkur hjálparforrit. 

Eitt þeirra var almennt tölfræðiforrit
sem átti að spara kostnað við sérhönnun

forrita fyrir hvert verkefni. Annað forrit
var einskonar “macroprocessor“, þ.e. for-
rit sem gerði forriturum kleift að skrifa
samsettar setningar svo sem IF A>B GO
TO 1000, eða SORT TABLE99. Forrit-
ið las þá frumforritið og breytti þessum
setningum yfir í venjulegar Assembler
skipanir, stundum í formi undirforrita
(subroutines, functions). Mig minnir að
forritið hét Prokofiev, í höfuð á einu af
uppáhaldstónskáldum mínum.

Önnur verkefni 
fyrir IBM á Íslandi

Mér var einnig falið að gera kerfis-
fræðirannsóknir hjá stórum fyrirtækjum
til að kanna hvort þeim hentaði að fá á
leigu eigin tölvu og ef svo væri til hvaða
nota. Að loknum slíkum könnunum út-
bjó ég tilboð þar sem kom fram lýsing á
verkefnunum sem tölvan átti að leysa,
lýsingu á vélakosti og mat á þeim breyt-
ingum sem fyrirtækið yrði að gera til að
taka tölvuna í notkun, þ.m.t. ráðningu og
þjálfun starfsfólks. Að lokum fórum við
Ottó til viðskiptavina og kynntum tilboð-
ið. Við Ottó fórum oft saman í slíka
kynningarfundi, sérstaklega á fyrstu árun-
um, þ.e. áður en IBM réð til starfa fleiri
kerfisfræðinga og sölumenn. Samstarf
okkar á þeim fundum var mjög gott.

Ég gerði tilboð m.a. fyrir Mjólkursam-
söluna, Bílaumboð Heklu, og Búnaðar-
bankann.

Önnur verkefni sem féllu í minn hlut
voru námskeiðahald í forritun og sérstakt
námskeið um tölvuvæðingu á heilbrigðis-
kerfinu sem ég hélt á vegum Læknafélags
Íslands.

Nokkur orð um mann-
vininn Ottó A. Michelsen

Ottó sýndi áherslum mínum á tölvu-
væðingu heilbrigðisverkefna mikinn

skilning og stuðning.  Í því sambandi var
ég sendur á námskeið um tölvuvæðingu á
sjúkrahúsum, sem haldið var á vegum
IBM í Evrópu fyrir sölumenn og kerfis-
fræðinga sína. Einnig var ég sendur tví-
vegis á ráðstefnur um tölvuvæðingu á
heilbrigðissviðinu sem fylgisveinn vænt-
anlegra viðskiptavina.  Ég fór t.d. með
ráðuneytisstjóra heilbrigðisráðuneytisins
til Heidelberg í Þýskalandi og með for-
stjóra Landspítalans, sem þá var Davíð Á.
Gunnarsson, til Parísar.  

Ottó hafði alltaf lagt mikla áherslu á
framhaldsmenntun starfsmanna sinna.
Auk sérnámskeiða um tölvuvæðingu á
heilbrigðissviðinu, var ég sendur á kerfis-
fræðinámskeið til Lundúna á sjöunda ára-
tugnum og einnig á önnur, minni nám-
skeið, m.a. til Danmerkur.  Ég hef  notið
þess alla ævi að hafa farið á þessi nám-
skeið.   Eitt árið var mér boðið, ásamt
öðrum starfsmönnum IBM á Íslandi, í
verðlaunaferð til Portúgals.  Þetta var
mikil ráðstefna verðlaunahafa frá IBM í
Norður-Evrópu. Sigurður Þórarinsson,
jarðfræðingur, kom með okkur til að
kynna Ísland í máli og myndum. Því mið-
ur hélt einn af aðalforstjórum IBM í
Bandaríkjunum alltof langa ræðu og varð
því lítið úr kynningu Sigurðar.

Vonbrigðin

Ferðin til Portúgals markaði tímamót í
lífi mínu.  Ræða bandaríska forstjórans á
ráðstefnunni vakti óhug minn.  Hann
sagði ekkert ámælisvert, ekkert sem
myndi styggja nokkurn mann. En af ræðu
hans stafaði ótrúlegt miskunnarleysi, mis-
kunnarleysi sem aðeins finnst hjá þeim
sem hafa mikil völd.  Þetta hafði veruleg
áhrif á mig.  Ég hef aðeins upplifað svip-
aða tilfinningu í fáein skipti á ævinni, og
þá sérstaklega í samskiptum mínum við
einstaklinga sem hafa mikil völd.

Eftir þetta fór ég að huga að starfs-
háttum IBM Corporation. Ég rakst á
bækling ætlaðan forstjórum útibúa, þar
sem lagt var á ráðin hvernig stjórna ætti
starfsfólki.  Ég uppgötvaði margt sem
mér þótti óheiðarlegt og komst að því
að slíkum upplýsingum var auðvitað
ekki flaggað.  Til dæmis var mælst til
við útibústjóra að þeir skyldu hafa
hönd í bagga við starfsmannafélagið
með því m.a. að fjármagna það að
hluta. Þannig átti að koma í veg fyrir að
starfsmannafélög gætu þróast í stéttar-
félög.  Ég fór þá einnig að huga að
þeim aðferðum sem IBM notaði til að
viðhalda einokun sinni á tölvumarkaðn-
um. Mér fundust þessar aðferðir byggj-
ast á blekkingum.

Þegar ég hóf starfið árið 1962, var
Ottó sinn eigin herra. Hann varð um-
boðsmaður IBM, en réð sjálfur hvernig
hann stjórnaði fyrirtækinu.  Hann var
sérstaklega góður yfirmaður að eðlisfari
og kunni að nota og virða sérþekkingu
starfsmanna sinna. Eftir að fyrirtækið
breyttist í útibú IBM World Trade Cor-
poration, varð Ottó að fara í einu og
öllu eftir tilmælum að utan.  Hann varð
því að framfylgja ýmsum reglum sem
honum voru ef til vill ekki að skapi. Einu
sinni sagði hann mér að honum hafði
verið skipað að kaupa betri bíl (BMW)
til að tryggja ímynd forstjóra IBM.
Samskipti Ottós við viðskiptamenn
breyttust. Hann tileinkaði sér vald-
smannahætti sem voru ekki líkir honum.
Ég ákvað því að hætta að vinna hjá IBM
og tók við stjórn tölvudeildar Borgar-
spítalans. Ég hafði lært heilmikið hjá
IBM og kunni Ottó miklar þakkir fyrir
allt sem hann hafði gert fyrir mig, fyrir
menntun mína og starfsþróun, en áttaði
mig á, að tímarnir höfðu breyst.  IBM á
Íslandi hafði fyrir mitt leyti misst  að-
dráttarafl sitt.

Baráttan við IBM

Eftir að ég tók við starfi yfirmanns
tölvudeildar Borgarspítalans var mér falið
að leita nýrra leiða til að spara kostnað við
tölvuvinnslu spítalans og hanna ný kerfi.
Eitt af því fyrsta var að endurskoða verk-
efni rannsóknardeildarinnar og kanna
hvort unnt væri að vinna það með skil-
virkari hætti á eigin tölvu. Ásamt dr. Egg-
ert samdi ég útboð um tölvukaup/eða
leigu, þar sem kröfur um kerfið voru sett-
ar fram. Mér skilst að ég hafi verið með
fyrstu yfirmönnum opinberrar stofnunar
sem gerði útboð um kaup eða leigu á
tölvubúnaði. Venjan hafi verið að menn
tóku upp símann og pöntuðu vélar hjá
IBM.  Útboðsgögn spítalans voru send
fimm fyrirtækjum sem töldu sig geta boð-
ið tölvukost á Íslandi. Á þeim tíma vissi ég
ekkert um tölvur annarra fyrirtækja en
IBM. En mér fannst sanngjarnt, sem
starfsmaður opinberrar stofnunar, að veita
öllum seljendum tækifæri til að bjóða sína
vöru, þótt ég reiknaði með því að enginn
gæti boðið betri vélakost en IBM.

Ég átti ekki von á því sem á eftir kom.
Þegar tilboðin voru opnuð, kom í ljós að
tölvan PDP-11 frá Digital Equipment Cor-
poration, var mun heppilegri fyrir verkefn-
ið en það sem IBM bauð. Eftir ráðgjöf frá
sérfræðingum sem þekktu PDP-11, mælti
ég við ráðamenn spítalans að PDP-11 yrði
keypt. Þeir studdu mitt val.

En hvorki Skýrr né IBM vildu sætta sig
við þessa ákvörðun. IBM reyndi með öll-
um ráðum að viðhalda markaðshlutdeild
sinni gegn innreið smátölva á borð við
PDP-11 og Skýrr vildi alls ekki að borg-
ar- og ríkisfyrirtæki færu að vinna verkefni
á eigin tölvur. Af augljósum hagsmunum
sínum beittu  Skýrr og IBM því sameig-
inlega afli sínu til að sannfæra borgaryfir-
völd, svo að þau meinuðu Borgarspítal-
anum að kaupa tölvu. IBM og Skýrr vildu
beina vinnslu spítalans yfir á stórtölvu

Skýrr með fjarvinnslu.
Baráttan um tölvu Borgarspítalans

stóð yfir í heil þrjú ár. Henni fylgdu
blaðaskrif af minni hálfu, þar sem ég
beindi spjótum að IBM. Ég reyndi á
þeim tíma að draga úr einokunartilburð-
um IBM með ýmsum hætti, þ.m.t. með
gerð staðlaðs leigusamnings á vegum
Skýrslutæknifélags Íslands, skrifum til
Verðlagsskrifstofunnar og annarra ráða.
Stíflan brast að lokum og sjúkrahúsið
fékk leyfi til að eignast tölvu. Þar með
lauk baráttu minni við IBM. Ég gat þá
loksins sinnt að fullu starfi mínu við
hönnun og forritun.   Segja má að þróun-
in hefði verið hin sama þótt ég hefði ekki
tekið þátt í þessari baráttu, enda tími
smátölva kominn til að vera. 

Lokaorð

Ef það er eitt atriði sem ég tel marka
meira en nokkuð annað þau ár sem ég
starfaði hjá IBM, þá er það persónuleiki
Ottós A. Michelsen. Ég tel hann til
merkari persóna sem ég hef mætt á lífs-
leiðinni. Af honum geislaði óvenjuleg
þjónustulund og kærleikur til náungans.
Hann var sannkristinn maður. Hann leit
aldrei niður á nokkurn mann og taldi
sig bera ábyrgð á velferð starfsmanna
sinna. Hann gerði sér grein fyrir tak-
mörkunum sínum og lét hæfileika
starfsmanna njóta síns.

Árin hjá IBM voru mikilvægur kafli í
lífi mínu. Vinnan hjá IBM gaf mér vegar-
nesti sem hefur komið mér að miklu
gagni jafnvel í dag við fræðistörf á sviði
þjóðaréttar. Ég vil að lokum þakka sam-
starfsmönnum mínum á árunum 1962-
1975 fyrir prýðilegar stundir sem við átt-
um saman, bæði í starfi og utan þess, sér-
staklega þeim Erni Kaldalóns, Jóhanni
Gunnarssyni, Hjálmtý Guðmundssyni,
Sverri Ólafssyni og Jóni Vigni Karlssyni,
að öðrum starfsmönnum ólöstuðum.

Það er á engan hallað með því að telja Jakob Sigurðsson
meðal fremstu frumkvöðla í vélrænni úrvinnslu á vettvangi
upplýsingatækni á Íslandi. Í árdaga upplýsingatækninnar
var oft til hans leitað enda hafði hann í smiðju sinni farsæl-
ar fyrirmyndir og úrlausnir, sem voru í takt við tímann og
tæknina og því í senn bæði raunhæfar og farsælar. 

Jakob Sigurðsson var forstöðumaður skýrsluvéladeildar
Sláturfélags Suðurlands frá árinu 1964, er ákveðið var að
nútímavæða skrifstofuhald fyrirtækisins. Var honum falið
að sjá um það verkefni. Hér var aðallega um að ræða bók-
hald, viðskiptamannabókhald, afurðauppgjör, laun og
fleira. Jakob er því meðal þeirra manna, sem leiddu
tækniþróunina hérlendis í þessari grein fyrstu sporin.

Hann var ráðinn forstöðumaður tölvuvinnslu Flugleiða
árið 1974 og gegndi hann því starfi til ársins 1993, er

hann lét af störfum fyrir aldurs sakir. Í tíð Jakobs í um tvo áratugi var hjá Flugleiðum
rekin öflug og framsækin tölvu- og kerfisdeild, sem þróaði fjölda framsækinna vinnslu-
kerfa svo sem fullkomið kerfi fyrir tekjubókhald félagsins, fjölmynta hugbúnað fyrir að-
albókhald ásamt eignaskráningarkerfi, sem reiknaði og hélt utan um afskriftir og end-
urmat eigna.

Úr smiðju hans komu og fleiri athyglisverð sérverkefni, sem á sinn hátt voru langt á
undan sinni samtíð. Má nefna svonefnt Journey Log kerfi, sem bókaði flugkostnað nán-
ast um leið og til hans var stofnað, og flýtti því flugrekstursuppgjöri til mikilla muna.
Hugbúnaður þessi þótti mjög fullkominn, vakti víða athygli og var fyrirtækinu mikil-
vægur og gagnlegur vegna eðlis starfsemi þess.  Ennfremur var þróað fjárhagsáætlana-
kerfi, þar sem hægt var að gera áætlanir í mynt þeirra landa, sem félagið starfaði í auk
Bandaríkjadala.

Farskrárkerfið CPARS sem síðar hlaut nafnið Alex, var tekið í notkun fyrsta vetrardag
1981, fyrst aðeins fyrir innanlandsflug en ári síðar einnig fyrir millilandaflugið. Fyrir
millilandaflugið hafði þá um nokkurt skeið verið keypt þjónusta frá SITA, með því að nota
þeirra bókunarkerfi, Gabriel, sem keyrt var í Atlanta í Georgíu í Bandaríkjunum. Þetta
var mjög kostnaðarsamt, og alls ekki möguleikar á að innanlandsflugið gæti nýtt sér það
vegna kostnaðar, enda fjarskipti þá ekki jafn þróuð og við þekkjum í dag, og kostnaður við
þau allt annar og miklu hærri en nú er. Með því að reka eigið bókunarkerfi, þótt það væri
ekki með allar þær aðgerðir sem kerfi stóru flugfélagana hafa, gátu Flugleiðir lækkað veru-
lega sinn bókunarkostnað, sem skipti höfuðmáli í rekstri félagsins.

Jakob er gamall knattspyrnumaður af Skaganum, og nú eins konar knattspyrnu-
vísindamaður, sem greinir innviði boltaleiksins með líkum hætti og góður forritari
greinir starfsemi tölvuforrits í því skyni að fá það til að vinna villulaust og leikinn þar
með til að ganga upp. Að sjálfsögðu styður hann Skagann og liggur auk þess sjaldan á
skoðunum sínum. Hann er einn þeirra eldhuga, sem jafnan leita sannleikans. Gefum
honum orðið:

Jakob Sigurðsson:

Frá sláturfélagi til flugfélags

Mynd 102. Jakob Sigurðsson

Haustið 1973 voru tölvudeildir Loft-
leiða og Sláturfélags Suðurlands samein-
aðar og var þar lagður grunnurinn að
tölvudeild Flugleiða, sameinuðu félagi
Loftleiða og Flugfélags Íslands, sem tók
til starfa hjá snemma árs 1974.

Þegar Flugleiðir hf.  tóku til starfa var
vélbúnaður tölvudeildar félagsins IBM
360/20 tölva, með fjórum hæggengum
segulbandsstöðvum (1500BPI), tveimur
diskadrifum með litlum útskiptanlegum
seguldiskum (5,7MB), spjaldalesurum,
spjaldaraðara, samraðara og prentara.
Einnig var í deildinni Burroughs gatar-
æmuvél sem breytti gataræmum út Telex
vélum í gataspjöld, sem notuð var fyrir
verkefni farskrárdeildar.

Það varð fljótlega ljóst, eftir að Flugfé-
lag Íslands og Loftleiðir höfðu verið sam-
einuð, að nauðsynlegt væri efla vélbúnað
tölvudeildarinnar, og var lögð áhersla á
að það yrði gert þannig að tölvudeildin
gæti þróast, án þess að til einhverrar bylt-
ingar kæmi. Þegar ákvörðun lá fyrir um
eflingu tölvudeildarinnar varð fyrir valinu
tölva af gerðinni IBM 370/125 með
fjórum diskadrifum fyrir 100MB útskipt-
anlega diska, og hraðvirkari segulbands-
stöðvar.

Á þessum tíma var allt inntak í formi
gataspjalda, enda störfuðu í skráningar-
stofu tölvudeildar 20 - 25 skráningar-
dömur, sem þrátt fyrir mikið álag skiluðu
skráningu í háum gæðaflokki. Samt sem
áður var ljóst að eitthvað þyrfti til að
koma, svo að hinar ýmsu deildir félagsins
fengju þá þjónustu sem þær þyrftu, því
stöðugt var kvartað yfir því að verkefnin
stæðu föst í tölvudeild.

Vinna var lögð í að kanna, hvað væri á
markaðinum varðandi skráningu gagna.
IBM á Íslandi var á þessum tíma að bjóða
skráningarbúnað þar sem skráð var á disk-
ettur, í stað gömlu gataspjaldanna, svo-
nefnd IBM 3740 skráningarkerfi, og
voru íslensk fyrirtæki farin að tileinka sér

þau. Þetta voru sjálfstæðar vélar en með
takmarkaða möguleika á villuleit, og að
mínu mati mjög dýrar.  Ég útvegaði mér
gögn erlendis frá, og þar fann ég skrán-
ingartæki sem mér fannst mjög vel geta
hentað Flugleiðum, þar sem skráningar-
stöðvarnar voru allar tengdar einni
stjórntölvu, sem gat framkvæmt allvíð-
tæka villuleit, og þannig skilað mjög
hreinu inntaki. Kaupverð þessara véla
náði ekki tveggja ára leigu á sama fjölda
skráningastöðva frá IBM, og lagði ég því
til við framkvæmdarstjóra fjármálasviðs,
sem þá var Hörður Sigurgestsson, að fé-
lagið keypti þessar vélar og gerður yrði
samningur um viðhald þeirra við Skrifvél-
ina, sem þá var eitt af þeim fyrirtækjum
sem seldu og þjónustuðu tölvubúnað.  

Hörður Sigurgestsson sýndi þessu máli
strax mikinn áhuga, og fyrir eindreginn
stuðning hans var keypt svonefnt „key to
disk“ skráningarkerfi af gerðinni CMC 5,
frá Englandi. Þetta var í fyrsta skipti sem
íslenskt fyrirtæki keypti tölvubúnað frá
öðrum en þeim sem höfðu söluumboð
hér á landi, og einnig í fyrsta skipti sem
gagnaskráningavélar voru ekki keyptar af
IBM á Íslandi.

Kaupin á þessu skráningarkerfi reyndust
Flugleiðum einstaklega vel, ekki aðeins
með því að þá var miðlæg skráning í tölvu-
deild svo gott sem lögð af, en öll meiri-
háttar skráning flutt í deildirnar, sem þá
urðu sjálfar ábyrgar fyrir sinni skráningu.
Eins og áður segir var kaupverð þessara
véla minna en tveggja ára leiga á sama fjöl-
da skráningarstöðva frá IBM, en þær voru
notaðar hjá félaginu í tæp fimmtán ár, eða
allt til að upp kom alvarleg bilun í stjórn-
tölvunni, sem viðgerðarmenn hér réðu
ekki við. Þegar leitað var til seljandans í
Englandi kom fram að framleiðslu á þess-
um búnaði var hætt fyrir mörgum árum,
og væri hann í raun langafi þess búnaðar
sem þeir seldu nú, og það væri ekki nóg,
því sá maður sem verið hefði þeirra mesti

sérfræðingur í þessari gerð af stjórntölvum
væri nú kominn á elliheimili.  Þegar svo var
komið var þessum búnaði lagt, enda
komnir allt aðrir möguleikar með tilkomu
öflugri búnaðar í tölvudeild.

Á árinu 1981 var tölvukostur félagsins
endurnýjaður með tölvu af gerðinni IBM
4341 og nýjum seguldiskum, sem höfðu
margfalt geymslurými miðað við þá sem
fyrir voru. Með þessum skiptum var stig-
ið mjög stórt skref í þróun tölvubúnaðar,
og um leið skapaðir möguleikar á mun
þróaðri tölvuvinnslu en áður hafði verið
möguleg.

Mönnum var það var snemma ljóst, að
til þess að eðlileg þróun gæti orðið í
tölvuvæðingu verkefna félagsins væri
nauðsynlegt að koma þar upp gagna-
grunnskerfi, aðeins væri spurning um
hvaða kerfi yrði valið.  Einnig var öllum
ljóst að vanda yrði til þeirrar ákvörðunar,
þar sem vinnsla margra komandi ára
kæmi til með að byggjast á henni.

Eftir viðræður við menn frá tölvudeild-
um annarra flugfélaga á hinum árlegu
IATA ráðstefnum, þar sem þeir höfðu
sagt frá sinni reynslu af gagnagrunnskerf-
um, bæði því sem vel hafði tekist, og ekki
síður frá því sem miður hefði farið, var
það mat tölvudeildar að ADABAS gagna-
grunnskerfið ásamt forritunarmálinu
NATURAL frá Software AG í Þýskalandi,
væri það kerfi sem á þeim tíma hentaði
Flugleiðum best. Var því leitað  eftir sam-
vinnu við alla þá aðila hér á landi, sem
höfðu  IBM 370  vélbúnað, um að fá þau
hugbúnaðarkerfi hingað til landsins.  

Þetta endaði þannig að aðeins Skýrslu-
vélar ríkisins og Reykjavíkurborgar höfðu
í raun áhuga á samstarfi um þetta mál.
Flugleiðir og Skýrr gerðu síðan samning
um áðurnefnd kerfi, og sem fyrstu not-
endur á Íslandi fengum við 35% afslátt frá
þeirra verði. 

Þess má geta að allir þeir sem eru með
stærri gerðir af IBM vélum hér á landi,

keyptu síðar þessi hugbúnaðarkerfi, og
hafa notað þau þar til fyrir skömmu að
ýmsir hafa verið að færa sig yfir í önnur
gagnagrunnskerfi, vegna þess að mönn-
um hefur ekki þótt þróunin hjá Software
AG í samræmi við það sem er að gerast
hjá öðrum.

Að því er varðar þróun og rekstur eig-
in bókunarkerfis Flugleiða þá var það
ekki síst hinum frábæru starfsmönnum,
sem sáu um uppsetningu og rekstur þess
að þakka að Flugleiðum tókst að setja
upp og reka þetta kerfi, á jafn litlum og
ódýrum tölvubúnaði og raun bar vitni.
Þessir stafsmenn voru þeir Steve Rastrick
og Gísli Guðmundsson, og síðar bættist
Bogi Erlendsson í hópinn. Að geta komið
upp og rekið jafn umfangsmikið kerfi og
hér um ræðir með jafn fáum starfsmönnum,
og ekki viðameiri búnaði, er nánast ótrú-
legt, og byggðist í raun á þeirri yfirburða-
þekkingu á tölvu- og fjarskiptatækni, sem
þessir menn höfðu, og eiga þeir sannar-
lega mikinn heiður skilinn. Þetta kerfi
var þá án efa langstærsta sívinnslukerfið
hér á landi, þar sem þúsundir skjáa um
allan heim gátu haft beint samband við
bókunarkerfi félagsins, um hið háþró-
aða fjarskiptanet SITA, en Flugleiðir
voru með leigulínu til aðalmiðstöðvar
SITA í London

Því var það mikill missir fyrir Flugleið-
ir þegar Steve Rastrick hætti hjá félaginu.
Eftir að hann hætti voru það þeir Gísli
Guðmundsson og Bogi Erlendsson sem
sáu um rekstur bókunarkerfisins, allt þar
til Boga var boðið starf hjá Amadeus. Hjá
þeim hafði það vakið mikla athygli þegar
Bogi Erlendsson hjá Flugleiðum hafði á
fáum vikum skrifað fullkomið samskipta-
forrit á milli Alex og Amadeus dreifikerf-
isins, því hjá öðrum félögum, og raunar
tölvuframleiðendum eins og IBM og Un-
isys, hafði þetta verið meiriháttar verk,
sem þeir sögðu að tæki vinnuhóp 4-6
manna a.m.k. eitt ár. Það kom því ekki á

óvart þegar Boga barst boð um starf hjá
Amadeus, og starfar hann nú við þróun
tölvuhugbúnaðar í Suður Frakklandi, og
er ég viss um að hann stendur sig þar
með miklum sóma.

Það var þó ekki fyrr en nýja tölvan,
IBM 4341, með stórauknu diskarými og
hraðari segulbandsstöðvum hafði leyst
IBM 370/125 af hólmi, að möguleikar á
rekstri bókunarkerfisins voru til staðar,
og hægt var að fara að hugleiða frekari sí-
vinnslu að einhverju marki. Þessi vélbún-
aður reyndist félaginu mjög vel í langan
tíma.  Þó kom að því með stöðugt vax-
andi sívinnslu, að hann varð fullnýttur, og
óskaði ég þá eftir tilboði frá IBM um nýja
vél, eða vél sem við gætum notað sam-
hliða þeirri sem við vorum með. 

Þegar IBM kom með tilboð, sem
hljóðaði uppá rúmar 62 milljónir króna,
sagði ég þeim að þetta væri alltof dýr
lausn. Þegar þeir sögðust ekkert frekar
geta gert, fór ég að kynna mér hvaða
kostir væru á markaðinum fyrir notaðar
vélar, og sendi lýsingar á þeirri vél sem
við töldum henta félaginu, til nokkurra
aðila. Ég fékk svör frá þremur aðilum, og
það besta frá hollensku fyrirtæki, sem
bauð IBM 4381 vél, að þeirri stærð sem
ég hafði tekið fram í lýsingunni, fyrir 7
milljónir króna.  Þetta var vél, sem á þeim
tíma hentaði Flugleiðum mjög vel.  

Áður en ákveðið var að kaupa notaða
vél frá þessu hollenska fyrirtæki var ég
boðaður á fund forstjóra IBM á Íslandi,
og vissi hann þá að Flugleiðir væru að
hugsa um kaup á notaðri vél. Ég sagði
honum að svo væri, því hans menn hefðu
ekki getað boðið annað en nærri tíu sinn-
um dýrari vél, sem væri alltof dýr lausn
fyrir Flugleiðir. 

Ég sagði honum að það væri ekkert
leyndarmál að mér stæði til boða IBM
4381 vél frá Hollandi  fyrir sjö milljónir.
Hann spurði mig þá, mér til mikillar
undrunar, hvað Flugleiðir myndu gera, ef

hann gerði þeim samskonar tilboð.  Ég
var svolitla stund að átta mig, og spurði
svo hvort hann væri tilbúinn að selja
Flugleiðum jafn stóra 4381 vél hingað
komna, fyrir sjö milljónir króna. Hann
kvað svo vera, og sagðist ég þá þurfa að
bera þetta undir framkvæmdastjóra  fjár-
málsviðs áður en ég gæti svarað honum.
Flugleiðir gengu síðan til samninga við
IBM um ofangreind kaup.

Þegar ég ræddi þetta við framkvæmda-
stjóra fjármálasviðs, Halldór Vilhjálms-
son, lagði ég áherslu á, að með kaupum á
þessari vél væri á mjög hagkvæman hátt
verið að skapa tíma til þess að Flugleiðir
næðu að marka sér nýja framtíðarstefnu,
ekki aðeins í farskrármálum, heldur á öllu
upplýsinga- og tölvutæknisviðinu, en það
væri félaginu bráðnauðsynlegt, í ljósi
byltingakenndra breytinga í bókunarkerf-
ismálum með tilkomu hinna geysi stóru
og víðfeðmu dreifikerfa, og einnig og
ekki síður vegna geysihraðrar þróunar á
sviði einmenningstölva og nærneta.  

Eitt var það kerfi sem Flugleiðir þurftu
á að halda, en sem ekki var talið hag-
kvæmt að reyna að reka sjálfir, en það var
innritunarkerfi í Flugstöð Leifs Eiríksson-
ar, og á öðrum þeim stöðum þar sem fé-
lagið sá um innritun farþega.  Niðurstað-
an varð sú að eftir að hafa leitað tilboða
frá nokkrum flugfélögum sem buðu
þjónustu á þessu sviði, var samið við Air
Lingus í Dublin og ráku þeir innritunar-
kerfið með ágætum, og voru öll samskipti
við þá sérstaklega góð.

Hjá Flugleiðum var fylgst vel með þróun
einmenningstölvunnar og þegar mönnum
fannst hún og notkun nærnetsins vera
orðin nógu þróuð var sjálfstætt tölvukerfi
sett upp fyrir viðhaldsdeild félagsins í við-
haldsstöðinni á Keflavíkurflugvelli, og
einnig var komið upp sjálfstæðum kerfum
á öllum helstu stöðvum félagsins. 

Þótt mér hafi orðið tíðrætt um véla-
kost tölvudeildar og þá starfsmenn er sáu

um bókunarkerfið liggur það í augum
uppi að árangur tölvudeildarinnar byggði
á því mjög svo hæfa fólki sem þar vann,
bæði hvað varðar hugbúnaðargerð sem
og rekstur vélbúnaðar og fjarskipta. Allan
þann tíma sem ég var hjá tölvudeildinni
má segja að nánast undantekningarlaust
hafi valist til deildarinnar mjög hæft fólk,
sem ég hafði mikla ánægju af að starfa
með.

Jakob telur, að sú ákvörðun að kaupa
ADABAS gagnagrunnskerfi frá Software
AG hafi verið raunhæf og rétt á sínum
tíma. Valkosturinn DL1 frá IBM hafi
verið óraunhæfur vegna galla í kerfinu,
sem þekktir voru vítt um lönd. Forsend-
ur breyttust, er DB2 frá IBM koma á
markaðinn samfara því sem þróun á AD-
ABAS staðnaði og mælti hann þá með
því og ráðlagði, að sá búnaður leysti
ADABAS af hólmi. Aðrir viðskiptavinir,
sem leituðu ráðgjafar reynsluboltans,
fylgdu í kjölfar ákvörðunar Flugleiða í
þessu efni. 

Eftirmál urðu nokkur vegna þessarar
ákvörðunar. Software AG gerði kröfu á
Flugleiðir og fleiri um að þeir endur-
greiddu þann 35% afslátt, sem veittur
hafði verið á sínum tíma í ljósi þessarar
þróunar. Á fundi í London með Flug-
leiðamönnum og Software AG tjáði Jak-
ob, sem reyndar hafði látið af formlegum
störfum um þessar mundir, þeim síðar-
nefndu umbúðalaust þá skoðun sína, að
ástæðulaust væri að greiða þessar viðbót-
arkröfur. Þeim hefði verið greitt að fullu,
það sem um var samið og aukinheldur
hefðu þeir dregist afturúr í þróun gagna-
grunnskerfa og aukakröfur af þessu tagi
því óréttmætar. Fátt var um kveðjur í

fundarlok. Flugleiðir greiddu aldrei neitt
en annar hérlendur notandi ADABAS
gekk þó að þessum kröfum Software AG.

Jakob leggur gott orð til ýmissa starfs-
manna IBM fyrir hæfni, þjónustulipurð
og dugnað. Hann mælti með DB/2
gagnagrunnnskerfinu frá IBM en ekki
Oracle og hafnaði blönduðu umhverfi
enda þótt keppinautar IBM reyndu mik-
ið til að selja. Hann kaus frekar að verzla
við IBM ef verð væru sambærileg. Hins
vegar fannst honum það miður hversu
þeir IBM menn reyndu mjög að selja
kassana frá IBM í stað þess að setja sig inn
í vandamálin og finna lausnirnar, sem
þjónuðu viðskiptamanninum bezt.  Það
hefði verið öllum fyrir beztu væri til
lengri tíma litið.  Þekking IBM manna
virtist bundin við IBM heiminn og að því
leyti var sjóndeildarhringurinn nokkuð
þröngur þótt vissulega hefðu verið und-
antekningar á. IBM var til dæmis áhuga-
laust á sínum tíma um að þrýsta á Póst og
síma um hraðari samskipti (Frame Relay),
sem hefði getað opnað nýjar gáttir í sam-
skiptaþjónustu.

Aðspurður um hvað hann telji að beri
hæst á hans ferli nefnir hann þau kerfi,
sem þróuð voru á hans ferli hjá Flugleið-
um af hinum hæfu starfsmönnum fyrir-
tækisins. Sum þeirra eru notuð enn í dag
eftir því sem hann bezt veit. Þá telur hann
það gagn, sem hann hafði af samskiptum
við erlenda aðila á ráðstefnum og með
öðrum hætti verið umtalsvert. Þar hefði
hann fengið þekkingu, sem ekki var tiltæk
með öðrum hætti því „þekking er for-
senda framfara“, sem eru lokaorð þessa
margsjóaða forvígismanns í stuttu spjalli
við ritstjóra.

Jóhann Gunnarsson hóf störf hjá Ottó A. Mic-
helsen við viðgerðir á IBM skýrsluvélum síðla
hausts 1959. Fór hann í júnílok 1960 á grunn-
námskeið hjá IBM í Althengstett í Þýskalandi og
kom heim með leðurferðatösku í viðurkenningar-
skyni fyrir beztan námsárangur þeirra 16 er það
námskeið sóttu.  Tveimur öðrum námskeiðum var
bætt við á sama stað, og stóð útlegðin fram að jól-
um. Var hann fljótlega skipaður yfirmaður tækni-
deildar. Eftir að IBM tók við rekstrinum var enskt
starfsheiti hans Customer Engineering Manager. 

Árin 1978 til 1981 vann Jóhann í höfuðstöðv-
um IBM fyrir Evrópu, Mið-Austurlönd og Afríku
í París og hafði þar umsjón með fjárhagsáætlun-
um tæknideilda IBM á Norðurlöndum, Niður-
löndum, Írlandi, Austurríki og Sviss. Hann hvarf
frá IBM haustið 1982 og tók við stöðu forstöðu-
manns Reiknistofnunar Háskólans í eitt ár í fjar-

veru Páls Jenssonar. Var hann síðan framkvæmdastjóri Reiknistofnunar til 1987 er
hann réðist til fjárlaga- og hagsýslustofnunar (síðar sameinuð fjármálaráðuneytinu)
sem sérfræðingur í upplýsingatækni. Hann sat í Verkefnisstjórn um upplýsingasamfélag-
ið 1997 til 2002 og var formaður síðasta árið. Auk þess sat hann frá 2004 til starfsloka
(í ágúst 2005) í verkefnisstjórn um rafræna stjórnsýslu. Hann hefur unnið mikið að
stöðlun í upplýsingatækni, hafði meðal annars frumkvæði að samræmingu á stafatöflum
PC-tölva árið 1985. Jóhann  var fyrsti formaður Fagráðs í upplýsingatækni og sat aft-
ur í stjórn þess 2004 - 2005. Í alþjóðlegu staðlasamstarfi starfaði hann meðal annars í
INSTA-IT og stafatöflunefnd ISO. Hann var ritstjóri „Innkaupahandbókar um
upplýsingatækni fyrir ríkisstofnanir“, sem út kom 1994 og 1998 að frumkvæði RUT-
nefndar (Ráðgjafanefnd um upplýsinga- og tölvumál),  formaður þeirrar nefndar frá
stofnun hennar 1988 til 1991 og ritari þar til hún var lögð niður 2002.

Jóhann var meðal stofnenda Suris, sem rak Internetsamband Íslendinga við útlönd
fyrstu árin, sat í stjórn Nordunet, samtaka um tölvunet norrænna háskóla og hefur set-
ið í vinnuhópum á upplýsingatæknisviði bæði í norrænni samvinnu (EK-IT) og á vegum
Evrópusambandsins (IDA). Hefur hann auk þess kennt á námskeiðum, meðal annars
hjá Endurmenntun Háskóla Íslands og í tölvunarfræðiskor sama skóla.

Jóhann sat í fyrstu orðanefnd Skýrslutæknifélagsins og er heiðursfélagi þess frá 1992.
Hefur flutt allmörg erindi á fundum þess og ritað greinar í tímaritið Tölvumál. Er for-
maður Öldungadeildar SKÝ, sem er faghópur um varðveislu sögulegra minja um
upplýsingatæknina.

Jóhann er fæddur 1935, kvæntur Eddu Þorkelsdóttur. Þau eiga fjögur börn og átta
barnabörn.

Jóhann Gunnarsson: 
Í tölvutækni og stafrófsgerð

Mynd 103. Jóhann Gunnarsson

IBM bókin  17.4.2008  16:14  Page 173



174 IBM Á ÍSLANDI

Tæknideild IBM á Íslandi

Í upphafi
Þegar útibú IBM á Íslandi var stofnað

árið 1967 voru þegar 4 sérfræðingar starf-
andi hjá Ottó A. Michesen við uppsetn-
ingu og viðhald á tölvum og öðrum gagna-
vinnsluvélum frá IBM. Ottó hafði frá upp-
hafi lagt þunga áherslu á að veita góða
þjónustu. Tæknimenn hans höfðu sótt
námskeið í skólum IBM og höfðu að sjálf-
sögðu aðgang að erlendum sérfræðingum
ef á þurfti að halda. Það reyndist því auð-
velt að innleiða þjónustukerfi IBM, sem var
nokkuð formfast og miðaði að því að veita
bestu fáanlega viðhaldsþjónustu hvenær
sólarhringsins sem hennar var þörf. Og
hennar var þörf. Flestar vélar voru teknar á
leigu. Hún þótti há, en í henni var innifalið
allt viðhald nema ferðakostnaður á staði ut-
an höfuðborgarsvæðisins.1 Því reyndu not-
endur að hámarka afköstin með því að
vinna á vöktum. Sum verkefnin voru einnig
þannig vaxin að heppilegast var að vinna
þau í löngum lotum. 

Viðhaldsþjónustan
Viðhaldsþjónustukerfi IBM byggðist á

þremur aðalatriðum, vel þjálfuðum starfs-
mönnum, skipulögðu fyrirbyggjandi við-
haldi og öflugum varahlutalager. 

Tæknimenn IBM á Íslandi sóttu skóla
IBM í grannlöndum okkar, mest þó í
London, þar sem jafnan var völ á fjöl-
breyttu úrvali námskeiða. Einnig var tals-
vert til af sjálfsnámsefni á ýmsu formi, en
IBM mun hafa verið í fararbroddi í hag-
nýtingu á nýjungum í sjálfnámstækni. Í
hvert skipti sem nýr maður var ráðinn var
hann sendur á grunnnámskeið sem tekið
gat allt að þremur mánuðum. Hver ný
vélagerð sem tekin var í notkun kallaði á
menntun að minnsta kosti tveggja manna
í viðhaldi. Hverri vél fylgdi áætlun um
fyrirbyggjandi viðhald ásamt nákvæmum
handbókum. Skýrslur voru gerðar um öll

viðhaldsverk, hvort sem þau voru skipu-
lögð eða tilfallandi, og tölfræði um hver-
ja vélagerð borin saman við meðaltöl í
öðrum löndum.

Hverri vél var ætlað tiltekið magn vara-
hluta, sem panta þurfti og eiga á lager.
Listar yfir nauðsynlega hluti komu frá við-
komandi verksmiðjum og dugðu oftast
vel í upphafi. Vandlega þurfti að gæta að
því að panta í staðinn fyrir það sem notað
var. Eftir að tölvur komu til sögunnar
voru tekin í notkun birgðakerfi sem gerðu
tillögur um hvað þyrfti að panta

Þegar á leið og til landsins komu stór-
ar tölvur varð sú þróun að þeir íhlutir sem
hægt var að skipta út vegna gruns um bil-
un urðu stærri og stærri og þar með ein-
nig dýrari. Þegar hér var komið höfðu
flugsamgöngur við útlönd batnað veru-
lega, og því var brugðið á það ráð að hafa
dýrustu hlutina á lager í Danmörku.

Í hverju landi var rekstur viðhaldsþjón-
ustunnar skipulagður eftir leiðbeiningum
móðurfélagsins um mannafla og varahluta-
þörf miðað við uppsettan vélakost. Var fjár-
hagsáætlun gerð í samræmi við það. Eins
og áður sagði voru vinnuskýrslur bornar
saman alþjóðlega og var lagður metnaður í
að liggja ekki langt utan meðaltals nema
góðar og gildar ástæður lægju til. 

Verkefni tæknideildar
Afskipti tæknideildar hófust oftast á

því að undirbúa húsnæði það sem nota
átti undir vélakostinn hjá væntanlegum
notanda. Til voru töflur yfir æskilegt flat-
armál fyrir hverja vél svo tryggt væri að
komast mætti að henni bæði við daglega
vinnu og til viðhalds. Ekki var alltaf unnt
að framfylgja ýtrustu óskum um þetta.
Vegna stærri vélanna þurfti að kanna að-
komuleiðir, enda voru þær bæði fyrirferð-
armiklar og þungar. Þrátt fyrir það voru
nokkur dæmi um húsnæði á fjórðu eða
fimmtu hæð. Hópur sendibílstjóra hafði
sérhæft sig í að bera þunga hluti upp eða

IBM bókin  17.4.2008  16:14  Page 174



IBM Á ÍSLANDI 175

niður stiga. Var oft leitað til þeirra með
góðum árangri. En stundum var ekki um
annað að ræða en að taka úr  glugga og
skjóta búnaðinum inn með krana.

Þegar tölvur komu til sögunnar sam-
settar úr mörgum einingum er tengdar
voru saman með sverum köplum var oft
sett tvöfalt gólf í vélasalina og kaplar og
aðrar lagnir hafðar þar undir. Þá kom ein-
nig til sögunnar krafa um bætta loftræst-
ingu, jafnvel kælikerfi. Viðeigandi raflögn
þurfti auðvitað að vera fyrir hendi. Um
allt þetta voru starfsmenn tæknideildar
með í ráðum. 

Tæknideild tók við vélunum um leið
og þær komu til landsins, kannaði hvort
eitthvað hefði skemmst í flutningi, sá um
að koma þeim inn á gólf til viðskiptavin-
arins og búa þær undir notkun. Fyrir
daga gámaflutninga varð varningur á leið
til landsins oft fyrir hnjaski. Þar sem vél-
arnar voru lengst af allar í eigu IBM voru
samskipti við skoðunarmenn tryggingar-
félaga á verksviði tæknideildar. 

Eftir að regluleg notkun vélanna hófst
fólst þjónusta tæknideildar í því eins og
áður sagði að tryggja með reglulegu við-
haldi og eftirliti að frátafir vegna tilfall-
andi bilana yrðu sem minnstar. En að
sjálfsögðu komu upp slíkar bilanir. Þegar
það gerðist var kappkostað að bregðast
við sem allra skjótast og beita allri fyrir-
liggjandi kunnáttu til að bæta það sem
aflaga fór. Var þá ekki spurt hvað klukkan
væri né hvernig á stæði fyrir viðgerðar-
manni að öðru leytilvi, viðskiptamaður
IBM hafði algeran forgang.

Eftir að vélar frá IBM tóku að breiðast
út um landið varð viðbragðstíminn óhjá-
kvæmilega lengri. Var gripið til þess ráðs,
ef starfsmenn viðkomandi fyrirtækis eða
stofnunar tóku slíkt í mál, að veita ein-
hverjum á staðnum stutta þjálfun í bilana-
greiningu. Gat þá tæknimaður í Reykjavík
leiðbeint honum í síma við að greina
hvað væri að og jafnvel að leysa úr ein-

földum vandamálum. Með þessu var oft
komið í veg fyrir óþarfar langferðir tækni-
manna og þá jafnframt styttur sá tími sem
vél var ónothæf. Svona heimagreining var
einnig hjálpleg við að finna út hvaða vara-
hluti taka þyrfti með í slíkar ferðir.

Aðlögun búnaðar
Frá upphafi þurfti að laga öll tæki sem

skráðu og birtu texta að íslensku máli.
Takmarkanir í vélbúnaði sem rekja má til
engilsaxnesks uppruna hans gerðu ókleift
að rita rétta íslensku allt þangað til svo-
nefndar átta bita stafatöflur komu til sög-
unnar upp úr 1980. Alkunna er að ein-
ungis eru notaðir 26 bókstafir í ensku
máli, en í íslensku eru þeir 10 fleiri. Tak-
markanir í hönnun vél- og hugbúnaðar
gerðu það að verkum að velja þurfti mála-
miðlanir sem notendur sættu sig misvel
við. Þær afurðir gagnavinnslunnar sem
fyrst komu fyrir sjónir almennings voru
rafmagnsreikningar, skattframtöl og önn-
ur plögg frá því opinbera. Mátti þá marg-
ur sætta sig við vissa afbökun á nafni sínu,
þar sem lengi vel var ekki unnt að birta
broddstafi. Þannig varð Árni að sætta sig
við að vera kallaður Arni og Júlíus Julius.

Tæknideildin tók þátt í því með mark-
aðsfólki og helstu notendum að velja til-
tækar málamiðlanir og fá þær útfærðar í
verksmiðjum IBM.

Útfærslan var stundum talsvert mál.
Það kom fyrir að IBM hikaði við að verja
miklu fé í breytingar á vélum sem ekki var
ætlað að seljast myndu nema í fáum ein-
tökum. Íslensku tæknimennirnir þurftu
því stundum að beita óhefðbundnum og
ósamþykktum aðferðum til þess að ís-
lenska prentara og skjái. Einhverju sinni
kom nýr nálaprentari til sögunnar, og var
ekki vitað fyrr en hann stóð inni á gólfi
hvers konar tækni var notuð til að mynda
stafina. Í ljós kom að notaður var búnað-
ur sem IBM nefndi TROS, sem er stytt-
ing á „Transformer read only storage“.

Ágrip af sögu tölvu-
stafrófsins á íslensku

Hin fyrsta málfræðiritgerð
„En af því at tungurnar eru ólíkar hver

annarri, þær þegar er ór einni ok inni
sömu tungu hafa gengizk eða greinzk, þá
þarf ólíka stafi í at hafa, en eigi ina sömu
alla í öllum, sem eigi rita grikkir látínu-
stöfum girzkuna ok eigi látinumenn
girzkum stöfum látínu, né enn heldr ebr-
eskir menn ebreskuna hvárki girzkum
stöfum né látínu, heldr rítr sínum stöf-
um hver þjóð sína tungu“.

Viðeigandi er að hefja umfjöllun um
sögu íslenskunnar í tölvunum á tilvitnun
í Fyrstu málfræðiritgerðina. Flest viljum
við halda tryggð við þá stefnu sem hér var
mörkuð, og erum tilbúin til að leggja
talsvert á okkur til að svo megi verða. Í
þágu hagkvæmni og vegna tæknilegra
hindrana í ýmsum vélbúnaði var þó á
tímabili slakað mjög á enda stundum
lögð meiri áhersla á aðra þætti véltækn-
innar en meðferð málsins.

Gagnavinnsluvélar, sem komu til sög-
unnar hérlendis um miðja tuttugustu öld-
ina, juku nákvæmni og hraða við vinnslu
nafnaskráa, verslunarskýrslna, skattfram-
tala og rafmagnsreikninga. Í ljósi þess
þótti réttlætanlegt að fórna réttum rit-
hætti mannanafna enda réðu þessar vélar
ekki við allt íslenska stafrófið. Eftir því
sem tæknin fullkomnaðist voru glötuðu
stafirnir svo smátt og smátt endurheimtir.
Fyrstu áratugina var notast við vélbúnað
frá aðeins einum framleiðanda, IBM, en
með tilkomu tölvanna fjölgaði vélagerð-
um, og valdar voru mismunandi lausnir á
stafrófsvandanum. Kom þar til bæði mis-
munur í hönnun og grunngerð vélanna
og ólíkar skoðanir einstakra 0innflytjenda
eða framleiðenda á því hvað best hentaði.
Hér á eftir verður fjallað um nokkur atriði
úr sögu íslenska tölvustafrófsins.

Í árdaga vélrænnar gagnavinnslu
Í árdaga vélrænnar gagnavinnslu feng-

ust menn fyrst og fremst við tölur, ein-
faldar reikningsaðgerðir og talningu.

Segulmagnanlegum kjörnum, jafnmörg-
um vírnálunum í prenthausnum var kom-
ið fyrir í stafla af plastblöðum sem leið-
andi vírum var komið fyrir í þannig að
leiðsla lá umhverfis kjarnann. Rafstraumi
var veitt annað hvort í kring um kjarnana
eða fram hjá þeim, og var segulmynstur
myndað með því að rjúfa leiðsluna öðr-
um megin. Þegar fundið hafði verið út
með rannsókn hvernig mynstrið ætti að
vera til að prentarinn skilaði íslenskum
stöfum var pantað á varahlutalager mikið
magn nefndra plastblaða, útveguð gata-
töng eins og notuð var í bíóum og rútu-
bílum, og TROSið endurforritað með
henni. Ekki var haft hátt um þetta við
höfuðstöðvar IBM, og engin kvörtun
barst heldur  þó að á Íslandi væri notað
meira magn af þessum blöðum en á
nokkrum öðrum stað í veröldinni.

Vistin hjá IBM
Ég var yfirmaður tæknideildar frá

stofnun IBM á Íslandi 1967  þar til ég
hvarf til annarra starfa haustið 1982. Mér
fannst IBM vera góður vinnuveitandi.
Stjórnkerfi þess var fast í formi. Á suma
starfsmenn verkaði það þungt og stirt,
menn töluðu um tjóðurband. Mér fannst
frekar vera stuðningur að formfestunni.
Ef þetta var tjóður þá var að minnsta
kosti vel langt í því. Margt var þarna
nýstárlegt Íslendingum, en varð fyrir-
mynd þeim sem vildu tileinka sér bætta
stjórnunarhætti. Starfsmannastefna IBM
var einstök á Íslandi á þessum tíma. Þeg-
ar ég hvarf frá IBM út í opinbera geirann
saknaði ég margs úr stjórnunarháttum
fyrirtækisins.

Niðurstöður voru lesnar af teljurum og
skrifaðar í kladda. Elstu skýrsluvélar sem
gátu prentað á pappír réðu eingöngu við
tölustafi.

Gagnavinnsla byggðist á þessum árum
á gatspjöldum. Hugmyndin var fengin að
láni úr vefjariðnaði, en í þeirri grein
höfðu þau verið notuð til að stýra sjálf-
virkum vefstólum um áratuga skeið.

Á spjaldinu eru 80 dálkar fyrir
upplýsingar og í hverjum dálki 12 raðir
fyrir göt. Fyrir tölustaf er gatað eitt gat í
viðeigandi röð, fyrir bókstaf í enska staf-
rófinu tvö, annað í raðirnar 1-9, hitt í
svokallaða yfirgötun í þremur efstu röð-
unum, sem eru einkenndar 12, 11 og 0.
Þegar IBM 1401-tölvan kom til sögunn-
ar með tíu sætum stærra stafamengi þurfti
að gata 3 göt fyrir nokkur sértákn og ís-
lensku bókstafina þ, æ, ö, á og é.

Gangur og verkan töflugerðarvéla
byggðist á nákvæmlega samhæfðum
vinnsluhring. Hreyfing leturstanganna
var samhæfð ferðalagi gatspjaldsins um
vélina. Rafstraumur í gegn um göt á
spjaldinu stjórnaði teljurum og réði því
hvað prentaðist. Ekki er hér tilefni til að
fara lengra út í það.

Töflugerðarvélin IBM 405 sem kom
hingað til lands árið 1952, en kom fyrst á
markað 1934, gat prentað skýrslur, allt að
100 stöfum í hverja línu, þar af 50 með
bókstöfum. Letrinu var komið fyrir á svo-
nefndum leturstöngum, öllu stafrófinu á
hverri stöng. Þegar prenta átti línu gengu
stangirnar upp úr vélinni þar til réttur staf-
ur var á móti valsinum tilbúinn til ásláttar. 

Mynd 104. IBM 80 dálka gatspjaldið

Mynd 105. Stafir og götun í IBM 405
töflugerðarvél

Á leturstönginni í IBM 405 rúmuðust
38 stafir hið mesta, tölustafirnir 10 og
28 aðrir. Íslenska stafrófið telur 36 stafi,
reyndar að meðtöldum þremur hverra
borgararéttindi í íslensku hafa stundum
verið vefengd, nefnilega C, Q og Z.
Ljóst var að nú voru góð ráð dýr. Skera
yrði niður stafrófið með einhverju móti
og eins yrði að láta duga hástafina eina.
Stafina Ð, Þ, Æ og Ö töldu menn óhjá-
kvæmilegt að taka með, en fórna mætti
Q-inu, og þótt sárt væri yrði stöfum
með broddi með engu móti við komið.
Eitt sæti fór í sértáknin * (stjörnu) og
CR sem notuð voru til að auðkenna
summur (Stjarna á annarri hvorri stöng,
CR á hinni). Þarna vantaði því tvö sæti.
Vandinn var leystur með því að gera tvo
stafi tvíræða að merkingu og búa til tákn
sem gætu gengið fyrir hvort tveggja,
annars vegar 2 og Z, hins vegar 1 og I.
Þetta var auðvitað meingallað, en var
látið duga.

Næsta kynslóð töflugerðarvéla frá IBM
(IBM 421) var talsvert afkastameiri en
IBM 405 og fullkomnari á marga vegu.
En hún hafði einum staf færra á letur-
stönginni. Þá var W fórnað. Athyglisvert
er að það var hinn aukni vinnsluhraði sem
gerði þetta nauðsynlegt.

Fyrsta tölvan sem náði verulegri út-
breiðslu í heiminum, IBM 1401, kom á
markað 1960, en hingað til lands síðla
árs 1964. Henni fylgdi hraðprentari
sem spýtti út úr sér prentuðu máli með
þeim ótrúlega hraða 600 línum á mín-
útu. Fyrsta útgáfa þessa prentara gat
prentað 48 mismunandi tákn og 132
stafi í hverja línu.

Sem fyrr mótaðist val þeirra tákna sem
sett voru í þessi 48 sæti af fyrirliggjandi
verkefnum, sem enn voru að mestu nafna-
listar og töflur. Svigrúmið sem vannst var
notað til að taka aftur inn I, Z, Q og W.
Úrval sértákna jókst eins og sjá má, og
ákveðið var að taka inn tvo broddstafi, Á
og É. Deilt hefur verið um réttmæti
þeirrar ákvörðunar og eftir á að hyggja
var hún sennilega ekki tímabær. Gat-
spjaldið var enn helsti gagnamiðillinn.
Nýju táknin eru sem fyrr segir táknuð
með því að gata þrjú göt í hvern dálk. Í
nútímaskilningi var 1401-tölvan eigin-
lega 6 bita vél þó að lítið bæri á því vegna
náinna tengsla við gatspjaldið.

Sjö bita stafatafla
Á áttunda áratugnum fór að gæta hér á

landi áhrifa frá öðrum framleiðendum en
IBM, og munaði þar trúlega mest um tölv-
urnar frá Digital Equipment Corporation
(DEC), PDP og síðar VAX. Einnig var
vinnsla og geymsla gagna að losna úr viðj-
um gatspjaldsins þar sem bæði beinlínu-
vinnsla, disklingar og segulbönd voru
komin til sögunnar.  Varð þá almenn sú að-
ferð að tákna tölvustafi með tiltekinni sam-
setningu bita í talnakerfi með grunntöluna
16 (hexadecimal, skammstafað HEX).

Mynd 106. Stafir og götun í IBM 1401
tölvu

Þannig er til komin hin staðlaða 7 bita
stafatafla, ISO 646, með öllum sínum af-
brigðum, þar á meðal því íslenska. Sam-
svarandi tafla gekk í Vesturheimi undir
heitinu ASCII (American standard code
for information interchange). Í 7 bita
stafatöflu er rúm fyrir 128 tákn Þar af eru
32 sæti tekin frá fyrir stýritákn (tvær efstu
raðirnar). Tíu sæti í þessari töflu voru til
frjálsrar ráðstöfunar, og voru þau notuð
til að uppfylla sérþarfir þjóðanna. Þetta
var enn ekki nóg fyrir alla stafi íslenska
stafrófsins, enda voru nú komnir til sög-
unnar bæði há- og lágstafir. Var því fund-
in upp sú aðferð að nota lausan brodd.
Broddur yfir staf tók sem sagt sérstakt
sæti næst á undan stafnum sem hann átti
að koma yfir. Táknin voru svo sameinuð
um leið og þau voru birt á skjá eða prent-
uð. Þetta þýddi til dæmis að gera varð
breytingar á öllum prenturum og skjáum
sem til landsins komu. Röðun íslensks
texta varð af þessum sökum sérstaklega
flókin, og fleiri vankantar fylgdu sjö bita
stafatöflunni.

Stöðlun og samhæfing – átta bita stafa-
töflur

Sem sagt: Ekki dugðu 36 tákn, ekki
heldur 48, og nú var sýnt að jafnvel 128 var
of lítið. Skyldi duga að tvöfalda það? Með

því að tákna alla stafi með 8 bitum yrði alla-
vega talsvert rýmra og hugsanlegt að koma
mætti öllum nauðsynlegum stöfum, ekki
bara úr íslensku heldur úr öllum tungumál-
um Vestur-Evrópu í eina 8 bita töflu.

Þetta var meðal annars hagsmunamál
ECMA, samtaka tölvuframleiðenda í Evr-
ópu, sem ráku á alþjóðavettvangi áróður
fyrir því að 8 bita stafatafla yrði stöðluð
og tekin í almenna notkun. Aðferðin var
í stuttu máli sú að bæta átta röðum neð-
an við ASCII-töfluna (öðru nafni ISO
646, sjá myndir), skilja áttundu og ní-
undu röðina eftir auðar  vegna samræmis,
og raða nýjum rittáknum í sætin þar fyrir
neðan. Samkomulagið um þennan staðal
er að verulegu leyti að þakka framsýni,
þrautseigju og nákvæmni eins manns,
sem vann að staðlamálum hjá IBM í
Þýskalandi. Sá hét Wilhelm F. Bohn. Svo
vildi til að hann þekkti til hér á landi.
Hann hafði verið fenginn hingað í des-
ember 1977 starfsmönnum IBM og
stöðlunarnefnd Skýrslutæknifélagsins til
ráðuneytis um högun stafatöflu og
hnappaborðs. Willi Bohn hafði frum-
kvæði að því að íslensku stafirnir voru
teknir með í þessa nýju alþjóðlegu töflu.
Þess hefur þjóðin notið síðan, og hefur
reyndar þakkað honum með því að sæma
hann fálkaorðu.

Mynd 107. Sjö bita stafataflan ISO 646 (ASCII)

Átta bita stafatöflur voru síðar staðlað-
ar undir samheitinu ISO/IEC 8859 og
eru allmargar til, fyrir mismunandi mál-
samfélög. Sú útbreiddasta, og sú sem Ís-
lendingar nota, er 8859-1. 

IBM notaði aldrei sjö bita ASCII stafat-
öfluna. Um svipað leyti og hún varð að
staðli hafði IBM þegar innleitt sína eigin 8
bita stafatöflu sem innleidd var í IBM 360
tölvulínunni og nefndist EBCDIC (Ext-
ended Binary Coded Decimal Interchange
Code). Þegar ofangreind ISO 8859-tafla
komst í notkun var að vísu að mestu leyti
unnt að varpa henni yfir í EBCDIC og til
baka, enda hafa báðar jafnmarga bita. En
táknin eru ekki á sama stað í þeim þannig
að verulegt umstang fylgdi því að flytja
gögn á milli þessara ólíku kerfa.

Stafatafla fyrir öll tungumál
Upp úr 1990 ruddu sér til rúms staðl-

aðar aðferðir við að tákna miklu stærri
stafamengi og vinna með þau í tölvum,
16 bita (Unicode, yfir 60 þúsund rittákn)

og ISO/IEC 10646 með 32 bita stafa-
töflu (á 5. milljón tákna). Á fyrsta tug 21.
aldar er svo komið að flest stýrikerfi al-
mennra tölva styðja Unicode.lvii Fyrstu
256 táknin í Unicode innihalda einmitt
stafamengið úr ISO 8859-1.

Atlögur hafa reyndar verið gerðar að
stöðu íslenskunnar síðar. Frægt er Tyrkjar-
ánið síðara, sem svo hefur verið kallað, og
felst í því að Tyrkir hafa sótt það fast í al-
þjóðlegum staðlasamtökum að tveir stafir
úr þeirra stafrófi yrðu teknir inn í töfluna
í stað tveggja frá okkur. Hættan á því að
þeir fengju þessu framgengt var raunveru-
leg, meira að segja alvarleg. 70 milljónir
manna í heiminum tala tyrknesku. Enginn
vafi er á því hvor markaðurinn er stærri.
Íslenskan hangir inni á því einu hversu út-
breidd taflan hans Villa Bohn var orðin
áður en tyrkneskumælandi þjóðir tóku að
láta að sér kveða á upplýsingatæknisvið-
inu. Á vegum Staðlaráðs Íslands og fag-
ráðs í upplýsingatækni var reyndar varist af
hörku í þeirri alþjóðlegu staðlanefnd sem

Mynd 108. Stafataflan ISO/IEC 8859-1

um þetta fjallaði, og utanríkisþjónustan
fengin til að leggja málinu lið. 

IBM PC og ættingjar hans
Einmenningstölvan IBM PC var kynnt

í ágúst 1981. Fljótlega eftir það komu
fram á sjónarsviðið margar eftirlíkingar,
sem sumar þóttu reyndar betur heppnaðar
en fyrirmyndin. Slíkur samanburður er
ekki á dagskrá hér, en það sem einkenndi
þessar tölvur var innritað grunnforrit (mic-
roprogram) og átta bita stafatafla byggð
(reyndar frjálslega) á ofangreindum EC-
MA-staðli. Högun þessara véla gerði
breytingar á röðun stafa í töfluna tiltölu-
lega auðveldar. Til Íslands bárust margar
gerðir þessara tölva og komust fljótlega í
notkun allmargar mismunandi útgáfur af
íslensku stafatöflunni. Þá varð ljóst að PC-
tölvurnar voru ekki eylönd. Notendur
þeirra þurftu að geta skipst á gögnum milli
véla án vandræða. Hér stefndi allt í rugl og
óefni sem engum væri til þægðar. 

Höfundur þessarar samantektar, þá
framkvæmdastjóri Reiknistofnunar Há-
skólans, hafði frumkvæði að fundum með
innflytjendum og nokkrum stórum not-
endum, líklega 1985,  þar sem þess var
freistað að ná samkomulagi um samræmda
stafatöflu. Það tókst, og var svokölluð JG-
stafatafla í notkun í nokkur ár þar til ný
tafla frá IBM, er bar númerið 850, ruddi
sér til rúms í PC-heiminum. En sem fyrr
segir hefur Unicode nú nær alveg tekið
við, enda öll samskipti með texta milli mál-
svæða þar með miklu auðveldari.

Apple Macintosh-tölvan varð utan við
samkomulagið 1985. Reynt var að ná að-
standendum Makkans þar að, en þeir
höfnuðu. Tilgáta til skýringar á þeirri af-
stöðu er að menn hafi haldið að Apple
geislaprentarinn, sem þá var nýkominn á
markað gæti ekki tekið slíkum breyting-
um. Sá ótti reyndist allavega ástæðulaus
þegar betur var að gáð. En sú staðreynd
að þrír stafir voru settir á annan stað í
Makkatöflunni en í pésunum hefur kost-
að veruleg óþægindi í gegn um tíðina og
gerir jafnvel enn þrátt fyrir Unicode.

Rítr sínum stöfum. . .
Þetta ágrip segir ekki alla söguna, enda

er hún enn að gerast. Baráttunni fyrir ís-
lensku máli í tölvuheiminum er hvergi
nærri lokið. Vinna við þróun búnaðar til
að skilja og tala íslensku í tölvum gengur
of hægt. Ýmis tæki með uppruna í fjar-
skiptageiranum svo sem farsímar þjóna
málinu með takmörkuðum hætti, og má
jafnvel kenna því um að þeir sem vera
áttu á verði fyrir landsins hönd voru það
ekki. Leturhönnuðir gera lítið fyrir ís-
lenskuna, að sagt er vegna tregðu landans
að kaupa letursöfn.

Lifandi tunga er í sífelldri þróun.
Upplýsinga- og fjarskiptatæknin og sá máti
sem henni er beitt á hefur greinileg áhrif á
þá þróun. Að því gefnu að þjóðin haldi
vöku sinni mun íslenskan þrátt fyrir ýmsar
yfirvofandi hættur eiga farsælt samlíf með
tölvunum. Og enn munu menn um lang-
an aldur „ríta sínum hætti sína tungu“.

1 Umfang höfuðborgarsvæðisins hefur auðvitað tekið breytingum með tímanum. Þegar fyrst komu
vélar frá IBM í álverið í Straumsvík var það gert að skilyrði af hálfu kaupanda, að þangað skyldi það
ná og var gengið að því.

2 Tiltekinn tæknimaður stóð í húsbyggingu og varði mestum frítíma sínum í húsgrunninum. Þetta
var löngu fyrir daga farsímans, og því hafði forstöðumaður tölvudeildar stórfyrirtækis nokkurs
ekki önnur ráð en að koma akandi á byggingarstað (menn þekktust vel, hann vissi hvert fara
skyldi) og biðja um hjálp, sem var auðvitað veitt og ekki eytt tíma í að fara úr moldargallanum. 

3 Árið 1977 skrifaði Jóhann Gunnarsson í tímaritið Tölvumál spádóm, sem segja má að með
þessu hafi ræst: „Mín hugmynd er sú, að í framtíðinni verði prentarar og aðrar vélar til að birta
gögn svo úr garði gerðar, að þegar á hönnunarstigi verði byggðir inn í þær allir bókstafir, sem
til eru í stafrófum, og að hver og einn geti valið úr því safni það, sem honum hentar.“

Jón Vignir Karlsson útskrifaðist  frá Tækni-
skóla Íslands árið 1966. Hann var ráðinn til
Ottós A. Michelsen í ársbyrjun 1967 og gekk því
til liðs við IBM á Íslandi þegar við stofnun þess.
Á árunum 1967 – 1968 var hann við nám í
kerfisfræði hjá IBM Nordic Education Center
(NEC) í Svíþjóð og starfaði samhliða námi og
eftir það við ýmis verkefni tengd kerfisfræði og
sölumálum hjá IBM á Íslandi.

Á árunum 1970 – 1975 var hann yfirmaður
kerfisfræði- og söludeildar IBM á Íslandi og yf-
irmaður kerfisfræðideildar eftir að Gunnar M.
Hansson var ráðinn yfirmaður  söludeildar
fyrirtækisins. Á árunum 1980 – 1981 er Jón
Vignir við starfsnám í Danmörku en varð síð-
an framkvæmdastjóri endurskapaðrar Sölu - og
kerfisfræðideildar IBM á Íslandi og gegndi því
starfi níunda áratuginn allan.

Á árunum 1990 – 1991 starfaði Jón Vignir
hjá IBM Competitive Marketing Support Cent-

er (CMSC)  með höfuðaðsetur í Danmörku en því starfi fylgdu mikil ferðalög ásamt
kynningarstarfi um heim allan.

Jón Vignir varð framkvæmdastjóri Sölu- og hugbúnaðasviðs Nýherja við stofnun fyr-
irtækisins en lét af störfum þar árið 1997 og gerðist skólastjóri og einn af eigendum Nýja
tölvu - og viðskiptaskólans (NTV). Hann hefur starfað þar síðan.

Jón Vignir er kvæntur Hjördísi Eddu Ingvarsdóttur og eiga þau fjögur börn.

Vörur og 
vöruþróun IBM á Íslandi

Fyrsti áratugurinn
Þegar IBM á Íslandi var stofnað 1. maí

1967 mátti telja á fingrum sér þau fyrir-
tæki sem voru með tölvur eða gatspjalda-
samstæður (Unit Record).

Fyrsta alvöru tölvan var IBM 1620 hjá
Háskóla Íslands sem var sérstaklega not-
uð til að framkvæma flókna útreikninga,
var forrituð í Fortran forritunarmálinu og
mötuð með gatspjöldum.

Fyrstu tölvurnar sem notaðar voru í
viðskiptaverkefnum voru af gerðinni IBM
1401 en þær voru forritaðar í hálfgerðu
vélamáli sem kallað var SPS. DCS (Data
Center Services) deildin hjá IBM var með
eina slíka um tíma og var hún með 4K í
minni og tengdist hún gatspjaldavélum
sem notaðar voru til að lesa inn forrit og
síðan þau gögn (færslur) sem forritið
vann með.  Ekkert stýrikerfi var í þessari
tölvu en gefið upp á sérstöku stjórnborði
hvar í minninu tölvan átti að byrja vinnslu
á forritinu.

Jón Vignir Karlsson: Á vettvangi
kerfisfræði- og söludeildar 

Mynd 109. Jón Vignir Karlsson

Mikil bylting varð þegar svokallaðar
IBM 360 tölvur komu til sögunnar og
voru nokkrar slíkar settar upp hjá stærri
viðskiptavinum. DCS tók einnig slíka
tölvu í notkun. Segja má, að IBM 360
tölvurnar hafi verið upphafið af svoköll-
uðu stórtölvuumhverfi, sem  átti eftir að
þróast mikið í gegn um árin.  Eftir IBM
360 kom IBM 370 og síðan IBM 4300
og þá IBM ES/9000. Fáir en stórir við-
skiptavinir notuðu stórtölvuumhverfið.
Má þar nefna Skýrr, Rb., Flugleiðir, SÍS,
Landsbankann, VISA, Útvegsbankann,
VÍS og Ísal.

Fyrsta áratuginn sem IBM starfaði hér-
lendis var mesti vöxturinn hjá tölvuþjón-
ustufyrirtækjum eins og DCS sem sáu um
tölvuvinnslu fyrir fjölda fyrirtækja.
Skýrsluvélar ríkisins og Reykjavíkurborg-
ar (Skýrr) sáu um tölvuvinnslu fyrir opin-
berar stofnanir og borgarfyrirtæki, tölvu-
deild Sláturfélags Suðurlands var helsti
keppinautur DCS, SÍS sá um tölvu-
vinnslu fyrir Sambandsfyrirtækin og
Reiknistofa bankanna þjónaði bönkun-
um. Þessi þjónustufyrirtæki lögðu grunn-
inn að þeirri tölvuvæðingu sem í vændum
var.  Útbúnar voru staðlaðar lausnir og
minni fyrirtækin kynntust þeirri hagræð-
ingu sem fékkst með tölvunotkuninni.

Mörg fyrirtæki sáu þó sjálf um skrán-
ingu á gögnum fyrst í gatspjöld og síðan
á diskettur. Sala eða öllu heldur leiga á
slíkum tækjum var stór þáttur í tekjum
IBM.  Einnig var selt talsvert að IBM 632
bókunarvélum sem m.a. voru notaðar
mikið hjá bönkunum.  Þessar vélar lásu
upplýsingar úr gatspjöldum og voru
tengdar við ritvél, höfðu reiknigetu og
voru forritaðar með því að gata sérstakan
plaststrimil sem vélarnar lásu.

Þó svo að DCS deildin hjá IBM hafi
verið gróskumikil á þessum árum skilaði
vélaleiga og sala umtalsverðum og vax-
andi hagnaði.  Það var stefna IBM, að
hagnaðurinn af vélasölu ætti að verða eft-
ir í því landi þar sem búnaðurinn var not-
aður.  IBM á Íslandi keypti búnaðinn á
svo kölluðu ICBP (Inter Company Bill-
ing Price) verði sem var tiltölulega lítill
hluti söluverðsins.

Flestar vélarnar voru leigðar á þessum
tíma og var viðhaldsþjónustan innifalin í
leiguverðinu. Öll kerfisfræðiþjónusta var
einnig veitt án endurgjalds á þessum tíma

Minni og ódýrari tölvur koma til sög-
unnar

Árið 1970 kom IBM með svokallaðar
IBM S/3 tölvur á markaðinn.  Ekki voru
seldar margar slíkar hér á landi en kerfis-
fræðideild IBM byrjaði að hanna staðlað-
ar lausnir fyrir þessar tölvur og einnig var
fenginn viðskiptahugbúnaður frá IBM í
Danmörku (Modulplan) sem var þýddur
og aðlagaður íslenskum aðstæðum.

IBM System/3 gerð 6 var t.d. seld til
Rekstrartækni sem sérhæfði sig í lausnum
fyrir fiskvinnslufyrirtæki og sá um tölvu-
þjónustu fyrir mjög mörg fyrirtæki á
þessu sviði.

Í framhaldi af því var farið að stofna
reiknistofur eða tölvuþjónustufyrirtæki
úti á landsbyggðinni; hið fyrsta var
Tölvuþjónusta Vestfjarða á Ísafirði sem

Mynd 110. Í tilefni söluárangurs
Bergþóra K. Ketilsdóttir og Haukur
Oddsson sjá um handsalið en Jón Vignir
stendur hjá.

keypti IBM System/3 gerð 6 tölvu sem
þjónaði fyrirtækjunum á svæðinu þ.e.
bæði frystihúsunum og Ísafjarðarbæ.

Árið 1975 kom System/32 tölvan á
markað.  Hún var í raun forveri PC tölv-
unnar þar sem þetta var einmennings-
tölva með litlum skjá, diskettu les-
ara/skrifara, hörðum diski, lyklaborði og
prentara.  Þær lausnir sem höfðu verið
þróaðar fyrir System/3 voru aðlagaðar
þessu nýja umhverfi þannig að nú var á
boðstólum ódýr tölva ásamt stöðluðum
lausnum og var unnið hörðum höndum
við verkefnaþróun hjá kerfisfræðideild
IBM.

Mjög mikið var selt af System/32 tölv-
um. Mörg fyrirtæki sem áður höfðu keypt
þjónustu af DCS og öðrum tölvuþjón-
ustufyrirtækjum sáu sér hag í því að leig-
ja eða kaupa tölvu ásamt stöðluðum eða
sérsmíðuðum verkefnum.

Árið 1978 komu System /34 og Syst-
em /38 tölvurnar á markað en um var að
ræða margnotenda tölvur, þ.e. margir
notendur gátu samtímis haft beinan að-
gang og unnið með upplýsingar í gegn
um tölvuskjá, lyklaborð og seinna með
PC tölvum sem tengdust þessum tölvum.
Árið 1983 komu svo System/36 tölvurn-
ar til sögunnar og síðan  AS/400 árið
1988.

Þegar best lét voru á fjórða hundrað
IBM 360,  S/36 og AS/400 tölvur upp-
settar hérlendis og má með réttu segja að
IBM hafi haft algerlega ráðandi markaðs-
hlutdeild varðandi lausnir á viðskipasvið-
inu.

Starfsmenn kerfisfræðideildar IBM
höfðu lagt grunninn að þessum árangi
með því að hanna og forrita lausnir á
mörgum sviðum s.s. fyrir fiskvinnslufyrir-
tæki, bæjarfélög, veitufyrirtæki, banka,
bæði varðandi bakvinnslu og afgreiðslu-
vélar, heildsölufyrirtæki og margt fleira.
Smám saman urðu einnig til hugbúnað-
arfyrirtæki sem sérhæfðu sig í lausnum

fyrir S/36 og AS/400 tölvur og má þar
nefna fyrirtæki eins og Kerfi, Forritun,
Tölvubankann, Miðverk o.fl.

Eftir að PC tölvurnar komu til sög-
unnar 1981 varð örlagarík stefnuákvörð-
um tekin hjá IBM um heim allan.

Gert var ráð fyrir mikilli aukningu í
sölu á tækjabúnaði og til að anna þörf
markaðarins var talið brýnt að byggja upp
net af samstarfsaðilum sem ættu alfarið að
sjá um þróun og þjónustu á notendahug-
búnaðinum.  Sá notendahugbúnaður
sem kerfisfræðideild IBM hafði þróað var
í framhaldinu „gefinn“ eða seldur mjög
ódýrt þeim hugbúnaðarfyrirtækjum sem
voru að þjóna viðskiptavinunum. Þetta
var á sama tíma sem IBM samdi við Mic-
rosoft um að sjá um stýrikerfið fyrir PC
tölvurnar.

Eftir á að hyggja var þessi ákvörðun að
margra dómi ein stærstu mistök sem IBM
hefur gert og kom illa við starfsemi IBM
á Íslandi. Árið 1981 gerði IBM enn frem-
ur ráð fyrir að með tilkomu IBM PC
mundi salan á vélbúnaði margfaldast á
nokkrum árum en það gekk svo ekki eft-

Mynd 111. Samningssundirskrift
Samningsundirskrift með Flugleiða-
mönnum. Frá vinstri Ólafur Ólafsson,
Bjarni Guðmundsson, Halldór Vilhjálms-
son, Bergþóra K. Ketilsdótir og Jón Vign-
ir Karlsson

ir þar sem margir keppinautar komu með
ódýrar eftirlíkingar af IBM PC tölvunni.

Eflaust hefur sú staðreynd haft áhrif á
þessa ákvörðun að IBM gekk mjög illa að
ná fram þeirri breytingu að selja vinnu við
kerfisfræðiþjónustu.  Viðskiptavinirnir
höfðu vanist því að fá fría þjónustu.  Árið
1978 var gerð tilraun til að breyta þessu
og voru tveir starfsmenn IBM á Íslandi,
Jón Vignir Karlsson og Jón Marinósson,
sendir utan til að taka þátt í hópvinnu-
verkefni sem kallað var „New world“ þar
sem fjallað var um leiðir til að fara að hafa
tekjur af kerfisfræðiþjónustu.  Þó svo að
einhver breyting hafi orðið var alltaf aðal-
markmiðið með vinnu kerfisfræðideildar-
innar að ná fram sem mestri sölu á vél-
búnaði.

Mikilvægi stórtölvuumhverfisins
Þó svo að afar góður árangur hafi

náðst í sölu á minni og ódýrari tölvum þá
kom alltaf mjög stór hluti af tekjum IBM
á Íslandi frá þeim fáu viðskiptavinum sem
notfærðu sér stórtölvuumhverfið en þar
voru stærstir Reiknistofa bankanna (Rb.),
Skýrsluvélar ríkisins og Reykjavíkurborg-
ar (Skýrr), SÍS og Flugleiðir.

Fljótlega eftir að IBM var stofnað var
komið á sölulaunakerfi sem byggðist á
því að laun sölumanna voru að hluta til
föst laun en að stórum hluta breytileg
miðað við árangur samanborið við þá
áætlun sem hafi verið gerð um sölu.
Ýmsar sveiflur og margs konar frávik gátu
átt sér stað og til gamans má geta þess að
árið 1974 þegar Rb. fékk afhenta fyrstu
stórtölvuna ásamt tveim stórum vélum
sem lásu ávísanir þá gerði þessi eina sala
300% af áætlaðri árssölu það árið.

Í gegn um árin þróaðist upp mikil sér-
fræðiþekking innan IBM á Íslandi til að
geta þjónað þeim viðskiptavinum sem
notuðu stórtölvuumhverfið bæði hjá
tæknideildinni og kerfisfræðideildinni og
einnig hjá sölumönnum. Þó svo að um

fáa viðskiptavini væri að ræða þá voru þeir
mjög stórir og mikilvægir fyrirtækinu og
gerðu jafnframt miklar kröfur til uppitíma
og þjónustu.

Kerfisfræði- og söludeild

Það var um það bil  ári eftir að útibúið
var stofnað að ákveðið var að stofna sér-
staka kerfisfræði- og söludeild. Markmið-
ið með þessari deild var að auka sölu á
IBM búnaði, bæði tölvum og ýmsum
gatspjaldavélum og aðstoða viðskiptavini
varðandi lausnir þannig að þessi búnaður
nýttist þeim vel. Til þess að veita þessari
deild forstöðu var Einar Pálsson fenginn
til landsins en hann hafði starfað hjá IBM
í Danmörku um árabil og var orðinn
deildarstjóri fyrir innri tölvudeild IBM í
Danmörku. Það var mikill happafengur
fyrir IBM á Íslandi að fá Einar til starfa til
að byggja upp þessa nýju kerfisfræði- og
söludeild. Fyrstu starfsmenn deildarinnar
voru Hjálmtýr Guðmundsson, Jón Vign-
ir Karlsson og Steve Rastrick. 

Á þessum tíma voru mjög fáir sem
þekktu tölvur og notagildi þeirra.  Þegar
IBM var stofnað var hægt að telja tölv-
urnar á landinu á fingrum annarrar hand-
ar, IBM 1620 hjá Háskóla Ísland og IBM
1401 tölvur hjá Skýrr og SÍS.  Fljótlega
bættust við tölvur hjá Landsbanka Ísland
og IBM. Auk þess voru nokkur fyrirtæki
með gatspjaldavélasamstæður þá oft kall-
aðar „Unit record“. 

Um var að ræða margar vélar sem
unnu með gatspjöld s.s. raðari þar sem
spjöldunum var raðað í tiltekna röð, sam-
raðari (collator) þar sem tveim bunkum
af spjöldum var raðað saman, margfaldari
(multiplier),  sem las inn spjöld og marg-
faldaði saman tvær tölur og gataði út-
komuna í sama spjaldið og svo útskriftar-
og reiknivél (accounting machine) þar
sem t.d. voru skrifaðir út reikningar og
hvers konar skýrslur. 

Markmið kerfisfræði- og söludeildar
IBM var að selja bæði tölvur og gat-
spjaldavélar og á þeim tíma þurfti oft að
aðstoða fyrirtækin með því að hanna og
útbúa lausnir bæði með því að gera forrit
fyrir tölvurnar og tengja þar til gerðar
töflur fyrir gatspjaldavélarnar.

Á þessum fyrstu árum þurfti að leggja
í mikla vinnu við að sannfæra stjórnendur
fyrirtækja um hagkvæmni þess að nota
tölvu- eða gatspjaldalausnir.  Þetta voru
dýr tæki og plássfrek, en það þurfti heilu
vélasalina með tvöföldu gólfi til að koma
fyrir öllum leiðslunum sem tengdu saman
hin mismunandi tæki.

Rúmu ári eftir að kerfisfræði- og sölu-
deildin var stofnuð ákvað Einar Pálsson
að flytja aftur til Danmerkur en hann var
giftur danskri konu.  Jón Vignir Karlsson
tók þá við deildinni og veitti henni for-
stöðu til 1976, en þá var deildinni skipt
upp í söludeild sem Gunnar M. Hansson
veitti forstöðu og kerfisfræðideild sem
Jón Vignir veitti forstöðu.

Á fyrstu árum deildarinnar var mikil
vinna lögð í það að fá samþykkta fjárhags-
áætlun sem leyfði bæði fjölgun starfs-
manna og fjárfestingu í menntun til að
koma starfsemi deildarinnar á sama plan
og samsvarandi deildir hjá IBM erlendis.
Þetta var mikið baráttumál en það var
ekki fyrr en 1970 að þáverandi forstjóri
Norðvestursvæðis IBM í Evrópu, Guerric
van der Woude, kom í heimsókn að veru-
leg fjárveiting fékkst samþykkt.

Þannig stóð á þegar þessi ágæti maður
kom í heimsókn að það var gos í Skjólk-
víum við Heklu og var farið með hann í
dagsferð þangað. Hann var mjög hrifinn
og daginn eftir samþykkti hann að veru-
legri fjárhæð skyldi varið í uppbyggingu
og menntun hjá IBM á Íslandi.  Hvort
gosið í Heklu hafi haft áhrif á þessa
ákvörðun skal ósagt látið, en það má vel
ímynda sér það.

Annað skemmtilegt atvik sem henti í
heimsókn þessa ágæta forstjóra tengdist
stórri sölu til Ísal.  Við fengum einn dag-
inn mjög stóra pöntun á okkar mæli-
kvarða frá Ísal án þess að neitt söluferli
hefði átt sér stað.  IBM í Sviss hafði í raun
séð um söluna og þeir fóru fram á að sal-
an yrði skráð hjá þeim.  Miklar bréfa-
skriftir höfðu átt sér stað vegna þessa máls
og við vorum einmitt að fara að senda
bréf til þeirra í Sviss.

Van der Woude las bréfið og
handskrifaði á það “Ed, Take your gree-
dy hands away from my territory“. Við
heyrðum aldrei meira frá þeim í Sviss eft-
ir þetta. Sá góði Ed hefur að líkindum
mátt gefa eftir. Þetta var líklega eitt af því
fyrsta, sem við kynntumst um karp á milli
forsvarsmanna sölusvæða.

Starfsmönnum deildarinnar fjölgaði
ört og var lögð áhersla á að ráða fólk er
hafði háskólamenntun  t.d. viðskiptafræð-

Mynd 112. Kristján Sæmundsson jarð-
fræðingur upplýsir svæðisforstjórann

Mynd 113. Guerric van der Woude og
Björn Jónsson 
Aðallbókarinn og Evrópuforstjórinn skoða
gos í Skjólkvíum við Heklu 

inga og verkfræðinga sem voru svo send-
ir utan til að læra kerfisfræði og forritun.
Voru flestir sendir til NEC (Nordic Ed-
ucation Center) sem var samnorrænn
skóli IBM í Stokkhólmi.

Upp úr 1970 fór tölvunum að fjölga
nokkuð og þó sérstaklega eftir 1975 þegar
System/32 tölvurnar komu á markaðinn.
Sú vél var í sjálfu sér stór einmenningstölva
og var verðið orðið viðráðanlegt. Árið
1978 kom svo System/34 og System/38
tölvur á markaðinn en þær buðu upp á
svokallaða „on-line“ vinnslu þ.e. margir
notendur gátu tengst tölvunum.

Til að geta selt þennan tölvubúnað þurfti
forrit og lausnir og var það stærsta verkefni
kerfisfræðideildarinnar á þessum árum að
hanna og útbúa lausnir á hinum ýmsu svið-
um. Einnig voru fengnar lausnir frá IBM í
Danmörku og þær þýddar og aðlagaðar.

Mikil áhersla var lögð á það að útbúa
góðar lausnir fyrir fiskiðnaðinn.  Í byrjun
voru útbúnar lausnir fyrir launa- og bón-
usgreiðslur og bókhald.  Varðandi bónus-
greiðslurnar var farið að greiða fólki bæði
fyrir afköst og nýtingu og var heilmikil
skriffinnska í gangi þar sem vigta þurfti
fiskflökin sem komu inn á borð hvers
starfsmanns og aftur frá honum snyrtu
flökin þ.e. þegar hann var búinn að skera
í burtu bein og orma.

Kerfisfræðideild IBM útbjó mjög þró-
aðar lausnir fyrir frystihúsin þar sem
stimpilklukkur og vigtir voru tengdar sér-
stökum tölvubúnaði og gátu stjórnendur
fylgst með á rauntímanýtingu bæði hjá
einstökum starfsmönnum og nýtingu t.d.
á einstökum flökunarvélum. Allar
upplýsingar sem þurfti til að reikna út
bónusgreiðslur komu síðan sjálfvirkt út
úr kerfinu. Þetta varð til þess að flest
stærri frystihúsin á landinu keyptu tölvu-
búnað og lausnir frá IBM.

IBM á Íslandi hafði haslað sér völl í
verkefnaþróun og stóð þar mjög framar-
lega. Öll sú þróun var nú lögð af sam-

kvæmt stefnuákvörðun IBM, sem kom
utanfrá og varð ekki hnikað. Í reynd var
þetta mikil blóðtaka og skipti verulegu
máli fyrir rekstur IBM á Íslandi. Ákveðið
hafði verið að byggja upp net af sam-
starfsaðilum til að sjá um hugbúnaðar-
lausnirnar og hætta þeirri starfsemi sjálfir.
Mikil þekking fluttist því frá fyrirtækinu.
IBM á Íslandi var nú öðru fremur orðið
fyrirtæki, sem seldi vélar.

Aukið framboð á lausnum, lækkandi
verð og aukið framboð á tölvubúnaði
varð til þess að æ fleiri fyrirtæki hófu
rekstur á eigin tölvudeildum og jafnframt
dró úr umsvifum hjá DCS (Data Center
Services) og hjá öðrum fyrirtækjum sem
sáu um tölvuvinnslur fyrir fyrirtæki s.s.
Rekstrartækni og tölvudeild Sláturfélags
Suðurlands.

Kerfisfræðideild IBM sá einnig um
ýmsa tækniþjónustu til þeirra viðskipta-
vina sem voru með stærri IBM tölvubún-

Mynd 114. Námskeið í boði hjá IBM skól-
anum 1985

að eða það sem oft var nefnt stórtölvu-
umhverfi en þar voru stærstu viðskipavin-
irnir Skýrr,  Rb. og SÍS. Mikil samvinna
var milli sölu- og kerfisfræðideildanna
varðandi lausnir og útfærslur fyrir þessa
stóru viðskiptavini.  Kerfisfræðideildin
þurfti að búa yfir sérfræðiþekkingu á hin-
um ýmsu sviðum stórtölvusviðsins og var
mikið um utanlandsferðir á námskeið hjá
IBM til að viðhalda og bæta við þekkingu
á hinum ýmsu sviðum.

Mikil vinna var lögð í lausnir fyrir
bankana og sá kerfisfræðideildin um
hönnun, forritun og innleiðslu á fyrsta
hraðbankakerfinu sem Iðnaðarbankinn
tók í notkun og einnig sá deildin um gerð
gjaldkeraafgreiðslukerfis.

Fljótlega eftir stofnun kerfisfræðideild-
arinnar var farið að halda námskeið fyrir
viðskiptavini og voru fyrstu námskeiðin í
tengingum á víratöflum fyrir gatspjalda-
vélarnar. Síðan var farið að kenna forritun
svo sem forritunarmálið RPG (Report
Program Generator). Fleiri forritunarmál
voru kennd sem og kerfisfræði á ýmsum
stigum.  Þáttur kennslunnar jókst með ár-
unum og fljótlega eftir að PC vélarnar
komu á markaðinn varð IBM skólinn að
sérdeild innan kerfisfræðideildarinnar.
Samin var vönduð námsskrá, þar sem öll-
um námskeiðum, sem í boði voru, var
lýst, gerð grein fyrir þátttökukskilyrðum
og fyrirkomulagi námsins. Námkeið fóru
fram í formi fyrirlestra, með sjálfsnámi,
leiðbeinandi sjálfsnámi, tölvustýrðu sjálfs-
námi og sjálfsnámi hjá viðskiptavini, þar
sem IBM sá um að útvega námskeiðs-
gögn svo sem sjálfsnámsbækur, diskettur
með tilfallandi hugbúnaði, myndbönd
o.fl. Námskeið voru yfirleitt gegn gjaldi. 

Yfirlýst markmið IBM (1985) með
þessu skólahaldi var að miðla sem bestum
upplýsingum, leiðbeina þeim, sem ætla
að nýta sér tækni tölvunnar og auka ein-
nig þekkingu þeirra, sem þegar hafa til-
einkað sér þessa tækni.

Um 1990 hófst svo samstarf IBM við
Stjórnunarfélag Íslands (SFÍ) um rekstur
Viðskipta- og tölvuskóla IBM og SFÍ sem
var staðsettur í Ánanaustum og bauð sá
skóli upp á bæði lengri og styttri nám-
skeið, aðallega fyrir almenning en IBM
skólinn sérhæfði sig meira í sérhæfðum
námskeiðum fyrir viðskiptavini IBM.
Þessi starfsemi  IBM á Íslandi fyrst á eig-
in vegum og síðar í samvinnu við Stjórn-
unarfélagið var ekki aðeins fyrirtækinu
mjög mikilvæg heldur var  þróun í
upplýsingatækni á Íslandi einnig mikill
styrkur í rekstri hennar.    

Mynd 115. Blað úr námskrá IBM skólans

Mynd 116. Efnisyfirlit úr námskrá IBM
skólans 1985

Mynd 117. Efnisyfirlit framhald

Dr. Oddur Benediktsson er prófessor
emeritus í Háskóla Íslands og oft
nefndur afi tölvunarfræðinnar á Ís-
landi. Hann hlaut grunnmenntun
sína á Íslandi en lauk síðan háskóla-
prófum í vélaverkfræði og stærðfræði
þ.m.t. doktorsprófi í stærðfræði (1965)
frá Renssealer Polytechnics Institue
(RPI), Troy, NY, USA. Oddur skrif-
aði fyrsta tölvuforrit sitt vegna út-
reikninga í lokaverkefni í vélaverk-
fræðináminu vorið 1960 og keyrði það
á IBM 650 tölvu.

Helztu störf Odds eru þessi:
• Störf í tæknideild Bell Telephone Laboratories, USA, 1961 - 1962 
• Sérfræðingur í Reiknistofnun Háskóla Íslands 1964 – 1969
• Kerfisfræði- og stjórnunarstörf hjá IBM á Íslandi 1969 – 1972
• Deildarstjóri tæknideildar Skýrr 1972 – 1973
• Störf við gæðastjórnun og gerð vörustjórnunarkerfis hjá EJS 1977
• Gistiprófessor í tölvunarfræðum við Glasgow Caledonian University 1996 - 2003 
• Heiðursgistiprófessor við Middlesex University 2003 – 2005
• Prófessor í tölvunarfræðum við Háskóla Íslands 1982 – 2007. Dósent í tölvunarfræð-

um 1973 – 1982 við sömu stofnun.
Þá hefur Oddur sinnt rannsóknum við fjölda erlendra vísinda- og menntastofnana

svo sem Middlesex University Software Forensics Centre, Dublin City University, Cent-
er for Software Engineering í Dublin, Graz University í Austurríki, Berkley háskóla í
Kaliforníu, Marine Technical Institute í Þrándheimi og OECD reserch fellow í Heidel-
berg. Hann hefur einnig unnið sem ráðgjafi við ýmis íslenzk fyrirtæki og stofnanir.

Ennfremur hefur Oddur gegnt margháttuðum trúnaðar- og stjórnunarstörfum fyrir
Háskóla Íslands og stofnanir tengdum honum. Hann hefur og þegið margar og marg-
háttaðar viðurkenningar fyrir störf sín hérlendis sem erlendis.

Oddur er heiðursfélagi í Skýrslutæknifélagi Íslands. 

Oddur Benediktsson: Svipmyndir
af kennslu í upplýsingatækni

Mynd 118. Oddur Benediktsson

Nú á árinu 2007 erum við umkringd
tölvum og þykja þær sjálfsagðar. Flestar
megin aðgerðir í rekstri þjóðfélagsins og
fyrirtækja eru tölvuvæddar. Nær öll flókn-
ari tæki hafa tölvur innbyrðis. Allt byggir
þetta á örri þróun tölvuvélbúnaðar und-
anfarna áratugi og ber þá að hafa í huga
svonefnt “Moores lögmál“. Það kveður á
um að afköst tölvubúnaðar miðað við
verð tvöfaldist á eins til tveggja ára fresti
og sú hefur verið reyndin frá árinu 1965
þegar Gordon E. Moore annar stofnandi
Intel fyrirtækisins setti lögmálið fram.

Aðdragandi „upplýsingabyltingarinn-
ar“ hérlendis hefur verið nokkuð langur.
Notkun gatspjaldavéla til skýrslugerðar
hófst í byrjun sjötta áratugarins hjá Hag-
stofu Íslands. Þá var Þorsteinn Þorsteins-
son hagstofustjóri. Áki Pétursson er tal-
inn vera fyrsti Íslendingurinn sem lærði
meðferð gatspjaldavéla (Óttar 2002).
Hann fór til náms hjá IBM í Danmörku í
febrúar 1949. Í bréfum frá Áka til Þor-
steins segir svo:

„..IBM námskeiðið sem átti að hefjast
15. febrúar var frestað til 21. febrúar,
en Troels-Smith vildi að ég byrjaði
strax að kynnast vélunum og gerði mig
að nokkurskonar uppeldissyni K.S.
Hansen, sem er annar aðalmaður véla-
deildarinnar ...1. vika. Vann á víxl að
götun korta og sortéringu þeirra.
Lærði að þekkja til hlítar Götunarvél
001 og Götunarvél 016 og hvernig á
að fara að til þess að ná tækni í götun.
Hvernig ólíkar frumskýrslur eru undir-
búnar undir götun og hvernig götunar-
stúlkan á að undirbúa kortin til endur-
skoðunar. Lærði að þekkja til fullnustu
sortéringarvél 075 og ýmis handtök á
kortum o.fl., sem nota þurfti við sort-
éringarvinnslu... 2. vika. Endurskoðaði
flest kort, sem ég hafði áður gatað.
Notaði við það bæði 051 og 052 end-
urskoðara (verifiers)... K.S.H. las með
mér bók um vélina 285 og útskýrði, lét

mig síðan fá tengibretti af slíkri vél
(einskonar símaborð) til þess að æfa
tengingar af ýmsu tagi teoretiskt... 3.
vika... Troels-Smith hefur nú athugað
getu mína og telur rétt að leggja höfuð
áherslu, úr þessu, á skipulagningu,
þ.e.a.s.
1 Athuga frumgögn, sem ætluð eru til

götunar, hvernig þau eru – og hvaða
uppl. er óskað

2 Hvernig uppl. er best komið fyrir á
„gatakorti“

3 Vinnulýsing við götun og töflu-
gjörð...“

Áki heimsótti dönsku hagstofuna og
segir svo frá:

„þar sem engin breyting virðist ætla að
verða á „kennslunni“ fór ég nú á mið-
vikudaginn úr Borgaragötunni og á
dönsku hagstofuna – var þar út vikuna,
mest með stjórnanda aðalvéladeildar-
innar þar, A. Loransen. Þar kynnti ég
mér eftir bestu getu þau 34 verkefni,
sem tekin eru í vélavinnslu þar (eða
voru) sérstaklega þó, manntalið
(1940), fæddir, giftir, dánir, húsnæð-
istalning og verslunarskýrslur og auk
þess hvernig „skattestatistiken“ er unn-
in, en vélarnar eru ekki notaðar við
hana...“ (Áki 1949).
Síðar færðist svo kennsla og þjálfun í

meðferð gatspjaldavéla að verulegu leyti
heim til Íslands og var þá á vegum IBM
eða fyrirtækjanna sem höfðu tekið gat-
spjaldavélar í notkun.

Árið 1961 pantaði Skýrr IBM 1401
tölvusamstæðu. Kom samstæðan til
landsins haustið 1964 og var tekin í notk-
un 1. október.  „Undirbúningur verkefna
til vinnslu í 1401 vélinni hófst árið1962.
Óttar Kjartansson og Jón Zóphaníasson
sóttu námskeið í hönnun og forritun
1961 og 1962“. (Óttar 2002) Óttar fór í
liðlega þriggja mánaða námsdvöl til Nor-
egs sumarið 1961 og sótti hann þá m.a.
tvö námskeið í kerfislýsingum og forrit-

un. Fljótlega í framhaldi af því sóttu þeir
Jón saman námskeið hjá IBM í Noregi
um forritun og kerfishönnun. Þeir unnu
svo að hönnun verkrása og forritun fyrir
veigamestu vinnslukerfin. Þessi forrit
prófuðu þeir hjá Kommunernes Hull-
kortcentral í Kaupmannahöfn um sumar-
ið 1964. Í þeirri ferð sóttum þeir nám-
skeið í hönnun kerfa hjá I/S Datacentra-
len af 1959. (Óttar 2007)

Prófessor Magnús Magnússon hafði
forgöngu um tölvuvæðingu Háskóla Ís-
lands og segir hann svo frá: „Í byrjun sjö-
unda áratugarins var farið að ræða um að
fá til landsins rafreikni, eins og tölvur
voru kallaðar þá. Í september 1960 bauð
umboðsmaður IBM á Íslandi, Ottó A.
Michelsen, Háskóla Íslands og Rann-
sóknaráði ríkisins 60% afslátt á leigu eða
kaupum á IBM 1620-I tölvu, sem fram-
leiðsla hófst á í október 1959. Ekki var
talinn grundvöllur að taka þessu boði,
enda var enginn á landinu sem unnið
hafði við rafreikna.“ (Magnús 2007)

Fyrstu forritunarnámskeiðin sem vitað
er til að haldin voru á Íslandi voru til
kennslu á FORTRAN. „Í október 1963
kom Ottó A. Michelsen því til leiðar að
IBM 1620-I rafreiknir, sem sendur var frá
Kanada til Finnlands, hafði viðkomu á Ís-
landi. Haldin voru námskeið í FORTRAN
forritun með aðstoð IBM í Danmörku og
kostur gafst að nota rafreikninn við eigin
verkefni. Við þetta vaknaði áhugi, einkum
meðal raunvísindamanna og verkfræð-
inga.“ (Magnús 2007) Per Gerlöv, verk-
fræðingur, starfaði þá hjá IBM í Danmörku
við kynningar á IBM 1620 tölvunni. Mog-
ens Hansen starfsmaður í deild Pers var val-
inn til Íslandsfararinnar. Mogens var illa við
að ferðast og vildi alls ekki fljúga. Per sagði
höfundi að það hefði ekki verið fyrr en eft-
ir nokkra bjóra við brottför farþegaskipsins
Ms Dronning Aleksanderine að Mogens
féllst á að halda til Íslands. Mogens þótti
frábær kennari. (Gerlöv 2007)

Það var svo árið 1964, fimmtán árum
eftir að vinnslan með gatspjaldavélar
hófst, að fyrstu tölvurnar voru keyptar
til landsins. IBM 1401 var sett upp hjá
Skýrsluvélum ríkisins og Reykjavíkur-
borgar (Skýrr). Sú vél var hönnuð fyrir
viðskiptaverkefni og hafði hraðvirkan
gatspjaldalesara og prentara en lítið
vinnsluminni. Sama ár keypti  Háskóli
Íslands IBM 1620-II sem flokkuð var
sem „small scientific computer“ og
Reiknistofnun (RHÍ) var sett á laggirn-
ar. 

Magnús Magnússon forstöðumaður
RHÍ og fyrstu starfsmennirnir þeir
Helgi Sigvaldason, Oddur Benedikts-
son og Ragnar Ingimundarson höfðu
allir nýtt sér tölvur í doktorsnámi er-
lendis og því færir um að hefja kennslu
og notkun á IBM 1620 vélinni. (Magn-
ús 2007)

Í Háskóla Íslands hófst kennsla í
Fortran forritun skólaárið 1965-66 og
þá var forritun tekin upp sem hluti
skyldunáms verkfræðinema í hagnýtri

Mynd 119. IBM 1620 og forseti Íslands
IBM 1620 kynning haldin hjá IBM í
Reykjavík í október1963. Forseti Íslands
hr. Ásgeir Ásgeirsson (situr við tölvuna),
hann sýndi þessari nýju tækni mikinn
áhuga. Í bakgrunni er Mogens Hansen,
Systems Engineer hjá IBM Árósum, sem
kom til Íslands til að kenna FORTRAN
námskeið. (Úr safni Ottó A. Michelsen og
birt með heimild skjalavarðar Háskóla Ís-
lands.)

stærðfræði. Nemendur í raungreinum
gátu tekið forritun sem val. Myndin að
neðan sýnir lýsingu þessa námskeiðs úr
námskrá árið 1968-69 

Þetta námskeið öðlaðist seinna nafnið
Forritun og tölvur og var kennt lítið
breytt í eina tvo áratugi sem fyrsta forrit-
unarnámskeiðið í verkfræði og raunvís-
indum þó forritunarmálið breyttist úr
Fortran II yfir í Fortran 77, C++ og loks
Java.

Kennsluárið 1972-73 var boðið upp á
nýja línu innan stærðfræðiskorar sem
nefndist stærðfræði - reiknifræði. Auk
grunnnáms í stærðfræði voru kennd
námskeið í tölvunarfræði, tölulegri
greiningu og aðgerðagreiningu. Náms-
lína þessi er enn við lýði í stærðfræðiskor
og þykja þeir sem útskrifast meðal ann-
ars þarfir liðsmenn við flóknari reikninga
í nútíma viðskiptalífi.

Framþróun í tölvubúnaði var hröð
fyrstu árin sem endranær. Um miðjan
sjöunda áratuginn komu fram nýjar
tölvugerðir sem áttu eftir að hafa mikil
áhrif en það var IBM System/360
(1964) og jafnframt stýrikerfin
DOS/360 og OS/360. Á hinn bóginn
birtist smátölvan PDP-8 (1965) frá
DEC. Tompson og Ritchy hjá Bell La-
boratories komu fram með C forritunar-
málið og Unix stýrikerfið árið 1969 sem
þróað var á PDP tölvum.

Ýmsar aðferðir við kerfisgerð höfðu
mótast þegar á sjöunda áratugnum. Má
þar nefna notkun flæðirita við hönnun,
skjölun forrita og við lýsingu kerfisflæð-
is. Ákvarðanatöflur voru notaðar til að
lýsa orsaka og afleiðinga samhengi. Ýmis
konar eyðublöð voru notuð til að lýsa
inntaks- og úttaksfærslum og útprentun-
um. Þegar líður á sjöunda áratuginn fara
að koma fram skýrari hugmyndir um að-
ferðafræði í hugbúnaðargerð. Þá komu
fram megin hugmyndirnar varðandi til-
vistarskeið vinnslukerfa.

Þegar kemur fram á áttunda áratug-
inn hafði tölvuvinnsla hérlendis náð tals-
verðri útbreiðslu. IBM á Íslandi rak all
víðtæka fræðslustarfsemi sem fór meðal
annars fram með sjálfsnámsbókum.
Varðandi 360/370 tölvusamstæðurnar
voru til dæmis til vönduð námskeið til
sjálfsnáms um arkitektúr vélanna og
talnakerfi, um eiginleika diskakerfa og
um forritunarmálin Assembler, RPG og
PL/I svo eitthvað sé nefnt. Oft voru svo
haldin námskeið með innlendum eða er-
lendum kennurum. Einnig spruttu upp
fyrirtæki sem kenndu tæknina og fóru
margir Íslendingar t.d. til Englands til
að sækja námskeið sem haldin voru á
vegum IBM og annarra. Sérhæfð nám-
skeið t.d. varðandi kerfisforritun eða
tölvufjarskipti voru að jafnaði sótt er-
lendis.

Mynd 120. Hagnýt stærðfræði

Á þessum árum hafði myndast ákveð-
in starfsskipting með viðeigandi starfs-
heitum á stærri vinnustöðunum sem
önnuðust viðskiptalega gagnavinnslu.
Árið 1972 var dæmigerð starfsþjálfun
svona (tekið er fram þegar starfið á sér-
staklega við starfsmenn IBM á Íslandi):

• „Operator“ (tölvari). Þeir stjórnuðu
tölvusamstæðunum og skipulögðu
keyrslurnar. Þeir lærðu í sjálfsnámi og
fóru oftast á tveggja vikna námskeið í
upphafi. Síðan var þetta nám og
vinna. Algengt var að operatorar yrðu
forritarar eða kerfisfræðingar með því
að bæta við sig námi.

• Forritari. Þeir sóttu sjálfsnám og
námskeið í einar sex vikur á fyrsta
starfsári og síðan tveggja vikna nám-
skeið á ári til endurmenntunar. Menn
lærðu mikið hver af öðrum.

• Kerfisforritari. Þeir sáu um að halda
tölvusamstæðunum gangandi, upp-
færa stýrikerfi, öryggismál ofl. Dæmi-
gert nám var allt að níu vikur í upp-
hafi og síðan þrjár vikur á ári til end-
urmenntunar. 

• Kerfisfræðingur. Dæmigert nám þeir-
ra var sex vikur á fyrsta starfsári og
tvær vikur á ári eftir það.

• Sölufulltrúi hjá IBM. Þeir sóttu sjálfs-
nám og námskeið í einar 10 vikur á
fyrsta starfsári og tvær vikur á ári eft-
ir það.

• Stjórnendur hjá IBM. Þeir sóttu sex
vikna námskeið á fyrsta starfsári og
viku á ári eftir það. Þessu til viðbótar
voru ýmis námskeið svo sem í forrit-
un, starfsmannastjórn, mannlegum
samskiptum ofl.

• Viðgerðarmaður hjá IBM. Hér
þurfti að kosta mestu til í menntun
framan af meðan tölvurnar voru mik-
il bákn. Menn þurftu að læra á nýja
vélar og nýja tækni í hvert skipti sem
gerðum var breytt. Dæmigert nám
þeirra var 12 vikur á fyrsta starfsári
og tvær vikur á ári eftir það. Á seinni
árum hefur orðið breyting í þá veru
að viðgerðarmenn sækja ráðstefnur
þar sem val er á miklum fjölda verk-
efna sem þeir velja úr og skapa þan-
nig sitt eigið námsplan. (Hjálmtýr
2007)

Þessi fréttatilkynning birtist í Morgun-
blaðinu 18. febrúar 1971

Björgvin Schram viðskiptafræðingur
hóf störf hjá IBM árið 1971. Hann segir
svo frá um kennsku í kerfisfræði hjá IBM:

Kennsla í tölvutækni var ekki marg-
brotin í þjóðfélaginu 1971, árið sem ég
hóf störf hjá IBM. HÍ var að stíga sín
fyrstu spor í kennslu á því sviði í við-
skiptadeild og var kennd fortran forrit-
un. IBM var með nokkur námskeið fyrir
sína viðskiptavini, aðallega í forritun. Ég
var því ekki mikið spurður um þekkingu
mína á tölvum í starfsviðtali sem ég átti
við Ottó A. Michelsen, hvað þá heldur
hvort ég kynni eitthvað fyrir mér í skipu-
lagningu verkefna. 

Það var fyrir hreina tilviljun að ég hóf
störf hjá IBM. Öll menntun mín var við-
skiptalegs eðlis og gerði ég ráð fyrir að
ævistarf mitt yrði á því sviði. Þegar leið
að útskrift minni sem viðskiptafræðings
frá HÍ, færði ég það í tal við föður minn,
að ég væri að svipast um eftir starfi. Fað-
ir minn Björgvin Scram var þá formaður
verslunarráðs og hafði ítök víða og hitti
marga framámenn. Eftir næsta hanastéls-
boð kom hann að máli við mig og sagði
að hann hefði gefið manni loforð um að
ég færi til fundar við hann. Maðurinn
var Ottó A. Michelsen. „Ein hreyfing,
eitt orð, og á örskots stund/ örlaga vorra
grunn vér leggjum“ orðaði skáldið góða
(EB) slíkar afdrifaríkar tilviljanir. Mín ör-
lög voru sem sagt ráðin í hanastélsboði.
Fundurinn með Ottó var árángursríkur,
ég var ráðinn þrátt fyrir kunnáttuleysi
mitt í tölvumálum. 

Við vorum fjórir ráðnir til starfa hjá
IBM vorið 1971: Ómar Kristinsson,
Sveinbjörn Óskarsson, Davíð Á. Gunn-
arsson og ég. Í fyrstu voru við látnir lesa
alls kyns sjálfsnámsbækur í forritun. Að
mörgu leyti merkilegar bækur, einfaldar
og skilmerkilegar. Síðan vorum við allir
sendir á námskeið til NEC (Nordic Educ-
ation Center) í útjaðri Stokkhólms næstu
þrjá mánuðina til að fullmennta okkur í

fræðunum, sitt lítð af hverju, s.s. forritun,
skipulagningu en aðallega sölumennsku.

IBM á Íslandi vildi gera sitt til að lyfta
tölvuþekkingunni hér á landi á hærra
plan. Það væri ekki nóg að kenna Ís-
lendingum aðeins forritun, það yrði líka
að kenna þeim að skipuleggja verkefni.
Til landsins var fenginn danskur sérfræð-
ingur á því sviði og honum til halds og
trausts voru tveir reyndir starfsmenn IBM
þeir Gunnar Ingimundarson og Elías
Davíðsson. Námskeið var haldið í
Munaðarnesi, viku námskeið, þar sem all-
ir helstu forkólfar tölvumála voru mættir,
deildarstjórar allra tölvudeilda landsins
ásamt sínum helstu sprautum. Nám-
skeiðið fór fram á dönsku. Eitthvað
gekk erfiðlega að koma námsefninu til
skila og var vaxandi ólga meðal nemenda.
Eftir nokkra daga hrökk upp úr einum
nemanda, sem skildi vel dönsku og var
talinn óvitlaus: „Ég skil ekkert í náms-
efninu“, þetta sagði hann á góðri dönsku
sem allir skildu. Það var eins og við
manninn mælt, líkt og spengju hefði ver-
ið varpað, allir nemendur ruku upp til
handa og fóta til mótmæla og lýsa yfir
skilningsleysi sínu á námsskeiðinu.
Gunnar og Elías geystust fram til að róa
mannskapinn. Eftir langt hlé og mikil
fundarhöld var afráðið að halda kennsl-
unni áfram þar sem Gunnar og Elías yrðu
aðalkennararnir. Þeim fórst það vel úr
hendi og ríkti friður það sem eftir lifði
námskeiðsins. 

IBM á Íslandi lét ekki deigan síga þrátt
fyrir slæma byrjun, fleiri kerfisfræðinám-
skeið skyldu haldin, en þau yrðu að vera
á íslensku. Ómar og ég voru sendir á
tveggja vikna námskeið til Danmerkur til
að nema fræðin og verkefni okkar var að
halda samsvarandi námskeið hér á Íslandi
og það á íslensku. Ekki var um auðugan
garð að gresja þegar kom að námsgögn-
um eða fræðibókum. Grunnurinn að
námskeiðinu var kver gefið út af sænska

staðalráðinu og nefndist einfaldlega SIS
RAS 113 (Riktlinier för Administrativ
Systemutveckling). Síðan þýddum við
Ómar það sem okkur fannst nýtilegt af
danska námskeiðinu:

Okkur Ómari tókst vel upp. Haldin
voru mörg námskeið sem ávallt voru
þétt setin og nutu mikilla vinsælda og
vel af þeim látið. Námskeiðin voru
haldin í sveitarsælunni í Munaðarnesi í
Borgarfirði og stóð hvert námskeið í 7
daga. Á námskeiðinu kenndum við
m.a. það sem Svíarnir nefndu målanalys,
informationanalys, funktionanalys og
fleiri „lýsur“, stjórnun verkefna,
skýrslugerð, viðtalstækni, nýtileg verk-
færi, eyðublöð og fleira gagnlegt. Nám-
skeiðunum var haldið gangandi þar til
allir sem eitthvað fengust við kerfissetn-
ingu höfðu sótt námskeiðið. Ekki veit
ég hversu mikið sat eftir af kennslunni
hjá nemendum en hún var mér dýrmæt
reynsla. Nú til dags er hönnun tölvu-
kerfa gerð góð skil í háskólum landsins.
(Björgvin 2007)

Þeir sem sóttu þessi námskeið gerðu
mjög góðan róm að þeim. Námskeiðin
fylltu upp í skarð sem þá var í kennslu í
skólakerfinu hér sem og víðast annars
staðar.

Um miðjan áttunda áratuginn hófst
kennsla í kerfisfræði í Danmörku og hafa
þó nokkuð margir Íslendingar útskrifast
úr því námi. Bergþóra Karen Ketilsdóttir
segir svo frá: 

Ég útskrifaðist frá Köbmandskolen’s
EDB skole í Kaupmannahöfn vorið 1977
sem EDB Assistent. Við vorum upphaf-
lega 19 talsins sem hófum nám og 12
luku því. Þá var svona nám tiltölulega
nýtt af nálinni og var það nokkurs konar
starfsnám og tekið mið af þörfum fyrir-
tækja í þessum efnum. Öll höfðum við
ráðið okkur í vinnu áður en við útskrifuð-
umst og var beðið eftir hverri útskrift.  

Námið var byggt upp af fyrirlestrum
og mikilli verkefnavinnu. Flest verkefnin
voru unnin af hverjum og einum fyrir sig
- þetta var fyrir tíma hópavinnuhugtaks-
ins. Helstu námsgreinar voru stærðfræði,
Boolean algebra og tvíundarkerfið,
skipulagning (organisation), kerfisfræði
og forritun í málunum Basic, Assembler
og Cobol. Áhersla var lögð á greiningu
og skipulagningu verkefna áður en forrit-
un hófst. Skrár voru vel skipulagðar því á
þessum árum var diskarými dýrt. Einnig
var áhersla á virkni vélamáls, því öflugri
og færri línur af kóda því betra. Mönnum
vöknaði um augu við að sjá fallegar línur
í Assembler.

Gataspjöldin voru alls ráðandi og voru
þau mismunandi að lit. Blátt spjald í upp-
hafi hvers forrits með stýriskipunum fyrir
keyrsluna. Síðan komu nokkur rauð spjöld
og að lokum forritið sjálft á hvítum gata-
spjöldum. Forritin geymdi maður í skó-
kassa og passaði vel upp á að missa ekki
kassann. Stundum urðu slys og þá gat tek-
ið óratíma að raða öllu rétt upp á nýtt! 

Sambærilegt nám var hægt að stunda í
Óðinsvéum og Árósum ásamt Kaup-
mannahöfn og hafa þó nokkuð margir Ís-
lendingar útskrifast frá þessum skólum.
(Bergþóra 2007)

Tölvunarfræði (e. Computer Science)
var gerð að sjálfstæðu þriggja ára BS námi
við Háskóla Íslands kennsluárið 1976-77
þá innan stærðfræðiskorar. Námið var
skilgreint í samráði við Skýrr og Skýrslu-
tæknifélag Íslands. Tíu árum síðar var
stofnað til sjálfstæðrar skorar fyrir tölvun-
arfræðina í raunvísindadeild. Meðfylgj-
andi mynd sýnir kjarnanámskeiðin fyrsta
kennsluárið. Fyrstu tölvunarfræðingarnir
útskrifuðust vorið 1978. 

Árið 2007 höfðu útskrifast alls 700
tölvunarfræðingar frá Háskóla Íslands og
12 hugbúnaðarverkfræðingar.

Tölvunarfræðigráður eru nú veittar við
þrjá háskóla hérlendis þ.e. Háskóla Ís-

lands, Háskólann í Reykjavík og Háskól-
ann á Akureyri. 

Árin 1988-1998 var Tölvuháskólinn
rekinn í tengslum við Verzlunarskóla Ís-
lands. Fyrstu árin útskrifaði hann kerfis-
fræðinga með tveggja ára nám. Það nám
breyttist síðar í þriggja ára tölvunarfræði-
nám. Háskólinn í Reykjavík var stofnaður
1998 og féll þá Tölvuháskólinn inn í
hann og þar með kennslan í tölvunar-
fræði. 

Við Háskólann á Akureyri hófst nám í
tölvunarfræði árið 2001.

Í Tækniskóla Íslands var kennd um-
talsverð tölvutækni og forritun. Skólinn
var stofnaður árið 1964 og átti að brúa
bilið milli iðnmenntunar og háskóla-
náms. Tækniskólinn var færður á háskóla-
stig árið 2002 og tók þá upp nafnið
Tækniháskóli Íslands. Árið 2005 samein-
uðust Tækniháskóli Íslands og Háskólinn
í Reykjavík undir nafni Háskólans í
Reykjavík (Wikipedia 2007). Tölvutækni
og tölvunotkun hefur jafnframt verið sí-

fellt vaxandi þáttur í iðnskólum sem og í
öðrum framhaldsskólum.

Einkaskólar og fagfélög hafa með
námskeiðahaldi sínu einnig veitt veiga-
mikla fræðslu einkum á sviði almennrar
tölvunotkunar og og kerfisgerðar.

Auk þess náms í tölvunarfræði sem
greint er frá að ofan hefur tölvuverkfræði
og tölvunotkun verið hluti af verkfræði-
námi frá því að fyrstu tölvurnar voru
teknar í notkun. Tölvunotkun er jafn-
framt snar þáttur í ýmsu háskólanámi svo
sem í stærðfræði, eðlisfræði, efnafræði, líf-
fræði, landafræði, viðskipta- og hagfræði,
félagsfræði og bókasafnsfræði svo eitt-
hvað sé nefnt. Nemendur sem koma úr
framhaldsnámi við erlenda háskóla flytja
heim með sér nýja þekkingu og sama er
að segja um þá sem starfað hafa erlendis.

Af því sem hér hefur verið sagt er ljóst
að IBM stóð að miklum þekkingarinn-
flutningi í upphafi tölvualdar á Íslandi og
reyndar allan starfstímann. Önnur fyrir-
tæki komu þar einnig við sögu. En eftir

Mynd 121. BS nám í tölvunarfræðum

því sem á leið veittu skólarnir tækni-
menntuðu fólki þá þekkingu sem til
þurfti til að sinna störfum á sviði
upplýsingatækni. Engu að síður þurfa

starfsmenn enn að sækja sérhæfða þekk-
ingu til framleiðanda búnaðar eða stofn-
ana sem veita endurmenntun.

Í þessari samantekt reyni ég að gera
stuttlega grein fyrir því hver þáttur IBM
var í tölvuvæðingu þessa mikilvæga at-
vinnuvegar okkar Íslendinga. Ég mun
síðan fjalla í lokin um það hvernig það var
að vinna hjá IBM á Íslandi.

Fyrstu árin – sameiginlega
miðlæg tölvuvinnsla

Strax frá því að IBM á Íslandi tók til starfa
1967 var mikil áhersla lögð á að þjóna
sjávarútveginum en hann var þá langstærsti
atvinnuvegur Íslendinga.

Sigurður Bergsveinsson er fæddur 1949 og
lauk farmannsprófi 3. stigs frá Stýrimannaskól-
anum íReykjavík 1974 og starfaði um árabil við
sjómennsku á fiskiskipum við ýmsar veiðar.
Hann var og stýrimaður á farskipum.

Sigurður var ráðinn sem kerfisfræðinemi til
IBM á Íslandi í júlí 1978 eftir að hafa lokið
námi í útgerðartækni (rekstrarfræði) við
Tækniskóla Íslands en það nám var rekstrar-
nám og miðaði að því að nemendur öðluðust
kunnáttu til að reka sjávarútvegsfyrirtæki.
Næstu tvo áratugina var starfssvið hans mjög
tengt tölvuvinnslu sjávarútvegsfyrirtækja en
hann starfaði hjá IBM til ársloka 1989 fyrst
sem kerfisfræðingur og deildarstjóri hugbúnað-
ardeildar og síðar sem markaðsfulltrúi og við-
skiptastjóri.

Á árunum 1990 – 1995 starfaði hann sem
framkvæmdastjóri hjá Tölvutækni ehf., hugbún-
aðarfyrirtæki, sem sérhæfði sig í verkefnum fyrir
sjávarútvegsfyrirtæki og í verkefnum tengdum
launakerfum. Árið 1995 keypti Nýherji hf. fyrir-
tækið og var það sameinað rekstri Nýherja hf. 

Árin 1996–1997 var hann framkvæmdastjóri hjá Tölvum og tækni ehf. og sinnti
ýmsum verkefnum tengdum  ráðgjöf og stjórnun m.a. fyrir Nýherja hf, Tæknival hf. o.fl.

Árið 1998 hóf Sigurður störf hjá TM Software hf. (áður TölvuMyndir hf.) og starfaði
sem markaðsstjóri og framkvæmdastjóri hjá fyrirtækjum í eigu TM Software hf. svo sem
Forritun ehf., ForritunAKS hf og Vigor ehf. og er nú (2008) framkvæmdastjóri Við-
skiptalausnasviðs TM Software hf. Á árinu 2007 keypti Nýherji hf. meirihluta hluta-
bréfa í  TM Software hf.

Sigurður er kvæntur Helgu Bárðardóttur leikskólakennara. Þau eiga þrjár dætur og
þrjú barnabörn.

Sigurður Bergsveinsson: 

IBM á Íslandi 
og íslenskur sjávarútvegur

Mynd 122. Sigurður Bergsveinsson

Á árunum 1962-65 var unninn á veg-
um Sölumiðstöðvar hraðfrystihúsanna
(SH) sameiginlegur bókahaldslykill fyrir
sjávarútvegsfyrirtæki. Um svipað leyti
hófst tölvufærsla á birgðaskýrslum á veg-
um SH hjá skýrsluvéladeild IBM á Ís-
landi. Hjá skýrsluvéladeild Sambands ís-
lenskra samvinnufélaga (SÍS) var einnig
fært bókhald fyrir ýmis frystihús og fisk-
verkunarstöðvar innan vébanda SÍS.

Frystihúsin í Vestmannaeyjum höfðu
allt frá 1963 unnið að því að taka upp af-
kastahvetjandi launakerfi (bónus) og
voru þau fyrstu á landinu til að taka upp
slíkt kerfi. Upp úr þessu samstarfi stofn-
uðu þau sameiginlega skrifstofu sem síð-
ar varð að Samfrosti hf. Í ársbyrjun 1967
hóf Samfrost hf. sameiginlega úrvinnslu á
bónusútreikningum. Til þessarar úr-
vinnslu var notuð fullkomin reiknivél.

Árið 1972 stofnuðu tveir tæknifræð-
ingar þeir Gísli Erlendsson og Kristján
Siggeirsson fyrirtækið Rekstrartækni sf.
(RT) og hófu strax af sinna sameiginlegri
úrvinnslu bónusútreikninga fyrir frysti-
húsin í Reykjavík, á Suðurnesjum og víð-
ar. RT fjárfesti í mjög fullkominni tölvu af

gerðinni IBM System/3 til að annast
þessa vinnslu. Notaður var hugbúnaður,
sem forritaður var sameiginlega af starfs-
mönnum RT og IBM á Íslandi.

Árið 1975 tekur til starfa Reiknistofa
Vestfjarða hf. (RV) á Ísafirði en fyrirtæk-
ið var í eigu nokkurra fiskvinnslufyrir-
tækja á Ísafirði. Tölva af gerðinni IBM
System/3 var keypt og í samvinnu við RT
sem lagði til hugbúnaðinn hóf fyrirtækið
starfsemi vorið 1975.

Þetta voru fyrstu skrefin en framundan
var enn meiri bylting, sem átti eftir að
gjörbreyta öllu er varðaði meðhöndlun
upplýsinga í fiskiðnaðarfyrirtækjum.

Tímabilið 1975 – 1985. 
Mikill vöxtur og dreifð
tölvuvinnsla

Árið 1975 setur IBM á markaðinn nýja
tölvu, sem markar mikil tímamót. Henni
var svo lýst í Morgunblaðinu 6. júní 1975: 

Þessi nýja tölva er á stærð við meðal-
stórt skrifborð. Fyrir rúmum áratug
fyllti slík tölva stórt herbvergi. Á disk-
lingi, sem hægt er að lesa inn í tölvuna,

Mynd 123. IBM System 32
Gunnar Ólafsson markaðs-
fulltrúi. Mynd ekin á skrif-
stofu Ísbjarnarins

rúmast jafn miklar upplýsingar og á
3000 gatspjöldum. Fyrirferðarlitlir inn-
byggðir diskar tölvunnar geta verið frá 5
milljón stafa og allt að 9 milljón stafa.
Prentari tölvunnar skrifar eina línu í einu
og 100 línur á mínútu. Stjórnandi tölv-
unnar vinnur við venjulegt vélritunar-
borð og fylgist með á litlum sjónvarps-
skermi. 

Tímamótin fólust í því að nú var kom-
in fram á sjónarsviðið tölva sem allflest
fyrirtæki réðu mjög auðveldlega við að
fjárfesta í. Við þetta má segja að orðið
hafi sprenging í fjölgun og notkun tölva.

Mikil aukning varð á framboði á hug-
búnaði og tölvuþjónustur spruttu upp
um allt land. Má þar nefna auk þeirra sem
áður hafa verið nefnd: 

Tölvubankinn hf. Reykjavík, Hugbún-
aðarhúsið hf. Reykjavík, Almenna kerfis-
fræðistofan hf. Reykjavík, Kerfi hf.,
Reiknistofa Hafnarfjarðar hf., Útvegs-
þjónustan hf., Akranesi, Reiknistofa Vest-
urlands hf., Ólafsvík, Tölvuþjónusta Vest-
fjarða hf., Patreksfirði, Hagritun hf., Ak-
ureyri, Tölvuþjónusta Akureyrar hf.,
Reiknistofa Húsavíkur hf., Tölvin hf.,
Vopnafirði.

Lausnirnar

Á þessum árum þróaðist fjöldi lausna í
samvinnu viðskiptavina, sölusamtaka og
hugbúnaðardeilda IBM og þjónustuað-
ila. Þessar lausnir mynduðu síðan kjarn-
ann í tölvuvæðingunni næstu 10-15 árin.
Helstu kerfin voru m.a:

Aflabókhald, Bónus, Skipverjalaun,
Laun, Fjárhagsbókhald, Birgðabók-
hald, Umbúðalager, Veðsetning-
arskýrslur, Framlegð, Birgðahald
skipa, o.fl.
IBM System/34. Tölvur af gerðinni S/34
voru settar á markaðinn 1978. Meðal
nýjunga var að nú komu í fyrsta sinn fram
tölvuskjáir sem voru aðskildir frá móður-

tölvunni. Skapaði þetta möguleika á að
dreifa vinnslunni og að gera fleiri starfs-
menn en þá sem unnu í bókhaldsdeildum
að þátttakendum í öflun, skráningu og
úrvinnslu á gögnum.
IBM 5230 gagnasöfnunarkerfi (data
collection system). Árið 1978 var þróuð
lausn hjá IBM á Íslandi í samvinnu við
nokkur frystihús sem byggði á notkun á
IBM 5230 gagnasöfnunarkerfi. Kerfið
var byggt upp með skráningartækjum þar
sem hægt var að nota t.d. segulkort eins
og kreditkort eru í dag til að skrá
upplýsingar. Einnig var hægt að tengja
vogir og önnur tæki við skráningartækin.
Þessu til viðbótar voru lyklaborð á skrán-
ingartækjunum.

Kerfið gat þannig móttekið upplýsing-
ar þar sem þær urðu til, á því augnabliki
sem þær urðu til og á því formi að tölva
gat lesið þær beint.

Óhætt er að segja að þetta kerfi olli
byltingu í nýtingu tölvutækninnar.

Kerfið var notað á ýmsa vegu t.d. fyrir
vinnutímaskráningu starfsmanna, kostn-
aðarskiptingu vinnutíma (starfsmenn
stimpluðu sig á milli deilda), Verkbók-
hald (Slippstöðin á Akureyri og Ísal not-
uð kerfið fyrir það), Vigtarskráningu frá
flökunarvélum og starfsmönnum sem
unnu í bónuskerfi, Framleiðsluskráningu,
Birgðahald o.fl. Fjöldamörg fyrirtæki
tóku þetta kerfi í notkun s.s. Ísbjörninn,
Útgerðarfélag Akureyringa, Íshúsfélag Ís-
firðinga, Síldarvinnslan Neskaupsstað
o.fl. Í Vestmannaeyjum voru öll fiskiðn-
aðarfyrirtækin tengd saman í svona kerfi
eins og sést á myndinni.

Samfrost hf. myndaði kjarnann þar
sem tölvurnar og úrvinnslan voru en
gagnaskráningatæki og skjáir og prentar-
ar voru dreifðir. Á meðfylgjandi mynd
sést hvernig lagnir voru lagðar með s.k.
Twinax (Coax) köplum og þurfti að hafa
brunna o.fl. til að geta lagt þetta um bæ-
inn.

Eftir að notkun á IBM 5230 hófst bættust við nokkur kerfi s.s. Vélanýting,
Borðanýting og Tímaskráning.

Mynd 124. Myndir af uppdrætti og á skrifstofu Samfrosts

Vogir og önnur tæki sem tengd voru
við IBM 5230 kerfið voru smíðaðar m.a.
af Pólstækni á Ísafirði og Framleiðni í
Reykjavík. Þessi fyrirtæki urðu síðar
grunnurinn að Marel fyrirtækinu eins og
við þekkjum það í dag.

Þróun vélbúnaðar var ör á árunum
1980-90 og tölvur eins og System/38,
System/36 og AS/400 voru notaðar hjá
fjölda fyrirtækja.

IBM PC tölvan kom fram á sjónasvið-
ið 1981 og sala á henni hófst á Íslandi
1983. Fiskiðnaðarfyrirtæki hófu strax að
nota PC tölvur. Fyrst var um að ræða
ýmis verkefni s.s. ritvinnslu og töflureikni
en síðar kom á markaðinn hugbúnaður
fyrir bókhald laun o.fl. sem unnið var á
PC tölvum.

Mímisbrunnur

Þegar líða tók á níunda áratuginn fóru
hugmyndir að þróast um frekari nýtingu
tölvutækninnar til að ná fram aukinni
hagræðingu og frekari markaðssókn fisk-
iðnaðarins. Fjarskipti voru að batna,
Internetið var komið til sögunnar og
tölvutæknin hafði tekið stórstígum fram-
förum bæði í vél- og hugbúnaði.

Rekjanleiki upplýsinga og myndræn
framsetning þeirra voru lykilatriði í þess-
um hugmyndum. 

Árið 1986 stóð IBM á Íslandi fyrir
samkeppni á meðal hugbúnaðarfyrirtækja
um hugbúnað. Ein hugmyndin sem verð-
laun fékk var frá sérfræðingum Rekstrar-
tækni sf. og laut hún að nýju upplýsinga-
kerfi fyrir fiskiðnaðarfyrirtæki. 

Mynd 125. Vélanýting á skjá
Myndin sýnir hvernig vélanýtingu var varpað upp á skjá í „grafík” þess tíma.

Grunnhugmyndin var að byggja upp
samhæfðan, venslaðan gagnagrunn, þar
sem magn, tími og ástand voru lykilatriði,
sem allar aðrar upplýsingar voru byggðar
umhverfis. Markmiðið var að útbúa sam-
ofið heildarkerfi fyrir upplýsingavinnslu og
ákvarðanatöku í fiskvinnslufyrirtækjum.

Framhaldið var síðan að á árinu 1987
var ákveðið að ráðast í gerð kerfisins og
var það nefnt Mímisbrunnur en hann er í
goðafræðinni brunnur visku og speki.
Samstarfsaðilar við gerð kerfisins voru
Rekstrartækni sf., Verkfræðistofan Streng-
ur og IBM á Íslandi.

Kerfið var tekið í notkun hjá HB og
Co. á Akranesi 1989 og síðar hjá ÚA og
Íshúsfélagi Ísfirðinga.

Mímisbrunnur var síðan þróaður
áfram af Tölvutækni ehf. og síðar Kerfi
hf. og var þá nefnt SeaScape. Kerfi hf.
rann síðar inn í Origo. ehf. og síðar Tölv-
umyndir (TM Software) en Mímisbrunn-
ur var notaður í um 10 ár.

Á tíunda áratugnum fór hugbúnaður
sem byggði á notkun PC tölva mjög að
ryðja sér til rúms og það átti einnig við um
fiskvinnslufyrirtæki. Dró þá mjög úr notk-
un á IBM tölvubúnaði og hugbúnaði sem
byggði á þeim búnaði. Sú þróun er efni í
aðra grein og verður ekki rakin hér enda
lauk starfstíma IBM á Íslandi árið 1992.

Fyrirtækin

Ef við skoðum tímabilið sem IBM á Ís-
landi starfaði 1967-92 þá sýnist mér að
um 78 fyrirtæki hafi verið með lausnir er
tengdust IBM búnaði og/eða lausnum
frá samstarfsaðilum IBM. Á meðfylgjandi
lista má sjá að þetta voru langflest fyrir-
tæki í fiskiðnaði á Íslandi.

Borgey hf. Höfn Hornafirði
Brynjólfur hf. Njarðvík 
Búlandstindur hf. Djúpavogi
Bæjarútgerð Hafnarfjarðar hf. Hafnarfirði 

Bæjarútgerð Reykjavíkur Reykjavík 
Faxamarkaður hf.  Reykjavík 
Fiskiðja Sauðárkróks hf. Sauðárkróki
Fiskiðjan Freyja hf. Suðureyri 
Fiskiðjan hf. Vestmannaeyjum
Fiskiðjusamlag Húsavíkur hf. Húsavík
Fiskimjölsverksmiðja Einars Sigurðssonar - FES
Vestmannaeyjum
Fiskimjölsverksmiðjan í Vestmannaeyjum - FIVE
Vestmannaeyjum
Fiskmarkaður Breiðafjarðar Ólafsvík 
Fiskmarkaður Suðurnesja hf. Njarðvík 
Fiskmarkaðurinn hf. Hafnarfirði 
Fiskvinnslan hf. Bíldudal
Frosti h/f - Álftfirðingur hf. Súðavík 
Glettingur hf. - Árnes hf. Þorlákshöfn
Grandi hf. Reykjavík 
Guðmundur Runólfsson hf. Grundarfirði 
Gunnvör hf. Ísafirði 
Haraldur Böðvarsson og Co. hf. Akranesi 
Heimaskagi hf. Akranesi 
Heimir hf. Keflavík 
Hjálmur hf. Flateyri 
Hólmadrangur hf. Hólmavík
Hópsnes h/f Grindavík 
Hraðfrystihús Breiðdæla hf. Breiðdalsvík
Hraðfrystihús Dýrafjarðar hf. Þingeyri
Hraðfrystihús Eskifjarðar hf. Eskifirði
Hraðfrystihús Grundarfjarðar Grundarfirði 
Hraðfrystihús Hellissands hf. Hellissandi 
Hraðfrystihús Kaupfélags Héraðsbúa Reyðarfirði
Hraðfrystihús Keflavíkur hf. Keflavík 
Hraðfrystihús Ólafsfjarðar hf. Ólafsfirði
Hraðfrystihús Ólafsvíkur hf.  Ólafsvík 
Hraðfrystihús Stokkseyrar hf. Stokkseyri
Hraðfrystihús Stöðvarfjarðar 

(Gunnarstindur hf.) Stöðvarfirði
Hraðfrystihúsið Frosti hf. Grenivík
Hraðfrystihúsið hf. Hofsós
Hraðfrystistöðin hf. Reykjavík 
Hraðfrystistöðin hf. Vestmannaeyjum
Hvalur hf. Hafnarfirði 
Ísbjörninn hf. Reykjavík 
Ísfélag Vestmannaeyja hf. Vestmannaeyjum
Íshús Hafnarfjarðar hf. Hafnarfirði 
Íshúsfélag Ísfirðinga hf. Ísafirði 

Ísstöðin hf. Garði 
KEA Dalvík, Dalvík
KEA Hrísey, Hrísey
Keflavík hf. Keflavík 
Kf. Fáskrúðsfjarðar - 

Loðnuvinnslan hf. Fáskrúðsfirði
Krossvík hf. Akranesi 
Magnús Gamalíelsson hf. Ólafsfirði
Meitillinn hf. Þorlákshöfn
Miðnes hf. Sandgerði 
Niðursuðuverksmiðjan hf. Ísafirði 
Norðurstjarnan hf. Hafnarfirði 
Oddi hf. Patreksfirði
Pólarsíld hf. Fáskrúðsfirði
Samherji hf. Akureyri
Siglfirðingur hf. Siglufirði

Sigurður Ágústsson hf. Stykkishólmi 
Síldarvinnslan hf. Neskaupsstað
Sjólaskip hf. Hafnarfirði 
Sjöstjarnan hf. Njarðvík 
Skagstrendingur hf. Skagaströnd
Skerseyri hf. Hafnarfirði 
Skjöldur hf. Sauðárkróki
Tangi hf. Vopnafirði
Útgerðarfélag Akureyringa hf. Akureyri
Útver hf. Bakkafirði
Valbjörn hf. Sandgerði 
Hraðfrystistöð Þórshafnar hf. Þórshöfn
Vinnslustöðin hf. Vestmannaeyjum
Þorbjörn hf. Grindavík 
Þormóður rammi hf. Siglufirði
Þórsnes hf. Stykkishólmi 

Ráðstefnur

Fyrsta sjávarútvegsráðstefnan var haldin í Laugardalshöll 22.-26. september 1984,
IBM á Íslandi tók þátt í henni og síðan öllum sjávarútvegssýningum allt til þess er fyr-
irtækið hætti starfsemi 1992. Ýmsir fundir og ráðstefnur voru haldnar sérstaklega af
IBM þar á meðal ráðstefna á Akureyri 24.-25. apríl 1981. „Markmiðin með ráðstefn-
unni voru að stuðla að kynningu manna í fiskiðnaði, sem tengjast tölvunotkun. Einnig
að skapa umræðugrundvöll um þessi mál.“ 

Mynd 126. Tölvunotendur í fiskiðnaði

Mynd 126. Tölvunotendur í fiskiðnaði

Hvers er að minnast?

Það sem helst stendur upp úr þegar ég
lít til baka er umfang þessa „ævintýris“ og
einnig allur sá fjöldi manna og kvenna
sem tók þátt í því og maður kynntist.
Fjölmargar ferðir um allt land eru líka
minnisstæðar og þá ekki hvað síst allar
flugferðirnar á litlum flugvélum en á
þessum tíma voru samgöngur á landi oft
mjög erfiðar á veturna og af þeim sökum
var flogið beint frá Reykjavík (og/eða
Ísafirði og Akureyri) á fjölda staða um allt
land og þá oft á mjög litlum flugvélum
við erfið skilyrði. Oft var maður veður-
tepptur um lengri eða skemmri tíma.

Aðstæður voru oft sérstakar. Einu til-
viki man ég eftir frá því er við unnum að
tölvuvæðingu Fiskiðjunnar Freyju á Suð-
ureyri árið 1979 eða 80. Ég hafði flogið
þangað beint frá Reykjavík um miðjan
vetur en allir vegir voru þá ófærir á milli
staða á Vestfjörðum og engin voru jarð-
göngin. Tölvan, sem var af gerðinni Syst-
em/32, var komin á undan mér og búið
að koma henni fyrir. Skrifstofan var í enda
verbúðar fyrirtækisins, sem var á efri hæð
frystihússins. Hún var of lítil til að hægt
væri að koma tölvunni fyrir og því var
ákveðið að setja hana í eitt herbergi ver-
búðarinnar og síðan átti að opna hurð frá
skrifstofunni og inn í herbergið. Verbúð-
in var full af fólki og ekki hafði reynst
unnt að koma íbúa herbergisins, ungri
stúlku sem var langt gengin með barn,
fyrir í öðru herbergi. Ég þurfti því að
sinna verkum mínum inn í herberginu hjá
stúlkunni. Nú hafði verið bræla og vinna
lá niðri í frystihúsinu vegna skorts á hrá-
efni og vorum við því þarna saman tölv-
an, stúlkan og ég. Ég man að stúlkan las
í bók sem fjallaði um meðgöngu og fæð-
ingu en ég glímdi við að fá  bónusút-
reikningskerfið til að vinna rétt. Úti
geisaði vestfirskur bylur og ég var veður-
tepptur þarna í nokkra daga. Ég held að

þetta hafi nú verið hvað skrýtnustu að-
stæðurnar sem ég lenti í. 

En hvernig kom IBM mér fyrir sjónir
þegar ég hóf störf þar í júlí 1978. Það er
óhætt að segja að það voru mikil umskipti
fyrir mig sem verið hafði sjómaður og
stýrimaður í um 12 ára skeið að hefja
störf hjá IBM. Starfið byrjaði með námi,
fyrst sjálfsnámi og lestri en síðar námi
bæði hér á landi og erlendis. Fór ég til
Noregs, Svíþjóðar, Danmerkur, Belgíu
og Ítalíu á námskeið sem stóðu í allt að
nokkrar vikur í senn. IBM var í senn lítið
og stórt fyrirtæki. Á Íslandi vorum við yf-
irleitt á bilinu 60-70 manns í samhentu
og öflugu fyrirtæki en alls störfuðu hátt í
400 þúsund manns hjá IBM um allan
heim. Regluverkið var nokkuð stíft og
skipulagið gott. Innri endurskoðun var
stunduð og komu endurskoðendur er-
lendis frá reglulega til að fara yfir alla ferla
og samninga  o.fl. Þetta var almennt ekki
stundað á Íslandi þá. Starfsmannahald
IBM var til fyrirmyndar og laun góð.
Miklar kröfur voru gerðar til starfsmanna
og yfirleitt voru starfsmenn á s.k. árang-
urstengdum kjörum sem var nýlunda á
Íslandi á þessum tíma. Fyrirtækið naut
virðingar og það gilti um starfsmennina
líka. Lagt var að mönnum, að þeir væru
snyrtilegir til fara og góðir fulltrúar fyrir-
tækisins útá við. Öflug markaðsstaða
IBM var auðvitað mörgum þyrnir í aug-
um og við starfsmennirnir urðum auðvit-
að líka varir við það. IBM var leiðandi í
þróun tölvumála á þessum tíma og hafði
mikla yfirburði yfir keppinauta sína bæði
á Íslandi og erlendis. Samkeppnin fór síð-
an mjög vaxandi seinni árin sem IBM
starfaði á Íslandi og mjög sterkir keppi-
nautar komu fram á sjónarsviðið.

Almennt var gott að starfa fyrir IBM á
Íslandi og reynslan þaðan hefur reynst
mér gott vegarnesti í öðrum störfum
mínum síðan.

Það var í nóvember 1976 sem mamma
kallaði til mín og spurði hvort ég vildi
ekki sækja um starf hjá IBM, en á þeim
tíma vann ég á rafeindaverkstæði. Vinnan
fólst í að gera við bíltæki og viðgerðir á
sjónvörpum og útvörpum. Ég hafði lokið
við sveinspróf í rafeindavirkjun og var
minn árgangur með þeim fyrstu sem
fengu innsýn í tölvutæknina í náminu.

Ég var alveg þokkalega ánægður með
mig í þá daga. Ég var í ágætu starfi og
hafði það nokkuð gott. Ég hafði í raun
enga hugmynd hvað IBM var þegar hún
mamma spurði mig hvort ég vildi ekki
sækja um starfið. Hún  sagði að það væri
gott að vinna þar, hún hefði heyrt það hjá
pabba sem dó 1971 þegar ég var 18 ára.

Ég ákvað því að slá til og sækja um.
Kannski aðallega fyrir hana því hún hafði
svo mikinn áhuga.  Hún náði í umsókn-
areyðublað og fór svo með umsóknina til
IBM. Ég var síðan kallaður fyrir í viðtal
og síðan var ég látinn taka próf. Ég man
að það voru eitthvað á milli 30 og 40 sem
voru að þreyta þetta próf og fyrir ein-
hverjar sakir var ég af öllum ráðinn. Ég
gekk frá ráðningasamningi í desember
og hóf störf 1. febrúar 1977.

Mínir fyrsta dagar fóru í lestur og nám,
Ef ég man rétt, þá var ég í nokkra mán-
uði við lestur en var fljótlega sendur á
námskeið erlendis. Fyrsta ferðin mín var
til London, en á þeim 15 árum sem ég
vann hjá IBM fór ég oft margar ferðir á

Þórir K. Þórisson hóf starfsferil sinn að loknu
iðnnámi í rafeindavirkjun á árunum 1972 -
1976 hjá Hans Petersen hf., þar sem hann staf-
aði um árs bil við vélgæzlu, framköllun og þjón-
ustu ýmiss konar. Meistaraprófi í rafeinda-
virkjun lauk hann árið 1982. 

Þórir réðst til IBM á Íslandi sem tæknimaður
árið 1977 og síðar sérfræðingur í tölvubúnaði
og á hugbúnaðarsviði þjónustudeildar.  Hann
varð markaðsstjóri við sölu þjónustuafurða
IBM á Íslandi á árunum 1988 – 1992 og
deildarstjóri verkstæðis Nýherja í um þriggja
ára skeið eftir stofnun útibúsins. Hann var
framkvæmdastjóri þjónustusviðs og deildar-
stjóri prentsmiðjulausna til ársins 2006, er
hann var ráðinn bæjarstjóri Fjallabyggðar, þar
sem hann starfar í dag (2007).

Þórir K. Þórisson:

Líf mitt hjá IBM á Íslandi

Mynd 127. Þórir K. Þórisson

ári til betra náms. Ég var svo heppinn að
þau námskeið sem ég sótti voru flest í
París og á Ítalíu. Sjálfur hafði ég lítinn
áhuga á London, fannst borgin frekar
subbuleg. Námið var á margan hátt fróð-
legt og lærði ég meðal annars mannleg
samskipti, um vélbúnað, hugbúnað,
markaðsfræði o.m.fl. Þetta var gríðarlega
góður skóli og lærði maður öguð og
vönduð vinnubrögð. Árið 1982 var ég á
Ítalíu í 3 mánuði að læra á stýrikerfi IBM
S/38 og var það alveg frábær tími. Erla
Bjartmarz konan mín og Eva Carla eldri
dóttir okkar voru með í ferðinni en við
leigðum okkur íbúð við Gardavatn.

IBM hugsaði vel um starfsfólkið sitt og
sagði ég oft að ég ætlaði aldrei að hætta
hjá IBM. Þar ætlaði ég að vinna þar til ég
dæi.

Hjá IBM voru viðhafðar strangar siða-
reglur. Þú máttir ekki tala illa um and-
stæðinginn. Þú máttir ekki þiggja eða
gefa gjafir. Þú varðst að vera snyrtilega
klæddur og þrifalegur í alla staði. Ég
reykti reyndar þegar ég hóf störf hjá IBM
og var það mjög erfitt. Enginn reykti á
deildinni sem ég vann á og var ég farinn
að reykja í laumi. Þvílík vandræði. Að lok-
um ákvað ég að hætta að reykja.

Ottó A. Micheslen var forstjóri IBM
þegar ég byrjaði og bar hann mikla virð-
ingu fyrir okkur starfsmönnunum og við
fyrir honum. Ég man ég var eina ferðina
úti á Ítalíu þegar Gunnar M. Hansson
tók við starfi sem forstjóri og lýsir það því
kannski hve mikið mér varð um að Ottó
væri að hætta að ég man nákvæmlega
hvar ég var staddur og í hvaða kringum-
stæðum ég var í  þegar ég fékk fréttina.
Þetta var eins og þegar maður heyrði um
dauða Kennedy eða Díönu prinsessu.
Áfallið var svo mikið. Það var ekki að ég
kynni ekki við Gunnar, hann er frábær,
heldur var maður bara svo viss að Ottó
yrði við stjórnina alla tíð. Gunnar reynd-
ist okkur frábærlega og það var gott að

vinna með honum.
Fyrstu árin mín lærði ég að gera við

„gatara“ og „endurgatara“ og var Þór-
hallur M. Einarsson minn besti kennari
ásamt Hirti Hjartarsyni. Þetta voru flók-
in tæki og mikill vélbúnaður og gat verið
afar flókið að finna út úr vandamálum í
þessum vélum. Fljótlega var ég sendur á
námskeið á IBM S/32 sem var algjör
bylting í tölvuvinnslu. Þær vélar ásamt
svo kölluðum diskettuvélum voru sendar
út um allt land í banka, frystihús og
reiknistofur. Ég ferðaðist mjög mikið um
landið á árunum 1980 til 1990 við að
þjónusta viðskiptavini IBM sem voru
með slíkar vélar. Stundum fór ég alla daga
vikunnar til Akureyrar.

Ég þurfti oft að keyra við afar slæmar
aðstæður til að komast á leiðarenda en
þessar vélar voru á flestum stöðum á land-
inu og oft á tíðum slæmar samgöngur. 

Eitt sinn þurfti ég að fara á Suðureyri
við Súganda að gera við IBM System/32.
Ef þessi tölva bilaði þá var ekki hægt að
greiða laun og bónusa þeirra sem í frysti-
húsinu unnu. Ég var sendur með flugi til
Ísafjarðar og átti að fara á bíl yfir á Súg-
anda. Veðrið var kolvitlaust og ekki hægt
að keyra á milli, en ég varð að fara yfir,
sama hvað tautaði og raulaði. Því var
ákveðið að senda mig á snjóbíl ásamt
nokkrum einstaklingum sem voru á leið í
jarðaför á Suðureyri. Þetta var lítill snjó-
bíll, sem tók sama og engan farangur.
Okkur var troðið í bílinn og þar sátum
við í 2 tíma eins og síld í tunnu. Okkur
var raðað saman læri við læri, andspænis
hvort öðru með nef í nef. Að viðgerð lok-
inni var mér svo skutlað á snjóbílnum til
baka og kom lögreglan á móti okkur til
að spara bílnum ferðina inn á  Ísafjörð.
Svona gátu ferðirnar verið.  Þessar tölvur
máttu ekki stoppa undir neinum kring-
umstæðum.  Við leigðum oft flugvélar ef
ekki var áætlunarflug þegar það bilaði úti
á landi.

Þetta var mjög skemmtilegur tími og
kynntist ég mjög mörgu og góðu fólki út
um allt land og er enn í sambandi við
marga þeirra.

Vinnufélagarnir voru um tíma farnir
að segja að ég væri örugglega með aðra
fjölskyldu á Akureyri því ég fór svo oft
þangað.

Ef viðskiptavinur var í vandræðum þá
gekk hann fyrir í öllum tilfellum. Ég hef
gengið út úr eigin afmælisveislu til að
sinna útkalli. Það var sama á hvaða tíma
sólahringsins var hringt eftir þjónustu, þú
fórst alltaf á staðinn eins og skot. Ég
hafði oft á orði að þjónustan sem IBM
veitti viðskiptavinum sínum væri betri en
sú þjónusta sem sjúkrahúsin veittu  sjúk-
lingum sínum á sama tíma. Ég hefði
reynslu af henni á þessum árum.

Þegar sú ákvörðun var tekin að IBM
hætti starfsemi hér á landi og yrði að
Nýherja með sameiningu við Skrifstofu-

vélar varð ég frekar ósáttur, en hafði
skilning á stöðunni, enda erfitt að reka
IBM á þeim tíma. Reksturinn var orðinn
þannig að IBM var með söluaðila fyrir
PCinn og þeir voru í mestu sambandi við
viðskiptavini IBM. Það var orðin of mikil
fjarlægð milli viðskiptavina IBM og IBM.

En það var hugsað vel um starfsmenn-
ina sem voru hjá IBM þegar þeir hættu
starfsemi á Íslandi.  Þeir sem urðu að
hætta fengu ágætis starfslokasamninga og
þeir sem voru áfram og fengu vinnu hjá
Nýherja fengu einnig ágætis bætur fyrir
þau hlunnindi sem voru hjá IBM og
færðust ekki yfir til Nýherja. Það var allt-
af farið vel með okkur hjá IBM.

Ég er sannfærður að sá skóli sem ég
fékk hjá IBM var ekki síðri en langtíma-
nám í háskólum í dag og bý ég enn að
þeim aga og vinnubrögðum sem ég lærði
hjá IBM.

Örn S. Kaldalóns er fæddur í Reykjavík árið
1945 og hefur starfað við tölvu- og upplýsinga-
tækni allan sinn starfsaldur.. Hann hóf ungur að
starfa í fyrirtækjum Ottós A. Michelsen og síðar
hjá IBM á Íslandi allan starfstíma þess. Örn er
IBM kerfisfræðingur frá IBM Education Center
í London og var m.a. sérfræðingur í S/3X tölvu-
fjölskyldunni og vann ennfremur við íslenzkun á
kerfum IBM í Kanada og víðar. Þar setti hann
saman íslenzka stafatöflu CECP 871 í öllum
mið- og stórtölvum IBM. 

Örn var yfirmaður Þýðingastöðvar Orðabókar
háskólans og IBM og sá um íslenzkar málkröfur
fyrir IBM á Íslandi.

Örn starfar nú (2007) sem framkvæmdastjóri
Icepro nefndarinnar.

Örn hefur gegnt ýmsum trúnaðar- og félagsstörf-
um. Hann hefur m.a. verið í stjórn Fagráðs um
upplýsingatækni frá árinu 1994 og í orðanefnd
Skýrslutæknifélagsins frá 1978. Hann átti stóran
þátt í gerð forstaðals um íslenzkar kröfur í
upplýsingatækni. Hann var ennfremur formaður
tækninefndarinnar, sem endurskoðaði forstaðalinn,

er gefinn var út 2004 sem íslenzkur staðall ÍST 130 - Upplýsingatækni - íslenzkar kröfur. Í þess-
um staðli er kveðið á um hvernig rita skuli dagsetningar og hvernig raðað skuli í stafrófsröð.

Örn átti einnig drjúgan þátt í að tryggja stöðu íslenzkunnar í tölvutækninni en nú eru
allir séríslenzku stafirnir í hinum veigamikla alþjóðlega staðli ISO 8859. Sá staðall er for-
senda þess, að íslenzkan er auðnotuð í margs konar tölvubúnaði. Samstarfsmenn hans í því
máli voru m.a. Jóhann Gunnarsson og Willi Bohn, staðalsérfræðingur hjá IBM í Þýzka-
landi, sem sæmdur Hinni íslenzku fálkaorðu fyrir störf sín á þessum vettvangi.

Örn S. Kaldalóns er heiðursfélagi í Skýrslutæknifélagi Íslands.

Örn S. Kaldalóns: Þýðingar IBM
og Orðabókar Háskólans 

Mynd 128. Örn S. Kaldalóns

Íslenskar þarfir og 
kröfur í upplýsingatækni

Íslenska stafrófið er 36 stafir að
CQWZ meðtöldum. Ensk-Ameríska staf-
rófið er einungis 26 stafir. Íslendingar
hafa umfram það brodduðu stafina ÁÉ-
ÍÓÚÝ og ÐÞÆÖ. Íslenskir bókstafir í
lág- og hástöðu eru því 72 samtals.

Gatspjaldavélar nefndist hópur véla
sem hægt var að nota við úrvinnslu
upplýsinga áður en tölvurnar komu til.
Með þeim mátti skrá, raða, samraða og
prenta upplýsingar úr gatspjöldum. Vélar
þessar voru fundnar upp og framleiddar í
Bandaríkjum Norður-Ameríku, þannig
að í þeim var gert ráð fyrir 26 bókstöfum,
10 tölustöfum og nokkrum táknum. 

Þegar vélar þessar komu fyrst til Ís-
lands blasti við það óhagræði að ekki var
hægt að skrá orð með íslenskum stöfum.
Kannski kom það ekki svo mjög að sök
vegna þess að það var heldur ekki hægt að
prenta íslenska stafi. Ágúst Ævar Örn
varð því að sjá nafnið sitt skrifað „Agust
Aevar Orn“ þegar það kom út úr gat-
spjaldakerfinu. Sverri og Bjarna mátti
standa á sama.

Nú hófst hið eilífa stríð við framleið-
endur: „Við viljum fá íslenska stafi!“ var
hin eindregna krafa. „Gott og vel, en
hvað búa aftur margar milljónir á Íslandi“
var yfirleitt fyrsta spurningin. Þegar svar-
ið var „núll komma tvær“ eða þ.u.l. missti
framleiðandinn gersamlega áhugann. Við
það sat um hríð.

Árið 1967 var IBM á Íslandi stofnað.
IBM var í sókn alls staðar í Vestur-Evrópu
og hugðist auka ítök sín þar. Hluti af
þeirri viðleitni var að tryggja að hægt væri
að vinna með bókstafi sérhverrar þjóðar í
System/360 tölvum IBM. Þjóðir Vestur-
Evrópu voru 12 um þessar mundir: Ís-
land, Noregur, Danmörk, Svíþjóð, Finn-
land, Bretland, Þýskaland, Holland,
Frakkland, Ítalía, Spánn og Portúgal.
Austurríki, Belgía og Sviss nýttu sér
þýðingar annarra landa. 

Hönnun System/360 byggðist á 8 bita
tölvustöfum („byte“ dregið af „by eight“)
sem buðu upp á 256 mismunandi tölvu-
stafi í hverju sæti. IBM tók einnig upp
svokallað „RPQ“ kerfi (Request for Price
Quotation) sem gerði þjóðum kleift að
sækja um sérþarfir sínar. Undir lok 8. ára-
tugarins tók að örla á þeirri kröfu að IBM
gerði öllum þjóðum Vestur-Evrópu jafn
hátt undir höfði. Á 9. áratugnum lauk
IBM þessu verki með glæsibrag, útvegaði
hverri þjóð sína stafi og gerði þjóðum
kleift að þýða bæði stýrikerfin og skrif-
stofu- og ritvinnslukerfin á öllum þrem
tölvutegundunum, stórtölvunum, miðl-
ungstölvunum (AS/400) og IBM PC. 

Jafnframt var hafist handa við skipulega
söfnun upplýsinga um snið dagsetninga,
tíma og upphæða, röðun bókstafa, ritun
mannanafna og heimilisfanga, hvaða tíma-
belti (-beltum) löndin væru í, hvaða regl-
ur giltu um sumartíma o.m.fl. Starf þetta
hófst um 1987 og tók nokkur ár. Engin
ein stofnun var þá til sem hægt væri að
sækja þessar upplýsingar til, en nú sér FUT
(Fagráð í Upplýsingatækni) um þessi mál.

Þýðingastöð IBM 
og Orðabókar Háskólans

Snemma árs 1984 var hafist handa við
að útbúa svokallaða „orðprófun“ (spell-
ing check) á stórtölvum IBM. Textum
var safnað og þeir skráðir, en textar feng-
ust einnig frá Prentsmiðjunni Odda og
Morgunblaðinu. Þannig fengust um ein
milljón orða, sem voru tekin saman í
tölvu og flokkuð eftir tíðni. Samkomulag
var gert við Orðabók Háskólans, sem
lagði til mannskap til að flokka orðin og
raða þeim upp. Þau voru síðan beygð í
öllum föllum tíðum, myndum og kynjum
og útkoman varð um 220.000 orðmynd-
ir. Verkstjóri þessa verks var Jörgen Pind,
sérfræðingur Orðabókar Háskólans. Jón
G. Friðjónsson, stjórnarformaður Orða-
bókar Háskólans, vann ákveðið braut-
ryðjendastarf er hann gekk til samninga
við IBM um þýðingarnar. 

IBM Gaithersburg sendi hingað sérfræð-
inginn Craig Corbin, sem sá um uppsetn-
ingu tölvukerfis til að byggja orðasafnið.
Með samþjöppun algengustu bókstafanna í
4 bita og notkun samsettra orðmynda var
hægt að koma safninu fyrir á 512 kíló „Rit-
skyggnir“ og keyrði á stórtölvum þess tíma í
Ritvangi/370 en kom brátt út á Rit-
vangi/36 og Ritvangi/2 á IBM PC. Rit-
skyggnir gat ekki aðeins fundið stafsetning-
arvillur, heldur einnig komið með ábend-
ingar um rétt stöfuð orð sem líktust hinu
upprunalega. 

Í fyrstu var orðasafn þetta tengt Rit-
vangi/370 og gekk svo vel að ráðist var í
þýðingu þess forrits. Engin tól þurfti til
þýðinga  önnur en Ritvang sjálfan. Forvitn-
ilegt var að fylgjast með framgangi verksins,
þar sem hlutar Ritvangs tóku á sig nýja
mynd eftir því sem íslenskum valmyndum
og skýringum fjölgaði. Verkið unnu þeir Jón
Hilmar Jónsson og Jörgen Pind af smekk-
vísi. Orðaforðanum var haldið til haga og
var hann grunnur að frekari þýðingum. Þá
var og stuðst við Tölvuorðasafn Orðanefnd-
ar Skýrslutæknifélagsins. Ritvangur/370
kom út á íslensku árið 1985.

Í framhaldi af þessu var gerður samn-
ingur við Orðabók Háskólans um frekari
þýðingar fyrir IBM á Íslandi. Helga Jóns-
dóttir cand. mag. var ráðin verkstjóri og
næst var ráðist í þýðingar á „Assistant
Series“ sem nefndust „Stoðforrit“ á ís-
lensku. Á meðal þessara forrita voru rit-
vinnsla, töflureiknir, leitarforrit o.fl. Með
nýja reynslu að vopni var ráðist í að þýða
stýrikerfi hinnar vinsælu IBM System/36
tölvu, ásamt ritvinnslu og skrifstofukerfi.
Þýðingarnar gengu eins og í sögu, en
öðru máli var að gegna um „byggingu“
stýrikerfisins á íslensku.

Um þessar mundir láku upplýsingar frá
IBM um nýtt tölvukerfi sem leysa skyldi
S/36 og S/38 kerfin af hólmi. Lengi
hafði verið rætt um samruna þessara kerfa,
sem bæði voru í eigu IBM Rochester.
Vandséð þótti hvernig IBM mundi leysa
þessa þraut þar sem kerfin þóttu með af-
brigðum ólík. S/36 var einfeldnin upp-
máluð á meðan S/38 var langtum öflugra
og ekki nærri eins aðgengilegt. En nú fór
nafnið „Silverlake“ að heyrast æ oftar. 

AS/400

Árið 1987 kallaði IBM til sín kerfis-
fræðinga frá öllum löndum Vestur-Evr-
ópu. Fundur þessi stóð í 3 vikur og fór
ekki fram hjá neinum. Loks afhjúpaði

IBM AS/400 árið 1988. Þótti vélin strax
með afbrigðum vel heppnuð í alla staði,
gat annað verkum eldri kerfa og bauð upp
á þýðingar á stýrikerfi og öllum forritum. 

Kerfin á AS/400 voru sérhæfð og fín-
stillt með hraða í huga. Þau þurfti því að
„byggja“ sérstaklega fyrir þau tungumál
sem þýdd voru, þ.á.m. íslensku. Bygging-
ar þessar fóru ævinlega fram á rannsókn-
arstofum IBM í Rochester, Minnesota.
Þar voru haldin námskeið til undirbún-
ings hverri byggingu. 

Prófanir á nýbyggðu kerfi eru ekki síð-
ur mikilvægar en byggingin sjálf. IBM
setur strangar reglur um prófanir og þeim
skal fylgt út í æsar, öðruvísi tekur IBM
ekki að sér að byggja kerfið. Hvert orð
þarf að vera rétt og hver einasti íslenskur
bókstafur þarf að skila sér rétt! Þá þurfa
orðin að raðast rétt og í samræmi við röð-
unarreglur hvers lands. 

Sumarið 1988 var þýðingum lokið og
búið að hraðsenda segulbandspólu til
Rochester með íslenskri þýðingu. Viku
síðar barst spólan með fullbyggðu stýri-
kerfi til IBM á Íslandi, kerfinu snarað inn
og farið að prófa. En þá kom babb í bát-
inn: Fjórir íslenskir bókstafir Ð Þ Æ og Ö
birtust ekki rétt. Þeir voru vissulega í kerf-
inu, en samkvæmt alþjóðlegri stafatöflu,
en ekki hinni íslensku. Vandamálinu var
lýst í skeyti til Rochester og svarið barst
um hæl: Við verðum að láta Ísland bíða
næstu útgáfu, 1.2, ekki er hægt að ráða
bót á þessu í útgáfu 1.0 eins og óskað er.

Nú voru góð ráð dýr, átti Ísland ekki
að fá að vera með í þessari fyrstu stóru
markaðssetningu nýju AS/400 tölvunnar?
Svarskeyti var sent um hæl. (sjá mynd aft-
an við þessa grein). Engar hótanir eða
leiðindi, bara staðreyndir sem jafnvel Am-
eríkanar skildu. Við fengum alla íslensku
stafina í fyrstu útgáfu 1.0 og vorum jafn-
vel fyrsti Evrópuþjóða til að senda þýðing-
una og prófa stýrikerfið til fullnustu!

Viðhald þýðinga

Þegar ákvörðun er tekin um þýðingu
stýrikerfis er ekki tjaldað til einnar nætur.
Þýðingin er gerð viðskiptavinunum til
hægðarauka, en ekki þýðir að bjóða upp á
íslensku í dag og ensku á morgun! Stýri-
kerfi eru þeirrar náttúru að þau eru end-
urnýjuð reglulega. Árlega koma út nýjar
útgáfur stýrikerfa, sem bjóða upp á nýja
möguleika og betri og beinni leiðir að
þeim auk hraðari úrvinnslu á ýmsum
sviðum. Villur sem upp kunna að koma
eru lagaðar með leiðréttingum, sem
stundum þarf að þýða. 

Eftir fyrstu þýðingu stýrikerfis þarf að
sjá um viðhald þýðinganna. IBM leysti
þetta á snilldarlegan hátt: Enski textinn
var borinn saman við gömlu útgáfuna og
þar sem hann hélst óbreyttur var (ís-
lensku) þýðingunni skotið inn í stað
enskunnar. Þetta var kallað „að mergja“ á
ensku „to merge“.  Þá þurfti aðeins að
þýða textann þar sem hann breyttist.
Þetta auðveldaði allt viðhald og sparaði
mannafla - og ekki veitti af. 

En ef Íslendingar hefðu ekki haft bol-
magn til að þýða, hefðu þeir þá getað
sætt sig við enskan texta á valmyndum og
skýringum? Hefði sú leið verið valin þá
hefði íslensk útgáfa stýrikerfisins aldrei
orðið til. Við hefðum þá notað ensk-am-
erísku útgáfuna, sem reyndar bjó yfir eig-
indum íslenskunnar (sem og fleiri tungu-
mála) en sjálfgildin (defaults) hefðu hæft
Ameríku. Þetta þótti ófært og því þýddi
ekki annað en að þýða. 

En hvað þarf að þýða mikið? Ekki för-
um við að þýða allt eins og hinir „fjórir
stóru“ þ.e. Þýskaland, Frakkland, Spánn
og Ítalía. Við fetuðum í fótspor Dana, og
þýddum aðeins það sem snýr að notanda,
eða „end-user tools“. Allt sem snýr að
uppsetningu og forritun var látið ósnert í
trausti þess að sá sem hefur lært forritun
eða kerfisfræði kunni ensku! En notand-

inn á að geta séð valmyndir sínar og
skýringar á íslensku. Við það var miðað. 

Í dag heitir AS/400 i5-Series og enn
er þýðingu stýrikerfisins haldið við. 

Mannafli 
Orðabókar Háskólans

Um 1990 gaf IBM út skrifstofukerfið
„Office Vision“ á öllum sínum tölvum.
Um ferns konar stýrikerfi var að ræða:
MVS og VM á stórtölvum, OS/400 á
miðlungstölvum (eitt stýrikerfi sem betur
fer!) og OS/2 á IBM PC. Office Vision
átti að taka við af öllum fyrri skrifstofu-
kerfum IBM, fjórum talsins. Lagt var í
gríðarlegan kostnað við þýðinguna bæði
hér á landi og erlendis. 

Upphaflega voru ráðnir 12 manns frá
Orðabók Háskólans til að manna þýðingu
AS/400 stýrikerfisins. Enn var fjöldinn
aukinn um 10 manns, en „Office Vision“
tók ekki flugið og var því þýðendum
fækkað aftur. Til er heimild um 50 milljón
dollara fjárútlát IBM í kringum árið 1990
og undirritaður man eftir Sherm Shaefer,
yfirmanni þýðingarmála IBM í Evrópu,
nefna að hann vildi ekki fara yfir í 6 stafa
dollaratölu fyrir þýðingar Evrópuríkja. 

Mjög mismunandi var hvernig löndin
stóðu að þýðingamálum. Sum þeirra réðu
allan mannskapinn, en aðrir notuðust við
verktaka eða sérstök þýðingafyrirtæki,
sem gátu annast aðrar þýðingar þegar
ekki var verið að þýða fyrir IBM. Hér á
landi var notast við fastan mannafla eins
og kostur var, en fjöldi verkefna gerði það
að verkum að hægt var að ráðstafa ónýtt-
um tíma í önnur verk.

Árið 1992 var IBM á Íslandi lagt nið-
ur og Nýherji tók við 2. apríl. Var þá
fækkað niður í fjóra fasta þýðendur og
stóð svo í þrjú ár. Þá var fækkað í einn og
stóð svo í fjögur ár unz enginn fastráðinn
þýðandi var eftir, en verktakar fengnir til
þýðinga. Biðlaun settu strik í uppsagnir

Mynd 129. Baráttan fyrir íslenzkunni
Baráttan fyrir rétti og tilvist íslenzkunnar gat oft verið hörð og var ýmsum meðölum beitt
til að ná fram viðhlítandi árangri. Hér er ljósrit af frægu bréfi Arnar S. Kaldalóns, sem
varð til þess að fullkomin íslenzka var á IBM AS/400 tölvunni strax frá upphafi.

þessara tíma. Eftir erfiða samninga við
bæði IBM Danmörku og Orðabók Há-
skólans tókust samningar sem allir máttu
vel við una. 

Hvað er framundan?

Enn er haldið við þýðingum AS/400
stýrikerfisins, sem nú heitir i5-Series.
Enginn treystir sér fyllilega að semja bréf
til nokkurra þúsunda notenda AS/400
sem segir „því miður verður næsta stýri-
kerfi á ensku“.  Ljóst er þó að látið verð-
ur reyna á þetta í náinni framtíð. 

En fleira hafði verið þýtt en ritvinnslu-
og skrifstofukerfi. „SpeechViewer“ er
forrit fyrir heyrnarskerta, sem gerir not-
anda sínum kleift að sjá það sem sagt er,
enda nefndist forritið „Talsjá“ á íslensku.
Fyrsta útgáfa þess kom út árið 1989 í út-
gáfu fyrir DOS stýrikerfið á IBM PC. All-
ar valmyndir voru á íslensku og væri stutt
á skýringahnappinn F1 birtust skýringar
viðkomandi aðgerðar á íslensku. Ásthild-
ur Snorradóttir talmeinafræðingur kynnti
sér þessa nýju tækni og var brautryðjandi
um nýtingu hennar hér á landi. Önnur
útgáfan kom út á íslensku nokkru síðar
og loks kom Talsjá III út árið 1997. Nú
eru þó nokkrir tugir Talsjár III í notkun
hér á landi og á annað hundrað manns
hafa sótt námskeið í Talsjá III. 

Ný tækni

IBM setti á markað kerfið  „ViaVoice“
sem getur skilið mælt mál á ensku. Skiln-
ingur tölvukerfa á mæltu máli, svokölluð
„talgreining“ takmarkast við stafræna
myndun þess. Nauðsynlegt er að byggja
upp orðaforða með stafrænu sniði og
blanda saman máli ólíkra málsvæða,

menningarsvæða, aldurshópa og kynja.
Háskóli Íslands hefur þannig safnað
nokkrum tugum þúsunda orða, en enn
vantar framleiðanda nothæfs búnaðar. 

Úfærsla talgreiningar í tölvu er tvenns
konar: Annars vegar lítill stafrænn orða-
forði svo sem tölur og smáorð sem tölva
getur greint í gegnum símalínu frá hverj-
um sem er. Þá er mikilvægt að blanda sam-
an ólíkum framburði svo sem áður er lýst.
Hins vegar þarf tölva að greina mikinn
fjölda orða frá einum notanda, t.d. þegar
verið er að semja bréf og skeyti. Þá þarf að
laga framburð notandans að stafrænum
orðaforða tölvunnar. Það er gert með því
að láta notandann lesa fyrirfram ákveðinn
texta talgreiningarforritinu til glöggvunar. 

Talgreining er komin vel á veg á ensku
og nokkuð áleiðis hjá stærstu þjóðum
Evrópu, en enn eiga Norðurlöndin og Ís-
land langt í land. Enginn framleiðandi
hefur enn treyst sér til að vinna verkið fyr-
ir 0,3 milljónir manna. Við það situr í bili. 

Mynd 130. Örn S. Kaldalóns að störfum

Rit og heimildir 
Íslensk tunga, Orðabók háskólans.
Grein eftir Helgu Jónsdóttur og Örn Kaldalóns.
Stöfum vísað til sætis, Jörgen Pind.
Gögn úr þýðingastöðinni (Skerjafirði).
Gögn úr kjallara Nýherja.

Blað RUT nefndar 1992.
Punktar:
NLR = National Language Requirements
Stöðlun hjá IBM., M256, CP871 ID-197
Sigtún 3 tekið á leigu.

1967 IBM World Trade Corporation stofnar útibú á Íslandi. Ottó A. Michelsen ráðinn
forstjóri. Uppsetningar á fjórum tölvum af gerðinni 360/20 hjá Sambandi ís-
lenzkra samvinnufélaga, Landsbankanum, Loftleiðum og Sláturfélagi Suðurlands.

1968 Skýrsluvélar ríkisins og Reykjavíkurborgar taka í notkun IBM 360/30.
1969 Efnahagslegur  óstöðugleiki skekur tilvist nýlega stofnaðs útibús. Sölur á af-

urðum félagsins dragast verulega saman vegna gengislækkana.
1971 Það telst til tíðinda í fjölmiðlum, er rafreiknar frá IBM tala milli heimsálfa

gegnum símalínu og að rafreiknafólk sezt á skólabekk. Skýrsluvélar ríkisins og
Reykjavíkurborgar panta IBM 370/135.

1973 Ottó A. Michelsen líkir tölvum við skurðgröfur í blaðaviðtali. IBM á Íslandi
tekur í notkun  í úrvinnsluþjónustu sinni tölvu af gerðinni IBM 360/30.

1975 Lítil tölva til leigu eða sölu. IBM kynnir S/32.
1976 IBM á Íslandi gefur háskólanum tölvu af gerðinni IBM 360/30 og veitir fé í

Rannsóknarsjóð Háskólans. Deilur nokkrar og styr um þá gjöf. Blaðaskrif um
starfsemi IBM á Íslandi og vegið að fyrirtækinu á Alþingi. Skýrsluvélar ríkisins
og Reykjavíkurborgar taka í notkun IBM 370/145.

1977 IBM á Íslandi kynnir S/34 og hefur gerð notendaforrita við tölvuna og styð-
ur við stofnun hugbúnaðarhúsa. Jóhann Gunnarsson ritar spádóm um tölvu-
stafróf framtíðarinnar, sem segja má að hafi ræzt. 

1978 Fyrstu styrkir veittir úr Rannsóknarsjóði IBM við Háskóla Íslands. Skáksam-
bandi Íslands veittur styrkur. Útibúið tekur í notkun DPAS pantanakerfið við
útveganir á aðföngum. IBM á Íslandi flytur aðalstöðvar sínar í Skaftahlíð 24.

1979 Skýrsluvélar ríkisins og Reykjavíkurborgar taka í notkun stórtölvu af gerðinni
IBM 4341.

1981 IBM tekur í notkun alþjóðlega Retain bilanagreiningakerfið. Hætt við forrita-
og kerfisþróun og áherzla lögð á að byggja upp samstarafsaðila.

1982 Ottó A. Michelsen lætur af störfum forstjóra og Gunnar M. Hansson tekur
við. Ísland í tímariti IBM EHQ News. IBM styrkir þjóðarátak gegn krabba-
meini.

1983 Samvinna Orðabókar Háskólans og IBM á Íslandi hefst. IBM á Íslandi leigir
fasta símalínu til útlanda af Pósti og síma. Alþjóðlega pantanakerfið WTAAS
fyrir pantanir á aðföngum frá IBM tekið í notkun. IBM PC á markað. Átök um
hvernig skuli haga markaðsfærslu á IBM PC. Keypt  fasteignin Skaftahlíð 27.

1984 Samvinna við Orðabók Háskólans um gerð leiðréttingarforrits. Tölvusýning
IBM. IBM á Íslandi fær fullt starfsleyfi á Íslandi (heildsölu- og smásöluleyfi). 

1985 IBM á Íslandi veitir styrki til íþróttastarfsemi með stuðningi við knattspyrnu-
félagið Fram, Hugbúnaðarsýning í Þjónustuveri IBM. IBM á Íslandi færir Há-
skóla Íslands stórtölvubúnað að gjöf. Skýrr taka í notkun stórtölvu IBM 4381. 

1986  AS/400 á markað. Tímar stórtölvunnar fara í hönd. Harðnandi samkeppni í
smá- og millitölvugeiranum. IBM kemur að verkefnagerð í bankageiranum.
Stórtölva af gerðinni IBM 3090 tekin í notkun hjá Reiknistofu bankanna.

Annáll

1987 Stórtölvan IBM 3090 tekin í notkun hjá Skýrr. 
1990 Samstarf IBM á Íslandi og Stjórnunarfélagsins um tölvuskóla. Samvinna IBM

á Íslandi og Hugbúnaðar hf. um forritið HBS Pad. Sýningin Undraheimur
IBM í húsnæði Heklu við Laugaveg. Skýrr taka í notkun hraðprentara af gerð-
inni IBM 4245.

1991 IBM á Íslandi setur á markað Risc búnað. Sett á laggir eigin verzlun.
1992 IBM á Íslandi í hópi hæstu skattgreiðenda. Stofnað IBM Nordic. Útibú IBM

á Íslandi lagt af og Nýherji stofnaður.  

Skrá yfir heimildamenn

Þakkir eru færðar þeim aðilum, sem
rætt hefur verið við og miðlað hafa af
upplýsingum fyrir framangreinda
samantekt.

Berþóra K. Ketilsdóttir
Bjarni Hauksson
Björgvin B. Schram
Elin Hansen
Elías Davíðsson
Emil Einarsson
Flosi Ólafsson

Frede Bech Paulsen
Gunnar M. Hansson
Halldór Friðriksson
Helgi Steingrímsson
Hjálmtýr Guðmundsson
Hjörtur Torfason
Jakob Sigurðsson
Jóhann Gunnarsson
Jóhannes Ágústsson
Jón G. Friðjónsson
Jón Óttar Ólafsson
Jón Vignir Karlsson
Margrét Bárðardóttir
Margrét Sverrisdóttir
Max Roesen
Oddur Benediktsson
Ólafur Rósmundsson
Ómar Kristinsson
Óttar Kjartansson
Per Gjerløv
Pétur Ragnarsson
Preben Due Thomsen
Sigríður Óskarsdóttir
Sigurður Bergsveinsson
Theódór Ottósson
Valborg Elísdóttir
Þorsteinn Hallgrímsson
Þorvaldur Karlsson
Þór Konráðsson
Þórður B. Sigurðsson
Þórir K. Þórisson
Örn Kaldalóns

Mynd 131. Quid ridetis?

Skipurit og deildaskipting

Mynd 132. Skipurit IBM á Íslandi 1989

Mynd 133. Deildaskipam IBM á Íslandi 1990

This publication contains glimpses of the history of IBM Iceland which was oper-
ated on locations for 24 years and 11 months during the period 1967 – 1992. The task
was initiated by the Senate of the Data Processing Society of Iceland for the purpose
of gaining hold of and preserving historical events of the data processing history in Ic-
eland. The saga of IBM Iceland was deemed to be an important part of this history.

The publication starts with notes on IBM operations in Iceland, made by two 
executive officers of the management: Gunnar M. Hansson, CEO of IBM Iceland
and Max Roesen of IBM Denmark. 

A glimpse is given into the business environment of the post WW2 period when
information technology was making its first steps in the business history of Iceland.
The pioneers of this technological development are identified and their role briefly
discussed.

The first card machines are described and their purposes as well as the role of the
bureaus where they were operated. The first public applications are mentioned as well
as the entrance of the academic community and the private sector into this industry.

A glimpse is given of the year 1967 when the IBM branch office was established.
The  business and legal environments are outlined as well as the tasks that faced the
parties whose objective was to make a foreign entity operative in an isolated local en-
vironment within the framework of local law and regulations. Concerns of modes of
operation are examined.  The reasons for IBM’s interest in establishing an operation
in Iceland are accounted for and the prime contacts with IBM WTC are identified as
well as relations with IBM Denmark, IBM area management and a variety of supp-
orting units overseas. 

The establishment of the IBM office had some major impact on the operation of
the previous agent of IBM, Otto A. Michelsen, who was employed as the first CEO
of IBM Iceland. IBM business ethics are outlined as well as their implementation.

The first years of operation are given a considerable space in this document. Imp-
ortant customers are identified and it is discussed how IBM established a successful
business in Iceland after tough economic constraints in its first years of operation.
IBM’s business strategy is considered and some conflicts that it brought on with cert-
ain employees as well as on the market. Parliamentary debates on the operations of
IBM Iceland in the seventies are addressed and what they were about. The role of the
business units of IBM Iceland are outlined, the development of the IBM data center
services, technical division, marketing division as well as the supporting divisions such
as finance, personnel, order management and internal systems. Business premises are
briefly discussed and the operation of the IBM club is outlined.

The public media of the period is dealt with and issues of importance identified
where the name of IBM has been in the media and for what reason. An opinion of an
independent consultant on the status and image of IBM in Iceland is given.

A few words are expressed regarding the dramatic shut down of IBM operations
in Iceland; how the closure was performed and justified, problems faced in this cont-
ext and how people tried to solve them.

English Summary

The writer of the key part of this publication highlights the importance of the IBM
operation in Iceland, positive impact on local business and business environment as
well as public life and public service in form of miscellaneous support and donations
for a variety of purposes mainly in the fields of charity, science, culture, sports and
arts. The general conclusion is that IBM was a beneficiary member and a good citiz-
en in the Icelandic community.

Selected persons from the IT community give their personal accounts in an
addendum to the publication. They are all previous employees or previous customers
of IBM Iceland.  Topics such as the life of an early year IBM programmer, the view
of an airline customer on IBM, the role of IBM in the Icelandic fishing industry, the
lead of IBM in the banking sector, the life of an IBM technician and the impact and
support of IBM to the Icelandic national language through their software translation
program are addressed. An account is given on the development of the education in
the data processing industry on academic level as well as IBM’s involvement in this
field. Furthermore, the establishment and structure of a dedicated and successful IT
marketing unit on Icelandic locations is outlined.

It is the hope of the writer, custodian and coordinator of this document that it may
bring some light on the establishment and the development of an important industry
in a specific country for interested parties and later generations.

Sverrir Ólafsson lauk prófi í viðskiptafræði frá
Háskóla Íslands 1963. Starfaði hann að sveita-
stjórnarmálum um þriggja ára skeið unz hann
réðst til Ottós A. Michelsen haustið 1965 sem
deildarstjóri Skýrsluvinnslu eða úrvinnsluþjón-
ustu fyrirtækis Ottós, en þessi deild annaðist um
úrvinnslu verkefna á forsendum gatspjalda, sem
þá þótti nokkur nýlunda.

Sverrir tók þátt í stofnun útibús IBM á Ís-
landi á árinu 1967. Hann starfaði síðan um ára-
bil við rekstur tölvuþjónustu fyrirtækisins (Data
Center Services) og sinnti ýmsum málaflokkum
á stjórnunarsviði, í markaðsmálum og fjármál-
um í um aldarfjórðung, er útibúið starfaði. Í lok
tímans var hann fjármálastjóri IBM á Íslandi
(Manager of Finance and Business Managem-
ent), kom að lokun útibúsins og að stofnun
Nýherja, arftaka IBM á Íslandi.

Frá stofnun Nýherja hefur Sverrir starfað hjá Nýherja við ýmis störf tengd fjármál-
um, markaðsmálum og innra eftirliti. Hann fer á eftirlaun á árinu 2008. 

Um höfund og ritstjóra

IBM bókin  17.4.2008  16:15  Page 224





SKÝRSLU TÆKNI FÉ LAG ÍS LANDS
ÖLD UNGA DEILD

Í VIST 
HJÁ IBM

Svip mynd ir úr sögu IBM á Ís landi

Tek ið hef ur sam an, skrá sett og ritstýrt 
Sverr ir Ólafs son

Í V
IST

 H
JÁ

 IB
M

Sverr ir Ó
lafs son

Í um aldarfjórðung,  á árunum 1967 – 1992, rak stórfyrirtækið IBM 
World Trade Corporation útibú á Íslandi í því skyni að selja afurðir 
sínar hérlendis og þjóna íslenzkum viðskiptamönnum, sem hagnýttu 
sér nýja tækni  í rekstri sínum á morgni tölvualdar.
Í bók þessari er leitast við að varpa upp svipmyndum úr starfseminni,  
lýst hvernig til hennar var stofnað í þáverandi umhverfi atvinnulífsins 
og með hvaða hætti henni lauk, er aðrir kostir þóttu fýsilegri en að 
reka sjálfstætt fyrirtæki um starfsemi IBM hérlendis.
Umsvif IBM á Íslandi voru umtalsverð á starfstímanum og starfsemi 
fyrirtækisins  hafði marktæk áhrif á upphaf og þróun upplýsingatækn-
innar á Íslandi. Það má því færa góð rök fyrir því, að IBM hafi átt 
verulegan þátt í vegferð  hinnar nýju  og mikilvægu atvinnugreinar. 
Í bókinni er gerð grein fyrir því hvernig IBM á Íslandi hagaði rekstri 
sínum og áhrifum fyrirtækisins á menningu og þjóðlíf í formi 
innflutnings á tækniþekkingu auk ýmiss konar annarra framlaga, 
beinna og óbeinna. Skiptar skoðanir voru um reksturinn og er nokkur 
grein gerð fyrir þeim. Fjölmargir stafsmenn og viðskiptamenn segja frá 
sér,  lýsa viðhorfi sínu til hins erlenda stórfyrirtækis og örlítils útibús 
þess hérlendis, sem hafði það að markmiði að vera góður þjóðfélags-
þegn og stunda farsæl viðskipti í krafti hinnar nýju tækni hér á 
norðurhjaranum.      

